Монгол Улсын Их Хурлын 2007 оны намрын ээлжит чуулганы 10 дугаар сарын 12-ны өдөр (Баасан гараг)-ийн нэгдсэн хуралдаан 10 цаг 12 минутад УИХ-ын чуулганы нэгдсэн хуралдааны танхимд  эхлэв.

УИХ-ын дарга Д.Лүндээжанцан ирц, хэлэлцэх асуудлыг танилцуулж, хуралдааныг даргалав.


Чуулганы нэгдсэн хуралдаанд ирвэл зохих 76 гишүүнээс 54 нийт  гишүүн ирж, 71.0 хувийн ирцтэй байв. Үүнд:

Чөлөөтэй: Г.Адъяа, Г.Батхүү, Л.Гүндалай, Ж.Гүррагчаа, Д.Идэвхтэн, С.Отгонбаяр, Р.Раш, К.Саираан, Ц.Сүхбаатар, Ч.Улаан, Б.Эрдэнэбат; 

Өвчтэй: Р.Буд, Д.Ганхуяг, Д.Одхүү, Я.Санжмятав, З.Энхболд;


Тасалсан: Д.Арвин, Р.Бадамдамдин, Ц.Батаа, Б.Батбаатар, Х.Баттулга, Б.Жаргалсайхан;


Нэг. Монгол Улсын эдийн засаг, нийгмийг 2008 онд хөгжүүлэх үндсэн чиглэлийн төсөл (хэлэлцэх эсэх ) (үргэлжлэл)


Хэлэлцэж буй асуудалтай холбогдуулан Монгол Улсын Ерөнхий сайд М.Энхболд, Сангийн сайд Н.Баяртсайхан, дэд сайд Ч.Ганзориг, Зам тээвэр, аялал жуулчлалын сайд Ц.Цэнгэл, Байгаль орчны сайд И.Эрдэнэбаатар, Үйлдвэр, худалдааны сайд Ц.Даваадорж, Хүнс, хөдөө аж ахуйн сайд Д.Тэрбишдагва, Хүнс, хөдөө аж ахуйн яамны Төрийн нарийн бичгийн дарга Н.Батсуурь, Нийгмийн хамгаалал, хөдөлмөрийн сайд Д.Дэмбэрэл, Монгол Улсын сайд, Засгийн газрын Хэрэг эрхлэх газрын дарга Су.Батболд, Барилга, хот байгуулалтын сайд Ж.Наранцацралт, Боловсрол, соёл, шинжлэх ухааны сайд Ө.Энхтүвшин, Хууль зүй, дотоод хэргийн сайд Д.Одбаяр, Эрүүл мэндийн сайд Д.Туяа, Түлш, эрчим хүчний яамны дэд сайд Т.Энхтайван, Монголбанкны Ерөнхийлөгч А.Батсүх, УИХ-ын Тамгын газрын зөвлөх Д.Наранцэцэг, Эдийн засгийн байнгын хорооны референт А.Пүрэвсүрэн нар байлцав. 


УИХ-ын гишүүн Г.Занданшатар, Р.Гончигдорж, Ч.Авдай, С.Баярцогт, С.Ламбаа, Сү.Батболд, М.Зоригт, Ч.Раднаа, Т.Бадамжунай, А.Мурат, Б.Батбаяр, Д.Лүндээжанцан нарын асуусан асуултад Сангийн сайд Н.Баяртсайхан, Байгаль орчны сайд И.Эрдэнэбаатар, Хүнс, хөдөө аж ахуйн сайд Д.Тэрбишдагва, Зам тээвэр, аялал жуулчлалын сайд Ц.Цэнгэл, Үйлдвэр, худалдааны сайд Ц.Даваадорж, Хүнс, хөдөө аж ахуйн яамны Төрийн нарийн бичгийн дарга Н.Батсуурь, Нийгмийн хамгаалал, хөдөлмөрийн сайд Д.Дэмбэрэл, Монгол Улсын сайд, Засгийн газрын Хэрэг эрхлэх газрын дарга Су.Батболд, Барилга, хот байгуулалтын сайд Ж.Наранцацралт, Боловсрол, соёл, шинжлэх ухааны сайд Ө.Энхтүвшин, Хууль зүй, дотоод хэргийн сайд Д.Одбаяр, Эрүүл мэндийн сайд Д.Туяа, Түлш, эрчим хүчний яамны дэд сайд Т.Энхтайван, Монголбанкны Ерөнхийлөгч А.Батсүх нар хариулж, тайлбар хийв. 


Монгол Улсын эдийн засаг, нийгмийг 2008 онд хөгжүүлэх үндсэн чиглэлийн төслийн талаар Эдийн засгийн байнгын хорооноос гаргасан санал, дүгнэлтийг УИХ-ын гишүүн Ц.Баярсайхан танилцуулав. 


Уг асуудлыг үдээс хойшхи чуулганы нэгдсэн хуралдаанаар үргэлжлүүлэн хэлэлцэхээр тогтов. 

УИХ-ын чуулганы үдээс өмнөх хуралдаан 13 цаг 05 цагт завсарлаж үдээс хойших хуралдаан 15 цаг 35 минутаас үргэлжлэв.


Үдээс хойшхи чуулганы нэгдсэн хуралдаанд ирвэл зохих 76 гишүүнээс нийт  55 гишүүн ирж, 72.3 хувийн ирцтэй байв. Үүнд:

Чөлөөтэй: Г.Адъяа, Г.Батхүү, Л.Гүндалай, Ж.Гүррагчаа, Д.Идэвхтэн, С.Отгонбаяр, Р.Раш, К.Саираан, Ц.Сүхбаатар, Ч.Улаан, Б.Эрдэнэбат; 

Өвчтэй: Р.Буд, Д.Ганхуяг, Д.Одхүү, Я.Санжмятав, З.Энхболд;


Тасалсан: Д.Арвин, Р.Бадамдамдин, Ц.Батаа, Б.Батбаатар,  Б.Жаргалсайхан;


Хоёр. Малын гоц халдварт цэцэг өвчин гарсантай холбогдуулан зарим аймаг, сумдад тогтоосон хорио цээрийн дэглэм зөрчсөн үйлдлүүдэд хуульд заасны дагуу ямар арга хэмжээ авч хариуцлага тооцсон талаар УИХ-ын гишүүн Р.Гончигдоржоос Монгол Улсын Ерөнхий сайдад тавьсан асуулгад Улсын мэргэжлийн хяналтын сайд У.Хүрэлсүхийн хариу

Хэлэлцэж буй асуудалтай холбогдуулан Улсын мэргэжлийн хяналтын сайд У.Хүрэлсүх, Улсын мэргэжлийн хяналтын газрын дарга Д.Батбаатар, мөн газрын Мал эмнэлэг, үржлийн хяналтын хэлтсийн дарга Д.Батжаргал, ахлах байцаагч П.Итгэл, Онцгой байдлын ерөнхий газрын дарга П.Даш, Хүнс, хөдөө аж ахуйн яамны Мал эмнэлгийн газрын орлогч дарга П.Доржсүрэн, УИХ-ын Тамгын газрын Хяналт шалгалтын хэлтсийн референт Ц.Цэрэн нарын бүрэлдэхүүнтэй ажлын хэсэг байлцав. 


Асуулгын хариу, мэдээллийг Улсын мэргэжлийн хяналтын сайд У.Хүрэлсүх танилцуулав. 


Уг асуудалтай холбогдуулан УИХ-ын гишүүн Р.Гончигдорж, Б.Мөнхтуяа нарын асуусан асуултад Онцгой байдлын ерөнхий газрын дарга П.Даш, Хүнс, хөдөө аж ахуйн яамны Мал эмнэлгийн газрын орлогч дарга П.Доржсүрэн нар хариулж, тайлбар хийв. 


УИХ-ын гишүүн Р.Гончигдорж асуулгын хариутай холбогдуулан санал хэлэв. 


Асуулгын хариуг 16 цаг 30 минутад сонсов. 


Гурав. УИХ-ын гишүүн С.Оюун, Р.Амаржаргал, Р.Бадамдамдин, А.Бакей, М.Зоригт нараас Дархан-Уул аймгийн Хонгор суманд үүссэн нөхцөл байдлын талаар Засгийн газраас авч хэрэгжүүлж буй арга хэмжээ болон тус сумын иргэдийг нүүлгэн шилжүүлэх шаардлага боломж байгаа эсэх талаар Ерөнхий сайдад тавьсан асуулгын хариу

Хэлэлцэж буй асуудалтай холбогдуулан Монгол Улсын Ерөнхий сайд М.Энхболд, Байгаль орчны сайд И.Эрдэнэбаатар, мөн яамны Хүрээлэн буй орчны байгалийн нөөцийн газрын дарга Ц.Банзрагч, мэргэжилтэн Л.Жаргалсайхан, Эрүүл мэндийн сайд Д.Туяа, мөн яамны Төрийн нарийн бичгийн дарга Б.Бат-Сэрээдэнэ, Эмнэлгийн тусламжийг удирдах газрын дарга Л.Жамбалжав, Онцгой байдлын ерөнхий газрын дарга П.Даш, Улсын мэргэжлийн хяналтын газрын дарга Д.Батбаатар, мөн газрын Хүнс, хөдөө аж ахуйн хэлтсийн дарга Д.Батжаргал, Ургамал хамгаалал, хорио цээрийн хяналтын улсын ахлах байцаагч Ц.Итгэл, Хүнс, хөдөө аж ахуйн яамны Мал эмнэлгийн газрын орлогч дарга П.Доржсүрэн, Монгол Улсын Засгийн газрын Хэрэг эрхлэх газрын референт Б.Оргил, УИХ-ын Тамгын газрын Хяналт шалгалтын хэлтсийн референт Ц.Цэрэн нарын бүрэлдэхүүнтэй ажлын хэсэг байлцав. 


Асуулгын хариу, мэдээллийг Байгаль орчны сайд И.Эрдэнэбаатар танилцуулав. 


Уг асуудалтай холбогдуулан УИХ-ын гишүүн Б.Мөнхтуяа, М.Зоригт, С.Ламбаа, Л.Гансүх, Л.Гантөмөр, Р.Амаржаргал, С.Оюун, Р.Гончигдорж нарын асуусан асуултад Монгол Улсын Ерөнхий сайд М.Энхболд, Байгаль орчны сайд И.Эрдэнэбаатар, мөн яамны Хүрээлэн буй орчны байгалийн нөөцийн газрын дарга Ц.Банзрагч, Эрүүл мэндийн сайд Д.Туяа, мөн яамны Төрийн нарийн бичгийн дарга Б.Бат-Сэрээдэнэ, Эмнэлгийн тусламжийг удирдах газрын дарга Л.Жамбалжав, Хүнс, хөдөө аж ахуйн яамны Мал эмнэлгийн газрын орлогч дарга П.Доржсүрэн нар хариулж, тайлбар хийв.


УИХ-ын гишүүн Р.Амаржаргал, М.Зоригт, С.Оюун нар асуулгын хариутай холбогдуулан санал хэлэв. 


Асуулгын хариуг 17 цаг 12 минутад сонсов. 


Монгол Улсын эдийн засаг, нийгмийг 2008 онд хөгжүүлэх үндсэн чиглэлийн төсөл (хэлэлцэх эсэх ) (үргэлжлэл)


Эдийн засгийн байнгын хорооноос гаргасан санал, дүгнэлттэй холбогдуулан УИХ-ын гишүүн Р.Амаржаргал, Л.Гантөмөр, Р.Гончигдорж, Б.Мөнхтуяа, С.Баярцогт нар санал хэлэв. 

Д.Лүндээжанцан: - Байнгын хорооны саналаар Монгол Улсын эдийн засаг, нийгмийг 2008 онд хөгжүүлэх үндсэн чиглэл батлах тухай УИХ-ын тогтоолын төслийг хэлэлцье гэсэн саналыг дэмжье.

Зөвшөөрсөн: 

28

Татгалзсан: 

16

Бүгд:


44

63.6 хувийн саналаар дэмжигдлээ.

Уг асуудлыг 17 цаг 40 минутад хэлэлцэж дуусав. 


Дөрөв. Бусад 


УИХ-ын дарга Д.Лүндээжанцан “Монгол Улсын Их Хурлын чуулганы хуралдааны дэгийн тухай” хуулийн эцсийн найруулгыг уншиж танилцуулав. (17:12-17:16)


Хуулийн эцсийн найруулгатай холбогдуулан УИХ-ын гишүүн Р.Амаржаргалын асуусан асуултад УИХ-ын дарга Д.Лүндээжанцан, УИХ-ын Тамгын газрын Нэгдүгээр нарийн бичгийн дарга Ж.Нарантуяа нар хариулж, тайлбар хийв. 


УИХ-ын гишүүд дээрх хуулийн эцсийн найруулгыг сонсов. 

· 11:55-12:00 цагт Хөдөө аж ахуйн их сургуулийн Эдийн засаг, бизнесийн Бизнес, менежментийн 1-р ангийн багш, оюутнуудын төлөөлөгчид Төрийн ордон, УИХ-ын чуулганы нэгдсэн хуралдааны үйл ажиллагаатай танилцав. /Нэрсийг хавсаргав/.

· 12:40-12:45 цагт УИХ-ын гишүүн Су.Батболдын урилгаар Төв аймгийн Баянжаргалан сумын 10 жилийн дунд сургуулийн багш, сурагчдын төлөөлөгчид Төрийн ордон, УИХ-ын чуулганы нэгдсэн хуралдааны үйл ажиллагаатай танилцав. /Нэрсийг хавсаргав/.

· 12:50-12:55 цагт Шихихутуг Хууль зүйн дээд сургуулийн Эрх зүйн 4А ангийн багш, оюутнуудын төлөөлөгчид Төрийн ордон, УИХ-ын чуулганы нэгдсэн хуралдааны үйл ажиллагаатай танилцав. /Нэрсийг хавсаргав/

· 15:40-15:45 цагт Тагнуулын ерөнхий газрын дээд сургуулийн эчнээ 5А ангийн оюутнуудын төлөөлөгчид Төрийн ордон, УИХ-ын чуулганы нэгдсэн хуралдааны үйл ажиллагаатай танилцав. /Нэрсийг хавсаргав/. 

Хуралдаан 17 цаг 40 минутад өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА Н.ЛУВСАНЖАВ


Тэмдэглэл хөтөлсөн: 

ХУРАЛДААНЫ НАРИЙН 

БИЧГИЙН ДАРГА Ц.АЛТАН-ОД

УИХ-ЫН 2007 ОНЫ НАМРЫН ЭЭЛЖИТ ЧУУЛГАНЫ 

2007 ОНЫ 10 ДУГААР САРЫН 12-НИЙ ӨДӨР (БААСАН ГАРАГ)-ИЙН 

НЭГДСЭН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Хуралдаан 10 цаг 35 минутад эхлэв. 


Д.Лүндээжанцан: - 2007 оны намрын чуулганы 10 дугаар сарын 12-ны өдрийн нэгдсэн хуралдаан эхэлж байна. Ирц 51.3 хувьтай байна. Өнөөдрийн чуулганы нэгдсэн хуралдааны хэлэлцэх асуудлыг танилцуулъя. Хуралдаан нээснийг мэдэгдье. Хэлэлцэх асуудлаа танилцуулъя.

 
1. Монгол Улсын эдийн засаг, нийгмийг 2008 онд хөгжүүлэх үндсэн чиглэл батлах тухай УИХ-ын тогтоолын төсөл /хэлэлцэх эсэх/ /үргэлжилнэ/

 
2. Монгол Улсын баатар, хөдөлмөрийн баатар, ардын болон гавьяат цолтон, ахмад настанд нэмэгдэл тэтгэвэр тогтоох тухай хуулийн төсөл, Нэмэгдэл тэтгэврийн хэмжээг тогтоох тухай УИХ-ын тогтоолын төсөл /хэлэлцэх эсэх/

 
3. Нийгмийн халамжийн тэтгэврийн хэмжээг өөрчлөн тогтоох тухай УИХ-ын тогтоолын төсөл /хэлэлцэх эсэх/

 
4. МУ-ын Мянганы хөгжлийн зорилтын шалгуур үзүүлэлтийг шинэчлэн батлах тухай УИХ-ын тогтоолын төсөл /хэлэлцэх эсэх/


15 цагаас: 



Малын гоц халдварт цэцэг өвчин гарсантай холбогдуулан зарим аймаг, сумдад тогтоосон хорио цээрийн дэглэм зөрчсөн үйлдлүүдэд хуульд заасны дагуу ямар арга хэмжээ авч хариуцлага тооцсон талаар УИХ-ын гишүүн Р.Гончигдоржоос Монгол Улсын Ерөнхий  сайдад тавьсан асуулгын хариу.


Дархан-Уул аймгийн Хонгор суманд үүссэн нөхцөл байдлын талаар Засгийн газраас авч хэрэгжүүлж буй арга хэмжээ болон тус сумын иргэдийг нүүлгэн шилжүүлэх шаардлага, боломж байгаа эсэх талаар УИХ-ын гишүүн С.Оюун, Р.Амаржаргал, Р.Бадамдамдин, А.Бакей, М.Зоригт нарын гишүүдээс Монгол Улсын Ерөнхий сайдад тавьсан асуулгын хариуг тус тус сонсоно.


За ингээд хэлэлцэх асуудалдаа оръё. 

Нэг. Монгол Улсын эдийн засаг, нийгмийг 2008 онд хөгжүүлэх үндсэн чиглэлийн төсөл (хэлэлцэх эсэх ) (үргэлжлэл)

Одоо Г.Занданшатар гишүүн асуултаа асууя. Ерөнхий сайд “В” танхимд олон улсын хуралд сууж байна. Тэндээс үгээ хэлчихээд одоо гараад ирнэ гэсэн. Тэрбишдагва сайд өнөөдөр бас тэр арга хэмжээн дээр байгаа. Н.Батсуурь Төрийн нарийн бичгийн дарга нь оролцож байгаа. Бусад нь бүх сайд нар байх ёстой.  Дутуу байгаа сайд нар орж ирье. За ингээд Г.Занданшатар гишүүн асуултаа асууя.

Г.Занданшатар: - Өчигдөр асуултууд нэлээн давхацсан учраас товчхон товчхон гол санаануудыг асууя. Нэгдүгээрт үнийн өсөлттэй холбоотой хүлээлт эдийн засагт бий болж болзошгүй байгаа учраас үнийн өсөлтийг бууруулах талаар улирлын шинж чанартай ямар арга хэмжээ авбал зохилтой юм бэ? Нефтийн нөөцийн сан байгуулах, стратегийн гол нэрийн бүтээгдэхүүнүүдийн нэлээн нөөц бий болгох тал дээр тийм чиглэл баримталж байгаа юу? нэгдүгээрт.

Хоёрдугаарт, байгаль орчны талаар уул уурхайн эвдэрсэн газрын нөхөн сэргээлтийг 60 хувьд хүргэнэ гэж байна. Гар аргаар алт олборлож байгаа иргэдийн албан бус уурхайн эвдэрсэн газрын нөхөн сэргээлтийг хамруулж ойлгож байгаа юу? Зөвхөн албан уурхайг ойлгож байна уу? 60 хувиас ахиулах бололцоо байдаг юм болов уу гэсэн ийм асуулт байна.

Ерөнхий боловсролын сургуулийн 12 жилийн тогтолцоонд шилжүүлэхээр үндсэн чиглэлд орсон байгаа. 12 жилд шилжихээр малчид яриад байгаа. 6 настай хүүхдээ дотуур байранд сумын төв рүү явуулахад дотуур байр, сургууль, хичээлийн танхим, ширээ сандлаас эхлээд бэлтгэл ажил нэлээд хөрөнгө оруулалт шаардлагатай, анги танхим, ширээ сандал орчин нөхцөл нь хүртэл ондоо байх, дотуур байранд хүртэл нөхцөл нь ондоо байх ийм шаардлага гарах юм шиг байгаа юм. Энэн дээр бэлтгэл ажлын төсөв үүнд бүрэн сууж хангагдаж чадаж байгаа юм болов уу? Энэ байдал ямар байгаа вэ гэсэн ийм асуулт байна.

Үндсэн чиглэлд ноднин хайрган хучилттай замуудыг хатуу хучилттай болгоё гэж өнгөрсөн жилийн үндсэн чиглэлд тусгагдсан, энэ жил хайрган хучилттай замуудаа 100 хувь хатуу хучилттай болгочихож болдоггүй юм болов уу? Энэ талаар хайрган хучилттай зам бол манай нөхцөлд тохиромжгүй, дороо дэржигнүүр үүсдэг, хөрөнгө оруулалтын хувьд үр ашиг багатай байгаа. Энэ талаар ямар чиглэл баримталж байгаа вэ? 

Үнийн өсөлтөд дэлхийн зах зээл дээр Канад зэрэг улсууд улаан буудайн ургацаа алдсаны улмаас улаан буудайн үнийн өсөлт ажиглагдаж байгаа. Улаан буудайн үнийг, гурилын үнийг тогтвортой байлгахдаа зөвхөн гал унтраах байдлаар биш ер нь урт хугацаанд улаан буудайн тогтвортой үйлдвэрлэл, дотоодын хангамжийг сайжруулахад чиглэсэн дорвитой арга хэмжээ авмаар юм шиг санагдаад байгаа юм. Зөвхөн улаан буудай биш, төмс хүнсний ногоо, хүнсний хүртээмж, хангамжийн аюулгүй байдлыг хангахын тулд дотоодын улаан буудайгаар 100 хувь хүртэл хангах зорилт тавьж, түүндээ хүрэхийн тулд тэр дотацын үрийн иж бүрэн ийм тариалангийн иж бүрэн бодлого явуулах асуудлыг үндсэн чиглэлд тусгаж болохгүй юу гэсэн ийм хэдэн асуулт байна. Баярлалаа.

Д.Лүндээжанцан: - Асуултад хариулж эхэлье. Эхлээд Н.Баяртсайхан сайд хариулъя. Дараа нь Даваадорж сайд гээд явъя.

Н.Баяртсайхан: - Баярлалаа. Үнийн өсөлтийг бууруулах талаар ямар арга хэмжээ авахаар тооцож байна вэ гэж байна. Бид дэлхийн зах зээл дээр тэр дундаа хөрш зэргэлдээ орнуудад маш хүчтэй гарч ирж байгаа үнийн өсөлтийг Монгол Улс ганцаараа сөрж тэмцээд зогсоогоод ингээд хориг арга хэмжээ авахад бидний хүч үнэхээр хүрэхгүй юм билээ. Тийм учраас олон түмний өргөн хэрэглээний гол нэр төрлийн бараан дээр үнийн өсөлтийг хязгаарлах арга хэмжээг авч хэрэгжүүлэх нь зүйтэй гэж үзэж байна. Юуны өмнө нефть байна. Нэг улс орны нэг компаниас хамааралтай хараат ийм нөхцөл байдлаас гарах арга хэмжээг идэвхтэй эрж хайж, энэ чиглэлээр ажиллах нь зүйтэй гэж үзэж байна.

Хоёрдугаарт, нефть бүтээгдэхүүний стратегийн нөөцийг бий болгох үүднээс одоо байгаа нөөцийг нэмэгдүүлэх үүднээс агуулах савныхаа багтаамжийг дээшлүүлэх, сайжруулах ийм чиглэлийн арга хэмжээнүүдийг авна. Зарим нэгэн хувийн компаниудад байгаа одоо ашиглагдахгүй байгаа агуулах савыг Улсын нөөцийн газрын харьяанд, мэдэлд худалдаж авах ийм арга хэмжээг бид ойрын үед авч хэрэгжүүлэх нь зүйтэй гэж үзэж байгаа юм.

Гурилын тухайд гадаадаас импортоор орж ирж байгаа гурил, улаан буудайн татварыг бууруулах замаар ийм арга хэмжээг авч хэрэгжүүлнэ. Түүнээс гадна газар тариалангийн үйлдвэрлэл эрхэлж байгаа үйлдвэрлэгчдийг урамшуулах, дэмжих үүднээс нэг тонн улаан буудай тутамд 60 мянган төгрөгийн татаас олгох тухай Засгийн газрын тогтоол гарсан. Энэ тогтоол хэрэгжиж эхэлж байна. Хөрөнгө, мөнгө, эх үүсвэрийг нь УИХ шийдвэрлэж өгсөн байгаа. Энийг хэрэгжүүлэх ажил хийгдэж байна.

Махны тухайд бид мах бэлтгэлийн компаниудын арилжааны банкнаас мах бэлтгэх зориулалтаар авсан банкны зээлийн хүүг нь хариуцах ийм механизмыг оруулж ирж байгаа. 2008 онд нийтдээ 2.9 тэрбум төгрөгийг тусгасан. Үүний 1.3 орчим тэрбум төгрөг бол Улаанбаатар хотод үлдэж байгаа мөнгийг Дархан, Эрдэнэт хотуудад бид хувааж тавьсан. Ингээд мах бэлтгэлийн компаниуд намрын улиралд мах бэлтгэх зориулалтаар арилжааны банкнаас зээл аваад хавар махны хомсдол бий болох үед борлуулах үеийн энэ хугацааных нь арилжааны банкны зээлийн хүүг бүрэн санхүүжүүлэхээр төлөвлөж байгаа юм.

Уул уурхайтай холбоотой асуултад Үйлдвэр, худалдааны яамныхан, боловсролтой холбоотой асуудалд Боловсрол, соёл, шинжлэх ухааны яамныхан, зам тээвэртэй холбоотой асуудалд Ц.Цэнгэл сайд хариулахыг хүсье. 

Д.Лүндээжанцан: - За И.Эрдэнэбаатар сайд хариулъя. Ажлын хэсгийн микрофон өгөөрэй.

И.Эрдэнэбаатар: - Г.Занданшатар гишүүний асуултад хариулъя. Энэ уул уурхайн олборлолтоор эвдэрсэн газрын нөхөн сэргээх ажлыг эрчимжүүлэх гэдэг энэ 60 хувь, мөн геологийн нөхөн сэргээлтийн 25 хувь гэдэг өнөөдөр хууль ёсны дагуу лицензээ аваад байгаль орчинд нөлөөлөх байдлынхаа үнэлгээ, бусад холбогдох зөвшөөрлийн дагуу үйл ажиллагаа явуулж байгаа байгууллагуудын хувьд яригдаж тавигдсан тоо гэж ингэж ойлгож болно. Хууль бусаар алт олборлолт явуулж байгаа энэ газрууд дээр нөхөн сэргээлт хийгдэх ажлыг бид орхигдуулаагүй, энийг тодорхой түвшинд хийгээд явж байгаа. Харамсалтай нь нэг талаас нь тодорхой техникийн нөхөн сэргээлтийн түвшинд юм хийхээр нөгөө талд нь дахиад сэндийлээд эхэлдэг ийм үйл ажиллагаа явагдаад байгаа учраас энэ тийм үр дүнтэй биш байгаа юм.

Мөн энэ уул уурхайн үйлдвэрлэл явуулсны улмаас эвдэрсэн газрууд нэлээд бий. Хуучин тогтолцооны үед уул уурхайн үйлдвэрлэл явуулж байсны улмаас орхигдсон газруудыг хэн өнөөдөр хариуцах ёстой юм. Үгүй бол лицензээ хэд хэд дамжуулаад худалдчихсан ийм байгууллагуудыг хэн хариуцах ёстой юм бэ гэдэг дээр ажлын хэсэг гарчихсан, цагдаагийн байгууллагатай хамтраад эзэн холбогдогчийг нь тогтоож, энэ нөхөн сэргээлтийг хийлгэх талаар ажил зохион байгуулаад Үйлдвэр, худалдааны яам, Байгаль орчны яам орон нутгуудад ажиллаж байгаа.

Д.Лүндээжанцан: - Нэмж Д.Тэрбишдагва сайд хариулъя.

Д.Тэрбишдагва: - Гурилын асуудал, төмс, хүнсний ногооны асуудал өчигдрөөс хойш нэлээн их яригдаж байна. Бид орой үдэш суугаад судалгаа гаргуулж байна. Ер нь 3 дугаар сарын 1 хүртэл одоогийн үлдэгдэл буудай, авч байгаа улаан буудайнаас тооцоо хийгээд үзэхэд ингэж асар их үнэ хөөрөгдөх шаардлага байхгүй байгаа юм. Монополь үйлдвэрүүд хэтэрхий ингэж гурилынхаа үнийг нэмж, ард түмнийг бухимдуулаад тэр сургаар нь ченжүүдийн гар дээр гурилын үйлдвэрлэл ороод байна гэсэн мэдээлэл аваад бид өчигдөр орой шөнийн 11-12 цаг хүртэл судалгаа хийж суусан. Ер нь дэлхийн зах зээл дээр гурилын үнэ өсөж байгаа нь бодит үнэн. Улаан буудайн үнэ 2 дахин илүү өсөж байгаа нь бодит үнэн. Гэхдээ тэр сургаар урьд өмнө гайгүй үнэтэй улаан буудай авчихаад, өнөөдөр улаан буудай, гурилын үнэ хэтэрхий өсөж байгаа энийг засаг төр анхааралдаа авах ёстой. Би гурилын үйлдвэрийн нөхөд, бүх хүмүүсийг нэг дэх өдөр цуглуулж уулзана.

Занданшатар гишүүний хэлж байгаа асуудалд бид анхаарах ёстой. Энэний хамгийн том асуудал бид цаашдаа гурилын үйлдвэрийг улаан буудайг нэмэгдүүлэх гол асуудал 60 мянган төгрөгийн нэмэгдэл чинь, урамшуулал чинь энэ жил үр дүн гардаггүй юмаа гэхэд ирэх нэг хоёр жилд үр дүн гарч бид цаашдаа улаан буудайн үйлдвэрлэлийг гадаадын зах зээлээс хамааралгүй болгох ийм бодлого явуулж байхад энэ 60 мянган төгрөгийн дэмжлэг их тус болж байгаа. Тийм учраас бид түрүүн Баяртсайхан сайд ч хэллээ. Бид цаашдаа бол гадаадын зах зээлээс богино хугацаанд гурил, улаан буудайны нөөцтэй болох талаар ажиллаж байна. Казахстанд манай дэд сайд явсан. Еще цаашаа ОХУ-тай гэрээ хэлэлцээр хийх болно.

Д.Лүндээжанцан: - Шударга бус өрсөлдөөнийг хянан зохицуулах газартайгаа ийм үед хамтарч ажиллах хэрэгтэй шүү дээ, одоо яг ийм үед. 350 төгрөг байсан талх 500 төгрөг боллоо. Есөн мянга хэдэн зуугийн жижиг ууттай гурил 14 мянган төгрөг боллоо гээд байна гээд байна шүү дээ. За Д.Тэрбишдагва сайд.

Д.Тэрбишдагва: - Хүнс, хөдөө аж ахуйн яам, Шударга бус өрсөлдөөний газар, Нийслэлийн мэргэжлийн хяналтын газар, Хэрэглэгчдийн эрх ашиг хамгаалах нийгэмлэг хамтраад гурилын үйлдвэрлэлд шалгалт хийж байгаа. Харамсалтай нь гурилын үйлдвэрүүд өөрийнхөө хувийн юунд оруулахгүй, склад саваа түгжээд ийм асуудал болж байгаа. Энэ шалгалтын үр дүн дараагийн долоо хоногт гарна. Энэ төр гэдэг юм өөрийнхөө шалгалтыг явуулж байхгүй бол ингэж замбараагүй гурилын үнийг өсгөж байгаад харамсаж байгаа юм. Дахиад хэлэхэд гурилын үнэ яг одоогийн байдлаар ингэж асар их үнэ хүрэх ямар ч бодит үндэс байхгүй. Сургаар бизнес хийж асар их ашиг олж байгаад төр хяналт тавьж, шалгах ёстой гэж үзэж байгаа.

Д.Лүндээжанцан: - Гэнэтийн ашгийн татвар гэдэг шиг асуудал болж байгаа юм.  Одоо Ц.Цэнгэл сайд хариулъя, та өөрөө ирцэд ороогүй байгаа юм байна. Картаа хийгээгүй байна.

Ц.Цэнгэл: - Баярлалаа. Г.Занданшатар гишүүний асуултад хариулъя. Манай улсын хувьд улсын чанартай 41 гаруй мянган км зам байдаг. Одоогийн бодит байдлаар 2000 км зам хатуу хучилттай байгаа. Бид нар 21 он хүртэл 12 мянган км замыг хатуу хучилттай болгоно. Энэ маань юу гэж байгаа юм бэ гэхээр ерөөсөө хайрган хучилттай зам бүгд хатуугаар хучигдаж бүх аймгийн хооронд хатуу хучилттай замаар холбоно гэсэн үг. Тийм учраас манай бодлогын хүрээнд өнгөрсөн онуудад 2000-2004 онд 76 км замыг Өвөрхангайгаас Ховд хүртэл хэсэгчилсэн хайрган хучилттай зам байсан энэ замыг бид нар 23 км-ыг нь энэ жил хатуу хучилттай болгохоор явж байгаа. Цаашдаа хайрган хучилттай замыг хатуу хучилттай болгоно.

Ер нь Дэлхийн банк, Валютын сангаас манайд өгөгдөж байгаа олгогдож байгаа зээл эхний ээлжинд хайрган хучилттай байдаг, хайрган зам байдаг. Тэгээд хайрган замыг бид нар гол нь энэ зээл нь хөнгөлөлттэй зээл учраас энэ хайрган замыг  авч, эхний ээлжинд хайрган болоод дараа нь өөрсдийн хөрөнгөөр буюу бусад санхүүгийн эх үүсвэрээр хатуу болгох гэсэн ийм зарчмын бодлого баримталж ажиллаж байна.

Д.Лүндээжанцан: - Болсон уу. Одоо Р.Гончигдорж гишүүн асуултаа асууя. Тэгээд дараа нь Ч.Авдай гишүүн байгаа.

Р.Гончигдорж: - Би асуултыг давхардуулахгүй асууя. Ерөнхий сайдаас асууя. Монгол Улсын эдийн засаг, нийгмийг хөгжүүлэх 2008 оны үндсэн чиглэл онцлог. Нэг талаас 2004 оны сонгуулийн үр дүнд бий болсон Ардчилсан нам, МАХН-ын хамтарсан Засгийн газрын үед баталсан Монгол Улсын Засгийн газрын хөтөлбөрийн хэрэгжилтийн сүүлийг энэ хөтөлбөр мушгина.

Нөгөө талаас 2008 оны сонгуулийн үр дүнд бий болох тэр УИХ, Засгийн газрын үед хагас жилийн хугацаанд хэрэгжих ийм онцлогтой. Энэ онцлогийг хэрхэн харгалзаж тусгасан бэ? Боловсруулахдаа, бодлогыг нь тодорхойлохдоо мөн бусад улс төрийн намуудтай энэ чиглэлд хамтарч ажилласан, санаа оноо тусгасан ийм зүйлүүд юу байна вэ гэдэг гол зарчмын асуудлууд энэ байна. Энийг нэгдүгээрт асууя.

Хоёрдугаарт зардал бууруулах тухай асуудлуудыг нэлээд ярьж байгаа. Энд байна. Төсвийн үр ашиггүй зардлыг багасгах зорилгоор бүтцийн өөрчлөлт хийж удирдлагын зардлыг бууруулах, төсвийн алдагдлыг аль болохоор багасгах гэдэг дотор бүтцийн өөрчлөлт хийж, удирдлагын зардлыг бууруулна гэдэг дор ямар хөтөлбөр, ямар арга хэмжээгээр энэ хэрэгжихээр бодож байгаа юм бэ? гэдгийг хариулж өгөөч гэж.

Үнийн тухай асуудлаар нэлээн асуулаа. Энд мэдээж дэлхийн зах зээлийн үнийн нөлөөллийн хүчин зүйл байна. Тэгэхдээ дотоод зохион байгуулалтын асуудал энд дутагдаж байгаа. Энд өрсөлдөөний орчинг бүрдүүлэн хамгаалах талаар төрөөс баримтлах бодлого, хууль эрх зүйн орчинг боловсронгуй болгоно гэсэн нэг заалт байгаа. Мөн бөөний худалдааны сүлжээг өргөтгөн үйл ажиллагааг нь сайжруулна. Хувийн хэвшил, төрийн хамтын ажиллагааны эрх зүйн орчинг бүрдүүлнэ гэсэн З заалтыг би үүнтэй холбоотой болов уу гэж ойлгож байна. 

Өөрөөр хэлбэл малчдын бүтээгдэхүүн борлогдохдоо малчдад, хөдөөгийн иргэдэд очдог өргөн хэрэглээний бараа тэдэнд очихдоо завсрын зуучлагчдын хэт ашгийн сонирхолд бөмбөгдөөд байна. Сая Занданшатар гишүүний асуултад нэг хэсэг нь хариулагдлаа. Үйлдвэрлэгч дээр үнээ далд монополийн хэлбэрээр өсгөж байгаа тухай асуудал. Одоо завсрын зуучлагчдын зарим иргэдийн хэлдгээр дамын худалдаачид гэдэг шүү, ченжүүд. Энэн дээр үүсч байгаа үнийн өсөлтийг хэрхэн тооцож байна. Үнийн өсөлт дотор энэ процентыг юу гэж тооцож байна вэ? Энийг арилгах, багасгах тухай асуудал дээр ямар бодлого яаж хэрэгжүүлэх гэж байна гэдгийг асуумаар байна.

Дараагийн асуудал худаг 1700-гоос доошгүй гэсэн байна. Өнгөрсөн жил бид баг болгонд 2 худаг гэсэн. Энэ тооны балансад энэ хүрэхгүй байна. Тэгэхээр энэ бэлчээр дэх худаг засах, шинэ худаг гаргах асуудал дээр энэ тоо ямар үндэслэлээр гарч ирэв, одоогийн хэрэгжилтийн байдал ямар байна вэ гэдэг дээр хариулт авъя.

Байгаль орчны асуудал дээр бэлчээр, тариалангийн талбайг хортон, мэрэгч шавьжнаас хамгаалах тухай асуудал байна. Энд нэг чухал зүйл Байгаль орчны сайдаа энэ ойг Сибирийн хүр хорхой ч гэж нэрлэдэг. Энэ ихээхэн хэмжээгээр сүйтгэж байгаа. Энэн дээр олон талаар асуудал тавьсан. Энэ ер нь цаашаагаа явах юм бэ гэдэг асуудал. Энэн дээр ямар өртөг зардал бий болгож байна вэ гэж. 

Малчин өрхийг эрчим хүчний сэргээгдэх эх үүсвэрээр хангах гэдгийг бүрэн хангана гэсэн байна. Итгэхээ болиод байна. Одоо дөнгөж 4-5 мянгын асуудал яригдаж байна. Энэ жилийн 75, өмнөх тэр хэмжээнийх дутуу. Энэн дээр баталгаатай дахиад нэг хэлээч. Хугацаатай дахиад нэг хэлээч гэсэн зүйл байна. Замын асуудал дээр Хануйн гүүр, Чулуутын гүүрийн хоорондох гэж байна. Уул нь цаашаа Халзан бүргэдийн, Солонготын гэж Төсвийн хууль дээр байж байгаа. Тэгэхээр зэрэг яг энэ зам төсөв талаасаа хөрөнгө оруулалтын гадаадын эх үүсвэрээр энэ чиглэлээр ирэх жилд ямар дүр зурагтай байна вэ гэдгийг асууя.

Д.Лүндээжанцан: - За Н.Баяртсайхан сайд эхлээд хариулъя.

Н.Баяртсайхан: - 4 минутын хугацаанд багтааж ямар олон асуулт асуудаг юм бэ? Үндсэн чиглэлтэй холбоотой асуултад би хариулъя. Ерөнхий сайдаас орж ирэхээр нь сонсох юм уу би хариулж байж болох юм уу Р.Гончигдорж гишүүн ээ. 

Тэгэхээр бид 2008 оны үндсэн чиглэлийн төсөв онцлогтой гэдгийг ойлгож байгаа. 2004-2008 онд үйл ажиллагаагаа явуулсан УИХ, УИХ-аас баталсан Засгийн газрын мөрийн хөтөлбөрийг хэрэгжүүлж дуусгах ийм жил. Тийм учраас бид Үндсэн чиглэлийг боловсруулахынхаа урьд Засгийн газрын мөрийн хөтөлбөрт туссан зорилт, арга хэмжээнүүдийн биелэлт явц ямар байна вэ гэдэгт юуны түрүүнд дүн шинжилгээ хийж үзэж, үүн дээрээ тулгуурлаж үндсэн чиглэл 2008 оны төсвийг оруулж ирсэн байгаа. Ерөнхийдөө тэнд туссан арга хэмжээнүүд ханган биелэгдэж байгаа юм билээ. Цаашид үйл ажиллагааг нь эрчимжүүлэхэд шаардлагатай чиглэлээр энэ оны үндсэн чиглэл, энэ бодлогын баримт бичгүүдэд түлхүү зорилт тусаж орж ирсэн байгаа гэдгийг би хэлье. Тэгэхээр энэ 2008 оны онцлогийг бид харгалзан үзсэн гэж хэлж байгаа хэрэг.

Зардлыг бууруулах, тэгэхээр бид 2008 оны УИХ-ын сонгууль явагдсаны дараа Засгийн газрын бүтцэд тодорхой хэмжээний өөрчлөлт орж, тэр шинэ бүтэц, зохион байгуулалтаар ажиллана гэж тооцоолж удирдлагын зардлыг бууруулах замаар төрийн төсвийн зардлыг бууруулах нь зүйтэй гэсэн энэ зорилтыг тусгасан юм. Энэ чиглэлээр ч гэсэн УИХ-ын гишүүдийн орсон тодорхой ажлын хэсэг гараад холбогдох тооцоо судалгааг хийж байгаа. Төрийн захиргааны байгууллагуудын түвшинд ч гэсэн бас асуудлыг бодож судалж байгаа зүйл бий. Энэ бүгд 2008 онд хэрэгжлээ олж үйл ажиллагаанд тусах ёстой гэж үзэж байгаа юм.

Үнийн нөлөөлөл бол мэдээж бүх зүйл гадна талаас болж байна. Гадна талын үнийн нөлөөлөлтэй бид тэмцэж чадахгүй байна гэж сууж ерөөсөө болохгүй л дээ. Бид өөрсдийнхөө боломж бололцоог дайчилж, ингэж үйл ажиллагаа явуулах ёстой. Үүнтэй холбоотойгоор дотоод зохион байгуулалт чухлаар тавигдаж байна. Юу юу хийж болох вэ гэдэг талаар би зарим зүйлийг сая Занданшатар гишүүний асуултад хариулахдаа хариулсан. 

Юуны өмнө бид нефтийнхээ нөөцийг нэмэгдүүлэх чиглэлээр анхаарах хэрэгтэй юм байна гэдэг ийм дүгнэлтийг хийж байгаа. Шинээр нефтийг нь агуулах баазуудыг барьж байгуулахад бидний хийсэн тооцоогоор 130 сая долларын хэрэгцээ байгаа юм. Энэ 130 сая долларт тэнцэх хэмжээний дэмжлэг туслалцаа үзүүлэх бололцоо байна уу гэдгийг бид японы байдалд албан байдлаар болоод албан бус байдлаар тавьсан байгаа. Түүнээс гадна манай нефтийн зарим компаниудын хэрэгцээнд эзэмшилд байгаа, одоо ашиглахгүй байгаа нэлээд хэмжээний нефтийн агуулах сав байдаг юм байна. Тэдгээрийг буцааж улсын нөөцөд худалдаж авах ийм талын асуудлыг бид нар бодож байна. Инээдтэй ч сонсогдож байж магадгүй юм. Заримыг нь хувьчлаад хувийн компанид шилжүүлчихсэн нефть агуулах саваа буцааж улсын нөөцөд худалдаж авах тухай асуудал бид одоо судалж үзээд сууж байна.

Бөөний худалдааны сүлжээтэй холбоотой асуудалд Ц.Даваадорж сайдыг хариулахыг хүсье. Бүх аймгуудад бөөний худалдааны төвүүд баригдаж дуусаж байгаа. Одоогийн байдлаар 2 аймагт байгуулагдах нь дутуу байна. Энэ хоёр аймгийн бөөний худалдааны төвийг 2008 онд багтааж ашиглалтад оруулна гэж тооцож байна. Худаг, байгаль орчин, сэргээгдэх эрчим хүчтэй холбоотой асуултад энийг Даваадорж сайдаар хариулуулъя. Сэргээгдэх эрчим хүчтэй холбоотой асуултад Т.Энхтайван сайд өнөөдөр ирсэн байна. Т.Энхтайван сайд хариулна.

 Ц.Даваадорж: -Бөөний худалдааны сүлжээ байгуулах төсөл Үйлдвэр, худалдааны яамны хүрээнд хэрэгжиж байгаа. Эхний үе шат дуусах үедээ орж байна. Энэ төсөл хэрэгжсэнээр орон нутагт бөөний худалдааны сүлжээнүүдийг бий болгосон. Социализмын үед байсан худалдааны тогтолцоог сэргээж чадсан байгаа. Гэхдээ энд зарим нэгэн аймаг дээр алдаа дутагдал гарсан юм бий. Жишээлбэл Архангай аймаг дээр бөөний худалдааны сүлжээг байгуулахдаа тухайн орон нутагт бөөний худалдааны үйл ажиллагаа явуулж байгаа тэр компаниудыг түшээгүй хотын компанид өгснөөс болж тийм хүндрэлүүд гарсан. 

Одоо цаашид баримтлах бодлого бол орон нутагт идэвхтэй үйл ажиллагаа явуулж байгаа бөөний худалдааны хувийн компаниудыг түшиглэж явуулах нь зүйтэй юм байна гэсэн ийм байр сууринаас хандаж байна. Ялангуяа сүлжээ кластер [cluster-багц]   байгуулчихсан ийм тогтоцыг түшиж цаашид бусад аймаг, орон нутагт бөөний худалдааны кластерыг байгуулж үүгээрээ дамжуулж эргээд түүхий эдийн бэлтгэлийн системийг сэргээх ийм зорилт тавиад ажиллаж байна. Ялангуяа түүхий эдийн бэлтгэлийн системийг сэргээхтэй уялдуулаад бөөний худалдааны сүлжээ-2 гэдэг төслийг бий болгох, судалгааны ажилдаа ороод 2009 оноос эхлүүлэх төлөвлөгөөтэй байна.

Д.Лүндээжанцан: - За Ц.Цэнгэл сайд хариулах уу.

Ц.Цэнгэл: - Р.Гончигдорж гишүүний асуултад хариулъя. Хануйн гүүр чиглэлээс Чулуут, Атарын 64 км-т энэ орчихож байгаа. Тэгээд Халзан бүргэд орох юм. Халзан бүргэдээгээс цааш 2 млрд төгрөг сая төсөвт тусгасан. Эргэн төлөгдөхөөр бараг 200 гаруй км гээд цаашаа явах юм. Тийм учраас 2008 онд энэ баригдана гэж тооцож байгаа.

Д.Лүндээжанцан: - За нэмэлт асуулт Р.Гончигдорж гишүүн.

Р.Гончигдорж: - Бөөний худалдааны сүлжээнээс гадна бөөний нийлүүлэлтийн сүлжээ давхар бий болно гэж ойлгож болох уу гэдгийг тодруулъя. Тэр малчдын хувьд маш чухал зүйл байгаа. 

Өөр нэг зүйл энэ жилийн энэн дотор тодорхой туссангүй. Малын хулгайтай тэмцэхтэй холбогдсон бүртгэл мэдээллийн систем, зохион байгуулалтын арга хэмжээ энэ ирэх онд яаж шийдэх вэ гэдгийг тодруулж асууя. Өөр нэг зүйл алтны татвар хураагдалт муу байгаатай холбогдоод Алтан дорнод монгол компани өнгөрсөн жилийн, өнөө жилийнхийг өгөөгүй. Монгол банктай холбогдуулж тэнд барьцаатай зээл авсан. Тэрийг нь Монголбанк эргээд төсөвт төлөгдөх ёстой татварын асуудлыг харгалзахгүйгээр өөр байдлаар шийдсэн гэсэн асуудлууд байгаа юм. Энийг Сангийн яам, Монгол банк хоёр давхар хариулж өгөөч гэсэн ийм нэмэлт асуулт байна.

Д.Лүндээжанцан: - За Ц.Даваадорж сайд ярьж байна.

Ц.Даваадорж: - Бөөний худалдааны сүлжээг түүхий эдийн бэлтгэн нийлүүлэлтийн сүлжээг кластертай хамт сэргээн үүсгэх нь нэн чухал ач холбогдолтой гэж үзэж байна. Тийм учраас нэн яаралтай энэн дээр бид төсөл хэрэгжүүлж бөөний худалдааны сүлжээ төслийг үргэлжлүүлэх шаардлагатай байгаа. Ингэснээр бид дотоодын үйлдвэрүүдээ түүхий эдээр хангах, малчдыг найдвартай орлогын эх үүсвэрээр хангах ийм боломж бий болно.

Д.Лүндээжанцан: - За Т.Энхтайван сайд нэмж хариулъя. Эрчим хүчний дэд сайд хариулах гэж байна. Сэргээгдэх эрчим хүч, нарны гэрэл, энэ жил яг юу болоод байна аа. Аль  аль аймгуудад хэд яваад, хэдэн суманд очоод байна. Өр төлбөр юу болж байна. Энэ ерөөсөө 100 хувь хангагдана гэсэн байна. Энэ бүтэх үү, үгүй юу. Үүнд ер нь нэг хариулт өчигдрөөс хойш олон удаа асуулт гараад танайхаас төлөөлөгч байхгүй, энэ асуудал бүрхэг үлдсэн учраас энэн дээр онцгой анхаарч тодорхой сайн хариулах хэрэгтэй. 

 
Т.Энхтайван: - Өнөөдөр 2007 онд нийт 40 мянга 400 ширхэг нарны эх үүсвэр нийлүүлэгдэх ёстой. Энэнээс өнөөдөр 6000 орчим нь нийлүүлэгдээд байна. Сэргээгдэх хүчний үндэсний төвийн агуулахад 4000 орчим эх үүсвэр байна. Аймаг сумдаас ирсэн захиалгын дараа бид нар 2400 орчим эх үүсвэрийг хуваарилж явуулаад байгаа. 

 
Өр авлагын хувьд 2000-2004 онд тараагдсан эх үүсвэрүүдээс нийт 5.7 тэрбум төгрөгийн авлагатай байсныг энэ онд 3.2 тэрбум төгрөгийн авлагыг барагдуулаад байна. Одоо цаана нь үндсэндээ 2.3 орчим тэрбум төгрөгийн хөрөнгө төвлөрүүлэх шаардлагатай. Энэ дээр хамгийн муу биелүүлж байгаа газар бол Баян-Өлгий аймаг 0.3 хувийн ийм төвлөрүүлэлттэй иймэрхүү байдалтай байгаа.


Д.Лүндээжанцан: - Тэгээд энэ яагаад агуулахад байгаа нарны үүсгүүрүүд яагаад явахгүй байна аа. Захиалга ирэхгүй байгаа юм уу?


Т.Энхтайван: - Яг одоо мөнгөө төвлөрүүлж захиалгаа гүйцэд өгч бас хуваарилалт хийгдэхгүй байна. Аймаг орон нутаг энэ дээр бас удаашралтай хандаж байна. 

                Д.Лүндээжанцан: - Яг нөгөө нэг баруун, зүүн гараар гэдэг шиг яг юугаар яаж сольж байгаа юм уу?


Т.Энхтайван: - Ер нь зүгээр энэ жил бол бид нар ёстой баруун зүүнээрээ өгье гэдэг мөнгийг нь төвлөрүүлчихээд төвлөрүүлснийх нь дараа хуваарилалт хийж байгаа юм.


Д.Лүндээжанцан: - Тэр чинь их удаашралтай явагдаж байна даа. Нэг талдаа. Тэгэхээр хойтон бүрэн 100 хувь хангана даа гэж. За 100 хувь хангая гэж бодъё, тэгвэл захиалга нь ирэхгүй бол, мөнгө нь ирэхгүй бол хэзээ ч яахгүй байх уу?


Т.Энхтайван: - Байхгүй. Ямар нэг урд талын төлбөртэй барьцаа байхгүй шүү дээ. 

                Д.Лүндээжанцан: - Харин тийм.


Т.Энхтайван: - 50 хувийн хөнгөлөлт хийгээд тэгээд ХААН банктай гэрээ хийлгэж байгаа.


Д.Лүндээжанцан: - Сумдууд, хөдөө орон нутагт ингээд сумдуудаар явж байхад бид нарны гэрлээ авмаар байна аа, бид мөнгөө цуглуулчихаад байна аа, хаана хадгалуулах вэ? сумынхаа дансанд байлгаж байгаад хийх үү гээд ингээд асуултууд их гараад  байна. Энэ дээр хариулт авах уу? 


За Су.Батболд сайд. Засгийн газрын Хэрэг эрхлэх газрын дарга.


Су.Батболд: - Энэ асуудлаар өнгөрсөн 3 дахь өдрийн Засгийн газрын хуралдаан дээр бид нар бас ярилцсан юм. Төвийн бүх хэвлэл, мэдээллийн сонингуудаар энэ малчид яаж мөнгөө хаана яаж тушааж өгөх вэ гэдэг асуудал нь бүгдээрээ хүрчихсэн байгаа. Суман дээр хуримтлагдсан хөрөнгийг шууд сумынхаа ХААН банкны дансанд тушаагаад тэр квитанциа явуулаад тэгээд эндээс ачуулсан нарны эх үүсвэрээ шууд авах боломж нь бүрдчихсэн байгаа.


Малчдад ямар нэгэн чирэгдэлгүйгээр тээврийн зардлыг нь бүгдийг нь багтаагаад 210 мянган төгрөгөөр сумын төвд нь хүргэх тэр боломжийг бүрдүүлчихсэн байгаа. Хамгийн гол нь цаанаас нийлүүлэгдэх юм л жаахан бага байгаад байгаа юм. Энэ дээр Эрчим хүчний сайдад бид нар байнга анхааруулж ярьж хэлж байгаа. Одоо сумдаас ирсэн, мөнгөө тушаасан захиалга нь 4500 хүн яг мөнгөө тушаасан захиалгаа өгчихсөн. Энэнээс 2000 нь гар дээрээ авчихсан, 2000 нь одоо ачигдаж байгаа. Одоо ингээд хэвлэл, мэдээллийн хэрэгслээр нөгөө нэг мөнгөө тушаах журам нь гараад оччихсон учраас энэ нэмэгдэнэ. Тэгээд бид Эрчим хүчний яаманд нийлүүлэлтээ маш хурдан шуурхай татаж ирэх хэрэгтэй. Нөгөө амалсан 9 сарынхаа 1-ний дотор энэ нийлүүлэлтээ хийх ёстой гэсэн шаардлагыг Эрчим хүчний сайдад тавьж байгаа.


Д.Лүндээжанцан: - За өөр. Байгаль орчны сайд асуултаа. Сибирийн хүр хорхой, ой хамгаалах асуудалтай холбогдсон асуулт байгаа. Би дамжуулагчийн үүрэг гүйцэтгээд байдаг боллоо сүүлийн үед. Тэгэхээр та нар шаардаад байгаа шүү дээ.


И.Эрдэнэбаатар: - За Р.Гончигдорж гишүүний асуултад хариулъя. Ер нь Байгаль орчны сайдын багцад ялангуяа энэ хортон шавьжтай тэмцэхтэй холбогдсон ийм нэр заасан статъяа, ийм мөнгө төгрөг тавигддаггүй байсан юм. Бид нар энэ 2008 оныход Сангийн яамтайгаа яриад энэ дээр тусад нь бие даасан тийм зардлын бүтэц болгож оруулж асуудал шийдсэн. Өнгөрсөн жилийн хэмжээнд бол бид нар 60-аад сая төгрөгний ийм хөнөөлт шавьжтай тэмцэх. 


Р.Гончигдорж: - Ой яриад байна.


И.Эрдэнэбаатар: - Би ойн тухай л танд хариулах гэж байна. Ойн тэр хүр хорхойтой холбогдсон юмыг би хариулах гэж байна. Ер нь биеэ даасан байдлаар мөнгө төлөвлөгдөж явдаггүй байсан юм байна лээ. Энэн дээр УИХ
-ын гишүүдийг бас нэлээн дэмжинэ байхаа гэж бодож байна. Бид нар Сангийн яамтай яриад энэ дээр тодорхой хэмжээний хөрөнгө тавьсан. Өнгөрсөн жил бид нар 60-аад сая төгрөгийн тэмцлийн ажил хийлээ. Нэлээд үр дүнтэй болсон. Бид нар Өвөрхангай, Архангай аймгийн тодорхой нутгуудаар хийсэн, хийснийхээ дараа явж нөхцөл байдалтай нь танилцсан. Орон нутгийн удирдлага, ард иргэд бол их ам сайтай байгаа. Харамсалтай нь хөрөнгө мөнгөний гачаалаас болоод бага талбай хамарлаа гэдэг ийм байдалтай байгаа.


Сая төсвийн тодотголоор 100 сая төгрөг орж ирсэн. Энэ 100 сая төгрөгийг мөн тэмцлийн ажилд нь гаргаад бараг үндсэндээ дуусах шатандаа явж байна. 2008 онд бид нар 100-гаад сая орчим төгрөгийн тэмцлийн ажил хийнэ гэж төлөвлөгдсөн ингээд явж байгаа. Тэгээд бид нар ерөнхийдөө барьж байгаа байр суурь бол нэг газар 4, 5 мянган га хийчихээд хойтон жил нь өөр газар хийхээ больё, нэг эхэлсэн газраа ерөөсөө дуусгая, голомтыг нь дуусгаж авах энэ арга хэмжээ авъя гэсэн ийм байдлаар ажил зохион байгуулагдаад явж байна.


Д.Лүндээжанцан: - За Н.Баяртсайхан сайд.

Н.Баяртсайхан: - Малын хулгайтай холбогдсон асуудлаар Д.Одбаяр сайдыг орж ирэнгүүт хариулуулъя. Д.Одбаяр сайдыг Тамгын газраас дуудчихмаар байна.


Алтан Дорнод монголтой холбоотой асуудлаар Монголбанкны үгийг энэ Их Хурлын чуулган дээр сонсох хэрэгтэй. Тэр Монголбанкны Ерөнхийлөгч Батсүхийг авчирах хэрэгтэй. Алтан Дорнод монгол бол огт татвар төлөхгүй байгаа. 2006 онд ч төлөөгүй, 2007 онд ч төлөхгүй сууж байгаа. Энэ компаниар татвар төлүүлэх явдал одоо чухал байна. Одоогийн байдлаар бол бид холбогдох шаардлагыг тавиад сууж байгаа. 2006 онд олборлосон бүх алтаа Монголбанкны ерөнхийлөгчөөр ажиллаж байсан О.Чулуунбаттай гэрээ байгуулаад барьцаалчихсан. Бид одоо алтаа борлуулаагүй, бид хадгалуулж байгаа гэсэн юм яриад суугаад байдаг. Одоо хүртэл татвар төлөөгүй байна.


2007 онд ч гэсэн энэ байдал ажиглагдаж байгаа. Тэгэхээр энэ асуудлаар Монгол банкны үгийг сонсох нь зүйтэй байх аа. Ийм байж болохгүй дээ. Ядаж нөөцийн төлбөрийг төлөх ёстой л байхгүй юу. Роялтыг төлөх ёстой шүү дээ. Роялтыг хүртэл төлөхгүй сууж байгаа. Ийм байж болохгүй ээ.


Д.Лүндээжанцан: - Монгол банкны ерөнхийлөгч өчигдөр байсан. Банкны ерөнхийлөгч ирж яваа юу, за тэр хариулах байх. Ер нь энэ дашрамд хэлэхэд энэ Алтан дорнодын татвар төлөхгүй байгаатай холбоотой энэ асуудлаар, бусад асуудлуудаар Эдийн засгийн байнгын хорооны ажлын хэсэг, Их Хурлын ажлын хэсэг гарч ажилласан. Энэ ирэх нэг дэх өдөр Даваа гаригт ажлын хэсгийн гишүүд нь цуглаж дахиж дүнгээ яриад, Эдийн засгийн байнгын хороогоор энэ Монголбанктай холбоотой, энэ яригдаад байгаа асуудлуудыг шалгасан дүнг оруулна. Энэн дээр дэлгэрэнгүй яригдах ёстой шүү гэдгийг хэлье.


Энд Монголбанк, Сангийн яам оролцож зохих тайлбаруудаа тэр нь дээр дэлгэрэнгүй өгөөрэй. Эдийн засгийн байнгын хороогоор энийг нэлээн ултай суурьтай авч үзэх ийм шаардлага тулгарсан байгаа гэдгийг хэлье. Д.Ганхуяг дарга бид хоёр байнга ярьж байна одоо сүүлийн үед. Д.Ганхуяг дарга гадаадаас яваад ирчихсэн. М.Зоригт гишүүн тэр ажлын хэсэгт байгаа. М.Зоригт гишүүн эзгүй байсан, одоо ингээд ер нь бүрдэж байна. Энэ асуудлыг яаралтай авч үзэх шаардлагатай гэдгийг би хэлье.


За ингээд Ч.Авдай гишүүн асуултаа асууя. Малын хулгайг Д.Одбаяр сайд, Одбаяр сайд хаачив, дууд, сая байж байсан.


Ч.Авдай: - Тэгэхээр энэ сүүлийн жилүүдэд хөрөнгө оруулалт нэлээн хийгдээд холбоо мэдээллийн сүлжээ сайжирлаа. 2007-2008 онд бүх сумдуудад цахилгааны шугамтай болох нээ. Зам сайжирч байна, эмнэлгийн үйлчилгээ бас нэг үеэ бодоход хөдөө орон нутагт гайгүй болж байна. Тэгэхээр эдгээр ололттой засаг засаглал гэж байгаа хойно, эдгээр ололттой энэ холбогдож ямар арга хэмжээ авах вэ? Өөрөөр хэлбэл орон нутагт мал аж ахуй, газар тариалан, ой мод, барилга материалын ийм үйлдвэрүүдийг байгуулах чиглэлээр юу хийгдэх вэ? Эмнэлэг, сургалтад цахилгаан тоног хэрэгслийг ашиглах талаар ямар ахиц гарах вэ?


Хөдөө орон нутагт саяын хэлсэн зүйлүүдэд байж байгаатай холбоотойгоор энэ хотод ирээд хотын захаар амьдарч байгаа ядуу дорой амьдралтай хүмүүс цаашдаа ер нь яах ёстой юм бэ, энийг орон нутагт нь явуулах, буцаах, тэдэнд хөдөө очиход нь зам, ямар нэгэн тусламж үзүүлэх, очсон хойно нь трактор олгодог юм уу, мал тусалдаг юм уу, ямар нэгэн талаар ингээд хотын энэ юуг жаахан арга хэмжээ авах тийм боломж бйхгүй юу, энийг бодож байгаа юм байна уу, үгүй юу гэж?


За ингээд саяын энэ юунуудтай холбоотойгоор орон сууцны шинэ хорооллыг заавал хотын төвд ойрхон биш Сонгины булан, 22-ын бүртгэлийн юунаас цааш, Налайх, Түргэний гол гээд ийм газруудад байгуулж болохгүй юу. Энэ маань ер нь шийдэх асуудал шүү. Энэ бол нэгдэх асуулт байна минийх.


Хоёрдугаарт нь, эрдэм шинжилгээний байгууллагын ажилтны цалин, ажиллах нөхцөл маш хүнд байна аа. Бараг эрдмийн зэрэгтэй улсууд цалингийн доод хэмжээг 90 мянган төгрөгт шахуу л байх нь байна шүү дээ. Энийг ер нь цаашдаа ямар арга хэмжээ авах юм бэ? Боловсрол, соёл, шинжлэх ухааны яам юу гэж бодож байгаа юм бэ? Судалгаа хөгжлийн суурь хүрээлэнгүүд гэж байгаа шүү дээ академиийн үндсэн хүрээлэнгүүд. Тэр бол арай гайгүй нэмээд байдаг. Нөгөө нэг корпораци гээд ялгачихсан их, дээд сургуулийн эрдэм шинжилгээний ажилтнууд гэдэг бол хичээлийн туслах ажилтантай бараг адилхан цалинтай ийм улсууд явах юм. Энэнээс болоод одоо энэ эрдэм шинжилгээний байгууллага чинь чадвартай, сайн хүмүүс байхгүй болж байна аа. Энийг ер нь цаашдаа ямар арга хэмжээ авч, яаж зохицуулах юм бэ гэсэн ийм асуулт хоёр дахь асуулт болгож тавъяа гэж бодож байна. Баярлалаа.


Д.Лүндээжанцан: - За Н.Баяртсайхан сайд. Ө.Энхтүвшин сайд орж ирмээр байна, Ж.Наранцацралт сайд орж ирмээр байна. Н.Баяртсайхан сайд эхлээд хариулъя.


Н.Баяртсайхан: - За бид Монголын төрөөс 2008 онд багтааж олон жил ярьсан хэд хэдэн томоохон асуудлыг шийдвэрлэе. Энэ зориулалтаар хөрөнгө мөнгөө төвлөрүүлж зарцуулъя гэж ярилцаад, хөдөөгийн эрчим хүчний асуудлыг юуны өмнө шийдвэрлэх гэж байна.  


2008 онд 31 сумыг эрчим хүчний төвлөрсөн шугамд холбосноор Монгол улсын бүх сумдууд байнгын эрчим хүчний эх үүсвэртэй болох гэж байгаа. Хоёр дахь асуудал бол харилцаа холбооны чиглэлээр томоохон ажил хийгдэх гэж байна. Өнөөгийн байдлаар 152 сум үүрэн харилцаа холбооны сүлжээнд холбогдсон. 2008 онд үлдэж байгаа 200 сумыг холбох маш том хөрөнгө оруулалтын ажил хийгдэх гэж байгаа. Нийтдээ 24 гаруй тэрбум төгрөгийн шилэн кабель утсыг аймаг сумдуудад хүргэх ийм ажил хийгдэх гэж байгаа.


Орон нутагт үйлдвэр, аж ахуйн газруудыг барьж байгуулах, хөрөнгө оруулалтыг нэмэгдүүлэх үүднээс өнгөрсөн жил орон нутагт өгч байсан 500 сая төгрөгийн санхүүгийн дэмжлэг, хөрөнгө оруулалтыг 2 дахин нэмэгдүүлж, тус бүр  нэг нэг тэрбум төгрөгүүдийг аймгуудад өгч байгаа. Энэ 2007 онд 500 сая төгрөгийн ашиглалт ямар байсан бэ гэдгийг Сангийн яамны холбогдох мэргэжлийн хүмүүс орон нутагт явж танилцсан. Нэлээд одоо сэтгэл өндөр ирсэн. Орон нутагт санхүүгийн дэмжлэгийг ийм байдлаар шилжүүлж өгөх нь зүйтэй юм байна. Өөрсдөө бага хөрөнгөөр нэлээд юм хийж ажилладаг юм байна. Тийм учраас хөрөнгө мөнгийг нэмэгдүүлэх нь зүйтэй гэж үзээд нэг нэг тэрбум төгрөгийг орон нутаг аймгуудад өгч байгаа.


Тэгэхээр ийм байдлаар бид энэ хөдөө орон нутгийг өөд нь татах ажил хийгдэж байна. Бас нэг зүйл бол өчигдөр би ярьсан. Дахиад энд ярих нь зүйтэй байх. Мал аж ахуйн бүтээгдэхүүнийг боловсруулах, газар тариалангийн үйлдвэрлэлийг дэмжих, экспортын үйлдвэрлэлийг дэмжих зориулалтаар бид 40 орчим төсөл хөтөлбөрийг зориуд сонгон шалгаруулаад санхүүжүүлье гэж ингэж үзэж байгаа. Нэг хөтөлбөрт бол дунджаар 5 орчим тэрбум төгрөгийн зээлийг өгнө гэж тооцож байна. Энэ бол том төслүүд байх юм. 5 тэрбум төгрөгийн төсөл гэдэг бол том төсөл шүү. Ингээд нийтдээ 180 орчим тэрбум төгрөгтэй тэнцэх 40 орчим томоохон үйлдвэрлэлийг дэмжих ийм төсөл хөтөлбөрийг хэрэгжүүлье. Засгийн газрын зүгээс ямархуу байдлаар энд оролцох вэ гэвэл арилжааны банкнаас авсан зээлийн хүүгийнх нь 50 хувийг даачихъя гэж ингэж тооцоолж байгаа. 

Өөрөөр хэлбэл жилийн 15 хувийн хүүтэй зээл авсан байх юм бол тэрний 50 хувийг нь улсын төсвөөс санхүүжүүлээд, 7.5 хувийн хүүгээр тэр зээл авсан хүн нь өөрөө хариуцаж төлж барагдуулах ёстой. Үлдэж байгаа 7.5 хувийг улсын төсвөөс гаргаад 180 орчим тэрбум төгрөгийн томоохон ийм бүтээн байгуулалтын ажил хийе, энэ нь цаанаа голдуу мал аж ахуйн үйлдвэрлэлийн бүтээгдэхүүний боловсруулалтын түвшинг сайжруулах, газар тариаланг дэмжих, экспортод гаргах бүтээгдэхүүний үйлдвэрлэлийг нэмэгдүүлэх, ийм төсөл хөтөлбөрүүд байх ёстой гэж ингэж үзэж байна.

Бага оврын тракторыг олгогч, худалдаж авах энэ ажлыг нэлээд эрчимжүүлж байгаа. Нийтдээ 4 орчим тэрбум төгрөгийг тавьсан. Энэ бол нэлээд хэмжээний трактор орж ирэх бололцоо орж ирж байна. Ж.Наранцацралт сайдын орж ирэхээр бид энэ асуудлыг нэмж хариулуулъя. Хот байгуулалттай холбоотой шинээр баригдаж байгаа орон сууцны хорооллуудыг Улаанбаатар хотоос жаахан холхон гаргаж байгуулж болдоггүй юм уу гэсэн асуудал тавьж байна. Энд Ж.Наранцацралт сайд хариулна.

Д.Лүндээжанцан: - Хотод байгаа улсуудыг нүүж ирсэн улсуудыг буцааж нүүлгэх арга байна уу гэж. Тэр нь дээр нь хариулчих. Хотын захын хороололд хүрч ирээд, паспорт ч байдаггүй, шилжүүлэг ч байдаггүй, бараг ингээд байж байгаа улсууд байж байгаа шүү дээ. Тэрийг орон нутаг руу нь буцаан нүүлгэх, дэмжих туслах арга байна уу гэсэн ийм асуулт байна. Хариулах хүн байна уу. Су.Батболд дарга хариулах уу. За Наранцацралт гишүүн нэг мөсөн хариулчих.

Ж.Наранцацралт: - Ер нь Улаанбаатар хотын шилжилт хөдөлгөөний чиглэлээр нэлээд тоо баримтууд байгаа байх. Хотын дарга хариулбал илүү их тоотой хариулах байх. Бид хот байгуулалтын хувьд шилжиж ирсэн улсууд задгай гэсэн нэрээр гэр хорооллын захуудаар бууж байгаа судалгаа гаргасан. Энэ хийсэн судалгаагаар бол одоогийн байдлаар 7 газар тэр айлуудыг цэгцлэх, эхний ээлжинд цахилгааны шугам сүлжээг татаж өгөх ажлууд байж байгаа. Тийм учраас ерөөсөө гэр хорооллын дахин төлөлттэй холбоотойгоор тэр улсуудыг байршуулах, засаг захиргааны хуваарилалтуудыг, хамаарлуудыг нь хийж өгөх, ийм ажлуудыг зохион байгуулж байгаа. Буцааж нүүлгэх асуудлыг бид нар хийж чадахгүй ээ. Аль болохоор дэд бүтэц дээр нь хангах талаас нь асуудалд хандаж байгаа. 

Д.Лүндээжанцан: - Түргэний гол, 22-ын товчоо, Налайхад шинэ хороолол барьж болохгүй юм уу гэсэн асуудал байна. Хотын захад.

Ж.Наранцацралт: - Хотын ерөнхий төлөвлөгөөг Японы Жайка байгууллагатай хамтраад энэ онд шинэчилсэн ерөнхий төлөвлөгөө боловсруулж эхэлж байгаа. Энэ дээр хотыг бүс нутгийн хэмжээнд, дагуул хотуудын хэмжээнд хөгжүүлэх ерөнхий төлөвлөгөөн дээр мэргэжилтнүүд сууж байгаа. Энэ дээр баруун тийшээ, зүүн тийшээ хотыг тэлэх, шинэ хорооллууд барих, бүх тооцоо судалгаануудыг хийж байгаа. Эхний ээлжинд Хөшигтийн хөндий, Налайх, Эмээлтэд шинэ хотуудын төлөвлөлтүүд тооцоо судалгааны хувьд гарч байгаа.  

Д.Лүндээжанцан: - За Ө.Энхтүвшин сайд.

Ө.Энхтүвшин: - Шинжлэх ухааны байгууллагын ажилтнуудын хувьд бол төрийн албан хаагчдын цалинг одоо жишээ нь сая 10 дугаар сараас дундаж цалинг 250 мянгад хүргэх, 2008 онд бидний тавьж байгаа зорилтын хүрээнд хамрагдаад явж байгаа л даа. 

2008 оны төсвийн тухайд ярихад 2008 онд ямар байх вэ гэдэг тухайд ярихад бол төсвийг ярих үед тодорхой ярилцана. Харин сая 10 дугаар сарын 1-нээс нэмэгдүүлж байгаа тэр цалингийн тухайд бол тэр шинжлэх ухааны байгууллагад ажиллагсдынх бол харьцангуй нэлээн өндөр хэмжээгээр өсөлтийнхөө хувьд бол нэлээд өндөр хэмжээгээр тогтоогдохоор байгаа. Тэгээд энэ дээрээ суурилаад 2008 оны цалин яригдана цаашдаа.

Д.Лүндээжанцан: - За Баярцогт гишүүн асуултаа асууя. Сайд нар орж ирээрэй, яагаад орж гараад байна вэ. Үүдэнд телевиз үзэж л байгаа байх даа.

С.Баярцогт: - За би бодлогын хувьд бол энэ үндсэн чиглэлийн хэлэлцүүлэгт нэлээн шүүмжлэлтэй хандъя гэж бодож байгаа. Одоо хэлэлцэж байгаа асуудлууд чинь Засгийн газрын Ерөнхий сайд нь байхгүй, сайд нар нь байхгүй, Улсын Их Хурлын гишүүдийн талаас илүү хувь нь байхгүй ийм хэлэлцүүлэг явж байгаа байхгүй юу. Энэ өөрөө юу хэлээд байна вэ гэхээр энэ үндсэн чиглэлийн хэлэлцүүлэг бол үндсэндээ Улсын Их Хурал дээр яригдаж байгаа хэлэлцүүлэг үндсэндээ буруу байна аа гэдэг нь харагдаад байгаа юм.

Нэгдүгээрт цаг хугацааны хувьд буруу байгаа юм. Яагаад вэ гэвэл үндсэн чиглэлийг яг төсвийн өмнө хэлэлцэнгүүт үндсэн чиглэлийг хэлэлцэх утга агуулга үндсэндээ байхгүй болж байгаа байхгүй юу. Тэгэхээр цаг хугацааны хувьд би Сангийн сайдыг илүү анхаараасай гэж бодож байгаа юм. Цаг хугацааны хувьд үндсэн чиглэлийн хэлэлцүүлэг бол төсвийн хүрээний мэдэгдлийг хэлэлцэх үед буюу хавар энэ үндсэн чиглэлийн хэлэлцүүлэг хэлэлцэгдэж байх ёстой. Энэ бол бодлогын баримт бичиг байхгүй юу. Энэ бодлогын баримт бичигтэй макро түвшингийн үзүүлэлтийн 13, 14 үзүүлэлт нь дээр хэмжих нэгжийг нь хүрэх үзүүлэлтүүдийг нь зааж өгч, ингэж бодлогоо тайлбарлаж, ярих юм бол намрын чуулганаар төсвийн хэлэлцүүлэг амжилттай болно. Нэгдүгээрт.

Хоёрдугаарт, Үндсэн чиглэлийн нийт үзүүлэлтүүдийн параметр нь янз бүр байгаа. Макро түвшингийн том том үзүүлэлтүүд, дотоодын бүтээгдэхүүн, инфляцын түвшин, тэгж байснаа л нийт жилдээ барих худгийн хэмжээ гээд ингээд бүүр доошоо орчихож байгаа байхгүй юу. Тэгтэл энэ утгаараа бол үндсэн чиглэлийг бүхэлд нь өөрчилж, үндсэн чиглэлийн хэлэлцүүлгийг хавар хийдэг болох ёстой гэсэн ийм байр суурьтай байгаа. Энэ дээр Сангийн яам ер нь цаашдаа ямар байр суурьтай байна вэ гэдгийг нэгдүгээрт асууя.

Тэгээд яг өнөөдөр өргөн баригдсан байгаа үндсэн чиглэл дээр хоёр асуудал хамгийн их зовоож байна гэж би хувьдаа ойлгож байна л даа. Нэгдүгээрт нь бол төсвийн зарлагын нийт хэмжээ, дотоодын нийт бүтээгдэхүүнд эзлэх хувь хэмжээ нь 47 хувь байгаа бол хамгийн их санаа зовоож байгаа юм. Энэ тал дээр бол төсвийн үндсэн чиглэлийн тайлбар дээр нэг ч тайлбар байхгүй байгаа. Би тэгээд хэд хэдэн зүйлийг хэлье гэж бодож байна. Төсвийн зарлагын хэмжээ, дотоодын нийт бүтээгдэхүүнд 47 хувь байна гэдэг бол гадны мэргэжилтэн ирээд харахад энэ улсын эдийн засагт төрийн эзлэх хэмжээ бол 50-иас их байна гэж харагдаж байгаа байхгүй юу шууд. Өөрөөр хэлбэл энэ бол бараг бидний хуучин ярьдагаар бол төвлөрсөн төлөвлөгөөт эдийн засагтай улс байна аа гэж харагдаад байгаа юм нэгдүгээрт.

Хоёрдугаарт, урсгал зардлын хэмжээ бол маш өндөр байгаа юм. Одоо 35.8 байгаа юм. Одоо орж ирснээр бол. Тэгээд би юу хэлэх гээд байна вэ гэвэл 2007 онд нийт зардлын хэмжээ 39 байсан байхгүй юу. 39.8. Энэ хооронд дотоодын нийт бүтээгдэхүүн млрд доллараар нэмэгдсэн байгаа. Тэгэхэд урсгал зардлын хэмжээ дахиад 8 пунктээр өсч байгаа байхгүй юу. Ингэх ямар шаардлага байна аа, урсгал зардлын хэмжээ замбараагүй нэмэгдэж байна гэсэн үг байхгүй юу. Төрийн зардал бол маш их үрэлгэн байна гэж шууд уншигдахаар байна.
Гуравдугаарт энэ зардлын хэмжээг аваад үзэхэд манайхтай ижил түвшингийн улсуудаас дотоодын нийт бүтээгдэхүүндээ эзэлж байгаа зардлын хэмжээ нь 20 пунктээр илүү байгаа байхгүй юу. Дунджаар 20 пунктээр. Энэ дээр ямар байр суурьтай байна аа. За тэгээд би сонгуулийн жил ингээд өсчихөв үү гээд бас хардаж харьцуулалт хийж үзэж байгаа юм. Тэгэхэд 2000 онд дотоодын нийт бүтээгдэхүүнд эзэлж байсан зардлын хэмжээ 42.2 хувь, тэр нь дотроо урсгал зардал 30 хувь байгаа юм. 2004 оны жил болохоор зэрэг 41 хувь, тэр нь дотроо урсгал зардал  29 хувь байгаа юм. Аягүй бага байгаа байхгүй юу. Тэгэхээр энэ удаа ингэтлээ их өсөөд, урд…
Д.Лүндээжанцан: - За нэг минутаа ав. Дахиад юу байхгүй шүү С.Баярцогт оо.

С.Баярцогт: - Үгүй ээ би энэ дээр яаж ярих юм бэ. Ийм бодлогын юм ярихгүй бол.

Д.Лүндээжанцан: - Үгүй ээ харин нэмэлт асуулт. Байнгын хороон дээрээ ярина, дахиад ярина.

С.Баярцогт: - Үгүй ээ үгүй, ийм бодлогын юмнууд яг энэ тоон дээр л ярих ёстой байхгүй юу. Ингэж асуудлыг гаргаж тавихгүй бол урсгал зардлын хэмжээ бол замбараагүй нэмэгдэж байгаа байхгүй юу. Төсөв, дотоодын нийт бүтээгдэхүүн өсөөд байгаа хэрнээ л урсгал зардал нь ингээд нэмэгдээд байх юм бол болохгүй ээ. Урсгал зардлынхаа хэмжээг тогтмол бариад инфляцынхаа түвшинд уячихаж болдоггүй юм уу гэсэн ийм асуулт байгаа юм.

Хоёрдугаар том асуулт нь бол инфляцын түвшин хүрч байсан зорьж байсан үзүүлэлтээсээ 3.6 пунктээр өсөж байгаа юм. Тэгээд 3 үндсэн шалгуур тавьсан байна өсөлтийн. 

Нэгдүгээрт нь зохиомол өсөлт үүссэн. 10 дугаар сарын 1-ний 30 хувийн нэмэгдэл, нүүрс, цахилгаан, нефтийн үнэ өссөн. Орос, Хятадын инфляцын түвшин өссөн гээд. Би энэ  динамик бол хоёр гурван зүйл нь буруу байна гэж байгаа юм. Нэгдүгээрт нь бол цэвэр зохион байгуулалтын алдаа эхнийх нь. Субъектив алдаа байхгүй юу. Гурав дахь нь бол Орос, Хятадын инфляцын динамикийг өчигдөр…/минут дууссан тул микрофонгүй ярьсан/

Д.Лүндээжанцан: - За Н.Баяртсайхан сайд. Бодлогын шинжтэй асуудлууд асууж байна. Энэ дээр ажлын хэсгүүд, байнгын хороодоос, бүлэг, зөвлөлөөс гарсан ажлын хэсгүүд энэ дээрээ сайн ажиллах хэрэгтэй л дээ. Бас зөв зүйтэй асуудал байна.

Н.Баяртсайхан: - Улсын Их Хурал дээр яригдаж байгаа бүх л асуудал бодлогын шинжтэй. Тийм учраас миний хувьд энэ нь бодлогын зүйл яригдаж байна, энэ нь бодлогын бус байна гэж хуваах, ялгах зүйл бол алга. 

Улсын Их Хуралд бид, ер нь үндсэн чиглэлийг нэлээд эрт хэлэлцэж, чиглэл бодлогоо тодорхойлох ёстой гэж С.Баярцогт гишүүний ярьж байгаатай би санал нэгдэж байна. Ийм учраас Засгийн газраас үндсэн чиглэлийг хэлэлцэх, боловсруулах, хэлэлцэх, батлах журмын тухай ийм Улсын Их Хурлын тогтоолын төслийг боловсруулж, өнгөрсөн хавар өргөн барьсан, одоо хүртэл хэлэлцэгдээгүй Их Хурал дээр байж байгаа. Тэгэхээр энэ асуудлыг хэлэлцэж нэг тийш болгож өгөх юм бол сая Баярцогт гишүүний ярьж байгаа санаанууд хэрэгжих болно. 

Ер нь үндсэн чиглэлээ одоо тэр төсвийн хүрээний мэдэгдэлтэй хамт хэлэлцээд, гол параметр үзүүлэлтүүд, гол бодлогын арга хэмжээнүүдээ урьдчилан томъёолж тодорхойлсон байх явдал бол дараа нь төсвийг боловсруулахад ихээхэн хэрэгтэй юм билээ. Би үүнтэй санал нэгдэж байгаа юм.

Төсвийн зарлага өндөр байгаа тухайд гэж. Тэгэхээр бидний  өнөөдрийн энэ одоо энэ төсвийг боловсруулахынхаа урд бид эдийн засгийн өнгөрсөн 10 хэдэн жилийн хөгжлийн түүх, хөгжлийнхөө явцыг ихээхэн анхааралтайгаар авч үзэж, дүн шинжилгээ хийлээ. Ерөөсөө бүх зүйлийг аваачаад дотоодын нийт бүтээгдэхүүнтэй уячихсан байсан. Төсвийн зарлага, дотоодын нийт бүтээгдэхүүний 42 хувиас хэтрэхгүй, цалин хөлс, дотоодын нийт бүтээгдэхүүний 8 хувиас хэтэрч болохгүй. Хөрөнгө оруулалт, дотоодын нийт бүтээгдэхүүний 7 орчим хувьд байх ёстой. Төсвийн зарлага, дотоодын нийт бүтээгдэхүүний 3 хувиас хэтэрч болохгүй гээд бүх зүйлийг дотоодын нийт бүтээгдэхүүнтэй аваачиж уясан ийм тогтолцоо үйлчилж байжээ.

Гэтэл бид дотоодын нийт бүтээгдэхүүнээ зөв тооцож чадаж байж уу, үгүй юу гээд ингээд судлаад үзэхээр бас тийм биш байсан байна. Дотоодын нийт бүтээгдэхүүн гэдэг эдийн засгийн гол индикатор үзүүлэлтээ бид нар зөв тооцож, гаргаж чадаагүй учраас тэр зөв биш үзүүлэлтийг дагасан манай эдийн засгийн командууд, манай эдийн засгийн зохицуулалтууд, манай эдийн засагт авч хэрэгжүүлж байсан арга хэмжээнүүд бас төдийлэн зөв зүйтэй биш байсан юм байна аа гэдэг ийм дүгнэлтийг хийсэн юм.

Үүнтэй холбоотойгоор бид юуны өмнө дотоодын нийт бүтээгдэхүүнээ зөв тооцдог болъё гэдэг зорилтыг тавьсан. Ингээд Олон улсын валютын санд албан ёсны хүсэлт гаргасан, техникийн туслалцаа хүссэн. Бидний техникийн туслалцааны дагуу Олон улсын валютын сангийн статистикийн газрын дарга өөрөө биечлэн Монголд ирж үзэж, манай ажил амьдралтай танилцаж, манай статистикийн байгууллага, Монгол банк, Сангийн яаман дээр өөрөө тогтож ажиллаад, тэгээд нэлээд томоохон ажлын хэсгийг ирүүлж ажиллуулсан. Ажлын хэсэг бол Монголд 2 сар, 3 сар ч хэртэй одоо ингэж ажиллалаа. 2-3 сар ажиллалаа. 

Ингээд үндэсний нийт бүтээгдэхүүнийг тооцох аргачлал гэдгийг Олон улсын валютын сангийн техникийн туслалцаатайгаар бид нар гаргаж ирлээ. Энэ аргачлалынхаа дагуу дотоодын нийт бүтээгдэхүүнийг тооцсон чинь сая Баярцогт гишүүний яриад байгаа үнэн л дээ. Үнэхээр 1 тэрбум төгрөгөөр нэмэгдсэн ийм шинэ тоо гарч ирсэн. Ингээд бид 2008 оны төсөвт та бүгдэд өнөөдөр хэлэлцэж байгаа үндсэн чиглэлд дотоодын нийт бүтээгдэхүүний хэмжээг 5.4 тэрбум төгрөгөөр тооцож тавьсан юм. Энэ бол Монгол орны өнөөгийн нөхцөл байдалд бас боломжийн тоо. Гэтэл үүний цаана далд эдийн засаг гээд том юм байж байгаа. Үндэсний статистикийн газрын тооцоогоор бол дотоодын нийт бүтээгдэхүүний 20 орчим хувьтай тэнцэх хэмжээний далд эдийн засаг байна гэж үздэг. 

Манай Сангийн яамны мэргэжлийн хүмүүс бол 30 орчим хувьтай тэнцэх хэмжээний далд эдийн засаг байна гэж үздэг. Олон улсын байгууллагууд бол 30, 20-иор тогтохгүй ээ наадах чинь 50 хувьд хүрчихэж гэж ярьдаг. Иймэрхүү нөхцөл байдал байгаа учраас бид цаашдаа энэ үндэсний тооцоогоо боловсронгуй болгох, сайжруулах ийм зайлшгүй шаардлага бол гарч ирж байгаа юм. За ингээд 47 хувь юутай холбоотой гарч ирж.       

За нийт дотоодын нийт бүтээгдэхүүнд татварыг нь эзлэх хувь хэмжээ бол ерөнхийдөө нэг их өсөөгүй шүү. Бидний авч хэрэгжүүлсэн татварын шинэчлэлийн бодлоготой холбоотойгоор дотоодын нийт бүтээгдэхүүнд татвараар орж ирж байгаа орлого, татварын дарамтын хувь хэмжээ өсөөгүй гэдгийг хэлэх нь зүйтэй. 

Өнгөрсөн төсвийн тодотголыг хэлэлцсэн хугацаанаас хойш бид тооцоогоо дахин сайн нягталж авч үзлээ. Ингээд төсвийн орлого бол нэлээд хэмжээгээр нэмэгдэж орж ирж байгаа. Төсвийн хүрээний мэдэгдлийг хэлэлцсэнээс хойш 2 тогтвортой байдлын гэрээнд одоо миний бие Сангийн сайдын хувьд гарын үсэг зурлаа. Сонин хэвлэл дээр ямар хүмүүсийн захиалгаар нь байдаг юм бэ буруу зөрүү юм хийчихлээ гэж шүүмжлээд байгаа. Би Бороо гоулдтай байгуулсан тогтвортой байдлын гэрээнд оруулсан өөрчлөлт, Цайрт минералтай байгуулсан тогтвортой байдлын гэрээнд оруулсан өөрчлөлтөөр, өөрчлөлт хийснээрээ Монгол Улсад харин ашигтай, хожоотой ийм өөрчлөлтийг хийлээ гэж үзэж байгаа.

Тухайлбал Бороо гоулдтай байгуулсан хөрөнгө оруулалтын гэрээнд тогтвортой байдлын гэрээнд өөрчлөлт орсноор улсын төсөвт нэг жилд 47 тэрбум төгрөгийг илүү авах ийм бололцоо бол гарч ирж байгаа. Бороо гоулдаас.

                                                                    (10:35-11:35 Д.Энэбиш)

Өөрөөр хэлбэл өнөөдрийн үйлчилж байгаа татварын хуулийн хүрээнд Бороо гоулд гэдэг компанийг бид нар татаж оруулж ирж чадсан. Аж ахуйн нэгж байгууллагын орлогын албан татварыг өнөөдрийн байгаа татварын хуулиараа төлдөг болж байгаа. Нөөцийн төлбөрийг хуучин тогтоосон байсан 2.5-аар төлдөг байсныг 5.0 хувь болгож 2 дахин нэмэгдүүлж тогтвортой байдлын гэрээнд өөрчлөлт оруулж чадсан. Үүний үр дүнд, зөвхөн ийм хоёр өөрчлөлтийн үр дүнд л 47 тэрбум төгрөг улсын төсөвт орж ирж байгаа юм. 

За Цайрт минералтай байгуулсан гэрээ ч гэсэн ялгаагүй. Нийтдээ Цайрт минералаас 251 тэрбум төгрөгийн хөнгөлөлт чөлөөлтийг үзүүлсэн байсан юм билээ. 251. Одоо оруулсан энэ өөрчлөлтөөр 253 тэрбум төгрөгийг буцааж, ийм хэмжээний хөнгөлөлтийг үзүүлэхгүй шүү. Энэ мөнгийг улсын төсөвт та нар төлөөрэй гэж буцааж авч байгаа. Гэх мэтчилэн одоо ийм байдлаар Монгол Улсын төсөвт орж ирэх орлого нэлээд хэмжээгээр нэмэгдэж төсвийн орлого дотоодын нийт бүтээгдэхүүний 44.0 хувьд орж ирж байгаа юм. Төсвийн орлого. Өнөөдрийн заасан Засгийн газрын мөрийн хөтөлбөрт төсвийн зарлага, төсвийн алдагдал 3.0 хувьтай байж болно. 3.0 хувиас хэтрүүлж болохгүй гэж заасан. Энэ хэмжээгээрээ тооцоход төсвийн зарлага 47.0 хувьтай гарч ирж байгаа. Өндөр байна уу, бага байна уу гэдгийг энэ төсөв хэлэлцэх, Үндсэн чиглэл хэлэлцэх явцад ажлын хэсэг гараад ярилцана биз. Энэ хэлэлцүүлэгт Сангийн яам, Засгийн газар нээлттэй оролцоход бэлэн байгаа. 

Д.Лүндээжанцан: - М.Энхсайхан гишүүн алга байна. За С.Ламбаа гишүүн асуултаа асууя. 

С.Ламбаа: - За би асуултаа асуух уу? 

Д.Лүндээжанцан: - Асууя асууя. С.Ламбаа гишүүн. 

С.Ламбаа: - Би тодорхой хэдэн асуулт асууя. Энэ ДНБ дээр төсвийн зарлагын эзлэх хувь хэмжээ 47.0 хувьтай орж ирсэн байгаа. Тэгэхээр энэ зарлагын хэмжээ ингэж өсөж байгаагийн шалтгаан нь юу байна вэ? Би маш тодорхой асууж байна. 

Хоёрдугаарт асуудал, энэ Хөдөө аж ахуйн яамнаас энэ хүн амын хэрэгцээнд үйлдвэрийн аргаар бэлтгэсэн мах, махан бүтээгдэхүүн нийлүүлэх үйл ажиллагааг дэмжинэ гэсэн байгаа юм. Тэгэхээр энэ үйлдвэрийн аргаар боловсруулагдсан махны хэмжээг 1000 тонноор гээд, тэгээд 19-өөс доошгүй гэсэн байгаа юм л даа. 

Ер нь бол цаашдаа үйлдвэрлэлийн аргаар мах боловсруулах, махны энэ биржүүдийг, бөөний худалдааны биржүүдийг байгуулах юм аа гэж ойлгож болох уу? 

Гуравдугаар асуудал, Хөдөө аж ахуйн яам өнгөрсөн онд худаг 1800 төлөвлөгдсөн. Одоо 1700 гэж л дээ. Тэгэхээр энэ маань нөгөө баг бүрт 2 худаг гаргана гэсэн зорилт бол үндсэндээ тооны хувьд бол дүйцэж байна. Энэ жилийн гүйцэтгэлийн хувьд үнэхээр харамсалтай байгаа шүү дээ. Архангай аймаг гэхэд л одоо 30 худагны өнөөдрийн байдлаар 11 худаг ашиглалтад орж байгаа. Бүх аймгийн хэмжээгээр энэний дүнг нэг хэлж өгөхгүй юу? 

Дараагийн асуудал нь энэ олон улсын жишигт хүрсэн аялал жуулчлалын томоохон цогцолбор, зочид буудал барихыг дэмжих гэж байгаа юм. Би Аялал, жуучлалын сайдаас асуумаар байгаа юм. Ер нь одоо аялал, жуулчлалын энэ зочид буудлын сүлжээ чинь буруу бодлого яваад өгсөн юм биш юм уу? Өөрөөр хэлэх юм бол өнөөдөр одоо Солонгосын зочид буудлууд Улаанбаатарт баригдаад, хөдөө орон нутагт болохоор нөгөө муу хэдэн аялал, жуулчлалын баазуудыг нь солонгосууд худалдаж аваад. Тэр байтугай малчдын малыг нь хүртэл худалдаж авч эхэллээ шүү дээ. Ийм бодлого байж болдог юм уу, ер нь. Гадаадын том сүлжээ бий болчихлоо шүү дээ. Энэ сүлжээнд одоо идэгдэх гэж байгаа юм биш үү. Манай аялал, жуулчлалын бодлого. 

Дараагийн асуудал нь Ө.Энхтүвшин сайдаас асуумаар байна. Энэ хүүхдийн үдийн цай хөтөлбөрт хамрагдагсдын хүрээг өргөжүүлнэ гэсэн байна. Анги бүлгийг нь нэмэгдүүлнэ. Төсөв дээр болохоор 5 дугаар анги гээд бичсэн байна. Одоо энэ үдийн цай хөтөлбөр чинь үнэн хэрэг дээрээ бизнес болоод. Тэр байтугай эцэстээ одоо хүүхдийн эрүүл мэндэд хортой үйл ажиллагаа болж хувирах гэж байгаа юм биш үү? Нэг. Яагаад одоо энэ үдийн цай хөтөлбөрийн стандартыг тогтоохгүй байгаа юм бэ? Стандарт нь хэзээ гарах вэ? 

Дараагийн асуудал нь мөн одоо сайдаас асууж байна. 12 жилийн тогтолцоонд шилжүүлнэ гэж байна. 6, 3, 3 болох болов уу гэж ойлгож байгаа. Тэгвэл бага боловсрол олгох шат нь 6 жилтэй болчихоор чинь энэ бага ангийн багш нараа давтан бэлтгэх, бага ангийн багш бэлтгэж байгаа тогтолцоондоо хөрөнгө оруулалт хийх бодлого яагаад үндсэн чиглэлд орж ирэхгүй байна вэ? Яаж 4 дүгээр ангийн хүүхэд бэлтгэж байсан багш нар чинь 6 дугаар ангийн хичээл заах юм бэ? Энэ тогтолцоогоо одооноос эндээ хийж өгөхгүй бол болохгүй ээ гэдгийг та анхаарч үзэхгүй юм уу? 

Эрүүл мэндийн сайдаас, эх хүүхдэд ээлтэй эмнэлэгийн тоо 9-д хүргэх гэсэн байх юм. Үгүй одоо, ер нь одоо эх, хүүхдэд ээлтэй эмнэлэг чинь одоо 9-өөс доош болж таарах уу? Энэ ямар хэмжүүрээр авч байгаа юм бэ? Энэ чинь одоо хичнээн эмнэлэг байдаг билээ дээ. 9-хөн эмнэлэг одоо эх, хүүхдэд ээлтэй байх юм бол бусад нь ээлгүй эмнэлгүүд болоод, ийм мангар юм орж ирээд энд ярьж байна гэдэг нь ямар утга агуулгатай юм болж байна вэ? Энд нэг тодорхой хариулж өгөөч. 

Д.Лүндээжанцан: - За нэг арав гаруй асуулт асуучихлаа. За ингээд цувраад хариулъя. За Н.Баяртсайхан сайд. Ер нь тодорхой тодорхой хариулаад явчихна шүү, одоо. Ер нь олон юм давхцаад байна. 

Н.Баяртсайхан: - Хоёр гурван өгүүлбэрээр л. За төсвийн зарлагатай холбоотой асуултад би сая С.Баярцогт гишүүний асуусан асуултад нэлээд дэлгэрэнгүй хариулсан. Тэгэхдээ С.Ламбаа гишүүнээ, цаашдаа бид нар Их Хурал дээр одоо анхаарах ёстой нэг асуудал байна. Энэ төсвийг чинь оруулж ирэхдээ Сангийн яам өөрөө тэр зарлагыг нэмэгдүүлэх гээд л, заавал ДНБ-ийн 47.0 хувьд хүргэх гээд ингээд зориод оруулаад ирсэн юм бол биш ээ. Их Хурлаас батлагдаж байгаа хууль тогтоомжуудыг гүйцэтгэх засаглалын байгууллага, Засгийн газар хэрэгжүүлэх ёстой. Хэрэгжүүлэх шаардлагатай гээд л тооцоогоо хийсэн чинь ийм болж байгаа байхгүй юу. 

Бид 2007 онд инфляцийн түвшинг хэдийгээр үндсэн чиглэлд нэг оронтой тоонд багтаана гэж байгаа боловч зардлыг бид нар ерөнхийдөө инфляцид нэг 6.0 орчим хувьтай байх болов уу гэж тооцоолж байгаа. 6.0 хувиар нэмэгдүүлж тавьсан. 

За бусад зүйл бол өнөөдөр Монгол оронд байгаа хууль эрх зүйн орчны нөхцөлд УИХ-аар батлагдсан хууль тогтоомжуудыг хэрэгжүүлэх шаардлагатай. Хөрөнгө мөнгө хэрэгтэй. Ингээд одоо тавигдсан зүйл. Тийм учраас цаашдаа Их Хурлаар холбогдох хууль тогтоомжуудыг батлахдаа бидний энэ одоо баталсан өнөөдрийн энэ хууль тогтоомж ирэх оны төсөвт, энэ Монгол орны санхүү, эдийн засгийн байдалд яаж тусах бол, яаж нөлөөлөх бол гэдгийг маш сайтар судалдаг байх ёстой юм байна. Бусад улс орны парламентын дэргэд тусгай тийм санхүүгийн хороо байна. Тэр санхүүгийн хороонууд нь холбогдох тооцоо судалгааг нь байнга хийж, энэ гаргасан хууль тогтоомж, төсөвт ингэж нөлөөлнө, эдийн засгийн амьдралд ингэж нөлөөлнө гэдгийг тооцож судалж, дүгнэлт гаргаж байдаг юм билээ. Тэгэхээр ийм байдлыг манай Их Хурлын гишүүд бас тооцоолж анхаарах нь зүйтэй байх аа гэж бодож байна. 

Д.Лүндээжанцан: - За Хөдөө аж ахуйн яам, Н.Батсуурь дарга. Мах, худаг гэсэн асуудлаар. Ерөөсөө шууд шууд тодорхой л хариулаад хариулаад явчих. Д.Одбаяр сайд малын хулгайгаа одоо ингээд ярина. Жаахан сууж байгаад хариулна. 

Н.Батсуурь: - Одоо улсын хэмжээнд мал нядалж, үйлдвэрийн аргаар мах боловсруулах 28 үйлдвэр байгаа. Дээрээс нь орон нутагт нь үйлдвэрүүд нэмж байгуулах ийм арга хэмжээ авч байна. Түрүүн Н.Баяртсайхан сайд хэлсэн. 40-өөд төсөл одоо мал аж ахуйн бүтээгдэхүүн боловсруулах чиглэлээр хэрэгжүүлэх юм аа гэж. Энэний дотор тэр мах боловсруулах үйлдвэрүүд орно гэж ингэж тооцож байгаа. 

За ингээд ер нь энэ байгуулагдсан хүчин чадал нь бол жилдээ нэг 70 мянган тонн мах үйлдвэрийн аргаар боловсруулах, бэлтгэх ийм хүчин чадал байгаа. Харамсалтай нь энэ хүчин чадлын дөнгөж 10.0 орчим хувийг ашиглаж байгаа. Зөвхөн экспортод гаргах махыг голцуу бэлтгээд, дотоодын зах зээл дээр бол үндсэндээ уламжлалт аргаар, гар нядалгаагаар бэлтгэгдсэн мах борлогдож байгаа. Энэ нь бол ариун цэврийн шаардлага хангахгүй байгаагаас гадна малын хулгайг өөгшүүлэхэд бас их сөрөг нөлөөтэй байна гэж ингэж үзэж байгаа юм. Тийм учраас Засгийн газраас энэ дотоодын зах зээл дээр үйлдвэрийн аргаар бэлтгэж боловсруулсан мах нийлүүлэх асуудлыг ярихгүй бол, дэмжих шаардлагатай гэж ингэж үзэж байгаа юм. 

Зүгээр энэ жил бол энэ 3 тэрбум орчим, 2.9 тэрбум төгрөг суусан байгаа. За энүүгээр нэг 8 мянга орчим тонн махыг энэ үйлдвэрийн аргаар боловсруулж, бэлтгэж тэгээд 3 том хотын хүн амын хэрэгцээнд яг махны хомсдол, улирлын хомсдол үүсдэг үеэр нь нийлүүлж үнийг тогтворжуулах гэсэн ийм арга хэмжээ авна гэсэн ийм бодолтой байж байгаа. Энэ 2.9 тэрбум төгрөг бол тэр одоо мах бэлтгэж байгаа компаниудын банкнаас авсан зээлийн хүүг хөнгөлөхөд зориулж олгогдох юм аа. 

За худгийн асуудал байна. Одоо энэ 2007 онд бид нар нийтдээ төсвийн тодотголтой нийлээд 1500 орчим худаг шинээр гаргаж байгаа. За нэг 480-аад худаг бол засагдсан байгаа. За худгийн өөрийнх нь технологийн арга ажиллагаа нь бол жаахан тийм зөрчилтэй байгаа. Эхлээд бүх цооногууд хайгуулаа хийдэг. Тендерт шалгарсан компаниуд, дараа нь цооногоо өрөмддөг. Цооногоо өрөмдсөний дараа барилгаа барьж, тэгээд хамгийн эцэст нь тоног төхөөрөмжөө суурилуулдаг. Тэгэхгүйгээр нэг худгийн шууд ингээд дуусгаад дараачийн худгаа хийнэ гэхээр зэрэг тэр бригадын зохион байгуулалт, хөдөлмөр зохион байгуулалт нь бас зөрчилдөөд ингээд байгаа юм. Тийм учраас 10, 11 сард бол худгуудыг хүлээж авах ажил бол 10, 11 сард хийгдэж байгаа. Одоо бол ингээд үе шатныхаа ажлаар нийтдээ 70-аас дээш хувийн хэрэгжилттэй явж байгаа. Энэ жилийн энэ программт ажил бол 100.0 хувь биелэнэ гэж ингэж тооцож байгаа. 

Энэ жилийн 2008 оны төсөвт уг нь манай яамнаас 1700 худаг шинээр гаргах санал оруулсан. Энд 18 тэрбум төгрөг шаардлагатай байна. Зүгээр Засгийн газраар хэлэлцэгдээд 8 тэрбум төгрөгийн хөрөнгө хуваарилсан байгаа. 8 тэрбум төгрөгөөр бид нар 640-өөд худаг шинээр гаргах ийм тооцоо байгаа. 

Д.Лүндээжанцан: - За Ө.Энхтүвшин сайд. 

Ө.Энхтүвшин: - За үдийн цай хөтөлбөр бол маш чухал арга хэмжээ л дээ. Тийм учраас хүрээг нь өргөжүүлье гэж байгаа. 2008 онд 1-ээс 5 дугаар ангийг хамруулъя гэж байгаа. Тэгээд цаашаа бол ямар ч байсан 12 жилд шилжсэнээр 1-ээс 6 дугаар ангийг хамруулна. Ингээд бага сургуулиа бол бүхэлд нь хамруулъя гэсэн бодлого байгаа. Яагаад одоо хүртэл стандарт тогтоохгүй байгаа юм. Бид тогтоосон шүү дээ. Эрүүл мэндийн сайд Л.Гүндалай бид хоёр одоо үдийн цайн дээр өгөх хоолны, ийм жишээлэх юм бол илчлэг нь тэд байна, уураг нь тэд байна, үндсэн шимт бодис ийм ийм байна гээд ингээд заагаад өгсөн. Сая ахиад Д.Туяа сайд бид хоёр тэрийгээ бас одоо нийцэхгүй байгаа зарим заалтыг өөрчлөөд, ахиад шинэчлээд тогтоосон байгаа. 

Яг энийг газар бүхэн дээр мөрдөж чадахгүй л байгаа болохоос тэрийг даруйд нь тогтоогоод өгсөн шүү дээ. Аль болохоор шинэ бүтээгдэхүүн, чихэр багатай ийм зүйлийг. За тэгээд сүү, сүүн бүтээгдэхүүн орсон ийм зүйлийг өгөн гээд тэр нь дээр их тодорхой заасан байгаа. Зүгээр газар газарт, ялангуяа орон нутагт сум, баг дээр жаахан хүндрэлтэй байгааг би сая бас аймгуудаар явахдаа мэдсэн л дээ. Зарим газар нэг багшид өгсөн байх шиг, эсвэл захирал нь одоо энэрүүгээ бүр одоо болохоо байгаад өөрөө бэлтгэж байгаа. Энэнээсээ болоод шүүмжлэлд өртөөд байгаа зүйл бол байгаа. 

Бизнес болж байгаагийн тухайд бол энэ дээр бас нэг журам бий. Энэ дээр одоо сургуулийн захиргаа, эцэг эхийн төлөөлөл орсон, одоо тэндээс байнгын хяналт тавьж байгаачээ. Эцэг эхийн оролцоо аль болохоор тийш нь оруулаа, хангаж өгөөчээ гэсэн ийм л чиглэлийг өгөөд байгаа л даа. 

Хоёр дахь асуулт маань бол...

Д.Лүндээжанцан: - Багш, бага ангийн багш...

Ө.Энхтүвшин: - Өө тийм, өчигдөр энэ талаар С.Ламбаа гишүүн маань байгаагүй. Хэд хэдэн гишүүн энэ талаар асуусан. Үнэхээр яг тийм. 12 жилийн тогтолцоонд шилжихэд хамгийн их төвөгтэй байгаа нь бол багш нарыг бэлтгэх энэ асуудал байгаа. 2008 оны төсөв дотор яах вэ тэр одоо сургуулийн орчин, суудлын тоог нэмэгдүүлэх, дотуур байрыг барих, засварлах, тэр ширээ сандлаар хангах гээд энэ дээр нийтдээ 30 шахам тэрбум төгрөгийн юу бол явж л байгаа л даа. Нэмэлт. Энэтэй холбоотой. 

Багшийнх дээр бол үнэхээр хангалт тааруухан байгаа. 204-хөн сая төгрөг тусгагдсан. Одоо багшаа дахин давтан бэлтгэх гэдэг дээр бол. Энэ хангалтгүй байгаа. Тийм учраас үндсэн чиглэлдээ энийг оруулаад өгнө гэхэд би бол маш дуртай талархан хүлээж авах л болно. Багшийгаа бэлтгэх, давтан бэлтгэх энэ ажиллагаа. Тэгээд энэтэйгээ холбоод дараа нь одоо төсөв ярихад хөрөнгө мөнгийг нэмэгдүүлэх тухай яригдана. 

Зөвхөн улсын төсвөөс төдийгүй энэ дээр бол бас гадны боловсролын салбарт хийгдэж байгаа төслүүдийг бас ийш нь нэлээн анхаарлыг нааш нь татаж байгаа. Жишээлэх юм бол Азийн хөгжлийн банкнаас хэрэгжүүлж байгаа одоо энэ 2007 оны санхүүжилтээс илүү гарсан тэр зардлыг зөвхөн багш бэлтгэхэд чиглүүлье гэж байгаа. Ер нь бол энэ үндсэн чиглэлд багш бэлтгэх, давтан бэлтгэх, бага ангийн багш нар байдаг. Энэ оруулаад ирэхэд бол зүйтэй. 

Д.Лүндээжанцан: - За Ц.Цэнгэл сайд. Аялал жуулчлал, Солонгостой холбоотой асуудлаар. 

Ц.Цэнгэл: - С.Ламбаа гишүүний асуултад хариулъя. Бид саяхан одоо ойрын үед сайдын зөвлөлөөр аялал, жуулчлалын ойрын болоод дунд хугацааны хөтөлбөрийг баталсан. Олон улсын зочид буудалтай байх ёстой. Манайд одоогоор 2 буудал ер нь баригдаж эхлэх төлөвтэй байгаа. Шангри-Ла, Хилтон. Хилтон нь бол баригдаад орж ирж байгаа. Энэ орж ирж байгаа нь бол ерөнхийдөө гадаадын томоохон хөрөнгө оруулалтыг татах. Үүнтэй уялдуулаад зочид буудлын шинэ техник, технологи орж ирж байгаагаараа ашигтай байгаа юм. Томоохон буудлын хувьд бол. 

Энэ аялал, жуулчлалын дунд ба ойрын хугацааны хөтөлбөрт бол бид нар бүсчилсэн, одоо 4 бүстэй цогцолбор аялал, жуулчлалын томоохон цогцолбор бүсүүдийг бий болгох, түүний дэд бүтэц бусад холбоо мэдээллээр хангах энэ ажлыг бид нар дэс дараатай зохион байгуулж байна. Юуны өмнө Хархорин чиглэлийнх бол нэлээн сайжирсан. Хөвсгөл, за тэгээд Өмнөговь, за ингээд бид нар Хар-Ус нуурын ойролцоо зүүн тийшээ Нөмрөг болоод бусад Алтан-Овоо, Дадал энэ хавиар цогцолборуудыг бид нар хийж судалгаа гаргаад явж байгаа юм. 

Зүгээр энэ Солонгосын энэ жижиг бага юуны баахан орж ирээд байна л даа. Хоолоо хийгээд буудлыг янз бүрийн байдлаар ашиглаад, зориулалтыг өөр утгаар хэрэглэж байгаа юм байгаа. Энэ бол нэлээн сэтгэл зовоосон асуудал. Бид аялал, жуулчлалын агентлагтай байсан юм. Одоо бол яам нь дээр 6, 7 хүнтэй нэг газар нэртэй. Тэгээд бүх аялал, жуулчлалын компаниуд хувьчлагдсан. Хувийн хэвшилд явж байгаа. Тийм учраас аялал, жуулчлалын улсын үйлдвэрийн газар буюу аялал, жуулчлалын нэг төвтэй болмоор байгаа юм. Ингэж байж, энэ одоо аялал, жуулчлалын жижиг бизнес хийж байгаа жижиг буудлуудыг мотель энэ тэр болгож байгаа. Энэ дээр хяналт тавьж, бас одоо энэ дээр улс орны тусгаар тогтнол, энэ дээр олон зүйл явагддаг нь ойлгомжтой л доо. Тэр одоо янз бүрийн буруу чиглэлээр явж байгаа. Энэ дээр бид анхаарах. Үнэхээр 5, 6 хүний хүч хүрэхгүй. Хувийн хэвшлийн компаниуд бол хувийн хэвшлээрээ яваад л. Өөрийнхөө урдаа тавьсан аялал, жуулчлалынхаа байгууллагуудтай харьцах болохоос биш улсын үйлдвэрийн газар гэж тодорхой хэмжээний бас 10-аад хүнтэй ингээд аймаг, нийслэлийн хэмжээнд шалгалт явуулаад энэ ажлыг зохицуулах ийм боломжгүй байгаа юм. Тэгээд энэ дээр бид нар яаралтай аялал, жуулчлалын улсын үйлдвэрийн төв юм уу, аялал, жуулчлалын төв байгуулж энэ ажлыг бас С.Ламбаа гишүүний хэлдэгээр манай яам бодлогын хүрээнд байнга тавьж байдаг юм аа гэж хэлмээр байна. 

Д.Лүндээжанцан: - Тэр стандартаа нэмэгдүүлэх, хяналт, шалгалтын үйл ажиллагаа, зохицуулалтын асуудал л даа. За Д.Туяа сайд. 

Д.Туяа: - Тэгэхээр хүн ам, ялангуяа эх хүүхэд болон ядуу эмзэг бүлгийн хүмүүст хүрэх эрүүл мэндийн тусламж үйлчилгээний чанар хүртээмжийг нэмэгдүүлэх энэ асуудлын хүрээнд энэ үндсэн чиглэл дээр эх хүүхдэд ээлтэй эмнэлэгийн тоо гэж орсон байгаа л даа. Тэгэхээр энэ маань юу вэ гэхээр сонсоход их сонин сонсогдож байгаа болохоос биш Дэлхийн эрүүл мэндийн байгууллагаас эх хүүхдэд чиглэсэн төрөлжсөн нарийн мэргэжлийн эмнэлэгийн өндөр стандарт шаардлагыг тавьж байгаа юм. Энэ шаардлагад нийцсэн тийм эмнэлэгийг бид 9-д хүргэнэ гэж энд оруулсан байгаа юм. Энэ бол 9 биш бид одоо тооцоогоор 21 эмнэлэгийн ийм бололцоотой бэлтгэж болохоор байгаа юм. Гэхдээ энэ тоог бол нэмэгдүүлнэ. Гэхдээ энэ нэр томъёоллын хувьд бол эх нялхсын төрөлжсөн нарийн мэргэжлийн эмнэлэгийн тоог нэмэх гэсэн утгаар ойлгож болох юм. 

Д.Лүндээжанцан: - Тэрийгээ Байнгын хороон дээрээ ярих үедээ жаахан тодруулдаа. За Д.Одбаяр сайд. Тэр малын хулгайтай холбоотой Р.Гончигдорж гишүүний асуулт байгаа. 

Д.Одбаяр: - За Р.Гончигдорж гишүүний асуултад хариулъя. Тэгэхээр мал хулгайлах гэмт хэрэгтэй тэмцэх, энэ гэмт хэргийг бууруулах чиглэлээр нэлээд ажлуудыг зохион байгуулсан. Засгийн газраас тодорхой хөрөнгө гаргаж шийдвэрлэсэн. Энэ хөрөнгөөр мал хулгайлах гэмт хэрэг олноор гардаг 10 гаруй сумын цагдаагийн хэсгийн төлөөлөгчийг унаагаар хангаад, 50 гаруй суманд мотоциклээр хангасан байгаа. Холбооны хэрэгслүүдийг нь бас хангаж нийлүүлж өгсөн. 

Энэ мал хулгайлах гэмт хэрэгтэй тэмцэх, энэнээс урьдчилан сэргийлэх, малчдын бүлэг, хоршоог дэмжих чиглэлээр 3 удаа бүсийн зөвлөгөөн хийгээд одоо сүүлийнх нь 4 дэх нь энэ хэд хоногийн дараа Налайхад болно. Тэгээд энэ ажлын үр дүн гарч байгаа. Өнгөрсөн оны энэ үетэй харьцуулахад мал хулгайлах гэмт хэргийн тоо ер нь бараг 10-аад хувиар буурсан дүн гарч байгаа. Энэ ямар ажлын үр дүн юм бэ гэхээр мэдээж Засгийн газраас жаахан тодорхой хөрөнгө гаргаж шийдсэн. 

Хоёрдугаарт, их ажиглагдсан зүйл юу гэхээр мал хулгайлах гэмт хэрэгтэй тэмцэх, энэнээс урьдчилан сэргийлэх, малчдын өөрсдийнх идэвх санаачлага нэлээд нэмэгдсэн гэж үзэж байгаа. Өнгөрсөн жилд малчдын бүлэг, хоршоо нэг 900 гаруй зохион байгуулагдсан байсан. Энэ жилийн хувьд малчдын бүлэг, хоршоо бол 1200 гараад явж байгаа. Тийм учраас аль аль талаасаа ингээд засаг, төрөөс авч хэрэгжүүлж байгаа арга хэмжээ, малчдын зүгээс өөрсдөө бас зохион байгуулалтад орж энэ гэмт хэрэгтэй тэмцэх, энэнээс урьдчилан сэргийлэх энэ ажлын үр дүн гарч байгаа юм болов уу гэж ингэж тооцож байгаа. 

За яах вэ эрх зүйн орчин, хуулийн зарим нэмэлт, өөрчлөлт оруулах гэхээр асуудал бид нар ярьж байсан. Энэ чиглэлээрээ ирэх жил энэ ажлыг улам эрчимтэй зохион байгуулах шаардлагатай гэж үзэж байгаа. 

Д.Лүндээжанцан: - Бүртгэл мэдээлэл гэдэг нь тэр Хөдөө аж ахуйн яам нь дээр нөгөө ээмэгжүүлэх барих гээд нэг юм байгаа л даа. Тэрийг л яриад байна...

Д.Одбаяр: - Тэрийг бид нар ярьдаг. Тэгээд хөрөнгө мөнгөний асуудал гээд л тэгээд л зогсдог шүү дээ. Төсөв болгон дээр л яригддаг юм. 

Мах бэлтгэлийн систем дээр одоо Хөдөө аж ахуйн яамтай хамтраад ингээд ажиллаж байгаа ажлууд бол байгаа л даа. 

Д.Лүндээжанцан: - Тэгэхээр чинь ямар ч байсан телевизийн бичлэг хийдэг, тийм үү. Малын гарал үүсэл...

Д.Одбаяр: - Тийм. Гарал үүслийн гэрчилгээгээ шалгадаг, телевизийн бичлэг хийдэг, тэгээд мэдээллийн дагуу хэрвээ одоо хулгайлагдсан мал энэ тэр байх юм бол цагдаагийн байгууллага шалгадаг энэ ажил бол явж л байгаа л даа. 

Д.Лүндээжанцан: - Н.Батсуурь дарга, маш товчхон.

Д.Одбаяр: - Аль аль олон чиглэлээр энэ ажлууд яваад, мал хулгайлах гэмт хэргийн тоо бол буурсан нь тэгж харагдаж байгаа. 

Н.Батсуурь: - Тэр малыг бүртгэлжүүлэх асуудал бол зөвхөн малын хулгайтай тэмцэх ганцхан зорилготой биш байгаа юм. Хамгийн гол нь мал аж ахуйн гаралтай бүтээгдэхүүний энэ нөгөө газар зүйн заалттай бүтээгдэхүүнийг хэрэгжүүлэх, тэгээд бүтээгдэхүүний газар үүслийг үнэн зөв тодорхойлох, малын эрүүл мэндийг хянахад нөгөө давхар хамгийн гол үүрэг нь энд чиглэгдэж байгаа. Тийм учраас энийг бол тэр олон улсын стандарт, шаардлагын түвшинд нийцүүлж хийх шаардлагатай байгаа юм. Тийм учраас энэ Европын холбооноос хэрэгжүүлэх төсөлд энэ малыг ээмэгжүүлэх энэ ажлыг олон улсын стандартын түвшинд хэрэгжүүлэх, зохион байгуулах ийм бүрэлдэхүүн хэсгийг оруулсан байгаа. Энэ төсөл бол зөвшөөрөгдөөд одоо хэрэгжиж эхлэх гэж байгаа. Энэ 2008 оны 2 сараас хэрэгжиж эхэлнэ. Энэ дотор нь бид нар нэгдүгээрт нь, стандартаа бий болгох. Хоёрдугаарт, ээмэгний үйлдвэрлэлээ дотоодод бий болгох. Тэгээд ээмэгжүүлэх ийм шат дараалсан арга хэмжээ авч, нэлээн ийм алсын зорилготой ийм үйл ажиллагаа хэрэгжүүлэхээр бэлтгэж байгаа юм. 

Д.Лүндээжанцан: - За Сү.Батболд гишүүн асуултаа асууя. 

Сү.Батболд: - За баярлалаа. Тэгэхээр гишүүд ярьж байгаа. Үндсэндээ бас төсвийн зарлагын хэмжээ нэмэгдэж байна гэж байна. Тэгэхээр үнэхээрийн төсвийн зарлагын хэмжээ нэмэгдэж байгаа нь мэдээж эдийн засгийн өсөлт гараад, дотоодын нийт бүтээгдэхүүний хэмжээ маань нэмэгдэж байгаа. Тэрний хэмжээгээр үйл ажиллагааны зардал нэмэгдэж байгаа. Тэрний хэмжээгээр үйл ажиллагааны зардал нэмэгдэж байгаа гэдэг нь ойлгомжтой л доо. Гэхдээ энэ зардал маань нэмэгдэж байгаа хэдий ч гэсэн хэрхэн одоо бас, хамгийн гол нь нэмэгдэхдээ гол нь биш нэмэгдэж байгаа нь бас сайн талууд байна. Ямар үр өгөөжтэй, хэрхэн ач холбогдолтой нэмэгдэж байна вэ энэ нь чухал байх аа. Тэгэхээр энэ дээр мэдээж хэрэг бид Их Хурлаас гарсан шийдвэр гэдгийн дагуу, за өмнө нь тавигдсан арга хэмжээ, хөтөлбөрүүдийн хүрээнд хийгдэж байгаа арга хэмжээнүүд тусгагдаж байгаа гэдэг нь ойлгомжтой. Ялангуяа нийгэм, эдийн засгийн чиглэлээр яая гэсэн. 

Тэгэхээр энд нэг зүйлийг тодруулмаар байгаа юм. Мэдээж хэрэг эдийн засгийг тогтворжуулах, цаашдаа энэ өсөлтийг хангахад бодит салбарын өсөлт, бодит салбарын үйл ажиллагаа бол, дэмжих бодлого бол маш чухал. Тэгэхээр бодит салбар дээр энэ зардлын хэдэн хувь бодит салбар, хөрөнгө оруулалт руу тусгагдаж орсон байна вэ гэж асуумаар байна. 

Хоёрдугаарх нь бол, энэ чиглэлээрээ бидний ярьдаг одоо энэтэй холбоотой асуудлууд яриад байдаг, байнгын ярьдаг. Энэ эдийн засгийн өсөлтийг хангахад ч гэсэн чухал гэж байгаа энэ асуудлууд бол ажлын байрны асуудал. Ажлын байрыг бид нар ерөнхийд нь яриад, ажлын байр тойрсон арга хэмжээнүүдийг одоо ерөнхийд нь нэлээн хийгээд байгаа. Тэгэхээр энэ 2008 оны төлөвлөгөөнд, үндсэн чиглэлд бид ажлын байрыг нэмэгдүүлэх чиглэлээр мэдээж хэрэг арга хэмжээнүүд тусгасан байгаа. Гэхдээ яг тодорхой хэдий хэмжээний ажлын байрыг бид одоо ямар чиглэлээр тусгахаар төлөвлөсөн байгаа вэ гэж, ажлын байрны тоо хэмжээний талаар хоёрдугаар асуулт байна. 

Энд жижиг, дунд үйлдвэрийн асуудал, ажлын байртай нэлээн холбоотой асуудал байдаг. Тэгэхээр жижиг, дунд үйлдвэрийн асуудал ажлын байртай нэлээн холбоотой асуудал байдаг. Тэгэхээр жижиг, дунд үйлдвэрийн бид нар эрх зүйн орчинг нь бүрдүүлээд гаргасан. Тэгээд тэр дотор бас тодорхой хэмжээнүүдийг хийх ёстой, хуулийн дагуу байж байгаа. Тухайлбал, жижиг, дунд үйлдвэрийн асуудал эрхэлсэн агентлаг байх байгуулах гээд байна. Агентлаг байгуулах асуудал ер нь энэ оны, ирэх оны арга хэмжээнд тусгагдаж байгаа юу? Энэ чиглэлийнхээ үйл ажиллагааг явуулах энэ асуудлыг Үйлдвэр, худалдааны яам нь дээр тодруулж асуумаар байна. 

Мөн Үйлдвэр, худалдааны яам нь дээрээс хэлэхэд парк байгуулах, үйлдвэр, технологийн парк байгуулна гээд нэлээн яриад байгаа. Бид эрх зүйн орчинг нь ярьж, Засгийн газраас оруулсан байж байгаа. Их Хурал одоо энэ намрын чуулганаараа үйлдвэр, технологийнхоо паркийн эрх зүйн асуудлыг шийдвэрлэж өгөх байх. Яг одоо энэ чиглэлээрээ хэдий хэмжээний төсөв зардал гарч байгаа вэ? Байнгын хороон дээр бас Сангийн сайд энэ дээр тодорхой бас тоо хэмжээ ярьж байсан. Яг бодитой ажил маань эхлэх үү? ирэх онд. Ямар ямар ажлууд эхлүүлэхээр байна вэ гэдгийг тодотгож Үйлдвэр, худалдааны яамнаас асуумаар байна. 

Бас дараачийн энэ чиглэлийн асуулт бол бид одоо энэ 3 чөлөөт бүс гэж яриад байгаа юм. За мэдээж хэрэг зардал гаргаад, жил болгон энэ дээр зардал тусгаад, ялангуяа Замын-Үүд, Алтанбулагийн чиглэл дээр Цагааннуур гээд яриад байгаа. Энэ ажил маань ер нь эрчимжүүлэх чиглэлээрээ ирэх жил бас ингээд үлдэх гэж байна уу? Эсвэл тодорхой ажил энэ эдийн засгийн чөлөөт бүсүүдийн хүрээнд хийгдэж, тодорхой ажил эхлэх үү гэдэг энэ асуултыг. Хөрөнгө оруулагчаа шийдсэн үү?, хөрөнгө оруулалтын ажил нь эхэлж байгаа юу?, ямар шатандаа яваа вэ гэдгийг бас асуумаар байна. 

За бөөний худалдааны сүлжээг бид нар ерөөсөө бараг бүх аймагт хийсэн. Одоо үндсэндээ болж байгаа гэж байгаа. Энэ үр дүн маань ямар байдалтай байгаа юм бол оо. Ганц хоёр аймгийн асуудал байгаа байх. Ер нь үр дүн өгч байна уу? өгөхгүй байгаа бол ер нь цаашдаа яах ёстой юм бол. 

Дараачийн асуудал бол бид Европын холбоонд нэг татварын асуудлыг...

Д.Лүндээжанцан: - За Сү.Батболд гишүүн 1 минутаа авъя. 

Сү.Батболд: - Европын холбоонд татварын хөнгөлөлтийн асуудал авсан байгаа. 10 жилийн хугацаатай. Өнгөрсөн оны үр дүнгээр бид ямар хэмжээгээр энийг ашигласан бэ? 2007 оны үр дүнд. 2008 онд бас тодорхой чиглэл байгаа юу? Энэ юуг ашиглахаар гэж. 

За дэд бүтцийн чиглэлээр нэг зүйлийг тодруулъя. Эрчим хүчний чиглэлээр нэлээд асуудлууд тусгагдсан байна л даа. Ялангуяа энэ чиглэлээр гайгүй ажлууд байгаа юм шиг байна. Харин бид яриад байдаг. Мөрийн хөтөлбөрт орсон байдаг, Засгийн газрын. Хөдөөгийн сумдыг, малчдыг холбоожуулах асуудлыг бид яриад байдаг. Энэ чиглэлээр бас хийгдсэн ажил, хийгдэх гэж байгаа гол ажил маань юу байна вэ гэж энэ асуудал байна. 

Дараачийн нэг асуудал бол агаарын бохирдол дээр нэг зүйлийг асуучихмаар байгаа юм. Арга хэмжээ бол тусгагдаад орсон байгаа нь сайшаалтай. Гэхдээ энэ дээр их тодорхой тооцоо ойлголт байна уу, үгүй юу? Одоо байгаа түвшин маань ямар хэмжээнд байж байгаад ирэх онд энэ арга хэмжээнүүдийг хэрэгжүүлснээр хэдэн хувиар бууруулах юм. Дараа цаашдаа бол ямар үе шаттайгаар энийг бууруулах вэ гэдгийг бас нэг тоогоор...

Д.Лүндээжанцан: - За нэг арав гаруй асуулт тавилаа. Маш тодорхой тодорхой, товчхон товчхон яриад явъя. За Ц.Даваадорж сайдаас эхлэх үү? Төсвийн алдагдалтай холбоотой. Н.Баяртсайхан сайд сүүлд хариулаг. Ц.Даваадорж сайд, И.Эрдэнэбаатар сайд хоёр голлоод хариулъя. 

Ц.Даваадорж: - За Сү.Батболд гишүүний асуултад хариулъя. Жижиг, дунд үйлдвэрийн тухай хуультай уялдуулж жижиг, дунд үйлдвэрийн асуудал эрхэлсэн төрийн захиргааны байгууллага байгуулах талаар тусгагдсан байгаа. Үйлдвэр, худалдааны яам нь дээр энэ агентлагийн бүтэц, зохион байгуулалт, түүний зардлын тухай тооцоо хийгээд дууссан. Мөн одоо энэ үйл ажиллагааны стратегийг нь сайдын зөвлөлөөр хэлэлцээд баталлаа. Сангийн яам нь дээр бид энэ агентлагийн төсвийг ирэх оны төсөвт тусгуулах талаар санал тавьсан. Яг хэлэлцүүлгийн явцад энд тавигдаагүй байгаа. Гэхдээ та бүхэн бол одоо ирэх жилийн төсөвт тусгуулах талаар одоо дэмжиж өгөх байх гэж...

Д.Лүндээжанцан: - Ц.Даваадорж сайд аа, жаахан азнаж бай даа. За Хөдөө аж ахуйн их сургуулийн Эдийн засаг, бизнесийн сургуулийн Бизнес, менежментийн Баясгалан, Гэрэлхүү, Жавзан нарын багштай оюутнууд манай хуралдааны үйл ажиллагаатай танилцаж байна. Та бүхэнд сурлагын их амжилтыг хүсэн ерөөе. 

Ц.Даваадорж: - За энэ жижиг, дунд үйлдвэрийн агентлагийн одоо ирэх онд төсөвт тусгаж энэ агентлагийг байгуулж, жижиг, дунд үйлдвэрийн салбарт төрөөс үзүүлэх дэмжлэгийг бодитойгоор хэрэгжүүлэх шаардлага байна. Ийм учраас энийг дэмжиж өгнө үү. 

За үйлдвэр, технологийн паркийн асуудал бол их чухал асуудал. Ялангуяа Монгол Улсын хөнгөн үйлдвэрийн салбарыг дэмжих, мөн одоо жижиг, дунд үйлдвэрийг түүний хүрээнд оруулж ажиллах ийм ажлын байрыг нэмэгдүүлэх тал дээр их анхаарах гол хөшүүрэг байгаа. Энэ дээр бид нар ялангуяа одоо дотоодын хөрөнгө оруулалттай энэ компаниудыг төрөөс дэмжиж, дэд бүтцийг нь байгуулж өгөх. За цаашлаад аж үйлдвэрийн район гэж байсан. Тэрийг сэргээх. Дархан, Эрдэнэт, Багануур, Улаанбаатарын одоо аж үйлдвэрийн районыг бий болгох. Ингэхдээ нэлээн өөр маягаар. Ялангуяа парк байгуулаад, тусгай дэмжлэгийн, татварын биш гэхэд одоо бусад үйлдвэрлэлийн зардлыг багасгах ийм дэмжлэг үзүүлэх зорилгоор энэ байшин барилгыг сэргээх болон энэ дэд бүтцийг нь байгуулж өгөх ийм арга хэмжээ авах ёстой. Харамсалтай нь одоо манай тавьсан зардлууд бол бас тодорхой хэмжээгээр тусгагдаагүй. Үйлдвэр, технологийн паркийн эрх зүйн байдлын тухай хууль одоо эцэслэн шийдэгдээгүй учраас нөгөө парламентэд хэлэлцэгдэж байгаа учраас энийг одоо бодит зардлыг тавиагүй. Судалгааны төдий зардлууд тавьсан байгааг анхаарч өгнө үү. Ингээд та бүхэн хэрэв одоо энд одоо дорвитой мөнгө гаргах шаардлага гэвэл одоо тооцоо юмнууд нь байгаа. Ингээд бидний тавьсан зардлыг дэмжиж өгнө үү гэж хүсэхээр байна. 

Чөлөөт бүсүүдийн хувьд бол мөн адилхан. Энэ ер нь үйлдвэр, технологийн парк, чөлөөт бүс, жижиг, дунд үйлдвэрийг дэмжих төв, бизнес инкубатор. Эд нар бол Монголын аж үйлдвэрийн салбарыг хөгжүүлэх тэр кластер [англ.cluster-багц] системийг бий болгох, асуудлыг цогцоор нь шийдэх. Асуудлыг цогцоор нь шийдэх, аж үйлдвэрийн системийг тэр чигээр нь бий болгох энэ цогц концепцийн бүрдэл хэсгүүд юм. Тийм учраас одоо чөлөөт бүсүүд мөн одоо энэ том концепцийн нэг хэсэг болж явна. Өмнө нь бол чөлөөт бүсүүд концепцигүй. За нэг Замын-Үүд, Алтанбулаг, Цагааннуур гээд ийм 3 чөлөөт бүсийг тус тусад нь концепцитэй явуулсан. Энэ нь одоо үйл ажиллагаанд ийм хүндрэл үүсгэх гол нөхцөл нь байсан юм байна. Ийм учраас бид шинэ концепцийг байгуулах. Ер нь олон улсын түвшинд бид нар чөлөөт бүсээ байгуулж өгөөд, дэд бүтцийг нь болон одоо тэнд байгаа барилга байгууламжийг нь бий болгож өгөөд, тэгээд хөрөнгө оруулагч нар оруулах ёстой юм байна. 

Дөнгөж хажууд нь Эрээн дээр чөлөөт бүс байгуулагдаж байна. Үйлдвэр, технологийн паркууд. Тэнд бол одоо төрөөс нь бүх юмыг нь байгуулж өгчихөөд, тэгээд хөрөнгө оруулагчдыгаа урьдаг юм байна. Яг хажууд нь хилийн наана байгаа юм нь дээр хөрөнгө оруулалт хийх шаардлагатай байна. 

Д.Лүндээжанцан: - Яг энэ асуудлууд яригдсан. Одоо ер нь олон давтагдаад эхэллээ. Тэр яг үр дүнг нь л, гол голыг нь хэлээд. 

Ц.Даваадорж: - Бөөний худалдааны сүлжээний хувьд бол энийг өргөтгөх шаардлага бий. Хүндрэлтэй явж байгаа юмнууд бий. Эндээс бид нар тодорхой дүгнэлт хийгээд. Түрүүн би Р.Гончигдорж гишүүний асуултад хариулахдаа хэлсэн. Орон нутагт нь ажиллаж байгаа, амжилттай ажиллаж байгаа тэр сүлжээнүүд дээр түшиглэж бөөний худалдааны сүлжээг нь одоо хөгжүүлэх нь чухал юм байна. Тэр байгаа кластер дээр үндэслэж явах нь зүйтэй юм байна. Энэ концепцийг барьж явж байгаа. Үүнийгээ түүхий эд бэлтгэн нийлүүлдэг сүлжээтэй хамтарч бий болгох нь хамгийн үр дүнтэй юм байна гэдгийг бид нар баримталж бөөний худалдааны сүлжээ 2 гэсэн ийм төслийг хэрэгжүүлэх талаар хөөцөлдөж байна. 

За Европын холбооны улс манай 7200 бүтээгдэхүүнд гаалийн татваргүй оруулахаар ийм хөнгөлөлтийн хэлэлцэлтэй байгаа. Энэ бол үр дүнгээ өгч байгаа. Европын холбооны улс руу гарсан бүтээгдэхүүний экспорт нэмэгдсэн боловч дорвитой арга хэмжээ авч чадахгүй байгаа учраас сая Европын холбооны парламентын бүлгийнхэн ирэхэд бас энд бид нар хүсэлт тавьсан. Цаашлаад 9 сарын 21-нд Брюссельд хуралдсан хурал дээр бид нар тодорхой санал тавьж, энийг сунгах хүсэлтэй байна гэдэг ийм хүсэлтэй байгаа, бид нар. Энийг сунгах шаардлагатай байна. 

Дөнгөж манай бизнесийнхэн энэний ач холбогдлыг дөнгөж ойлгож байгаа энэ үед нь одоо дуусчих гээд байна. Ийм учраас энийг сунгаад, цаашдаа энэ дээр төрөөс анхаарч бас дорвитой яг энд чиглэсэн бодлого явуулах шаардлагатай байна. Европын холбооноос өгөх зарим нэг тусламжийг бас ийшээ чиглүүлэх шаардлагатай юм гэсэн ийм байр суурьтай ажиллаж байна. 

И.Эрдэнэбаатар: - За Сү.Батболд гишүүний асуултад хариулъя. Ер нь агаарын бохирдлыг бууруулахтай холбогдсон УИХ-ын тогтоол, мөн Засгийн газрын тогтоол гарсан. Засгийн газраас агаарын бохирдлыг бууруулахтай холбогдсон ажлууд дээр тодорхой тодорхой чиглэлүүдийг өгсөн ийм тогтоол гарсан. Энэний дагуу одоо ажлууд төлөвлөгдөөд 2008 оны төсөв, одоо энэ үндсэн чиглэлд асуудал тусгагдаад явж байгаа юм. 

За Засгийн газраас агаарын төлбөрийн тухай хуулийг Засгийн газраар хэлэлцээд УИХ-д өргөн мэдүүлэхээр бэлэн болгосон байж байна. Мөн одоо агаар, хөрсний стандартыг одоо шинэчлэн боловсруулах, хяналт, шинжилгээний лабораториудыг бэхжүүлж байгуулах, сүлжээ үүсгэхтэй холбогдсон асуудал мөн энэ 2008 оны хүрээнд одоо асуудлууд нь шийдэгдээд явж байгаа. Агаарын чанарын алба байгуулагдсан. 

2008 оны хувьд бол ер нь одоо төлөвлөж байгаа байдлаар бол дор хаяж 30.0 хувь хүртэл агаарын бохирдлыг бууруулна гэсэн ийм байдлаар хөрөнгө бусад зүйлүүдийг төлөвлөөд явж байгаа. 

Д.Лүндээжанцан: - М.Зоригт гишүүн асуултаа асууя. Хөдөөгийн сумдын холбоожуулалтын асуудлаар ирэх жил бүх сумдыг холбоожуулж дуусгана гээд одоо 3 удаа хариулсан байгаа. Энэ жилийн үр дүн. За Н.Баяртсайхан сайд хариулах уу? Тодорхой тоонуудыг нь хэлчих. Н.Баяртсайхан сайд. 

Н.Баяртсайхан: - За баярлалаа. 2007 оны төсөвт нийтдээ 6 тэрбум төгрөг тавьж энэ төслийн ажлыг эхлүүлсэн. Ингэснээр 2007 онд багтаагаад 152 сумыг үүрэг телефоны сүлжээнд холбох ийм техникийн нөхцөл бүрдэх юм билээ. 2008 онд энэ ажлыг үргэлжлүүлээд 24 тэрбум төгрөгтэй тэнцэх хэмжээний хөрөнгө оруулалтын ажлыг хийж гүйцэтгэхээр энэ төсвийн төсөл дээр тусаад байгаа. Ингэснээр 2008 онд багтааж Монгол Улсын бүх сумдуудыг үүрэн телефоны сүлжээнд холбож байгаа. Үүний дараа малчдыг холбоожуулах ажлыг дараагийн ээлжинд үе шаттайгаар эхлүүлэхээр төлөвлөж байна. 

Д.Лүндээжанцан: - Сү.Батболд гишүүний тэр нэг ажлын байрны. 41 тэрбум төгрөг л тавигдсан юм байна. 

Н.Баяртсайхан: - Ажлын байрны тоо бол 2008 онд 80.0 мянган ажлын шинэ байр бий болгоно гэж тооцсон. Ингэж тооцохдоо нийтдээ 1.7 триллион төгрөгийн хөрөнгө оруулалт Монгол Улсад хийгдэх юм. Энэ 1.7 дотор нэгдүгээрт улсын төсвийн хөрөнгө оруулалт 434 миллиард. Гадаадын зээл, буцалтгүй тусламжийн хүрээнд хийгдэх хөрөнгө оруулалт 100 гаруй тэрбум төгрөг. Бусад нь  бол хувийн хэвшлийн шугамаар хийгдэх, гадаадын хөрөнгө оруулалтаар хийгдэх хөрөнгө оруулалт гэж тооцож байгаа. Ингээд 1.7 триллион төгрөгийн хөрөнгө оруулалтын үр дүнд 80.0 мянган ажлын байр шинээр бий болно гэж тооцоо хийсэн. 

Д.Лүндээжанцан: - За Су.Батболд сайд. 

Су.Батболд: - Тэгэхээр энэ сумдыг холбоожуулах асуудлаар Сү.Батболд гишүүн асууж байна лээ. Би сая хөрөнгийн хэмжээний асуудлыг нь Н.Баяртсайхан сайд хэлчихлээ. Тэгэхээр одоо яг ямар шатанд явж байгаа юм, хэзээ дуусах юм бэ гэдэг талаар би тодруулж хариу өгье гэж бодож байна. Өнөөгийн байдлаар Монгол Улсын хэмжээнд энэ хөдөлгөөнт холбооны сүлжээ ороогүй зөвхөн Монголын Цахилгаан холбоо компанийн үйлчилгээг агаарын шугамаар дамжуулж авдаг 156 сум байгаа юм. 

Тэгэхээр Монгол Улсын Засгийн газраас энэ 156 сумыг ойрын хугацаанд хөдөлгөөнт холбооны сүлжээнд хамруулах талаар тодорхой арга хэмжээ аваад 2007 оны төсвийн тодотголоор батлагдсан хөрөнгийн хэмжээнд энэ оны 12 сард багтаагаад, ондоо багтаагаад Монгол Улсын төрөөс тэр хөдөлгөөнт холбооны сүлжээнд хамрагдах үндсэн сүлжээний боломжийг нь бүрдүүлэх ажил хийгдэж байгаа. Үүнд 66 суманд бүх нийтийн үүргийн сангийн хөрөнгөөр 33 сумыг нь сансарын холбооны VISAT системээр, 33 сумыг нь 50 км-ээс ойрхон зайнд шилэн кабель татах замаар хэрэгжүүлэхээр байгаа. 90 суманд Дэлхийн банкны төслийн хүрээнд энэ холбооны сүлжээг бий болгохоор төлөвлөж ажиллаж байгаа. Ингэснээрээ 2007 ондоо багтаад бүх сум бол үүрэн холбооны сүлжээ авах техникийн нөхцөлийг нь төрөөс бүрдүүлээд өгчихнө. 2008 оны 1 дүгээр улиралд багтаагаад үүрэн холбооны 4 оператор энэ 156 сумаа хуваагаад, 1 дүгээр улиралдаа багтаад бүгдээрээ үүрэн холбооны сүлжээнд холбогдох боломж бүрдэх юм. 

Д.Лүндээжанцан: - М.Зоригт гишүүн асуултаа асууя. 

М.Зоригт: - Би уг нь нэлээн юм асуух гээд бэлтгэсэн байна. Түрүүн тэр Эрчим хүчний яамны хариултыг сонсоод дургүй хүрчихлээ л дээ. Ер нь энэ Монгол Улсын эдийн засаг, нийгмийг хөгжүүлэх үндсэн чиглэлд хариуцлагыг өндөржүүлэх, энэ хариуцлагын тогтолцоог дээшлүүлэх талаар ерөөсөө нэг “а” байхгүй байх юм. Хариуцлага тооцдог тухай, энэ асуудлыг сайжруулах юм ерөөсөө байдаггүй. Түрүүн тэр Эрчим хүчний яамнаас нэг хачин л юм яриад байх юм. Складанд бүгдийг нь хийсэн гээд яриад байх юм. Бид нар чинь асуудлыг шийдэхдээ малчдыг эрчим хүчээр хангах асуудлыг даалгасан болохоос биш складанд цуглуулж гэж ерөөсөө үүрэг өгөөгүй шүү дээ. Ерөөсөө дургүйд хүчгүй гэдэг шиг ерөөсөө юу хийхгүй байгаа байхгүй юу. 

Тэгээд Эрчим хүчний сайдыг огцруулах асуудлыг оруулж байхад Ерөнхий сайд өөрөө хийж чадахгүй бол би өөрөө огцруулах асуудлыг оруулна гэсэн. Одоо оруулах цаг нь болсон юм биш үү? Үндсэн чиглэл хэлэлцэж байна. Одоо төсөв орж ирэх гэж байна. Нөгөө сайд чинь байхгүй. Чуулганд лав суудаггүй. Засгийн газрын хуралдаа суудаг ч юм уу, үгүй юм уу, бүү мэд. 75 мянгаас 4 мянгыг хүргэж өгнө гэдэг чинь дургүй л байгаа байхгүй юу. Мэдээллээ хүргэхгүй байна. Зохион байгуулахгүй байна. Хийхгүй байна. Ийм байж болохгүй шүү дээ. Тийм учраас би Ерөнхий сайдаас яг энийг шууд асуумаар санагдчихлаа. Энэ ондоо багтааж дуусгах сонирхол байгаа юм уу, хүсэл байгаа юм уу? 

Дараагийн нэг юм нь ер нь зүгээр эртээд би бас нэг Байнгын хороон дээр Д.Тэрбишдагва сайдтай нэлээн чангахан ярьж байсан. Зүгээр өнөөдөр би харан уучлалт гуйчихъя. Яг хөдөө аж ахуйн салбарт хийгдэх ёстой байсан хөрөнгө оруулалт, хийх ёстой ажлууд нэлээн гайгүй түвшинд хийгдсэн байна уу гэж би сая ойлголт аваад. Тийм учраас нэгдүгээрт уучлалт гуйчихъя гэж бодлоо. 

Их Хурлын гишүүд энэ үнийн хөөрөгдлийг Засгийн газар руу их дайрч давшлаад байдаг. Өөрсдөө та нар гол гэмт буруутан байж тэрийгээ санахгүй юм. Миний санаж байгаагаар төмрийн хаягдлыг гадагш нь гаргахыг хорьсон тэр комисс шийдвэрээ гаргаад, тэр хаягдал төмөрөөр орлого олдог байсан бүх монголчуудыг хов хоосон болгосон шүү дээ. Одоо яасан гэхээр зэрэг нөгөө тариаланчдыг дэмжих өдөр бий болгож байна гээд бүтэн сар гаднаас буудай, гурил авахыг нь хориглосон шүү дээ та нар өөрсдөө. Яг та нарын энэ хорьсонтой нь давхцаад гурилын үнэ өссөн шүү дээ, буудайны үнэ өссөн. Одоо 10 сарын 25-нд тавина гэж байгаа боловч энэ хугацаанд ОХУ өөрсдийнхөө экспортынхоо татварыг 3 дахин нэмэх гэж байна. УИХ өөрөө энэ гурил, буудайны үнийн хөөрөгдлийг бий болгочихоод эргээд бусдаас хариуцлага хайгаад давхиад байдаг. Тийм шүү дээ та нар өөрсдөө. Энийг заавал хэлье гэж бодсон юм. 

Тэгэхээр Үйлдвэр, худалдааны яамны сайдыг би 2 хоног сонсож байна л даа. Би бол их сайн юм хийж байгаа. Яам бол их сайн юм хийх гээд байгаа. Даанч Засгийн газар дэмжихгүй юм. Дандаа хасчих юм. Сангийн сайд нь хасаад хаячих юм гээд байх юм. Өөр намын хүн гээд та нар бөөрөлхөөд байдаг юм уу, яадаг юм. Уг нь бол одоо хайгуулын ажлыг бид нар бүр хэд дахин нэмэгдүүлж хийж байх ёстой байхгүй юу. Ганц Тавантолгойтой, ганц Оюутолгойтой гээд яриад явж болохгүй шүү дээ. Монгол Улсад нөөц бололцоо, өчнөөн л юм байдаг. Төсвийн мөнгөөр хайгуулын ажлыг хэд дахин нэмэгдүүлэх ёстой байхгүй юу. Энэ нэг хариулт өгөөчээ. Үнэхээр бөөрөлхөөд байна уу? Бөөрөлхөөд байгаа бол сольчих л доо. Үгүй бол тэр ажлыг нь дэмжээд яв л даа. 

Бас энэ Үндсэн чиглэлийн төслийг хараад сууж байхад янз бүрийн юм харж л байх юм. Энэ тэмээчин өрхийн амьдрал, амьжиргааг дээшлүүлнэ гээд бичсэн байгаа юм. Тэгээд хоньчин айлыг яах юм, үнээчдийн яах юм. Тэмээчийн өрхийг юунд нь тэгж онцолж аваад байгаа юм. Энийг хариулж өгнө өө. 

Д.Лүндээжанцан: - За Ерөнхий сайд хариулъя. 

М.Энхболд: - За М.Зоригт гишүүний асуултад хариулъя. Би хоёр зүйл дээр нь тодруулж хариулт өгье. Тэгээд бусдыг нь хариуцсан сайд нар ярина. 

Нэгдүгээрт, “Буман нарны гэрэл” хөтөлбөрийн тухай М.Зоригт гишүүн асууж байна. Энэ “Буман нарны гэрэл” хөтөлбөрийн хэрэгжилтийн талаар удаашралтай байгаа нь үнэн. Энийг 9 сард, 9 сарын эхээр Засгийн газрын Хэрэг эрхлэх газраас Түлш, эрчим хүчний яаман дээр тусгай ажлын хэсэг гаргаж дүгнэж, яг гэрээ хийгдсэн, тендер шалгарсан нь хэд вэ, яг ачигдаж орж ирж байгаа нь хэд вэ, орон нутагт тарахаар бэлэн болсон байгаа нь хэд вэ гэдгийг бүгдийг одоо бид тодруулж тогтоосон байгаа. Үнэндээ тооны хувьд чамлалттай байгаа. 9 сарын 10 гэхэд 21 мянгыг оруулж ирэхээр эхний гэрээ хийгдсэн. 9 сарын 10-ны үед одоо бид шалгаж үзэхэд ер нь 3, 4 мянгын хэмжээнд байгаа. Энийг Засгийн газар дээр бид одоо ярьсан. Энэ жилд нь, энэ онд нь багтааж хийж хэрэгжүүлэх талаар Эрчим хүчний сайдад тодорхой үүрэг даалгавар өгч байгаа. Ер нь ажлын явц удаашралтай байгаа гэдэгтэй нь холбогдуулж одоо хариуцлага тооцох ёстой гэж ингэж үзэж байгаа. 

Хоёрдугаарт, Үйлдвэр, худалдааны сайд бол өчигдөрч би асуултанд хариулж байхад нь сонсож байсан. Өнөөдөрч бас тийм байдлаар ярилаа. Ер нь бид нар Үндсэн чиглэлийг ч тэр, төсвийн төслийг ч тэр боловсруулахдаа бол Засгийн газар дээр нэг бус удаа ярьсан. Засгийн газрын гишүүд албан бус байдлаар бас, ажлын биш цагаар цуглаад бүтэн өдрийн туршид ч бас яам яамны саналыг авч ярьсан. Сангийн сайд Засгийн газраас өгсөн чиглэлийн дагуу сайд болгонтой нэг бүрчлэн уулзаж, тухайн салбар дээр хийж хэрэгжүүлэх ажлын талаар саналыг нь авч, нэгтгэж ингээд одоо Засгийн газрын хуралдаанаар эцэслэн хэлэлцэж ингэж оруулж ирсэн. Энэ дээр ямар нэгэн сайдыг нам, улс төрийн харъяаллаар байдаг юм уу, салбарын дээр доор ач холбогдол нам, өндөр гэдэг байдлаар ингэж хоёр талаас, хоёр байр сууринаас хандсан зүйл байхгүй. Бүх л салбарын хүрээнд яг хийгдэх ёстой Засгийн газрын мөрийн хөтөлбөрт тусгагдсан, өмнөх жилийн үндсэн чиглэлд ороод үргэлжилж байгаа ажлуудыг хийж гүйцээх энэ талыг нь харгалзаж үзэж Үндсэн чиглэл, төсвийн төслийг боловсруулсан байгаа. Ц.Даваадорж сайд ч гэсэн бас өөрийнхөө санал, юмнуудыг маш тодорхой хэлж байсан. Цаашид бас энэ асуултад хариулах үедээ бас Засгийн газар дээр яриад тогтсон юмныхаа энэ хүрээнд ярих ёстой гэж бодож байна. 

Ер нь зүгээр үйлдвэрлэлийг дэмжих чиглэлээр бид нар тодорхой механизм, хууль эрх зүйн орчныг нь боловсронгуй болгох чиглэлээр тодорхой арга хэмжээг Засгийн газар, УИХ ээлж дараатай авч хэрэгжүүлж байгаа. Тэрний үр дүнд үйлдвэрлэл, үйлчилгээ өргөжих, ажлын байр нэмэгдэх энэ чиглэлээр тодорхой ажлууд хийгдэх ёстой болохоос биш яг шинээр үйлдвэр байгуулах, тоног төхөөрөмж худалдаж авч өгөх энэ ажилд бол одоо шууд бас төрөөс мөнгө, хөрөнгө зарцуулах нь зах зээлийн өнөөгийн нөхцөлд зохимжтой биш ээ гэж ингэж бодож байгаа. 

За уул, уурхайн салбарын хувьд бол М.Зоригт гишүүнтэй санал нэг байна. Боломж бололцоо байдаг бол хайгуулын ажлын зардлыг өшөө улам бүр нэмэгдүүлэх ийм хүсэл байна. Гэхдээ харамсалтай нь бас хөрөнгийн хэмжээ хэмжээ дамжаатай учраас бид нар боломжийн хэмжээндээ л ингэж төлөвлөсөн. Үүний зэрэгцээгээр гадны эх үүсвэрээр уул уурхайн салбарт геологи, хайгуулын хийгдэж байгаа, энэ ажлууд дээр. Шинэ хуулийн дагуу тодорхой хугацаанд хийсэн хэрэгжүүлсэн ажлыг нь дүгнэж, хийж хэрэгжүүлээгүй бол одоо лиценз, зөвшөөрлийг нь цуцалдаг энэ юмнуудын хариуцлагыг ч гэсэн одоо сайжруулах ёстой гэж ингэж бодож байгаа. 

Д.Лүндээжанцан: - За Ч.Раднаа гишүүн асуултаа асууя. Хариуцлагын асуудлыг нээрээ хаа хаанаа анхаарах ёстой. 

Ч.Раднаа: - За баярлалаа. Нэгдүгээр асуудал нь, бэлчээрийг эзэмшүүлэх эрх зүйн орчинг бүрдүүлнэ гэж заасан байна. 2008 онд. Тэгэхээр одоо бэлчээрийн хуулийн чинь төсөл УИХ-д өргөн баригдаагүй. Энэ намрын чуулганаар хэлэлцэгдэх боломжгүй болчихож. Тэгэхээр одоо 4 сарын 5-наас хойш энийг хэлэлцээд баталчихна гэж бодож байгаа юу? Бэлэн болж байгаа юм уу? Ямар шатандаа явж байгаа юм бэ? 

Хоёрдугаарт, бэлчээрийг эзэмшүүлнэ гээд бичээд байх юм. Энэ чинь одоо нийт бэлчээрийг эзэмшүүлэх асуудал бол би одоо яригдахгүй байх гэж бодох юм. Зөвхөн одоо өвөлжөө, хаваржааны бэлчээрийн тодорхой хэсгийг л эзэмшүүлэх асуудлыг ярихаас зун, намрын бэлчээрийг эзэмшүүлнэ гэдэг бол одоо байж боломгүй шиг санагдаж байгаа юм. Болох ч үгүй. Тийм учраас ерөөсөө хавтгайд бэлчээрийг эзэмшүүлэх юм байна, 2008 онд гээд ингээд малчид, хөдөлмөрчид маань ойлгох вий. Энийг одоо юу гэж ойлгож ингэж бичсэн бэ? 

Иргэдийн гар худаг гаргах үйл ажиллагааг дэмжинэ гэсэн байгаа юм. Энэ асуудлаар би төсөв хэлэлцэх болгон дээр ярьж Их Хурал дээр инээдэм, ханиадам болгож шоолуулдаг хүн. Чоно агнах, гар худаг эмзэмшсэн улсууд, гар худаг гаргасан улсуудыг дэмжье, төрөөс бодлогоор ингээд унаад байдаг. Одоо тэгэхээр ямар янзаар энэ гар худаг гаргах улсуудыг дэмжих юм бэ? Эсвэл одоо уралдааны болзол зарлаад одоо аймаг, сумын сайн худаг гаргасан, аймаг, сум, баг, бригад, иргэдийг шалгаруулах гэж байгаа юм уу? Гар худаг гаргасан улсуудад мөнгө өгөх гэж байгаа юм уу? Гар худаг гаргахад нь шаардагдсан материалын үнийг нь өгөх гэж байгаа юм уу? Ер нь ямар янзаар энийг дэмжих гэж байгаа юм бэ? 

Гуравдугаарт, тариалан, тэжээлийн үйлдвэрийг нэмэгдүүлнэ гээд тэгээд хураан авах ургац 12 мянган тонн гэсэн байгаа, 2008 онд. Тэгээд одоо тариалангийн маань одоо тэжээл хоёр маань нийлээд 12-хон мянган тонн ургац болчихгээд байх юм, жилд. Энэ одоо ямар янзтай ингэж бичсэн юм бэ? 10 дугаар хуудсанд байгаа. 

Дөрөвдүгээрт, халдварт өвчнөөс, малын халдварт өвчнөөс урьдчилан сэргийлэх арга хэмжээнд хамрагдах малын тоог 2.3 дахин нэмэгдүүлнэ гэсэн байгаа юм. Одоо паразит өвчнөөр өвчлөх малыг, урьдчилан сэргийлэх малын хэмжээг 2 дахин нэмэгдүүлнэ, 2.3 дахин. Тэгсэн мөртлөөсөө Засгийн газраас одоо паразит өвчинд төрөөс олгодог мөнгийг хасна гэдэг хуулийн төслийг өргөн барьчихаад байж байгаа. Тэгээд энд шаардагдах мөнгийг нь одоо хасаж байгаа мөртлөөсөө хамрагдах малыг нь 2, 3 дахин өсгөх ямар арга одоо байна вэ? 

Дараа нь энэ 2008 онд ашиглалтад оруулах замуудыг дурьдсан байгаа юм. Тэгээд Булган-Уньтын зам бол өнөө жил ашиглалтад, ирэх жил ашиглалтад орохоор гэрээ хийгээд ингээд явагдаж байгаа. Тэгсэн мөртлөөсөө тэрэнд дурьдаагүй, 2009 он энэ тэр гээд бичсэн байх юм. Энийг одоо гэрээгээ одоо тэр гүйцэтгэгчтэйгээ байгуулсан гэрээгээ хойшлуулж, цуцалж, хойшлуулах гэж байгаа юм уу? Энэ одоо яагаад ингээд энэ ашиглалтад орох замаас хасагдаад он нь 2009 болоод байна вэ? 

За дээр нь төв, хангайн бүсийн хойд хэсэгт Хөвсгөл, Сэлэнгэ гэсэн эрчим хөгжлийн дэд бүтэц байгуулна гэсэн байгаа юм. Энэ одоо ямар учиртай, ямархуу юм, ямар аймаг, сум хамрагдаж, ямар нь хамрагдахгүй юм бэ? Байгалийн нөөцийг иргэдэд эзэмшүүлэх тогтолцоог нэвтрүүлнэ гээд ойн зохион байгуулалт хийх талаар одоо ярьсан байгаа юм. Гэхдээ ой зохион байгуулалт хийхэд одоо хэдэн төгрөг төсөвлөсөн бэ? 

Гэр хорооллыг цэвэр, бохир усны сүлжээнд холбоно гэсэн байгаа юм. Гэрийг ер нь яаж холбодог юм, ямар технологиор. Энэ чинь одоо шөнөдөө ус нь хөлдөөд хонодог газар ер нь яаж энийг...

Д.Лүндээжанцан: - За боллоо. Ойлголоо. За Ч.Раднаа гишүүний асуулт бол Байнгын хороон дээр ч өөрөө тавьсан асуулт. Тэгээд товч товчхон гол голоо хариулаад, тэгээд засах, буруу зөрүү техникийн алдаа гарсан янз бүрийн юм байвал тэгээд засах хэрэгтэй шүү дээ. Би ч гэсэн яг асуултуудыг сонссон, өмнө нь. Н.Батсуурь дарга маш товчхон гол голыг нь. Тэгээд хэрвээ яахгүй бол тэр тариалангийн 12 мянга энэ тэр гээд байгаагаа буруугаа хүлээгээд тэгээд яах хэрэгтэй. Малын тэжээл ганц, тариалан гээд үг нэмээд орсон байна. Тэрийг нь хасах хэрэгтэй шүү дээ. 

Н.Батсуурь: - Бэлчээрийг эзэмшүүлэх эрх зүйн орчин бүрдүүлэх асуудал бол Их Хурлын гишүүд, манай Байнгын хороон дээрээс Их Хурлын гишүүд боловсруулаад нийтээр хэлэлцүүлэхээр сонин дээр хэвлүүлсэн байж байгаа. Зүгээр энэ бол бид одоо ирэх хавар батлагдчих байх аа гэж найдаж байгаа. Тийм учраас энэ бэлчээрийг эзэмшүүлэх асуудлыг ер нь хуульчилж ингэж зохицуулж өгөхгүй бол бэлчээрийн талхагдал доройтол гээд янз бүрийн сөрөг үр дагаварууд байгаа учраас энэ асуудлыг УИХ-аар шийдэж өгөх байх аа гэж найдаад ингээд бид төлөвлөөд оруулсан байж байгаа. 

Иргэдийн гар худаг гаргах арга хэмжээг болзлоор дэмжиж байгаа. Одоо энэ жил бид нар 30 сая төгрөгийн болзол зарласан байгаа. Ер нь цаашдаа бол энэ гар худгийг бүртгэлжүүлэх, тэгээд олон гар худаг гаргасан иргэн, баг, сумыг шалгаруулж шагнах энэ арга хэмжээг авч хэрэгжүүлнэ. 

За тэжээл үйлдвэрлэлийг нэмэгдүүлэх талаар бид Засгийн газарт энэ жил малын тэжээл гэсэн хөтөлбөр боловсруулж оруулна. Ер нь бол тэжээлийн үйлдвэрлэл бол монголд бараг байхгүй болсон. Энэ жилээс эхлээд бид энэ олон настын үр үржүүлэх барих ийм тэжээлийн тарималын үр бий болгох, үрээр хангах ийм арга хэмжээг зохион байгуулж байгаа. Энэ бол газар тариалангийн үйлдвэрлэлийн дагавар бүтээгдэхүүн биш тусдаа ерөөсөө малын таримал тэжээлийн асуудлыг энд ярьж байгаа юм. 

За малын урьдчилан сэргийлэх арга хэмжээнд малын удмын сан, эрүүл мэндийг хамгаалах хуулийг Их Хуралд өргөн барьсан байгаа. Энийг Байнгын хороогоор хэлэлцэх эсэх асуудлыг хэлэлцэх үеэр Байнгын хороон дээр ер нь паразитын арга хэмжээг одоо улсын төсвөөс хөнгөлөх болоогүй гэсэн ийм чиглэлийг өгсөн. Одоогийн хуулиар бол паразит өвчинтэй тэмцэх арга хэмжээ бол улсын төсөв дээр явж байгаа. Энэ хууль хүчин төгөлдөр байгаа учраас бид нар ирэх онд энэ паразитын арга хэмжээг өшөө нэмэгдүүлэх шаардлагатай гэж ингэж арга хэмжээг төлөвлөсөн байгаа. Яагаад гэх юм бол одоо арга хэмжээнд хамрагдаж байгаа мал нь дөнгөж нийт малын 30 хувь нь хамрагдаж байгаа учраас янз бүрийн хэл үг, шүүмжлэл их байгаа юм.

Д.Лүндээжанцан: - За тэр Уньтын зам, 2008 он яагаад 2009 он болоод байгаа юм бэ гэсэн. Сэлэнгэ, Хөвсгөлийн онцгой эрчимтэй хөгжлийн бүс гэж юу яриад байна вэ гэсэн 2 асуултыг товчхон товчхон хариулъя гэж бодож байна. За бүсийг нь И.Эрдэнэбаатар сайд хариул. За Ц.Цэнгэл сайд. 

Ц.Цэнгэл: - Ч.Раднаа гишүүний асуултад хариулъя. Энэ бичилт дээр 2009 он гээд буруу бичигдсэн байгаа юм. Одоо бол Булган-Уньтын чиглэлийн 88 км замыг 64 нь тендер зарлагдаад, гүйцэтгэгч нь тодорсон. 14 км-ийн хөрөнгө нь шийдэгдээгүй байсныг нь сая бид нар тодотголоор шийдсэн. Энэ бол тендерийнхээ хэмжээнд явж байгаа. Тэгэхээр 2008 онд бүгд баригдана. Зүгээр Сангийн яам маань энийг 2008 он гээд бичлэгтээ оруулчихмаар байна. 

Д.Лүндээжанцан: - За Т.Бадамжунай гишүүн асуултаа асууя. 

Т.Бадамжунай: - Би товчхон хоёрхон асуулт асууя. 

Д.Лүндээжанцан: - Ч.Раднаа гишүүн нэмэлт минутаа авъя. Ч.Раднаа. Тэр Сэлэнгэ, Хөвсгөлд Булган яагаад орхигдсон юм бэ? Тэнд ямар бүс байгуулах гээд байгаа юм бэ гэсэн ийм л асуулт байсан. Сэлэнгэ, Хөвсгөлийн аялал жуулчлалын юуг яриад байгаа юм уу? Ч.Раднаа гишүүн тэрийгээ тодруулаад асуучих. 

Ч.Раднаа: - Тэр түрүүний асуусныг давтаад яах вэ. Тэр хангайн бүсийн дэд бүтэц гэдгийг одоо ямархуу статустай, ямархуу бүс нутаг хамарсан, юу, одоо ямар онцлогтой дэд бүтэц байх юм бэ гэдгийг одоо хэлнэ биз дээ. Тэгэхээр Ойн тухай хууль батлагдаж энэ өнөө жил чинь ойг ард иргэдэд эзэмшүүлэхэд эхлээд одоо ой зохион байгуулалтыг төсвийн хөрөнгөөр хийнэ. Энд шаардагдах хэмжээний мөнгө нь туссан юм уу гэж би, хэдэн төгрөг тусаад байгаа юм бэ гэж Байгаль орчны сайдаас л асуух гээд байгаа юм. 

Дараа нь гэр хорооллын, тэгэхээр гэр. Энэ бол одоо халаалтгүй хороолол шүү дээ. Гэр хороолол гэдэг бол. Гэр хороололд цэвэр бохир усны сүлжээнд холбоно гэхээрээ гэр чинь бол шөнөдөө лаазтай ус нь хөлдөөд хонодог шүү дээ, гэрт чинь. Тэгэхэд почки нь хөлдчихгүй, энэ одоо яаж хонох юм. Шөнөжин галлаад хонох юм уу? Ийш тийшээ ганц хоёр хоногоор явахдаа хүн хөлсөлж өдөржин галлуулж байдаг ийм байдал бий болох юм уу? Энэ цэвэр бохир усыг чинь байнгын халаалттай юманд хийдэг болохоос гэр дотор хийнэ гэхэд хэцүү шүү дээ. Гэрт байгаа тэтгэвэрийн хоёр хөгшин хүн чинь хэд хоног хөдөө явахдаа гэрээ галлуулах хүн хөлсөлж авах мөнгө байхгүй шүү дээ тэр. 

Д.Лүндээжанцан: - За ойлголоо. Ж.Наранцацралт сайд өчигдөр хариулсан даа. Тийм үү? Чингэлтэй, Сүхбаатар дүүрэг дээр төсөл хэрэгжих ийм шатанд яваа, судалгааны шатанд яваа гээд ингээд. За Ж.Наранцацралт сайд. 

Ч.Раднаа: - Үгүй ээ тэр нь дээр чинь зүгээр гэр хорооллыг барилгажуулсан юм аа ярьсан. Тэр бол зөв. Гэр хорооллыг нь буулгаад дээр нь олон давхар халаалттай байшин бариад явах тухай ярьсан юм Л.Гантөмөр гишүүний хариултад. Одоо зүгээр гэрт нь цэвэр, бохир ус оруулах тухай юм яриад байна шүү дээ. 3990 айлд одоо цэвэр, бохир ус оруулах гээд байна шүү дээ. Гэр юм уу байшинд. 

Д.Лүндээжанцан: - Оруулах юм гэнэ лээ. 

Ж.Наранцацралт: - Ч.Раднаа гишүүн яг наадах аа нөгөө ойлголт нь арай өөрөөр ойлгоод байна л даа. Энэ гэр хорооллын шугам сүлжээг шинэчлэх асуудал Улаанбаатар хотод ч гэсэн нэгдүгээр үе шат нь хийгдэж байгаа. Аймгийн төвүүдээр ч гэсэн нийтийн аж ахуйг сайжруулах 1, 2 дугаар төслүүд хийгдэж байгаа. Энэ бол ерөөсөө гэр хороололд усан хангамжийг нь нэгдсэн системээр холбох, бохиртой залгах, гэр рүүгээ оруулах асуудлыг нь дахин төлөвлөлтийн дагууд орон сууцжуулах энэ арга замаар хэрэгжүүлэхээр хийж байгаа төсөл шүү дээ. Бусдаар өнөөдөр яалаа гэж бид нар гэр рүү одоо цэвэр ус, бохир ус хийгээд байх вэ дээ. Тийм үрэлгэн зардал ч байхгүй. Ерөнхийдөө гэр хорооллыг шугам сүлжээтэй болгох л ийм л. Тэгээд гэр хорооллыг хамрагдах өрхөөр нь үзүүлэлтүүдийг нь гаргаж ирье гэсэн ийм л тооцоо шүү дээ. Бусдаар гэр болгонд жорлон тавиад, бохир усыг нь авна гэж яалаа гэж тийм мэргэжлийн бус юм хийх вэ дээ. 

Ч.Раднаа: - Үгүй тэр гэрийн чинь хажуу талд гонх тавиад, хэлтгий жорлон тавьчихсан зураг байна лээ шүү дээ. 

Д.Лүндээжанцан: - Байна лээ байна лээ бас. 

Ч.Раднаа: - Байна лээ шүү дээ. Гэрийн чинь хажуу талд гонх тавиад...

Ж.Наранцацралт: - Тэгж хэрэгжүүлж байгаа улсууд байгаа шүү дээ. Өөрсдөө зохион байгуулалтад...

Ч.Раднаа: - Өөрсдөө яаж цэвэр бохир ус...  (11:35-12:35 Ц.Алтан-Од)

Д.Лүндээжанцан: - Байнгын хороон дээрээ үүнийгээ дахиад ярья. 7 Байнгын хороо тус тусдаа хэлэлцэнэ шүү дээ, ирэх долоо хоногт. И.Эрдэнэбаатар сайд,  Ой зохион байгуулалтын төсөл, мөнгө тавигдсан уу? үгүй юу гэсэн асуултанд хариулъя.


И.Эрдэнэбаатар: - Ч.Раднаа гишүүний асуултанд хариулъя. Ер нь ойн бодлогын шинэчлэлтийг хийнэ гэж Үндсэн чиглэлд туссан байгаа. Улсын Их Хурлаар хууль батлагдсан. Бид нар Засгийн газраар Ойн агентлаг байгуулахтай холбогдсон асуудлыг Засгийн газрын хуралдаанаар ойрын үед оруулах гээд бүх яамдуудаас санал аваад бэлэн болчихсон байж байна. 


Тэгээд дараа нь Улсын Их Хуралд орж ирж, Засгийн газрын бүтцэд өөрчлөлт оруулахтай холбогдсон асуудал шийдэгдэх байх гэж бодож байна. Гишүүдийг дэмжиж өгнө байх гэж найдаж байна. Ер нь ой зохион байгуулалтыг 10 жилийн мөчлөгтэй хийдэг, энэ дээр жилд дор хаяж  1.5 сая га-д хийхгүй юм бол энэ 10 жилийн мөчлөг нь алдагдаад байдаг юм билээ. Энэ агуулгаар нь бид нар энэ жил 1.5 сая га-д хийнэ гээд  зохих хөрөнгийнх нь асуудлыг тавьсан байгаа. Энэ дээр нэг учир дутагдалтай юм бол норматив нь жаахан бага байдаг, хуучин явж байгаа ийм зүйл байгаа. Үүнийг бид Засгийн газрын түвшинд яриад шийдэж байгаа асуудал гэж ингэж хэлмээр байна.


Д.Лүндээжанцан: - Т.Бадамжунай гишүүн.


Т.Бадамжунай: - Хоёр асуулт байна. Нэгдүгээрт нь Н.Баяртсайхан сайдаас асуулт байна. Өнөөдөр энэ Үндсэн чиглэл здотор суух нэг зүйл орхигдсон байна уу гэж бодож байна. Энэ юу вэ гэвэл Монгол Улс өнөөдөр олон улсын хөрөнгийн  зах зээлд гарах цаг болсон байхаа гэж. Бид  байгаа баялаг юмаа үйлдвэрлэл болгож, бүтээгдэхүүн болгож ашиглахаас наана олон улсын хөрөнгийн зах зээлд гарч  эдийн засгийнхаа боломжийг зузааруулах ихээхэн боломж байна. Тийм учраас энэ  2008 оныхоо зорилтонд  энэ зорилтыг оруулах юм биш үү гэдэг асуултанд  таны санал ямар байна вэ гэсэн нэгдүгээр асуулт байна.


Хоёрдугаар асуулт нь, Д.Дэмбэрэл сайдаас асуулт байна. Өнөөдөр Монголын  273 мянган хүн ажил эрхлээгүй байгаа. Үнэхээр парламентын бүх гишүүдийн дотор байгаа зүйл бол  ажилгүйдлийн асуудлыг шийдвэрлэх юмсан гэсэн бодол байсаар 4 жилийг үндсэндээ дуусгах гэж байна л даа. Энэ дорвитой үр дүнд хүрч чадахгүй байна. Үүний учир шалтгааныг юу гэж ойлгож байна вэ? Бид энэ  2008 оныг энэ асуудлыг шийдвэрлэх талд нэлээд том ач холбогдол өгвөл яасан юм бэ? үүнийг бүх гишүүд дэмжих байх гэж бодож байна. 


Миний ойлгож байгаагаар би энэ 2005-2006 онд Баянхонгор аймаг, Сонгинохайрхан дүүрэг хоёрыг гол судалгааны тулгуур болгоод Г.Занданшатар гишүүнтэй Монголд хөдөлмөр эрхлэлтийг дээшлүүлэх хөтөлбөр гэсэн санаа, судалгаа хувилбарыг гаргасан юм. Тэгэхээр зэрэг эндээс харахад үнэхээр олон зүйл бодогдож байгаа юм. Базаад хэлбэл ерөөсөө хөдөлмөр эрхлэлтийг шийддэг арга механизм нь өнөөдрийн түвшинд оновчтой биш болоод байна.  Зөвхөн сургадаг, идэвхтэй ажил хайгчдын хэмжээнд асуудалд ханддаг. Олон тарамхай газар мөнгө нь цацагддаг. Тэр нь нэгдсэн бодлого болж эцэстээ үр дүнд хүрдэггүй, алийн болгон ядуурал, ажилгүйдэл гэдэг үгийг ярих юм бэ? 


Тийм учраас энэ 2008 онд нэлээд дорвитой алхам хийвэл яасан юм бэ? Ингэхийн тулд парламентаас энэ 2008 оны чиглэл дээр юу тусгавал оновчтой, бид бүхэн юугий чинь дэмжвэл сайн байна вэ гэж бодож байна вэ? 


Д.Лүндээжанцан: - Тодорхой товчхон хариулна шүү. Яагаад гэхээр 13.00 цаг болох гээд дараа нь асуулгын цагууд үдээс хойш үргэлжилнэ. Ирэх долоо хоногт бүх Байнгын хороод үндсэн чиглэл хэлэлцэх учраас үүнийг санал хураалтаа ямар ч байсан үдээс өмнөдөө багтааж дуусгах шаардлагатай байгаа учраас их давхцсан асуултууд нэлээн гарч учраас би бас нэг жаахан товчлооч гэж, хариулж байгаа хүмүүс ялангуяа.


Н.Баяртсайхан: -  Т.Бадамжунай гишүүн Монгол Улс олон улсын хөрөнгийн зах зээл дээр гарах цаг болжээ гэж ярьж байгаатай  бид санал нэгдэж байгаа тийм учраас  2008 онд  500 сая ам доллартай тэнцэх хэмжээний Засгийн газрын бонд гаргаж, олон улсын санхүүгийн зах зээл дээр борлуулах зорилтыг дэвшүүлж тусгасан. 


Д.Дэмбэрэл: - Ажилгүйдлийн асуудал бол Монгол Улсын нэлээд тулгамдсан асуудал гэж үзэж байгаа. Гэтэл жил жилд хөрөнгө оруулалт нэмэгдэж, ажлын байр үлэмж хэмжээгээр нэмэгдэж гарах боломж нээгдэж байгаа. Хоёр дүгнэлт гарч ирж байна. Боломжийг Монгол хүн өөрөө ашиглах боломжийг  алдаад байнаа. Яагаад гэвэл ажилгүй болж байгаа нэлээд хүмүүсийн олонхи нь ямар нэгэн мэргэжил байхгүй байна, ялангуяа барилгын болон дээд боловсролтой хүмүүсийн дотор инженер техникч, технологич, химич ийм мэргэжлийн хүмүүс хааяагүй дутаж байна.  50 км зам барихад  15-20 дээд мэргэжлийн инженер хэрэгтэй байхад манайд  нэг, хоёр инженер л гарч ирж байна. Зам барилгын болон хайгуулын мөн барилгын ажлууд дээр асар их орон тоо байхад үүнийг хийх ажилтан, ажилчид олдохгүй байна. Энэ юутай холбоотой юм бэ  гэхээр хүмүүст мэргэжил алгаа. Ийм учраас Улсын Их Хурал энэ мэргэжил, мэргэжилтэй ажилтан бэлтгэх асуудал дээр онцгой анхаарч, хөрөнгө мөнгө гардаг юм бол энэ чиглэлд хүний мэргэжлийг дээшлүүлэх хэрэгтэй байна. 5 жилээс цааш бид нар мэргэжилтэй ажилтнуудыг зохих түвшинд бэлтгэж, ажлын байранд нь оруулж чадна гэж бодож байна. Тэр хүртэл гадаадын ажилтнуудаас мэргэжилтэй ажилчдыг авахаас өөр аргагүй байгаа. 


Хоёрдугаарт, манайд энэ жижиг дунд үйлдвэрийн асуудлыг жинхэнэ ёсоор нь шийдмээр байна. Манай үйлдвэрийн ажил бол томоохон хэмжээний уул уурхайн үйлдвэрийн том том асуудлуудыг яриад байдаг. Үндэсний технологитой, үндэсний мал аж ахуйн бүтээгдэхүүнээ боловсруулдаг жижиг, дунд үйлдвэрүүдийг бодлого болгож дэмжихгүй юм бол ажлын байранд хүн ороход бэрхшээлтэй байна. Ийм хоёр чиглэлд л  анхаарч өгвөл цаашдаа бид нар энэ ажлын байрны асуудлыг шийднэ. Жил болгон 20-иос доошгүй мянган хүн шинэ ажлын байр эрж  гарч ирж байгаа. Өнөө жил  80 мянган ажлын байр гарлаа ч гэлээ гэсэн, цаана нь ажилгүйчүүд үлдэж байна гэдгийг байнга бодож, ер нь түвшин бол төдийлөн их буурахгүй байгаа, байнга л нэг түвшинд байж байгаа, ингэж анхаарал тавихыг та бүхнээс хүсье.


Д.Лүндээжанцан: - А.Мурат гишүүн асуултаа асууя.


А.Мурат: - Баярлалаа. Нэг зүйл дээр давхцуулахгүйгээр хэлье гэж бодсон юм. 


Нэгдүгээрт, энэ үндсэн чиглэлд жил болгон давтагддаг хэд хэдэн зүйл байдаг. Үр дүн нь гардаггүй. Их Хурал нэлээн цагаа барсан хүмүүсийн ийм юмнууд гараад байгаа. Тухайлбал, би нэг үзүүлэлт ярья.  Төсвийн үр ашиггүй зардлыг багасгана гэж ноднин ч орсон, өмнөх жил ч орсон, энэ жилдээ ч манай сайд нар тэр жишгээ дагаж оруулж ирсэн нь буруу биш байх л даа. Тэгэхээр яаж багасгах гэж байгаа юм  бэ? Төсвийн үр ашиггүй зардал, тэр өнөөдрийн төрийн тогтолцоо, энэ нүсэр төрийн тэр аппарат,  нийгэмд дарамт болж байгаа, сая  энэ  төсвийн зарлагын тухай гишүүд яриад байна билээ. Би энэ Засгийн газрын Хэрэг эрхлэх газрын сайд ч юм уу, Ерөнхий сайдаас дараа жил энэ аппаратаа яах ёстой юм бэ? Засгийн газрын бүтэц бүрэлдэхүүнээ яах ёстой юм бэ? яг энэ чигтээ  18 яам нь байгаад байх уу? улам нэмэгдээд байх уу? чухам юу бодож, баримжаа нэг юм бодож, энэ төсөл л байх л даа. Бид төрийн тогтолцоо, энэ засгийн газрын бүтэц бүрэлдэхүүнийг янзлаад хялбар болгоод, төсвийн үр ашиггүй зардлаа багасгана гэж, тэгээд юу бодож оруулсан юм бэ? энэ дээр баримжаа юм хэлээд өгөөч гэдгийг асуумаар байна.


Нөгөөтэйгүүр Сангийн сайдаас нэг зүйл тодруулъя. ДНБ бид дараа жил 10 хэдэн хувьтай хүрнэ гэдгийг их болгоомжтой яримаар юм. Урьд нь хэлээд байсан, ДНБ-нд дотроо бид бас ялгаж салгаж, өөрөөр хэлбэл бүтцийг нь анхааралтай авч үзмээр байх юм. Ялангуяа боловсруулалтын чиглэлийн үйлдвэрлэл Монгол Улсад хэдий хугацаанд түүхий эдийн экспортын баримжаатай орон хэвээр байх  уу? хэзээ бид ноосоо боловсруулах, ноолуураа боловсруулах ийм юм руугаа, энэ жижиг дунд үйлдвэр хөгжүүлнэ, манайх нэлээн улиг болтлоо ярьдаг юм. Би бол жишээ нь Нийгмийн хамгаалал, хөдөлмөрийн яам ажилтай болгочихно гэж бодохгүй байгаа. Ер нь яам ажлын байртай болгоно гэж юу байдаг юм бэ? Ажлын байрыг зах зээлийн эрэлт хэрэгцээ,  мөн түүнийгээ дэмжсэн банк, санхүүгийн дэмжлэг л бий болгодог шүү дээ. Нийгэм хамгаалал, хөдөлмөрийн яам ажлын байр бий болгоно, Нийгэм, хамгаалал хөдөлмөрийн яам дараа жил 20 мянгад хүргэчихнэ гэж би бол хөдөө орон нутагт ч юм уу, аймаг дээр яам ажлын байр бий болгох тушаал гаргаж, ажлын байр бий болгож, хүн ажилд тавьсныг сонсоогүй л дээ, байдаггүй шүү дээ, зах зээлийн нийгэмд, түүнийгээ болих хэрэгтэй. Худлаа ярихаа, худлаа онол ярихаа. Би бол ажлын  байр бий болгоё гэвэл нэг суманд 100 сая төгрөг очих ёстой гэж бодож байна. Жижиг дунд үйлдвэрээ дэмжье гэвэл бодитой юм хийвэл,  300 тэрбум төгрөг  үүн дээр нь хуваарилж, тэгэхдээ яамны  дарга, сайд нарыг дамжиж биш,  аймаг, сумын Засаг дарга нарын дамжиж биш, дарга нарыг дамжиж, нам улс төрийг дамжиж биш,  банк, санхүүгээрээ дамжиж бодитойгоор эдийн засгаа дэмжсэн бодит эдийн засгийн төсөл, ард иргэдийн санаачилгыг дэмжсэн мэргэжлийн байгууллагаараа дамжиж . . .


Д.Лүндээжанцан: - 1 минутаа аваад дуусгачих. А.Мурат гишүүн

А.Мурат: - Ийм л бодит юмнуудаа хийвэл яасан юм бэ гэсэн тэр сайд  нарын саналыг сонсох гэсэн. Нөгөөтэйгүүр хүнсний аюулгүй байдлын тухай бас их ярьдаг юм. Хүнсний аюулгүй байдлын гол  шалгаруулалт нь бол дотооддоо хүнс үйлдвэрлэх явдал шүү дээ. Хөдөө аж ахуйн яамны тэр  төслийг хараад байхад тэр төмсөө дэмжинэ, тэр будаагаа дэмжинэ гэж  Хөдөө аж ахуйн яам чинь тэр төмс тариалж өгөх юм бэ? тэнд мөнгө өгөх юм уу? яах ёстой юм бэ? татвараар л төр оролцдог шүү дээ. Тэр хятадаас орж ирж байгаа импортын хүнсний бараанд дээд зэргээр  татвар тогтоох хэрэгтэй. Наад зах нь төмсөндөө бид импортлохоо болих хэрэгтэй, будаа импортлохоо болих хэрэгтэй. Тэгж байж энэ бодлогууд одоо хүртэл бодит юманд хийгдэхгүй л байна. Энэ дээр Хүнс, хөдөө аж ахуйн яамны сайдыг сонсмоор байна. Баярлалаа.


Д.Лүндээжанцан: - Сундуйн Батболд гишүүний урилгаар Төв аймгийн  Баянжаргалан сумын 10 жилийн сургуулийн багш, сурагчид УИХ-ын чуулганы хуралдааны үйл ажиллагаатай танилцаж байна. Та бүхэнд аз жаргал сайн сайхан, сурлагын их амжилтыг хүсэн ерөөе.


А.Мурат гишүүний асуулт, бас давхар санал явж байх шиг байна. Н.Баяртсайхан сайд асуултанд хариулъя.


Н.Баяртсайхан: - А.Мурат гишүүний  асуулт бол  санал давамгайлсан, бас шүүмжлэл давамгайлсан асуулт байна гэж ойлголоо. Үндсэн чиглэлд бол төсвийн үр ашиггүй зардлыг багасгах үүднээс бүтцийн өөрчлөлтийг хийнэ гэж орсон юм. Ийм учраас бид Засгийн газрын бүтцэд өөрчлөлт оруулах нь зүйтэй. Энэ өөрчлөлтийг  2008 оны сонгуулийн дараагаас эхлээд энэ шинэ бүтцээр ажиллах юм болов уу? тэр орчин нөхцөлийг нь  одоогийн Засгийн газар, Улсын Их Хурал бүрэлдүүлэх нь зүйтэй гэж үзэж ийм байдлаар томъёолж оруулсан юм. Та бүгд мэдэж байгаа. 2004 оны сонгуулийн дараа энэ олон яамдуудын тоо өссөн явдал бас төдийлөн зүйтэй биш байсан байна. Гэхдээ бас хэрэгтэй яамаа байгуулаагүй үлдээсэн байна гэдэг шүүмжлэл сая Улаанбаатар хотод хоёр хоног хуралдсан Бүртгэл санхүү, эдийн  засгийн ажилтны улсын зөвлөлгөөний үед яригдсан. Хөгжлийн яам хэрэгтэй боллоо. Монгол Улсын хөгжлийн томоохон бодлого зорилт, зорилгуудыг зангидаж, урт хугацааны стратеги төлөвлөгөө гаргаж, түүний хэрэгжилтэнд нь хяналт тавьж байдаг, анализ хийж байдаг, хөгжлийн томоохон бодлого гаргадаг яам хэрэгтэй боллоо гэх мэтчилэн, ийм олон санал тал талаас дуулдаж байгаа учраас эдгээрийг базаж Засгийн газрын шинэ бүтэц бүрэлдэхүүнийг гаргаж ажиллах нь зүйтэй гэдэг үүднээс тусгасан болно.


Ажлын байртай холбоотой асуултыг Д.Дэмбэрэл гуай хариулах байхаа.  Баярлалаа.


Д.Дэмбэрэл: - Би түрүүн хэлсэн л дээ. Үндсэндээ А.Мурат гишүүнтэй санал нэг байна. Мэргэжил олгох хэрэгтэй, Засгийн газар нөхцөлийг нь сайн бүрдүүлж өгөх хэрэгтэй. Ажлын байрыг ер нь Хөдөлмөрийн яам ажил олгож байгаа юм биш, бид нар хөдөлмөр эрхлэлтийг дэмждэг жаахан хөрөнгөөр, бусад нь бол хувийн секторуудад 80-аад шахуу хувийг эзэлж байгаа. Тэгэхээр би хэллээ, мэргэжил эзэмшүүлье, мэргэжилтэй ажилчдыг бэлдье. Ингэвэл г аднаас  30-аад мянган хүн ажиллаж байна, түүнийг түрэх ёстой. 


Нөгөө талаар  энэ жижиг дунд үйлдвэрийн зээл гээд асар их зээлийг багагүй төсөл хэрэгжиж байгаа тэр бол тэндээ чиглэгдэхгүй, том том  пүүс компаниудын эргэлтийн хөрөнгийг л дэмжиж байна шүү дээ. Ийм учраас газар дээрээ хүрэхгүй байнаа. Одоо үүнийг л хамтарч, бодлогын хувьд яаж хиймээр байна, тэр аймаг, сумдад хөрөнгө хуваарилах хэрэгтэй, санал нэг байна.


Б.Батбаяр: - Би Монгол Улсын эдийн засаг, нийгмийг  2008  онд хөгжүүлэх үндсэн чиглэлтэй анхааралтай танилцлаа. Тэгээд хамгийн нэгдүгээрт, эдийн засгийн эрчимжилтийг бататгаж, өсөлтийг нэмэгдүүлэх гэсэн нэг ийм юм байна. Тэгээд би үүнийг ингэж бодож байна. Энэ  түүхий эдийн үнийн өсөлтөөс шалтгаалан өсөлтийг  одоо энэ гарсан өсөлтийг би тогтвортой өсөлт гэж үзэхгүй байгаа. Энэ чинь бид нарын их сайн ажил хийгээд, сайн үйлдвэр байгуулаад,  бүтээгдэхүүн үйлдвэрлээд ингээд гаргасан өсөлт биш шүү дээ. Түүхий эдийн үнийн өсөлт маань өөрөө буурах юм бол энэ өсөлт чинь үгүй болно гэдгийг хүн бүхэн мэдэж байгаа байх гэж бодож байгаа. 


Тэгэхээр миний бодоход бол ер нь хамгийн гол нь эдийн засагт  гарсан өсөлтийг яаж цааш нь тогтворжуулах вэ гэдэг дээр их анхаарах ёстой юм шиг байна. Түрүүн гишүүд ч их олон юм ярьж байна. Их олон  сайхан сайхан санаа хэлж байна. Тухайлбал сая А.Мурат гишүүн хэллээ. Эрэлт хэрэгцээ ихтэй, экспортыг нэмэгдүүлэх ийм бүтээгдэхүүний үйлдвэрлэлийг хөгжүүлэх нь хамгийн гол чухал гэж бодож байгаа. Энэ өсөлтөөс бид юу ч олж аваагүй, З-4 жил энэ өсөлт чинь үргэлжилсэн.  Жишээлбэл бид нар өнөөдөр яриад л байгаа шүү дээ, ДНБ-ний үйлдвэрлэл өссөн, ер нь улс орон баяжиж байна, сайхан болж байна гэж аваад байдаг. 


Яг үндсэндээ энд чинь ямар байна вэ гэхээр та бүхэн гишүүд тойргоороо явахаар үзсэн байх л даа. Тэр амьдрал чинь яг хэвээрээ байгаа, тэр ядуу улсууд чинь мөнгөгүй байгаа, тэр ажилгүй улсууд чинь ажилгүй байгаа. Орон байргүй улсууд чинь орон байргүй гадаа хонож байгаа, өлсөж байгаа улсууд чинь өлсөж байгаа, өвдөж байгаа нь үхэж байгаа. Үүнийг чинь тэр өсөлтөнд чинь тулгуурлаж хэлж болохгүй л дээ. Яг хэвээрээ байгаа шүү гэдгийг  би энд хэлмээр байна. 


Тэгэхээр энэ дээр үндэслээд юу ярих гээд байна вэ гэхээр ерөөсөө энэ эдийн засгийн өсөлтийг бий болгохын тулд энэ уул уурхайн цаашдын энэ үйлдвэрлэлийг яаж хөгжүүлэх гээд байгаа юм бэ? би энэ дээр харсан чинь  Тавантолгой, Оюутолгойг цааш нь  уурхайг барьж эхлэх, ашиглах нөхцөлийг бүрдүүлэх гээд ерөнхий заалт болгоод орхисон байх юм. Яг миний харж байгаагаар  бол юу гэж харж байна вэ гэхээр бид мал маллаад эдийн засгийн  өсөлтийг хангаж чадахгүй ээ. Мянган жил мал малласан. Одоо боллоо. Тэр малыг чинь тоодог хүн энэ дэлхий  дээр хэдхэн ширхэг байна. Бид нар гутал хийгээд, Итали шиг үнэтэй сайхан гутал хийж чадахгүй, тэд нар чинь 200 жил хийсэн.  Хятад шиг хямдхан гутал хийж чадахгүй. Тэнд хамгийн хямдхан гутал хийж байгаа, ямар ч өрсөлдөөн байхгүй. Тэгээд би нэг зүйлийг хэлэх гээд байгаа юм л даа. Энэ уул уурхайн үйлдвэрлэлийг бушуухан явуулаач ээ. Өөр мөнгө бидэнд харагдахгүй байна. Энд хоёр үйлдвэрлэлд байгаа юм. Оюутолгой, Таван толгой гэж. Олон хүн үүнийг эсэргүүцэж байгаа, олон хүн хувийн сонирхлоор эсэргүүцэж байгаа шүү. Гэхдээ энэ бол Монгол оронд хэрэгтэй юм, хамгийн хэрэгтэй юм. Үүнийг л явуулах дээр та нар яаж анхаарах юм бэ? Одоо явахгүй бол хожигдоно. Тэр нүүрсний чинь үнэ бууна, зэсний чинь үнэ бууна, юм гэдэг чинь яг нэг чигээрээ мянган жил, зуун жил, тэр улсуудын яриад байгаа шиг 400 жил болдоггүй шүү дээ. Би тэр газрын баялгийг юу гэж бодож байна вэ гэхээр газар дороо байхдаа бол шороо, гаргаж ирээд . . . 


Д.Лүндээжанцан: - Асуултанд хариулсны дараа та нэмэлт асуултынхаа минутыг авах ёстой шүү дээ.


Б.Батбаяр: - Би үүнийгээ дуусгая. 


Д.Лүндээжанцан: - Батжаргалын Батбаяр 1 минут


Б.Батбаяр: - Гаргаж ирээд боловсруулаад зарж чадах юм бол тэр чинь баялаг байхгүй юу? үүнийг л ухамсарлаач гэж би хэлэх гээд байгаа юм. Энэ дээр та нар ямар ажил хийх гэж байна гэж би нэгдүгээр асуулт маань энэ. Үнэхээр хэдэн Их Хурлын гишүүний гэр бүлийнхэн ч байдаг юм уу? нэг компани оролцоод энэ дээр саад болоод байгаа юм бол бид нар татгалзахад бэлэн байгаа шүү үүнээс чинь. Монгол Улсын эрх ашгийн төлөө, үүнийг би бүр хариуцлагатайгаар хэлж байна. Энэ үйлдвэрлэлийг явуулаач гэж би хэлэх байна.


Хоёрдугаар асуулт,  энэ дээр ийм юм байх юм. Энэ үнэ ханшны хүнсний гол нэрийн бүтээгдэхүүний үнийг тогтвортой байлгах гээд бичсэн байх юм.  Энэ чинь зах зээлийн эдийн засагт явж байж, хувийн улсуудын үнийг яаж тогтвортой байлгах гээд байгаа юм бэ? үүнийгээ хариулж өгөөч гэж би хэлэх байна. Хүний юмыг үнээ бууруул гэж шахах юм уу? ямар бололцоо байгаа юм бэ? үүнийгээ надад нэг тодорхой яриад өгөөч л гэж.


Д.Лүндээжанцан: - Манай өнөөдрийн чуулганы үйл ажиллагаатай Шихихутуг Хууль зүйн дээд сургуулийн Үндсэн хуулийн процессын эрх зүйн хичээлийн дагуу танилцаж байгаа юм байна. Та бүхэндээ сурлагын их амжилт хүсэн ерөөе. 


Батжаргалын Батбаяр гишүүний асуулт бол санал маягийн л асуулт байна даа.  Н.Баяртсайхан сайд.


Н.Баяртсайхан: - Батжаргалын Батбаяр гишүүн  асуулт асууна гээд хэрэг дээрээ том концепцийн зүйлсийг ярьчихлаа. Би хувьдаа санал нэгдэж байгаа. Өнөөдөр уул уурхайд ийм аятайхан боломж нөхцөл бүрдсэн энэ цаг үед  бид нар энэ хоёр том орд газрыг хурдан аж ахуйн эргэлтэнд оруулж ашиглах хэрэгтэй. Өнөөдөр монголчууд миний зүйрлэж ойлгож байгаагаар бол хонины нэг л морьтой байгаа юм. Тэр нь Эрдэнэтийн үйлдвэр. Олон улсын санхүүжилтийн үзэж байгаагаар бол 2010 он хүртэл юутай ч болов энэ уул уурхайн бүтээгдэхүүний үнэ төдийлөн доошоо унахгүй юм шиг байна. Энэ бол Хятадын эдийн засгийн өсөлттэй холбоотой  2010 он хүртэл хурдан темпээр өсөх хандлага үргэлжилнэ. 2010 оноос доошоо уруудаж болзошгүй ээ. Тэр үед бид нар харин сольж унах морьтой болчихсон байх ёстой л доо. Тэр нь Оюутолгойн үйлдвэрийг  2008 оноос  үйлдвэрийн барилгын ажлыг эхлүүлэх,  2010 оноос эхний бүтээгдэхүүнийг авах, Таван толгойн үйлдвэрлэлийг  аж ахуйн эргэлтэнд оруулж ашиглаж эхлэх явдал зайлшгүй тулгараад байгаа юм. Тийм учраас манай Их Хурлын гишүүд  энэ хоёр том орд газрыг ашиглах тухай гэрээг Засгийн газраас Их Хуралд оруулж ирээд байгаа, хэлэлцэж энэ асуудлыг шийдвэрлэж өгөхийг би хүсье.


ДНБ-ний өсөлтийн дийлэнх хэсгийг зөвхөн уул уурхайгаас орж ирж байгаа түүхий эдийн үнийн өсөлтөөс орж ирж байгаа гэж үзэж болохгүй байх. Надад энд гаргаж өгсөн судалгаа байна. Нийт өсөлтийн  10.1 хувиар өсгөнө гэж тооцож байгаа, үүний  5.6 хувийг  үйлчилгээний салбарын өсөлтөөр орж ирж байгаа. Тэгэхээр сүүлийн үед манай эдийн засагт маш хурдан түргэн өөрийн  байр сууриа эзэлж байгаа салбар бол үйлчилгээний салбар болж таарч байна. Үнэ ханшны тухайд бид мэдээж зах зээлийн эдийн засгийг байгуулж байна. Шилжилтийн эдийн засаг ерөнхийдөө  төгсгөлийн шатанд орж байна. Тийм учраас зарчим бол тэр зах зээлийн зарчим байх ёстой.  Үнэ ханшийн зөрүүгээр, эрэлт нийлүүлэлтийн зөрүүгээр үнэ ханшийн хэмжээ тогтоно. Бид энэ зарчмаасаа ухрахгүй, гэхдээ монголчуудын аж амьдралд дэм тус болох үүднээс хүнсний гол нэр төрлийн бүтээгдэхүүн дээр улсаас тодорхой хэмжээний  дэмжлэг туслалцаа үзүүлэх ийм асуудлыг бид нар авч үзэж байгаа. Тухайлбал мах бэлтгэдэг компаниудын арилжааны банкны зээлийн хүүг  улсын төсвөөс татаасаар өгөх асуудлыг бид нар энэ төсөвтөө тусгачихлаа. Газар тариалангийн үйлдвэрлэл эрхэлж, улаан буудай үйлдвэрлэж байгаа компаниудын нэг тонн тутамд 60 мянган төгрөгөөр тооцож, санхүүгийн дэмжлэг үзүүлэх асуудлыг тусгалаа. Үүнийгээ л бид нар энэ төрийн зохицуулалтын механизм гэж ойлгож байгаа юм.


Д.Лүндээжанцан: - А.Батсүх Ерөнхийлөгчөөс Алтан Дорнотын асуудал, үнэ инфляцийн асуудал яригдаад байгаа юм. Ингээд 1З цаг болж байна. Ирэх нэг дэх өдөр ажлын хэсэг энэ банкны холбогдолтой зарим гараад байгаа асуудлуудаар шалгасан дүнг ярих ёстой. Д.Ганхуяг дарга ахалсан комисс ажилласан, ажлын хэсэг. Тэгээд дараа нь Эдийн засгийн байнгын хороон дээр, тэгээд Төрөөс мөнгөний талаар баримтлах бодлогыг хэлэлцэх үед энэ асуудал дахин яригдах учраас энэ удаадаа Монголбанкны Ерөнхийлөгч угаасаа тэр асуудлуудаар гишүүдийн асуултанд бие дааж хариулах учраас үлдээчихвэл яасан юм бэ?  Батсүх Ерөнхийлөгч Алтан дорнотын асуудал асуулт тавигдсан, хоёрдугаарт, үнийн инфляцийн түвшинтэй холбогдуулж  хариулъя.


А.Батсүх: - Р.Гончигдорж  гишүүний асуултанд хариулъя. Алтан Дорнод компанитай Монголбанк 2006 оны 7 сард алт хадгалах, хадгалуулах гэрээ байгуулсан. Анхны гэрээгээр бол  2006 оны 7 сараас  2006 оны  12 сарын 25-26 хүртэл хагас жилийн хугацаатай хийсэн байсан. Гэрээний дагуу алт тушаасан. Тушаах тухай бүр тушаасан алтны үнийн дүнгийн  85 хувийн үнийг төлсөн. Явцын дунд  2006 оны 10 сард гэрээнд нэмэлт өөрчлөлт ороод хадгалах хугацааг  2007 оны  12 сарын  25-26 хүртэл сунгасан. Эндээс  татварын маргаан үүсэх нэг нөхцөл үүссэн. Алтан дорнот бол өнөөдрийг хүртэл Монголбанкинд хадгалуулсан алтаа борлуулаагүй хадгалалтанд байгаа гэж үздэг. Гэрээнд бол хариуцлагатай хадгалалтанд хүлээж авна гэсэн ийм санаа байдаг. Монголбанк  хадгалуулсан алт бол нийтдээ  3.1 орчим тонн. Эндээс З тонныг  цэвэршүүлж, Лондонд тусгай дансанд биетээр хадгалж байгаа. Нийт үнийн дүнгээрээ манайд хадгалуулсан алтны 90 гаруй хувийг олборлогчид төлсөн байдаг. Эндээс гол асуудал бол татварын маргаантай холбоотой асуудал байгаа. Түүнээс алт алга болсон, барьцаа алдагдсан ийм асуудал байхгүй.


Д.Лүндээжанцан: - Энэ болгоныг нэгбүрчлэн ярих байлгүй дээ, ирэх долоо хоногт. Ойлгомжгүй юм их байгаа. Тийм учраас одоо биш, үүнийг бие даалгаж ярих нь зүйтэй юм гэж би бодож байна. А.Батсүх Ерөнхийлөгч тодруулъя.


А.Батсүх: - Татвар төлөлттэй холбоотой хэсэг бол шүүхэд Татварын ерөнхий газраас тавьсан татварын актыг шүүхэд олборлогч компани  эсэргүүцэж нэхэмжлэл гаргасан байна. Түүнийг нэмээд 90 гаруй хувийн урьдчилгааны дүн гарч байгаа юм. 85 хувь бол тушаах үед нь шууд, 90 гарч байгаа хувийг нь 5, 6 хувийн зөрүүг бас урьдчилгаа хэлбэрээр баталгаа гаргаад өгсөн байгаа.


Хамгийн гол маргаан олборлогч бол борлуулаагүй гэж үздэг, Үндэсний татварын  ерөнхий газрын мэргэжилтнүүд бол энэ борлуулалтаа гэж үздэг. Монголбанк бол  одоо алт хадгалах гэрээ байж байгаа, 12 сарын 20 хэдэн хүртэл. Байнга өнгөрсөн оны сүүлээс эхлээд энэ гэрээг  дүгнэе, хаая, татвар төлөлтөө, Татварын үндэсний ерөнхий газартай тооцоогоо хий л гэдэг шаардлага, хүсэлт байнга тавьж ирж байгаа. Тушаах бүрт нь тушаагдсан алтны үнийн дүнгийн өнөөдрийг хүртэл нийт дүнгээрээ  90 гаруй хувийг төлсөн байгаа.


Энд Нягтлан бодох бүртгэлийн тухай хууль, Ашигт малтмалын тухай хуулиар ойлголт зөрдөг, олборлогч, татварын байгууллага хоёрын хооронд. 


Д.Лүндээжанцан: - Асуух асуулттай гишүүд асуултаа асууж дууслаа.  Одоо Байнгын хорооны санал дүгнэлтийг сонсоё. Байнгын хорооны санал дүгнэлтийг Улсын Их Хурлын гишүүн Ц.Баярсайхан танилцуулна. Ц.Баярсайхан гишүүнийг индэрт урьж байна.  


Үдээс хойш хоёр асуулгатай. Хоёр асуулгаа дуусгаад, Асуулга бол цагтай байдаг. Хоёр асуулгаа дуусгаад  16.30 цагаас юм уу энэ асуудлаа үргэлжлүүлнэ.  Асуулгынхаа дараа Үндсэн чиглэлийнхээ хэлэлцэх эсэхийг шийднэ. 


Ц.Баярсайхан дүгнэлтээ уншчих, тэгээд завсарлая.


Ц.Баярсайхан: - Улсын Их Хурлын дарга, эрхэм гишүүд ээ,


Монгол Улсын Засгийн газраас 2007 оны 9 дүгээр сарын 28-ны өдөр Улсын Их Хуралд өргөн мэдүүлсэн Монгол Улсын эдийн засаг, нийгмийг 2008 онд хөгжүүлэх Үндсэн чиглэл батлах тухай Улсын Их Хурлын тогтоолын төслийн хэлэлцэх эсэх тухай асуудлыг Эдийн засгийн байнгын хороо  2007 оны  10 сарын  10-ны өдрийн хуралдаанаараа хэлэлцээд гарсан санал, дүгнэлтийг та бүхэнд танилцуулж байна.


Байнгын хорооны хуралдаанд оролцсон гишүүдийн олонхи нь Монгол Улсын эдийн засаг, нийгмийг  2008 онд хөгжүүлэх, үндсэн чиглэл батлах тухай Улсын Их Хурлын тогтоолын төслийг чуулганы хуралдаанаар хэлэлцэх нь зүйтэй гэж үзлээ.


Монгол Улсын эдийн засаг, нийгмийг  2008 онд  хөгжүүлэх Үндсэн чиглэл батлах тухай УИХ-ын тогтоолын төслийн хэлэлцэх эсэх асуудлыг Байнгын хороогоор ярих үед УИХ-ын гишүүн Батбаяр Улсын төсвийн урсгал зардлыг багасгаж, хөрөнгө оруулалт цалинг нэмэгдүүлэх, мөн тодорхой бодлогын асуудлыг тодорхойлж, иж бүрнээр нь шийдвэрлэх, ДНБ-ний өсөлтийн тооцоог нэгдсэн нэг аргачлалаар хийх, инфляцийг хязгаарлах талаар Монголбанк дорвитой арга хэмжээ авч ажиллах талаар санал гаргасан болно.


Улсын Их Хурлын эрхэм гишүүд ээ

Монгол Улсын эдийн засаг нийгмийг  2008 онд хөгжүүлэх Үндсэн чиглэл батлах тухай Улсын Их Хурлын тогтоолын төслийн талаар Эдийн засгийн байнгын хорооноос гаргасан санал дүгнэлтийг  хэлэлцэн шийдвэрлэж өгөхийг та бүхнээс хүсье. 


Анхаарал тавьсанд баярлалаа.


Д.Лүндээжанцан: - Ц.Баярсайхан гишүүнд баярлалаа.


Байнгын хорооны санал дүгнэлттэй холбогдуулан асуулт асуух гишүүд байна уу?  Л.Гантөмөр гишүүн асуулт асууна. Ингээд дууссан шүү.  15.00 цагаас асуулгатай, асуулгын хариу сонсчихоод, тэгээд Үндсэн чиглэлээ хэлэлцээд явна.


Сайхан хооллоорой.

УИХ-ын чуулганы үдээс өмнөх хуралдаан 13 цаг 05 цагт завсарлаж үдээс хойших хуралдаан 15 цаг 35 минутаас  үргэлжлэв.


Д.Лүндээжанцан: - Улсын Их Хурлын гишүүн Р.Гончигдоржоос  Ерөнхий сайдад тавьсан асуулгын хариу, Дархан-Уул аймгийн Хонгор суманд үүссэн нөхцөл байдлын талаар Засгийн газраас авч хэрэгжүүлж буй арга хэмжээ болон тус сумын иргэдийг нүүлгэн шилжүүлэх шаардлага боломж байгаа эсэх талаар Улсын Их Хурлын гишүүн С.Оюун, Р.Амаржаргал, Р.Бадамдамдин, А.Бакей, М.Зоригт нараас Ерөнхий сайдад тавьсан асуулгын хариуг тус тус сонсох ёстой. 


Эхнийх нь асуулгын хариуг У.Хүрэлсүх сайд өгөх ёстой. У.Хүрэлсүх сайд ирье.  Ажлын хэсэг ороод ир. 


Та бүхэн мэдэж байгаа Улсын Их Хурлын чуулганы хуралдааны дэгийн тухай хуулийн  49.1.4-т  нэгдсэн хуралдаан дээр асуулгад хариулах хугацаа  5 минутаас илүүгүй, гишүүд асуулгын хариулттай холбогдуулж асуулт асуух хугацаа З минутаас илүүгүй байна гэж заасан байгаа. Ингээд дараа нь асуулга тавьсан гишүүн үг хэлдэг. 5 минутаас илүүгүй хугацаанд үг хэлнэ. Энэ горимоор явна. Удирдлага дээр сууж байгаа хүмүүс үүнийг баримтлаарай. 


Дараагийн Хонгор суманд  үүссэн нөхцөл байдлын асуудлаар хүмүүсийн анхаарал татсан сэдэв. Үүгээр мэргэжлийн байгууллага, холбогдох хүмүүсээс Их Хурал дээр тодорхой мэдээлэл авах учраас гишүүд энэ хуралдаандаа маш идэвхтэй оролцох хэрэгтэй. Дараа нь ойлгомжгүй асуудал гараад байвал гол асуудлаа эндээ ярьж авах ёстой, асууж авах ёстой гэдгийг хэлье. Гишүүд хуралдаандаа ирье. 


Дэгийн хууль батлагдаад цагтаа эхэлж байгаа шүү дээ.  Эрх зүйн актын хууль зүйн хүчин чадлын харьцаа. Энэ нь хоёр шалгууртай, үндсэн. Нэгдүгээрт, батлан гаргаж байгаа субъектын хүчин чадал нэг хамаарна, хоёрдугаарт нь, тэр эрхийн актын хэлбэрээсээ хамаарна. Жишээ нь, хууль, эрх зүйн бусад акт.


Улсын Их Хурлын гишүүдийн өдрийн амгаланг айлтгая. 


2007 оны намрын чуулганы  10 дугаар сарын 12-ны өдрийн үдээс хойших хуралдаан  эхэлснийг мэдэгдье.


Өнөөдрийн хуралдаанаар Малын гоц халдварт цэцэг өвчин гарсантай холбогдуулан зарим аймаг сумдад тогтоосон хорио цээрийн дэглэм зөрчсөн үйлдлүүдэд хуульд  заасны дагуу ямар арга хэмжээ авч, хариуцлага  тооцсон талаар Улсын Их Хурлын гишүүн Р.Гончигдоржоос Ерөнхий сайдад тавьсан асуулгын хариу, Дархан-Уул аймгийн Хонгор суманд үүссэн нөхцөл байдлын талаар Засгийн газраас авч хэрэгжүүлж буй арга хэмжээ болон тус сумын иргэдийг нүүлгэн шилжүүлэх шаардлага боломж байгаа эсэх талаар Улсын Их Хурлын гишүүн С.Оюун, Р.Амаржаргал, Р.Бадамдамдин, А.Бакей, М.Зоригт нараас Ерөнхий сайдад тавьсан асуулгын хариуг тус тус сонсоно.


Одоо Улсын Их Хурлын гишүүн Р.Гончигдоржоос Малын гоц халдварт цэцэг өвчин гарсантай холбогдуулан зарим аймаг, сумдад тогтоосон хорио цээрийн дэглэм зөрчсөн үйлдлүүдэд хуульд  заасны дагуу ямар арга хэмжээ авч, хариуцлага тооцсон талаар Ерөнхий сайдад тавьсан асуулгын хариуг сонсоё.

Хоёр. Малын гоц халдварт цэцэг өвчин гарсантай холбогдуулан
зарим аймаг, сумдад тогтоосон хорио цээрийн дэглэм зөрчсөн 

үйлдлүүдэд хуульд заасны дагуу ямар арга хэмжээ авч хариуцлага
тооцсон талаар УИХ-ын гишүүн Р.Гончигдоржоос Монгол Улсын 

Ерөнхий сайдад тавьсан асуулгад Улсын мэргэжлийн хяналтын 

сайд У.Хүрэлсүхийн хариу

Монгол Улсын сайд У.Хүрэлсүхийг индэрт урьж байна.


У.Хүрэлсүх: - Улсын Их Хурлын дарга, эрхэм гишүүдийн энэ өдрийн амгаланг эрье.

Улсын Их Хурлын гишүүн Р.Гончигдоржоос Монгол Улсын Ерөнхий сайд М.Энхболдод хандаж тавьсан асуулгын талаар судлан үзэж дараахь хариултыг хүргүүлж байна.

Онцгой байдлын сайд энэ асуултанд хариулах ёстой боловч хүндэтгэн үзэх шалтгаантай байгаа учраас  Мэргэжлийн хяналтын сайд хариулж байна.

Засгийн газрын 2007 оны 01 дүгээр сарын 03-ны өдрийн 05 тоот тогтоолоор Сүхбаатар аймгийн Асгат, Баруун-Урт сумын нутгийн захиргааны байгууллага болон аж ахуйн нэгж, иргэдийг гамшгаас хамгаалах бүх нийтийн бэлэн байдлын зэрэгт шилжүүлж, хорио цээр тогтоож, Сүхбаатар, Мөнххаан, Түвшинширээ, Халзан, Уулбаян, Онгон, Дарьганга, Эрдэнэцагаан сумдыг хорио цээрийн хязгаарлалтын дэглэмд шилжүүлсэн бөгөөд үүнтэй уялдуулан аймгийн Засаг дарга 04 тоот тогтоолоо гаргаж дээрх сумдыг бүх нийтийн бэлэн байдлын зэрэгт шилжүүлэн хязгаарлалт, хорио цээр тогтоож ажиллажээ.

Тогтоол гарсан өдрөөс эхлэн 2007 оны 01 дүгээр сарын 31-ны өдөр хүртэл 14 голомтод 892 мал өвчилснийг эмчлэн эдгэрүүлэх, өвчин туссан малыг устгах арга хэмжээг хууль тогтоомжийн дагуу зохион байгуулж, өвчний голомт бүхий сумд болон Баруун-Урт сум /хот/-ыг тойруулан байнгын 3 пост, хөдөлгөөнт 7 эргүүлийг ажиллуулсан байна.

Улмаар 01 дүгээр сарын 31-нээс хойш тус аймгийн нутаг дэвсгэрийн хэмжээнд гоц халдварт өвчний шинж тэмдэг илрээгүй бөгөөд 02 дугаар сарын 12-ны өдрөөс хойш өвчлөл байхгүй болсон, мөн хүн амын дунд үүссэн бухимдал, хөрөнгө зардал их гарч байгааг иргэдийн удаа дараагийн шаардлага  бүх малыг вакцинжуулж дууссан байдал зэргийг харгалзан 03 дугаар сарын 10-ны өдөр аймгийн онцгой комисс хуралдаж мэргэжлийн байгууллагуудын санал дүгнэлтийг авч ярилцан Баруун-Урт сум /хот/-ыг тойруулан байгуулсан хөдөлгөөнт эргүүлүүдийг татан буулгажээ.

УИХ-ын гишүүн Р.Буд, УИХ-ын Төрийн байгуулалтын байнгын хороотой хамтран "Бэлчээрийн хуулийн хэлэлцүүлэг"'-ийг 03 дугаар сарын 14-15-ны өдрүүдэд аймгийн төвд хийснээс өөр нийтийг хамарсан уралдаан тэмцээн, шоу тоглолт явуулаагүй байна.

Харин хэлэлцүүлгийн дараа өөрийн сонгогдсон тойрог болох Баяндэлгэр суманд ажиллах үед буюу 03 дугаар сарын 16 нд тус сумын ЗДТГ-аас 2 насны морины уралдааныг зохион байгуулсантай таарч байсан байна.

Баяндэлгэр сум нь хорио цээр, хязгаарлалтын дэглэмд хамаарагдаагүй бөгөөд энэ үед хорио цээр тогтоогдсон болон бусад сумдаас иргэд, тээврийн хэрэгсэл, морь, мал оролцоогүй байна.

Хорио цээр тогтоосон Асгат, Баруун-Урт сумд болон хязгаарлалтын дэглэмд шилжүүлсэн сумдад хорио цээрийн дэглэм, гамшгаас хамгаалах бэлэн байдлын зэргийг цуцлах хүртэлх хугацаанд нийтийг хамарсан уралдаан тэмцээн, соёл урлагийн арга хэмжээ, хурдан морины уралдаан явагдаагүй байна.

Эдгээр байдлыг үндэслэн хорио цээр тогтоосон нутаг дэвсгэрт тус аймгийн Засаг даргын ам шийдвэрээр шалган нэвтрүүлэх постуудын үйл ажиллагааг зогсоож, Эх орончдын өдрийг бүх сумдаар өргөн тэмдэглэх шийдвэр өгч, УИХ-ын гишүүн хүртэл нийтийг хамарсан соёл, урлагийн шоу тоглолтууд, хурдан морины уралдаан зохион байгуулж хорио цээрийн дэглэм зөрчсөн гэх үндэслэл алга байгаа тул хэн нэгэнд хариуцлага тооцох шаардлага байгаагүй болохыг Танд танилцуулж байна.

Баярлалаа.

Д.Лүндээжанцан: - У.Хүрэлсүх сайдад баярлалаа. Асуулгад хариулах хугацаа  5 минутаас илүүгүй байна. Гишүүд  асуулгын хариутай холбогдуулж асуулт асуух хугацаа З минутаас илүүгүй байна гэж заасан. Ингээд илтгэлтэй холбогдуулан асуулт асууя. Б.Мөнхтуяа гишүүнээр тасаллаа. Р.Гончигдорж гишүүн асуултаа асууя.

Р.Гончигдорж: - У.Хүрэлсүх сайдад баярлалаа. Надад саяны уншиж танилцуулсан асуулгын тухай хариу болон мөн  С.Отгонбаяр сайдын  6 сарын  27-ны өдөр Засгийн газарт, Хэрэг эрхлэх газрын дарга Су.Батболдод хаягласан асуулгын хариу гэсэн хоёр баримт байгаа. Яг Засгийн газарт би нэлээн зузаан материал өгсөн. Тэнд тэр үеүдэд явагдсан арга хэмжээнүүдтэй холбоотой, тэр арга хэмжээтэй холбогдсон шийдвэрүүдийн төслүүдтэй зүйлүүд, надад энэ асуулгын хариуг өгөхдөө тэр баримт бичгүүдийг буцааж надад өгөөгүй л дээ. Ер нь бол  энэ Засгийн газрын журмын хувьд Батболд дарга алга байна уу? Улсын Их Хурлын гишүүн асуулга тавихдаа өгсөн материалууд нь бол ерөнхийдөө эх материалаараа өгөгдөж байгаа. Тэр материалуудын хуулбарыг надад хавсаргаж өгөөгүй. Тийм учраас энд баримт дурьдаад асуух юм алга. 

Өөр зарчмын нэг асуудал бол Засгийн газрын  2007 оны З сарын  28-ны өдрийн  75 дугаар тогтоолоор хорио цээрийн дэглэмийг цуцалсан. Гэтэл одоо энд бичиж байгаа бичлэгээрээ бол  3 сарын 10-ны өдөр  аймгийн Засаг дарга хорио цээрийн дэглэмийн тодорхой хэсгүүдийг өөрөө цуцалж харуул хамгаалалтуудаа буулгасан гэдэг. Гэхдээ би тэнд З сарын 21-нээс 23-нд ажиллахад бол тэр харуулын гэр бусад зүйлүүд нь байсан, харуулын үйл ажиллагаа байхгүй байсан. Тийм учраас энэ дээр би сүүлд нь хэлнэ, хэлэх үгэндээ. Энэ Засгийн газраас гаргасан хорио цээрийн дэглэм цуцалсан хугацаанаас өмнө Аймгийн Засаг дарга хорио цээрийн тодорхой дэглэмүүдийг өөрөө цуцалсан байгаа юм. Энэ хоёрын хооронд ямар нэгэн зөрчил байна уу үгүй юу гэдгийг тодруулж асуумаар байгаа юм, нэгдүгээр асуудал.

Д.Лүндээжанцан: - Ажлын хэсгээс П.Даш дарга уу? Онцгой байдлын газрын дарга.

П.Даш: - Аймгийн Засаг даргаас энэ Баруун-Урт суманд  тогтоосон хорио цээрийн дэглэмийг цуцалсан асуудал бол хууль номынхоо дагуу явагдсан гэж үзэж байгаа. Яагаад гэвэл энд  38 хоногийн турш зөвхөн энэ сумын хувьд бол ямар нэгэн өвчлөл илрээгүй учраас мал эмнэлгийн байгууллага, мэргэжлийн хяналтын байгууллагын дүгнэлтийг үндэслээд Онцгой комисс нь хуралдаад, тэгээд зөвхөн энэ аймгийн хувьд бол хорио цээрийн дэглэмийг бууруулах нь зүйтэй гэж үзэж аймгийн Засаг дарга шийдвэр гаргасан юм билээ. 

Үүнийг  ямар нэгэн түрүүний тогтоолтой зөрчилдсөн гэж үзэхгүй байгаа. Яагаад гэвэл  энэ зөвхөн тэр тухайн сумын хувьд авч үзсэн. Ер нь аймгийн хэмжээгээр тогтоосон хорио цээрийн дэглэмийг буулгах талаар саналыг сүүлд нь тавьж Засгийн газрын тогтоолоор З сарын  28-нд хүчингүй болгосон.

Д.Лүндээжанцан: - Р.Гончигдорж гишүүн тодруулъя.

Р.Гончигдорж: - Хорио цээрийн дэглэмийг тогтоосон газар нутгийн нарийвчилсан карт байна л гэж ойлгож байгаа. Жишээлбэл, саяны  яг энэ жишгээр  хорио цээрийн дэглэм тогтоосон газар нутаг хязгаарлагдмал тогтсон газар нутгууд дээр Засгийн газраас гарсан тогтоолоор заагдсан тодорхой хэсгүүдээр нь орон нутаг яг саяны замаар цуцлаад байна гэсэн ойлголт уу? Яг саяны эрх зүйн  хэмжээгээр. Орон нутаг нь бол мэдээж Засгийн газраас тогтоосон тэр хорио цээрийн дэглэм, нутаг дэвсгэрийн хэмжээллийг одоо энд ийм юм гараагүй байна гээд Засгийн газарт биш, зөвхөн саяны хэлсэн тэр мэргэжлийн Онцгой комисс хуралдаж, мэргэжлийн байгууллагын санал дүгнэлтийг авч ярилцаад,  Баруун-Урт сумын тойруулан байгуулсан  хөдөлгөөнт эргүүлийг татан буулгаж, эргүүл татан буулгана гэдэг бол хорио цээрийг цуцаллаа гэсэн үг шүү дээ. Түүгээр чөлөөтэй, түүнээс гадна тэнд ямар ч  . . .

П.Даш: - Тэгэхээр зөвхөн энэ сумын хувьд ямар нэгэн өвчлөл гараагүй, хэсэгчилсэн энэ дотор байж байгаа нэг хэсэг нь. Тийм учраас хорио цээрийн дэглэмийг бүхэлд нь цуцлаагүй, яг тэр тухайн районых нь хорио цээрийн дэглэмийг цуцлахыг  мэргэжлийн байгууллагуудын санал дүгнэлтийг үндэслээд хийж болно гэж үзэж байгаа юм. 

Тэгэхээр зэрэг бусад газрууд нь бүгд хорио цээрийн дэглэмээ тогтоогоод тэр орох, гарах нь  хяналттай, ариутгал цэвэрлэгээтэй ингээд байж байгаа. Тэгэхээр зэрэг энэ район бол эрүүл бүс болсон л гэсэн үг. 

Д.Лүндээжанцан: - Б.Мөнхтуяа гишүүн асуултаа асууя.

Б.Мөнхтуяа: - Баярлалаа. Тэгэхээр энэ малын халдварт өвчин гарсан үед ер нь төр засагт бол нэлээн хүнд сорилт байдаг гэж ойлгодог. Энэ сорилтонд манайхан алдаж оносон зүйлүүд байгаа. Тухайлбал одоо энэ ярьж байгаа малын халдварт цэцэг өвчинтэй  тэмцэхэд тэр үед нь хэрэглэсэн вакцин бол хугацаа нь өнгөрсөн вакцинийг хэрэглэж байсан ийм тохиолдол гарч байсан. Мянган тун вакцин хэрэглэсэн, энэ нь хугацаа нь хэтэрсэн байсан учраас тэр өвчин бол дахиад тэр вакцин хэрэглэсэн малчин өрхийн малд гарч байсан ийм тохиолдол байсан. Дахиад ийм  тохиолдол гарахгүй юм байгаа биз дээ? өнөөдөр энэ малын вакцин, малын халдварт өвчинтэй тэмцэхэд зориулагдсан эм тарилгууд бэлэн байдалд байгаа талаар хариулт өгөөч, нэгдүгээрт.

Хоёрдугаарт, өнөөдөр хүнсний аюулгүй байдлын төлөө Монгол Улсын иргэд маш их санаа сэтгэл зовниж байна, олон таагүй мэдээллүүд байна. Энэ дотор бид нар хамгийн байгалийн цэвэр бүтээгдэхүүн, аюулгүй хүнсний бүтээгдэхүүн гэж Монгол малынхаа махыг итгэж найдаж ирсэн. Гэтэл тухайлбал энэ өвчин гарсан үед хэрэглэж байгаа, эм тарилгын үр нөлөө, хэдэн сар тэр малын маханд байдаг юм бэ? малын мах, сүүнд. Дээр нь малын халдварт өвчин, паразитаас урьдчилан сэргийлэх эм тарилга, угаалгыг бас хэрэглэдэг. Үүнийг хэрэглэсний дараагаар хэдий хугацаанд  бид нар малын мах идэхгүй байх ёстой вэ? Үүнийг энэ эм тарилгын хор, химийн хор, янз бүрийн сөрөг, хүний биед сөргөөр  нөлөөлөх дээрх нөлөөлөл нь арилсан гэдгийг бид нар  өнөөдөр Монгол Улсын хэмжээнд яаж тодорхойлж байна вэ? үүнийг тодорхойлох  хүнсний аюулгүй байдалд  зориулагдсан лабораториуд, тухайлбал Улаанбаатарт орж ирж байгаа махан дээр яаж шинжилгээ хийж, яаж баталгаажуулж байна вэ? энэ тал дээр мэдээлэл өгөөч гэсэн хоёр асуулт байна.

Хүнс, хөдөө аж ахуйн яамны Мал эмнэлгийн газрын орлогч дарга Доржсүрэн: Мөнхтуяа гишүүний асуултанд хариулъя. Цэцэг өвчин гарсан үед тухайн үед Монгол Улсад энэ өвчнөөс сэргийлэх вакцины нөөц байгаагүй. Энэ өвчин бол 30 жилийн дараа гарсан учраас бид жилд дунджаар 20 мянган тун вакцины нөөцтэй байдаг байсан юм. Тийм учраас эхний ээлжинд яг голомтонд цэцэг өвчин гарсан учраас бид  эхний ээлжинд хадгалж байсан энэ вакцинийг нийлүүлсэн. Үүнээс болоод тэнд бас дархлааны хүч нэлээн суларсан байсан учраас зарим  нэг өвчин гарсан голомтонд дахин мал өвчилсөн тохиолдол гарсан. 

Ийм асуудал одоо дахин хэзээ ч гарахгүй. Ирэх  2008 онд бид  З сая хонийг төлтэй нь вакцинжуулахаар төлөвлөөд түүнд шаардагдах вакцины үйлдвэрлэлийг явуулж эхлээд байна, нэгдүгээрт үүнийг хариулъя.

Хоёрдугаарт, угаалга, туулгалт боловсруулалтын эмийг Монгол Улсын эмийн бүртгэлд бүртгэгдсэн ийм эмнүүдийг хэрэглэж байгаа, дотоодын З үйлдвэр, гадаадын 20 гаруй үйлдвэрийн бүтээгдэхүүнийг хэрэглэж байгаа юм. Ер нь угаалга, туулгалт, боловсруулалтын эмийг хэрэглэснээс хойш 21 хоногийн дараагаар  мах сүү, хүнсэнд хэрэглэх ийм заавартай. Энэ нь олон улсын  мал амьтны эрүүл мэндийн кодексонд ингээд заагдсан, энэ жишгийг барьж бид ажиллаж байгаа гэж ингэж хариулмаар байна. 

Эмийн үлдэгдлийн лабораторийн хувьд бол  2006 оноос эхлээд улсын мал эмнэлэг, ариун цэврийн төв лабораторид нэлээн өндөр хүчин чадалтай эмийн үлдэгдлийг тодорхойлох ийм лабораторийг байгуулсан. Энд мэргэжилтнээ бэлдсэн. Эмийн үлдэгдлийг тодорхойлох ийм боломжтой болсон гэж хэлмээр байна.

Д.Лүндээжанцан: - Б.Мөнхтуяа гишүүн
Б.Мөнхтуяа: - Нэг тодруулга хийе. Тэр хугацаа нь өнгөрсөн байсан тун, вакцин хэдий хэмжээний хөрөнгө байсан юм бэ? нэгдүгээрт.

Хоёрдугаарт, миний асуусан асуултанд бүрэн гүйцэд хариулсангүй. Жишээ нь бид нар Улаанбаатар хотын иргэд махыг  хүнсний бөөний захууд, төвлөрсөн захуудаас очиж авч байгаа иргэд. Тэгэхээр энэ захууд дээр орж ирж зарагдаж байгаа махууд ямар шинжилгээнд орж байна вэ? эмийн үлдэгдэл байхгүй гэдэг баталгаа нотолгоог та нар яаж гаргаж байна вэ? гэсэн асуулт гараад байна.

П.Доржсүрэн: - Энэ захууд дээр зарагдаж байгаа малын мах бол гарал үүслийн гэрчилгээг үндэслэн бид хяналт тавьж ажиллаж байгаа. Яг хүнсний захуудад зарагдаж байгаа маханд бол  эмийн үлдэгдэл тодорхойлох шинжилгээ хийгдэхгүй байгаа. Зөвхөн тэнд халдварт өвчин буюу бусад өвчин үүсэх, эмгэг төрүүлэгч микробтой холбоотой, чанарын шинжилгээнүүд хийгдэж байгаа ийм зүйл бий.

Д.Лүндээжанцан: - Вакцины үнэ гээд байна.

П.Доржсүрэн: - Вакцины үнэ бол  нэг тун вакцины үнэ  320 төгрөг байгаа. Өөрөөр хэлбэл  320 мянган төгрөгний үнэтэй  20 мянган тун вакцин хадгалагдаж байсан. Улсын нөөцөнд жил болгон  20 мянган тун вакцин 1987 оноос хойш ингэж хадгалж ирсэн.

Д.Лүндээжанцан: - Тэгээд тэр нь хугацаа нь өнгөрсөн байдаг. 

П.Доржсүрэн: - Энэ вакцины хадгалах хугацаа бол ерөөсөө 6 сарын хугацаатай хадгалагддаг. Тэгээд дахиад сэлбээд үйлдвэрлэдэг ийм онцлогтой.  Яг тэр үйлдвэрлэх, нөхөн сэргээх үйл ажиллагаа явагдахаас урьд энд тэр цэцэг өвчин гарсан  учраас хугацаа алдсан тал бий.

Д.Лүндээжанцан: - Тэгээд цэцэг өвчин гараагүй 30 жил болсон байсан юм уу? 

П.Доржсүрэн: - Тийм

Д.Лүндээжанцан: - Тэгэхээр одоо ер нь цаашдаа гарна гэж тооцвол жил болгон л  6 сарын хугацаанд л вакцин хадгалаад байх асуудал гараад, тэгээд үлдэхээр нь устгаад байх уу? 

П.Доржсүрэн: - Тийм, ер нь цэцэг өвчнөөс сэргийлэх вакцин бол Монгол Улс өөрөө үйлдвэрлэсэн, төрийн шагнал авсан ийм бүтээл байгаа. Ерөнхийдөө энэ вакцинийг тарьсан байхад, тарьснаас хойш 12 сарын, жилийн хугацаанд энэ халдвараас хамгаалах боломжтой учраас  жил болгон тэр эрсдэлт нутгийнхаа хонин сүргийг  сэргийлэх вакцинд хамруулаад байвал энэ өвчний  халдварыг оруулахгүй байх нөхцөл бий гэж үзэж байна.

Д.Лүндээжанцан: - Ингээд асуулт дууслаа. Одоо дэгийн хуульд заасны дагуу  асуулга тавьсан гишүүн нэг удаа 5 минутаас илүүгүй хугацаанд үг хэлнэ гэж заасан. Р.Гончигдорж гишүүн үг хэлэх үү. За. Р.Гончигдорж гишүүн.

Р.Гончигдорж: -  Баярлалаа. Ер нь удаа дараа гоц халдварт өвчин гарч Монгол Улсын тодорхой нутаг дэвсгэрүүдээр хорио цээрийн дэглэмүүд хийгдэж, дэглэмийн хүрээнд хийгддэг тэр үйл ажиллагаанууд явагдаж байсан, мөн тохиолдол болгонд янз янзын дутагдлууд гарч байсан. Азаар тэр нөхцөл байдлууд нь ноцтой үр дагаврыг бий болгоогүй учраас тэр нь тухайн үедээ  мартагдаж яваад ирсэн ийм л түүх л дээ. (12:35-15:35 Д.Цэндсүрэн)
Тийм учраас энэ асуулгыг тавихдаа гол нь энэ тухайн нөхцөлд төдийгүй, ерөөсөө хорио цээрийн дэглэм нэгэнт тавьсан бол тавьсан шиг дэглэмтэй байж шаардлагагүй болсон бол шаардлагагүй жинхэнэ татан буугдсан шиг буулгадаг ийм л дэглэм хэрэгтэй. Яагаад гэвэл хорио цээрийн нэг талаасаа өвчний тархалтыг зогсоох, нөгөө талаасаа энэ нь иргэдийн чөлөөтэй хөдлөх үйл ажиллагаанд саадтай байдаг, харилцан 2 сонирхлыг зөв зохицуулж байх ийм зүйл гэдэг ийм зарчмыг барьж байх шаардлагатай юм.

Би яагаад энд жишээлбэл ганц дурдаад морин уралдааны тухай асуудлыг энд оруулсан гэх юм бол 3 сарын 21-ний өдөр мөн  Баруун-урт хотод морин уралдаан зохион байгуулахаар уяачид бэлтгэгдсэн байсан, гэтэл аймгийн засаг дарга түүн дээр шууд хорио цээртэй байгаа учраас энэ уралдааныг зохион байгуулах гэж албан  ёсоор бичиг өгсөн, тэр бичгийн огноо, бичиг нь Засгийн газарт хадгалагдаж байгаа. Гэтэл 3 сарын 16-ны өдөр болохоор морин уралдаан зохион байгуулагдсан байдаг, ялгаа нь болбол тэр 21-ний зохион байгуулах үйл ажиллагааг Сүхбаатар аймгийн Ардчилсан намын зөвлөлөөс зохион байгуулсан ялгаа нь зөвхөн тэнд байгаа.

Өөрөөр хэлбэл хорио цээрийн дэглэмтэй гэдэг далбаан дор тэнд явуулах арга хэмжээг тасалдуулсан ийм улс төрийн зорилготой байсан гэдэг нь одоо нэгэнт тодорхой болж. Яагаад гэвэл хорио цээрийн 3 сарын 10-нд өөрсдөө цуцалсан  байна, дэглэмээ буулгасан байна, тэгээд уг арга хэмжээг таслахын тулд хорио цээртэй байгаа гэдэг ийм байлаар хэлэхдээ Засгийн газрын тогтоол хүчин төгөлдөр хэвээрээ байгаа гэдгээр ишлэл хийсэн байдаг. Үнэхээр Засгийн газрын тогтоол бол 3 сарын  28-ны өдөр бүхэлд нь хорио цээрийн дэглэмээ зогсоосон тухай асуудал байсан, ийм байдлаар. Өөрөөр хэлбэл хорио цээрийн дэглэмийг бас буруу зорилгод ашиглах, бусдад хүнд суртал учруулах, захиргаадсан  арга хэмжээг бий болгох, ийм чиглэлд ашиглаж байгааг анхаарах ёстой, нэг талаас.

Нөгөө талаас энэ хорио цээрийн үед бас олон үйл ажиллагаанууд явагдсан юм билээ, тэрийг адгийн зарга арав хоног гэгчээр энд яриад байх хэрэг байхгүй байх, тэгэх нь байтугай тодорхой хэмжээний ноолуур алдагдаж, тэр алдагдсан ноолууруудтай хамт хязгаарлагдаж байсан гадны 4 иргэн тэр хугацаанд бол суллагдаж, хил давж явсан  тийм ч хүртэл зөрчил энэ дотор бий. Бараг энийг ярих юм бол эргээд хорио цээрийн дэглэм дотроос бүтээгдэхүүн болон хүмүүсийг гаргасан гээд 2 улсын хооронд хорио цээрийн дэглэм тогтсон үе дэх үйл ажиллагааны зөрчил ч гэж яригдаж болзошгүй зүйл. Гэх мэтчилэн зүйлүүд нэлээд олон байна лээ. Тийм учраас ялангуяа манай мэргэжлийн хяналтын байгууллага, түүнд ажилладаг хорио цээрийн албанд хяналт тавьдаг улсууд бол энийг цаашид маш нарийн анхаарах хэрэгтэй.

Түүнээс гадна ариутгалын үйл ажиллагаа тасралтгүй явагдаж байх ёстой, нэгэнт Засгийн газрын тогтоол байгаа үед тэрүүгээр явж өнгөрсөн машин техникүүдийн ариутгал, тэр үед 3сарын 21-нээс 23-нд тийм ариутгалын үйл ажиллагаа ерөөсөө хийгдэхгүй зогссон байсан, Баруун-уртын хавьд, Баруун-уртаар дамжиж өнгөрдөг хорио цээр нь буугаагүй, бүх сумуудаас явж байгаа тэр машинууд бас л энэ хүрээнд тогтож хамарч байсан байж таарна. Тийм учраас энд бас нэг хэсэг дээрээ хорио цээрээ цуцална гэдэг бол нөгөө хэсэгт тогтоогдсон хорио цээрийн хил хязгаараас нэвтрэх боломжуудыг бүрдүүлж бий болгож байгаа учраас энэнтэй холбогдуулж бусад үлдсэн хорио цээрийн хилийн хөдөлгөөнт харуул хамгаалалт дээрээ нэмэгдсэн хүч бий болгоогүй юм билээ. Энэ бол баланс байх ёстой. Яагаад гэвэл Баруун-уртын бүс байхад Баруун-урт руу орох оролт гаралт зогссон байхад түүнтэй хиллэсэн  хэсгүүд дээрх хараа хяналтын үйл ажиллагаа бас тэр хэмжээгээрээ өөрийн, зөвхөн өөрийн дотоод харилцаандаа байгаа шүү дээ. 

Гэтэл нэг хил залгасан хэсэг дээр гэнэт чөлөөлөгдсөн тохиолдолд ийм хөдөлгөөн бол эрс нэмэгдсэн юм билээ. Үүнтэй нь холбогдуулж би хэлж байгаа юм. Засгийн газрын тогтоолоор бүхэлд нь хорио цээрийн нутаг дэвсгэрийг бүхэлд нь чөлөөлөх үед нэг хэсэг дээр нь хэсэгчлэн чөлөөлөх арга хэмжээ авахдаа бусдад нөлөөлөх нөлөөллийн тооцоог тэнд хийгээгүй юм билээ гэж ингэж анхааруулмаар байна.

Өөр нэг зүйл бол түрүүн Мөнхтуяа гишүүн ч хэллээ, ер нь бол энэ хорио цээрээ тогтоосон үед, гэнэт тогтоогдсон үед бас эхний тулгамдсан нөхцөл байдлууд үүсдэг, тийм зайлшгүй байх ёстой бэлтгэл нөөцүүд хуучирсан, солигдсон байдаг. Тийм учраас яг тохирох хуулийн дагуу улсын ийм нөөцөд байдаг бараа бүтээгдэхүүн, эм бэлдмэлүүдийг хугацаанд нь шинэчилж байх ийм үйл ажиллагааг авах нь зүйтэй гэж хэлмээр байна.

Д.Лүндээжанцан: - Ингээд УИХ-ын гишүүн Р.Гончигдоржоос Малын гоц халдварт өвчин цэцэг өвчин гарсантай холбогдуулан зарим аймаг, сумдад тогтоосон хорио цээрийн дэглэм зөрчсөн үйлдлүүдэд хуульд заасны дагуу ямар арга хэмжээ авч хариуцлага тооцсон талаар Ерөнхий сайдад тавьсан асуулгын хариуг Чуулганы нэгдсэн хуралдаан дээр сонслоо.


Ер нь цаашдаа Гамшгийн хууль, бусад хууль, хорио цээрийн дэглэм, энэ болгоныгоо хууль зүйн хувьд бас нарийвчлах шаардлага байгаа гэдэг нь харагдаж байна шүү.

Манай өнөөдрийн чуулганы нэгдсэн хуралдаантай Тагнуулын ерөнхий газрын дээд сургуулийн төгсөгчид танилцаж байна. Та бүхний цаашдын ажил үйлсэд улам их амжилтыг хүсэн ерөөе /УИХ-ын гишүүд алга ташиж баяр хүргэв/.


Асуулгын хариуг 16 цаг 30 минутад сонсов. 

Гурав. УИХ-ын гишүүн С.Оюун, Р.Амаржаргал, Р.Бадамдамдин, А.Бакей, М.Зоригт нараас Дархан-Уул аймгийн Хонгор суманд үүссэн нөхцөл байдлын талаар Засгийн газраас авч хэрэгжүүлж буй арга хэмжээ болон тус сумын иргэдийг нүүлгэн шилжүүлэх шаардлага боломж байгаа эсэх талаар Ерөнхий сайдад тавьсан
асуулгын хариу

Д.Лүндээжанцан: - Одоо УИХ-ын гишүүн С.Оюун, Р.Амаржаргал, Р.Бадамдамдин, А.Бакей, М.Зоригт нараас Дархан-Уул аймгийн Хонгор суманд үүссэн нөхцөл байдлын талаар Засгийн газраас авч хэрэгжүүлж буй арга хэмжээ болон тус сумын иргэдийг нүүлгэн шилжүүлэх шаардлага боломж байгаа эсэх талаар Ерөнхий сайдад тавьсан асуулгын хариуг сонсоё.

Байгаль орчны сайд И.Эрдэнэбаатарыг индэрт урьж байна.

И.Эрдэнэбаатар: - УИХ-ын дарга, УИХ-ын эрхэм гишүүдийн энэ өдрийн амгаланг айлтгайя.

Дархан-Уул аймгийн Хонгор суманд үүссэн нөхцөл байдлын талаар УИХ-ын нэр бүхий гишүүдээс тавьсан асуулгын хариу товч тайлбарыг хийе.

Нэгдүгээрт нь, Дархан-уул аймгийн Хонгор суманд үүссэн нөхцөл байдлын талаар.

Дархан-Уул аймгийн Хонгор суманд 4 дүгээр сарын 16-нд уст цэгийн эрүүл ахуйн үзлэг хийх явцад Мич ХХК-ийн байранд алтны хүдэр, шлам боловсруулж буй зөрчлийг илрүүлэн, хууль бус үйл ажиллагааг зогсоох тухай албан шаардлага өгснөөс хойш 8 хоногийн дараа 4 дүгээр сарын 24-нд сумын цэвэрлэх байгууламжаас хальсан бохир уснаас уусан 2 үхэр, 1 хонь газар дээрээ хордлогын анхан шатны шинжтэй  байдлаар үхсэн тохиолдол гарсан билээ.  

Үүнтэй холбоотойгоор Байгаль орчны яам, Онцгой байдлын ерөнхий газар, Улсын мэргэжлийн хяналтын газар, Тагнуулын ерөнхий газрын хамтарсан ажлын хэсэг Хонгор суманд ажиллаж, Дархан-Уул аймгийн Хонгор сумын төвд “Мич” ХХК-ийн үйлдвэрийн байранд хууль бусаар мөнгөн ус, цианид ашиглан алтны хүдэр, шлам боловсруулах үйл ажиллагаа явуулсны улмаас сумын төвийн цэвэр усны эх үүсвэр, бохир ус цэвэрлэх байгууламж  бохирдож, их хэмжээний шлам хуримтлагдан, ундны усан дахь цианын ионы хэмжээ зөвшөөрөгдөх хэмжээнээс 13-65 дахин, хаягдал усан дахь хэмжээ 2.6-3700 дахин их байгааг тогтоосон юм. 

Энэ үед 196 хүнд хөнгөн хэлбэрийн архаг хордлогын шинж тэмдэг илэрсэн ба үүнээс 30 хүнд хордлогын 2-3 шинж тэмдэг хавсарсан хэлбэрээр илэрч, 2 үхэр, 1 хонь хордож  үхсэн байна.  

Хоёрдугаарт нь, үүссэн нөхцөл байдалтай холбогдуулан Засгийн газраас авч хэрэгжүүлж буй арга хэмжээний талаар 

Химийн хорт болон аюултай бодисын бодлого зохицуулалтын асуудал эрхэлсэн Үндэсний  зөвлөлийн ажлын хэсэг  5 дугаар сарын 16-аас 5 дугаар сарын 28-ны өдрүүдэд хоргүйжүүлэх, саармагжуулах үйл ажиллагааг явуулсан бөгөөд уг ажлыг Монгол Улсын Ерөнхий сайдын шийдвэрээр Оцгой байдлын асуудал эрхэлсэн сайд С.Отгонбаяр, Эрүүл мэндийн дэд сайд А.Отгонболд, УМХГ-ын дарга Д.Батбаатар нар газар дээр нь зохион байгуулж хяналт тавих үүрэгтэйгээр ажиллаж, Монгол Улсын Ерөнхий сайд газар дээр нь биечлэн танилцсан. 


Энэхүү ажлын хүрээнд бохирдсон 1192 тонн шлам, хаягдлыг “Бороо гоулд” ХХК-ийн хаягдлын сан руу зөөж, цэвэрлэх байгууламжийн тунгаагуур, лагийн сан, худаг, шугам хоолой, хаягдал усны цөөрөм, бохирдсон  нийт 34802м2 талбай  болон 18,5 тн цианийн уусмалыг хоргүйжүүлж,  гүний худагт шавхалт хийн, сургуулийн мэдээлэл зүйн танхимын шалыг хуулж, бохирдсон шороог зайлуулан хоргүйжүүлэх арга хэмжээг авсан байна.  

Хоргүйжүүлж, саармагжуулах ажлыг гүйцэтгэсний дараа 3 сарын турш 14 хоног  тутамд хяналт-шинжилгээг  хийж байсан бөгөөд энэ хугацаанд  айлуудын гар худаг, цэвэр ус түгээх сүлжээний усанд цианид, мөнгөн ус илрээгүй. Харин цэвэрлэх  байгууламжийн хаягдал усанд цианид зөвшөөрөгдөх хэмжээнээс бага байв. 7 дугаар сарын 9-ний шинжилгээгээр цэвэрлэх байгууламжийн орчин, замын орчим, орон сууцны дунд, мэдээлэл зүйн танхим, “Мич”-ийн хашаанаас авсан агаарын дээжинд мөнгөн ус илэрсэн байна. 

Хяналт-шинжилгээ хийх хугацаа дууссантай холбоотойгоор орчны бохирдлын түвшинг нарийвчлан тогтоож, цаашид авч хэрэгжүүлэх арга хэмжээг тодорхойлох зорилгоор хийсэн 9 дүгээр сарын шинжилгээгээр : агаарын дахь мөнгөн усны хоногийн дундаж агууламж манай улсад мөрдөгдөж буй  зөвшөөрөгдөх хэмжээ болон АНУ-ын Хорт бодис, өвчлөл бүртгэх газраас тогтоосон “Мөнгөн ус байнга хэрэглэдэггүй газарт үүссэн мөнгөн усны алдагдлын дараа хүн амыг суурьшуулж болох хязгаар” -аас бага; инженерийн болон гар хийцийн худгууд, цэвэр усны төвлөрсөн шугамын усанд мөнгөн ус , цианид илэрээгүй ; хөрсний 20-30см, 50-60см, 80-100см –ийн шатлалтай гүнд хийсэн шинжилгээгээр “Мич” ХХК-ийн ажлын байрны доторхи хөрснөөс бусад газарт мөнгөн ус, цианид илрээгүй  дүн тус тус гарсан болно. 

Хонгор сумын төвийн хэмжээнд инженерийн болон гар хийцийн 90 гаруй худаг  байдаг бөгөөд сумын төвийн 31 обьектыг хангадаг гүний 1 худгийг эрүүл ахуйн шаардлага хангахгүйн улмаас түр хааж, эдгээр хэрэглэгчдийн ахуйн хэрэглээний усыг 12 дугаар байрны дэргэдэх гүний худгаас, ундны усыг Дархан-Уул аймгаас зөөвөрлөж хангаж байна. Бусад айл өрхүүд өмнө ашиглаж байсан гүний болон гар худгийн усаа хэрэглэж байгаа юм. 

Хуучин ашиглаж байгаад хаагдсан худагт шавхалт хийж, тодорхой хугацаагаар хяналт ажиглалт хийсэн ба одоо засварлаж, ашиглалтад оруулаад хүлээлгэн өгөөд байна. Мөн Засгийн газраас  сумын төвийн шинэ ундны усны эх үүсвэр гаргахад 380 сая төгрөгийн асуудлыг шийдвэрлэж өгсөн.

Энэ хугацаанд давхардсан тоогоор нийт 2608 хүнийг эмнэлэгийн үзлэгт хамруулан, шаардлагатай эрүүл мэндийн тусламж үйлчилгээг үзүүлж, химийн хордлогод өртсөн байж болзошгүй, хордлогын шинж тэмдэг илэрсэн хэмээн сэжиглэгдэж буй иргэд, химийн бодисыг саармагжуулахаар голомтод ажилласан холбогдох байгууллагын ажилтнууд зэрэг нийт 150 хүнийг түүвэрлэн тэдний цусанд мөнгөн ус ба цианид, шээсэнд мөнгөн ус тодорхойлох шинжилгээг БНСУ-ын Сөүл хотын Их сургуулийн эмнэлгийн лабораторид хийлгэхэд цусанд мөнгөн усны агууламж 10 мкгр/л-ээс бага үзүүлэлт буюу хэвийн хэмжээнд байсан. Өвөр Монголын Өөртөө Засах Орны Хөх хотын Нутагшмал өвчний хяналт, эрдэм шинжилгээ, судалгааны төвийн лабораторит илгээсэн 140 хүний цусны ийлдсэнд цианид илрүүлэх химийн шинжилгээ хийхэд цианид огт илрээгүй байна. Түүнчлэн тэдгээр хүмүүсийн шээсэнд мөнгөн усны агууламж хордлого үүсгэх босго түвшингээс доогуур буюу хэвийн үзүүлэлттэй гарлаа.

2007 оны 9 дүгээр сарын 22-25-ны өдрүүдэд дотор, арьс, хүүхэд, мэдрэл, чих хамар хоолой, нүд, сэтгэц, халдварт, хордлого судлаач, хэт дуран авиа, зүрх судасны эмч зэрэг нийт 51 эмчийн бүрэлдэхүүнтэй багийн хийсэн эмнэлгийн үзлэгт 1700 гаруй хамрагдаж, эдгээрээс 900 гаруй хүн харьцангуй эрүүл хэмээн оношлогдсон байна. Тус сумын хүн амын дунд илэрсэн өвчлөлийн хамгийн их хувийг хоол шингээх эрхтний эмгэг эзэлж байгаагийн дийлэнх хувийг цөсний замын үрэвсэлт өвчин болон ходоод гэдэсний үрэвсэлт өвчин эзэлж байна. Халдварт ба шимэгч өвчин давхардсан тоогоор нийт 134 тохиолдол бүртгэгдсэний 111 тохиолдол нь хамуу, 112 нь тэмбүү байв. Арьс халимын өвчин нийт 229 хүнд, амьсгалын тогтолцооны эмгэг 269, мэдрэлийн тогтолцооны эмгэг 168 хүнд тус тус илэрчээ. 

2007 оны 9 дүгээр сарын 29-ний байдлаар Хонгор сумын хэмжээнд нийт 53 эх эсэн мэнд амаржсан ба өнөөдрийн байдлаар сумын төвд 10 жирэмсэн эх хяалтад байна. 

2007 оны 5-9 дүгээр сарын байдлаар нийт 321 хүн хордлогын шинж тэмдэгтэй гэж сэжиглэгдсэний 293 нь 5 дугаар сард, 2 нь 6 дугаар сард, 4 нь 7 дугаар сард, 22 нь 8 дугаар сард  тус тус бүртгэгджээ. 2007 оны 9 дүгээр сарын 21-25-ны өдрийн үзлэгийн үеэр химийн бодисын хордлогын шинэ тохиолдол илрээгүй ба “Мич” ХХК-д алт угаах ажил эрхэлж байсан 7 хүнд эмнэл зүйн шинж тэмдгээр мөнгөн усны архаг хордлогын хөнгөн хэлбэр байж болзошгүй нь тогтоогдож, эдгээр хүмүүсийн 5 нь Цэргийн төв эмнэлгийн дэргэдэх Хордлогын яаралтай тусламжийн үндэсний төвд эмчлэгдэж байна. 

Эрүүл мэндийн тусламж, эмчилгээг сумын эмнэлгийн түвшинд хордлого тайлах эмчилгээг өндөр мэргэжлийн эмч нарын зөвлөгөө, зааврын дагуу явуулах, гурав дахь шатны эмнэлгийн өндөр мэргэжлийн эмч нарыг газар дээр ажиллуулах маягаар эмчлэх, эрүүлжүүлэх, хяналтад авах арга хэмжээг зохион байгуулж байна. Арьс харшлын эмч нар нийт хамуу өвчтэй хүмүүсийг эмчилгээнд хамруулж, 11 хүндэрсэн хамуутай хүмүүсийг хэвтүүлэн эмчилж, нийт 471 хүнд тосон түрхлэг олгож, 80 хүнд боолт хийн, 313 хүнд эмийн эмчилгээ хийж, өвчтөн, тэдний гэр бүлийнхний нийт хувцас, хэрэглэлийг ариутган халдваргүйжүүлж, 34 нэрийн нийт 2032 кг хувцас, хэрэлсийг ариутгасан байна.


Хонгор суманд 2007 онд 248.8 га-д талбайд тариалалт хийгдсэнээс химийн хорт бодисоор бохирдсон газрын ойролцоох  5,7 га-д төмс, хүнсний ногоо тариалсан байна.


Эрсдэлтэй нөхцөл байдлыг судлах зорилгоор 4 удаа 11 нэр төрлийн хүнсний ногоо, 1 төрлийн жимснээс нийт 253 дээж авч шинжлэхэд нэр бүхий  7 иргэний талбайгаас авсан ногоонд мөнгөн ус 0,02 мг/кг -аас бага, ОХУ-ын Буриад улсын Эрүүл ахуй, халдвар судлалын төвд хийгдсэн шинжилгээгээр манжин, байцаанд энэ үзүүлэлт 0.002 мг/кг-аас бага, Мал эмнэлэг, ариун цэврийн төв лабораторид суурилуулсан LEMUX багажаар хийсэн шинжилгээгээр мөнгөн ус байцаа, манжинд 0.0003-0.0017 мг/кг илэрсэн нь ОХУ-ын хүнсний түүхий эд, бүтээгдэхүүний чанар аюулгүй байдалд тавих эрүүл ахуйн шаардлагын зөвшөөрөгдөх хэмжээтэй харьцуулахад 10-67 дахин бага гарлаа.

 Болзошгүй эрсдлээс урьдчилан сэргийлэх зорилгоор Дархан-Уул аймгийн Засаг даргын тамгийн газраас Хонгор сумын төвд тариалсан нийт 136.8 тн хүнсний ногоог зохион байгуулалттайгаар хураан авсан бөгөөд үүний  40.3 тн нь шинжилгээгээр мөнгөн ус, цианид илэрсэн нэр бүхий 7 айлын ногоо  болно.  

Хордлогын голомтыг устгаж аюулгүй болгосноос хойш мал, амьтан дахин хордлогын шинж тэмдэгтэй өвчлөөгүй, хорогдоогүй байна.

Ард иргэдээс малын өвчлөлтэй холбоотой 35 удаа дуудлага хүлээн авсан, энэ хугацаанд  Хүнс, хөдөө аж ахуйн яамны мал эмнэлгийн газар, Улсын мал эмнэлэг ариун цэврийн төв лабораториос  ажлын хэсэг ажилласан бөгөөд 2 иргэний торой, ишгийг зориудаар нядлан авч шинжлэхэд нитрат, нитрит, мөнгөн ус, халдварт өвчний үүсгэгч илрээгүй ба БНСУ-д хийлгэсэн шинжилгээгээр мөнгөн ус, цианид илрээгүй байна. 


Хонгор суманд 2 үнээ  5 сарын  настай  хээл  зулбасан, үхрээс мэс заслийн аргаар гаргаж авсан тугал нь тархины усан хавантай байсан зэрэг нь мөнгөн ус, цианидын хорлогоос шалтгаалаагүйг шинжилгээгээр тогтоосон. Тухайлбал, хээл хаясан 2 үнээ хоёулаа бруцеллезтой байсан ба уг айлын 13 үхрийн 6 нь бруцеллезтой байжээ. 

Хонгор суманд үүссэн мөнгөн ус, цианидын бохирдлыг арилгахад багагүй бэрхшээл тохиолдлоо. 

Ялангуяа биологийн гаралтай бүтээгдэхүүн, хүн малын био шингэнд мөнгөн ус, цианид тодорхойлох багаж тоног төхөөрөмж байхгүйгээс олон тооны шинжилгээг гадаад орнуудад явуулж шинжлүүлсэн. Энэ байдалд Засгийн Газар дүгнэлт хийж, нөөц хөрөнгөөс 60 гаруй сая төгрөгийн хөрөнгө гаргаж Япон улсад үйлдвэрлэсэн  мөнгөн ус тодорхойлох багажийг авч, шинжилгээ хийж эхлээд байна.   

Бохирдлын голомтыг иж бүрэн устгах зорилгоор сумын төвийн нийт иргэдийн дунд санал асуулга явууллаа. Үүнд нийт 328 өрх хамрагдаж, үүний 43 өрх урьд нь болон одоо хүдэр баяжуулсан, 9 нь мөнгөн ус, цианид хэрэглэж байсан, мөн Хараа голын орчим, хогийн цэг, өндөр улаан байшин, спиртийн үйлдвэр, колонкийн наад толгой гэсэн газруудад бохирдсон газрууд байгаа гэсэн хариултыг өгсөн байна. Эндээс харахад Хонгор сумын иргэд одоо ч мөнгөн ус, цианид хэрэглэж, шинэ голомтуудыг үүсгэж  байна гэж хэлж болохоор байгаа юм. 


9 дүгээр сард хийсэн шинжилгээний дүнг үндэслэн мөнгөн ус шинээр илэрсэн нийт  2561 м2  талбайд саармагжуулалт хийлээ. 

Дэлхийн эрүүл мэндийн байгууллагаас орчны эрүүл мэндийн нөлөөллийн үнэлгээ, хордлогын шалтгааныг тогтоох 2 шинжээчийг урьж, орчны эрүүл мэндийн чиглэлээр 1 шинжээч ирээд одоо ажиллаж байна. Урьдчилсан үнэлгээгээр Хонгор суман дахь голомтыг саармагжуулах үйл ажиллагаа сайн хийгдсэн, эрүүл мэндийн тусламж үйлчилгээ үр дүнгээ өгч байна гэж ингэж дүгнэсэн байна.

10 дугаар сарын 16-наас хордлогын чиглэлийн мэргэжилтэн ирэхээр төлөвлөгдөөд байна. 

Асуулга тавьсан гуравдугаар асуудал Хонгор сумын иргэдийг нүүлгэн, шилжин суурьшуулах шаардлага болон боломжийн талаар асуусан байгаа.

Энд нэгдүгээрт нь  Хонгор сумын ус, агаар, хөрсөнд 2007 оны 4, 5 дугаар сард цианид, мөнгөн ус алдагдсаныг саармагжуулсны дүнд холбогдох мэргэжлийн байгууллагаас хийсэн орчны шинжилгээний үзүүлэлтүүд хэвийн хэмжээнд хүрсэн . 

Хоёрдугаарт нь химийн хордлогын шалтгаан тодорхой, хордлогын шинэ тохиолдлын тоо сүүлийн саруудад буурч, 9 дүгээр сард шинэ тохиолдол бүртгэгдээгүй байна.   

Хордлогын шинж тэмдэгтэй хүмүүсийн цусанд мөнгөн ус, цианид хордлогын тунгийн хэмжээнд илрээгүй, шээсэнд мөнгөн ус хэвийн хэмжээнд байна.

Дөрөвдүгээрт нь хордлогын шинж тэмдэг бүхий хүмүүсийг бүрэн хяналтанд авч, эмчлэн эрүүлжүүлэх үйл ажиллагаа үр дүнтэй хийгдэж байгааг тус тус үндэслэн  Хонгор сумын хүн амыг нүүлгэн шилжүүлэх шаардлагагүй гэж үзэж байна. 

Анхаарал тавьсанд баярлалаа.
Д.Лүндээжанцан: - И.Эрдэнэбаатар сайдад талархлаа илэрхийлье. Асуулттай гишүүд нэрсээ ирүүлье.

Ажлын хэсгийг танилцуулъя, Байгаль орчны сайд И.Эрдэнэбаатар, Д.Туяа сайд байна, Батсэрээдэнэ Эрүүл мэндийн яамны төрийн нарийн бичгийн дарга, П.Даш Онцгой байдлын ерөнхий газрын дарга, Батбаатар Улсын  мэргэжлийн хяналтын газрын дарга, Банзрагч Байгаль орчны яамны Хүрээлэн буй орчны байгалийн нөөцийн газрын дарга, Жамбалжав Эрүүл мэндийн яамны эмнэлгийн тусламжийг удирдах газрын дарга, Д.Батжаргал Улсын мэргэжлийн хяналтын газрын хүнс, хөдөө аж ахуйн хэлтсийн дарга, Л.Жаргалсайхан Байгаль орчны яамны Хүрээлэн буй орчин, байгалийн нөөцийн газрын мэргэжилтэн, Ц.Итгэл Улсын мэргэжлийн хяналтын газрын Ургамал хамгаалал хорио цээрийн хяналтын улсын ахлах байцаагч, П.Доржсүрэн Хүнс, хөдөө аж ахуйн яамны Мал эмнэлгийн газрын орлогч дарга, Б.Оргил Засгийн газрын хэрэг эрхлэх газрын референт, Энхтүвшин Ус цаг уур орчны шинжилгээний газрын дарга, Мягмар Барилга, хот байгуулалтын яамны Барилга, орон сууц, нийтийн аж ахуйн зохицуулалтын газрын дарга гэсэн хүмүүс оролцож байна.

Ингээд асуултаа тавъя. Асуулт асуух хугацаа 3 минут гэдгийг та бүхэн мэдэж байгаа. БМөнхтуяа гишүүн асуултаа эхэлж асууя.

Б.Мөнхтуяа: - Баярлалаа, би товчхон асууя. Цианит, мөнгөн усанд хордсон хүнд ямар хохирол үүсдэг юм бэ, энэ дээр нэг асуулт байна. 

Хоёрт нь, Монгол улсад энэ цианит, натрийг ашиглах зөвшөөрөлтэй 3 компани байдаг гэж би өнгөрсөн 7 хоногт Байгаль орчны яамнаас мэдээлэл авсан, тэгэхээр энэ 3 компани нийтдээ хэдий хэмжээний цианитийг монгол улсад импортоор оруулж ирдэг юм бэ? Хэдэн тонныг.

Гуравт нь болохоор, ер нь саармагжуулалт гэж юуг хэлээд байгаа юм, яаж саармагжуулдаг юм, саармагжуулсан талбайг ирээдүйд ашиглах боломж юу байдаг юм, ер нь яаж саармагжуулдаг юм, саармагжуулалт гэдгийг тодорхойлъё.

Дөрөвт нь болохоор, Бороо гоулд компаний хаягдлын санд Хонгорт саармагжуулсан хөрсийг аваачиж хийсэн гэж ярьж байна, тэгэхээр Бороо гоулд компаний орчимд бол хаягдлын сан гэж байдаг байх нь ээ, эндээ саармагжуулсан тэр  хог хаягдлаа хийдэг байх нь, тэгэхээр аюултай хог хаягдлыг нутгийнхаа хөрсөнд булуулаад байж байх нь байтугай нутаг орноороо дамжиж явахыг хориглоод жагсаал цуглаан болдог, бусад улс орнуудад. Тэгэхээр энэ бороо гоулд гэж компаний оруулж ирж байгаа хэдэн тонн цианит саармагжаад Монгол улсын  хөрсөнд булагдаад байж байгаа юм бэ? Мөн үү? Энэ дээр нэг хариулт өгөөч.

Эцэст нь асуухад улсын хэмжээгээр 3 компани зөвшөөрөл авсан  байна, энэ 3-ыг хориглох боломжтой юу? Жишээлбэл нэг нь энэ Бороо гоулд гэж компани байх, нөгөө 2 нь ямар компани байгаа юм, нэрлэх, энийг тас хориглох боломж байна уу гэсэн ийм асуулт байна.

Д.Лүндээжанцан: - И.Эрдэнэбаатар сайд хариулъя.  Л.Жамбалжав.

Л.Жамбалжав: - Эмнэлгийн тусламжийн газрын дарга Л.Жамбалжав хариулж байна, Мөнхтуяа гишүүний асуултанд хариулъя, цианит мөнгөн ус мэдээж хоёулаа хортой бодис, гэхдээ хүний биеийг хордуулахдаа цианит, мөнгөн ус хоёрын тунгаас шууд шалтгаална, хоёрдугаарт энэ тун мөнгөн ус ямар нэгэн хэмжээгээр үйлчлэхдээ хэр удаан хугацаагаар үйлчилснээс бас шалтгаалдаг ийм байгаа юм. Тэгэхээр энэ Хонгор сумын тохиолдолд бол ерөнхий тэр хордлого болсон гэсэн дор хүмүүст гарсан илэрсэн шинж тэмдэг гэдгээр нь харшлын шинжтэй илрэл болсон байна гэж ингэж үзэж байсан. Гэхдээ одоогоор энэ шинж тэмдэг тийм юм бол байхгүй, эмчилгээ явагдсан. Харин удаан хугацаагаар мөнгөн ус, цианиттай харьцаж байсан тэр Мич компанид ажиллаж байсан, тэнд хөрсний ажил хийж байсан 2 юмуу 5 жил ч байсан байж магадгүй, удаан хугацаагаар ажилласан ийм 7, 8 хүн байгаа юм. Эндээсээ 5-ы нь нэлээд анхаарал татаж үзэж гарч байгаа шинж, ядаргаа ч юмуу, гар нь чичирч байгаа ч юм уу, иймэрхүү байдлаас нь мэдрэл, арьсны талаасаа нөлөөлсөн байж магадгүй гэж үзэж онцгойлон авч шээсэнд нь, цусанд нь шинжилгээ хийж үзсэн. Цусанд илрээгүй боловч шээсэнд нь илрэц гарсан байгаа юм.

Б.Мөнхтуяа: - Би ийм хариултыг хүсээгүй, наадахь чинь бол 3, 4 сар  бид нар энийг ярьж байна. Тэгвэл өндөр дозоор хордсон хүн яах ёстой юм, удамшил, генд нь нөлөө үзүүлэх үү, тэрийг хариулчих /микрофонгүй асуув/.

Л.Жамбалжав: - Өндөр дозоор, цианит бол гэнэтийн юугаар өндөр дозоор бол үхэлд хүргэнэ, бага дозоор бол тодорхой хэмжээгээр эрхтэн системд өөрчлөлт өгч үрэвсэлт өгдөг юмуу, хордлогын шинжээрээ ямар нэгэн шинж тэмдэг илрүүлнэ. Хөнгөн маягийндаа бол амьсгаа нь цочрол өгдөг юмуу, тийм маягаар нөлөөлөх юутай.

Д.Лүндээжанцан: -  3 компани оруулдаг гэж байна, тэрийг хариулаач.

И.Эрдэнэбаатар: - Энэ химийн хорт болон аюултай бодисын тухай хуулийн дагуу Монгол улсын хилээр орж ирж байгаа ийм химийн бодисуудад Байгаль орчны яамнаас зөвшөөрөл өгч байгаа, таны дурдсан тэр 3 компанид бол зөвшөөрөл албан ёсоор өгөгдсөн байгаа. Өөрөөр хэлбэл дэлхий нийтэд хүлээн зөвшөөрөгдсөн арга технологиор үйл ажиллагаа явуулах энэ ажлыг бид хориглох арга байхгүй, харин яаж хяналт тавих вэ гэдэг асуудал байгаа. Түүнээс энийг одоохондоо бид нар зогсоогоод байх шаардлага байхгүй. Энэ асуудалтай холбоод тэр Бороо гоулдын хаягдлын сан гэдэг асуудлыг яръя. Хаягдлын сан гэдэг нь яах вэ гэхээр энэ угаасаа алтыг уусгах аргаар, үндсэн ордыг ингэж ашигладаг дэлхий нийтэд өнөөдөр л хамгийн тэргүүлэх технологи гэж яригдаж байгаа уусгах аргаар энэ Бороо гоулд компани үйл ажиллагаа явуулж байгаа, энэ уусгаад гаргаж авснаас үлдсэн тэр хор хаягдлууды нь төвлөрүүлдэг хаягдлын сан гэж байгаа юм. Энэ хаягдлын сан нь өөрөө байгаль орчинд нөлөөгүй байдлаар хийгдсэн, тусгаарлагдсан ийм зүйл байгаа юм. Ийм ч учраас бид нар энэ рүү энэ цианы бохирдсон хаягдлыг энэ рүү зөөж тэр лүү аваачиж булшилсан байгаа.

Б.Мөнхтуяа: - 3 компаний нэрийг, хэдэн тонны зөвшөөрөлтэй вэ, тэрийгээ хэл гэсэн шүү дээ.

И.Эрдэнэбаатар: - Бороо гоулд компани, нөгөөх нь товчилсон үсэгтэй юу билээ?

Ц.Банзрагч: - 2006 онд 9 компанид зөвшөөрөл өгсөн байсныг энэ онд 3 болгож багасгасан, энэ 3-т одоогийн байдлаар 835 тонн цианит орж ирсэн байгаа, үүний  800 тонн нь Бороо гоулдад, NGP буюу Монгол газар компаний Олон овоот дахь үндсэн орд байгаа, энд 35 тонныг өгсөн, 3 дахь компани Буман трейдэд зөвшөөрөл өгсөн боловч бид нар нэгэнт хураагдсан цианит өгсөн учраас Монгол улсын нутаг дэвсгэр дээр байгаа цианитын хуримтлалыг нэмэгдүүлэхгүй байх зорилгоор хилээс оруулж ирэх хэсэг нь хаагдсан. Одоогийн хэрэгцээгий нь улсын нэгдсэн үзлэгийн дүнгээр хураагдсан цианит өгсөн байгаа.

Б.Мөнхтуяа: - Саармагжуулалт яаж хийдэг вэ? Жишээ нь хаягдлын сан бий болгосон гэж байна, хаягдлын сан  Монгол улсын  тодорхой газар нутгийг хортой хаягдлаар дүүргэхийн оронд газар тариалан эрхлэхэд яах байсан юм? Саармагжуулна гэж юу байдаг юм, тэрийг тайлбарлаад өгөөч.

И.Эрдэнэбаатар: - Энэ манай мэргэжлийн хүмүүс, хаягдлын санг бид өнөөдөр үүсгэчихсэн асуудал биш шүү дээ, энэ үндсэн орд ашиглах болсонтой холбогдуулаад энэ байгууллага зөвшөөрлөө аваад аж ахуйн үйл ажиллагаа эрхлэхдээ энэ алт угаах энэ арга хэлбэр нь ийм байна гэдгийгээ байгаль орчинд нөлөөлөх байдлын үнэлгээ хийлгээд энэ үнэлгээнийхээ дагуу энэ дэлхий нийтэд хүлээн зөвшөөрөгдсөн арга хэлбэр, энэ технологиор үйл ажиллагаа явуулж байна гээд ингээд зөвшөөрөл аваад энэ хаягдлын санг бий болгосон байж байгаа. Хэрвээ  зүгээр яах вэ таны асууж байгаа энэ хаягдлын сан үүсгэж ийм юм хийж байсанд орвол газар тариаланг эрхлэе гэдэг асуудал яригдаж байгааг бол монголд ерөөсөө энэ алтны үндсэн ордыг олборлох, үгүй бол уусгах технологиор үйл ажиллагаа явуулах гэдэг асуудлыг нөгөө хуулийнх нь зохицуулалтуудаар хийж өгсний дараа л яригдах асуудал байхаа. Мэдээж хэрэг энэ дээр зохицуулалт хийгээд зогсоох юм бол бид зөвшөөрөл өгөхгүй шүү дээ.

Б.Мөнхтуяа: - Өөр технологи байдаггүй юмуу?

И.Эрдэнэбаатар: - Одоогийн байдлаар ерөөсөө хамгийн шалгарсан технологи нь ийм л зүйлүүд байдаг юм байна лээ л дээ.

Д.Лүндээжанцан: - Зоригт гишүүн асуултаа асууя.

М.Зоригт: - Энэ асуулгын хариуг хараад байхад 4 сарын 16-нд асуулга нь тодроод 5 сарын 16-наас л ажил эхэлсэн байх юм. Бүтэн сар зохион байгуулалтыг хэрэгжүүлж байж ажлаа эхлүүлдэг, цаг алдсан мэт санагдаад байгаа юм, энэ дээр тайлбар өгөөч, яагаад бүтэн сар хоцорсон юм бэ?

Хоёрдугаарт нь, өнөөдрийг хүртэл хэрэгжүүлсэн их олон арга хэмжээ, их олон хүн ажилласан юм яриад байна л даа. Тэгэхээр өнөөдрийг хүртэл хэдий хэмжээний мөнгө зарцуулчихаад байна, ямар ямар чиглэлээр, цаашид яг энэ асуудалтай холбогдуулж хэдэн төгрөг зарцуулахаар байнаа, нийт үнийн дүнг гаргаж өгөөчээ гэж хүсч байна.

Ер нь би түрүүн сайдын тайлбарыг сонсож байхад нүүлгэн шилжүүлэх тухай судалсан, шаардлагагүй гэж үзсэн гээд хариулчихлаа л даа, өөр асуулт л тавьсан юм л даа. Хэрэв нүүлгэн шилжүүлэх шаардлага гарлаа гэхэд өнөөдөр та нар судалсан байх ёстой шүү дээ.  Хааш нь нүүлгэх вэ, хэдий хэмжээний зардал гарах вэ? Тийм хийсэн судалгаа байна уу? Та нар бол шаардлагагүй гэдэг хариу өгөхийн тулд судалгаа хийсэн байна лээ. Шилжүүлэх шаардлага гарсан тохиолдолд тэд нар чинь бас бэлтгэлтэй байх  ёстой шүү дээ. 4, 5 мянган хүнтэй сумыг нүүлгээд, шилжүүлээд хаа аваачих вэ гээд, тэр чиглэл рүү хийсэн судалгаа, ямар бодолтой байсан бэ гэдэг тэр асуултанд хариулж өгөөч.

Бас нэг асуулт Б.Мөнхтуяа гишүүний асуулттай ойролцоо л доо, яг энэ арга технологиор боловсруулж байгаа нууц, далд үйлдвэрүүд хэд байдаг юм болоо?  Миний санаж байгаагаар  ихэвчлэн уулаар нь зөөж аваачаад өөр газар яг энэ технологиор угаагаад байна гэж сонсогддог шүү дээ. Мич компанитай адилхан, 3 компани зөвшөөрөл авсан гэх боловч зөвшөөрөлгүй, нууцаар далд ажиллаж байгаа 300, 500 байна уу, мянга байна уу, энэ талаар хийсэн судалгаа, эрэл хайгуул байна уу гэж асуумаар байна. Ийм 4 асуулт асууя. 

Д.Лүндээжанцан: - Хариулъя.

И.Эрдэнэбаатар: - Ер нь нэгэнт эхнээсээ энэ үйл ажиллагааг мэргэжлийн химийн хорт болон аюултай бодисын бодлого зохицуулалтын үндэсний зөвлөлөөс газар дээр нь үзээд эхнээсээ энэ бол тодорхой байсан, энэний аюулын зэрэглэл ч гэсэн тодорхой байсан, ийм учраас энэ дээр нүүлгэн шилжүүлэлт хийх болон бусад ямар  нэгэн ард иргэдэд болчимгүй, таагүй мэдээ түгээх, тараах, энэ тал дээр бодож ажиллах ийм шаардлага байхгүй байсан учраас нүүлгэн шилжүүлэхтэй холбогдсон асуудлуудыг энэ үеэс нэг их хөндөж яриагүй, сүүлийн үед энэ хэвлэл мэдээллийн хэрэгслүүдээр гарсан янз бүрийн зүйлүүдтэй холбогдуулаад хэрвээ энэ зүйл, бид бас сүүл рүүгээ энэ ер нь юу болоод байна вэ гэдэг асуудлуудыг ярьж байсан. Хэрвээ ийм тохиолдол гарвал хэдэн хүнийг хаашаа, яаж шилжүүлэх ёстой юм, тэгэхээр энд нэгэнт шаардлага байхгүй байсан учраас энэ асуудлыг хөндөж яриагүй. Хэрвээ тийм тохиолдол байсан бол мэдээж хэрэг аль болохоор ямар хэмжээний бага зардал гарахаар хүмүүст бага чирэгдэл гарахаар зохион байгуулахаар л байсан байж таарах байх.

Ер нь зүгээр энэ 3 компанид зөвшөөрөл өгсөн, тэрийг тойроод асуугаад байна л даа, өөр олон газрууд байна уу гээд, өөр олон газрууд байна гэдэг нь яг бид нарт үйлдвэрлэлий нь явуулж байгаа, том хэмжээгээр ихэнхий нь таслан  зогсоосон. Магадгүй сүүлийн үед шинээр гарч ирж байхыг бид үгүйсгэхгүй байна. Хувь хүмүүс энийг хэрэглээд байна гэсэн  мэдээллүүд ирж байна. Хувь хүмүүс эргээд гар аргаар олборлож байгаа, нэг талд нь зогсоохоороо нөгөө газар руугаа меграци хийж нүүж очиж байгаа ийм тохиолдлууд зарим нь замдаа явж байгаад машин тэрэгтэйгээ хүдэр ачиж явж байгаад баригдаж байгаа, хураагдаж байгаа ийм тохиолдлууд байна. Хаана аваачих гэж байна гэвэл бид тийм тийм газар руу, Мандал руу явж байна, Баянхонгороос явж байгаа тохиолдлууд илэрч байна. Ер нь 5 байгууллагаас энэнтэй холбогдуулаад Байгаль орчны яам, Улсын мэргэжлийн хяналтын газар, Онцгой байдлын ерөнхий газар, Үйлдвэр, худалдааны яам, Цагдаагийн газартай хамтраад энэ арга хэмжээг зохион байгуулсан, энэ ажлын үр дүнд нийтдээ 140-өөд хүдэр боловсруулдаг тээрмийг хураасан байгаа шүү дээ. Энэ тээрмүүдийг хураасан, өөрөөр хэлбэл ийм хэмжээний үйлдвэрлэл явуулахад бид нар үйл ажиллагааг бид нар таслан зогсоож чадлаа гэсэн үг.

Д.Лүндээжанцан: - Ерөнхий сайд хариулъя.

М.Энхболд: - М.Зоригт гишүүний эхний асуултанд хариулъя. 4 сарын 23-ны өдөр 2 үхэр, хонь үхсэн тухай мэдээллийг онцгой байдлын газарт тийм мэдээлэл ирсэн, яг тэр өдөрт нь С.Отгонбаяр сайдаар ахлуулсан Засгийн газрын ажлын хэсэг  газар дээр нь очиж ажиллуулсан юм. Саармагжуулах ажил 5 сарын 16-наас 28-ны өдрүүдэд болсон гэдгээр Хонгор суманд үйл ажиллагаа эхэлсэн гэж ойлгож болохгүй. 23-ны өдрөөс эхлээд газар дээр нь ажилласан ажлын хэсэг хүмүүсийг эрүүл мэндийн үзлэгт хамруулах, тэр үйлдвэрлэлий нь зогсоох, тодорхой хил хязгаар тогтоож, холбогдох арга хэмжээнүүдийг авах энэ ажлаа эхэлсэн.

Саармагжуулах ажил яагаад оройтсон бэ гэхээр ер нь цианийн хүчлээр ашигласан газар, мөнгөн усаар хордсон газрыг саармагжуулах ямар арга байдаг талаар яг тухайн үед бас манай мэргэжлийн байгууллагууд шууд арга технологий нь сайн нарийн мэдэхгүй байсан. Тэгээд тэрийг алт олдворлодог үйлдвэрүүдээс, холбогдох хүмүүсээс асууж тэр детокс гэдэг бодисыг холбогдох байгууллагуудаас нь эхний ээлжинд циани хэрэглэдэг газруудаас 60 билүү 80 литрийг авч саармагжуулах ажил эхэлсэн юм. Тэрнээс бүтэн сар бол тэнд ажиллаагүй хэрэг байхгүй. Тэр үхэр, хонь үхсэн өдөр нь Засгийн газрын ажлын хэсэг очиж ажилласан.

Түүнээс хойш ч гэсэн ер нь Засгийн газар Хонгор сумын асуудлаар ер нь анхаарлаа хөндийрүүлээгүй гэж бид үзэж байгаа, Засгийн газрын хуралдаанаар хэд хэдэн удаа байдлыг сонсож байсан, 7 сар, 8 сард ч тодорхой мэргэжлийн байгууллагын зөвлөмжийн дагуу тодорхой тодорхой хугацааны дотор агаар ус, хөрсний дээжийг байнга авч шинжилж явж байсан.

Д.Лүндээжанцан: - Зардал, мөнгө асуугаад байсан, зардал мөнгөн дээр хэлэх үү, хэдэн сая төгрөг зарцуулчихаад байна, цаашид хэдийг гаргах гээд байна гэсэн.

М.Энхболд: - Зардал мөнгөний хувьд салбар салбарынхаа шугамаар нэлээд хэмжээний хөрөнгө гарсан, нэгтгэж яг үзэж тоог өнөөдөр хэлэх боломжгүй байна, салбар салбараараа манай сайд нар өөрсдийнхөө гарсан зардлыг тодорхой хэлчих байх. Цаашид эхний ээлжинд өнөөгийн нөхцөлд цианийн хордлогыг тогтоодог багаж, хэрэгслийг авах асуудал дээр Засгийн газар анхааралтай хандаж, бас судалгаа хийгээд 2, 3 багаж дээр тодорхой санал тусгаж байгаа зүйл бий. Тэрэн дээр мэргэжлийн байгууллага саналаа өгвөл Засгийн газар нөөцөөс хөрөнгий нь гаргаад цианийн хордлогыг тогтоодог багажийг авна гэж бодож байгаа.

Мөнгөн усны хордлого тогтоодог хамгийн сүүлийн үеийн багажийг 60 мянга орчим доллар, 70 орчим сая төгрөгт авсан тэр багаж үйл ажиллагаагаа эхлээд явж байгаа.

Д.Лүндээжанцан: - Д.Туяа сайд хариулъя.

Д.Туяа: - 2007 оны 5-10 дугаар сарын хугацаанд Хонгор сумын хүн амын дундах химийн хорт бодисын нөлөөллийн улмаас үүдэн авч буй арга хэмжээнд өнөөдрийн байдлаар нийт 65 сая төгрөгийг зарцуулаад байна, эрүүл мэндийн чиглэлээр, үүний 50 орчим сая төгрөг нь улсын төсвөөс 3-5 сая гаруй төгрөг, орон нутгийн төсвөөс 12 сая төгрөг дэлхийн эрүүл мэндийн байгууллагаас санхүүжүүлээд ингэж гаргаад байгаа юм.

Д.Лүндээжанцан: - Байгаль орчны яам, Мэргэжлийн хяналт, онцгой байдал гээд байгаа л байх л даа.

Д.Батбаатар: - Улсын мэргэжлийн хяналтын газар, яг өнөөдрийн байдлаар бол бид одоо ч гэсэн бас хяналтаа тавьсан хэвээр байгаа, энд манайхаас анх энэ нөхцөл байдал үүссэн өдрөөс эхлээд мэргэжлийн баг хүмүүсээ явуулж ажиллуулсан томилолтын зардал, лабораторит өгсөн  шинжилгээний төлбөр гэх мэтийн зардлууд гарсан байгаа. Яг одоо өнөөдөр нэгтгэсэн байдлаар авч үзээгүй байна. Ойролцоогоор шинжилгээний үнийн дүнг нэхэмжлэхэд 4-5 сая төгрөг нэхэмжлээд байж байна, томилолтын зардал, бусад зардлуудыг нэмэхэд тодорхой тоо гаргаж болно.

Д.Лүндээжанцан: - Тэрийгээ гаргаж өгөх юм байна. С.Ламбаа гишүүн асуултаа асууя.

С.Ламбаа: - Би 2-хон асуулт асууя. Би нэг зүйлд эмзэглээд байгаа юм л даа. Янз бүрийн шатанд хичнээн ч олон сар ярив. 111 тохиолдол нь хамуу, 112 нь тэмбүү, арьс халимын өвчин нийт 229 хүнд, амьсгалын тогтолцооны эмгэг 269, мэдрэлийн тогтолцооны эмгэг 168 хүнд тус тус илэрчээ гэсэн байна.  Ер нь одоо энэ сумын ард түмний иргэн хүний нэр хүнд гэдгийн асуудал та нарт ер нь хамаагүй юу? Өөрөөр хэлбэл энэ суманд амьдарч байгаа хүмүүс бол би Хонгор суманд амьдардаг хүн гэж хэлэх эрх байхгүй шүү дээ, одоо. Ингээд зүгээр долоон шидээр нь дуудаад, тоо тавиад зарлачихаад энд ер нь ямар бодлого барьж байна вэ? Би бол энд маш их эмзэглэж байгаа шүү дээ, Хонгор суманд хүн амьдрах нөхцөл одоо байхгүй. Яагаад гэхээр тэнд байгаа улсууд сэтгэцийн өвчтэй, ерөөсөө болохоо байсан улсууд болчихлоо шүү дээ. Хэдийгээр тоо нь цөөхөн мэт харагдаж байвч энэ бол зүгээр нэр хүндэд асар их том халдлага бол харагдаж байна. Өнөөдөр ч уншаад байна шүү дээ. УИХ-ын индэр дээрээс. Энийг ер нь одоо юу гэж үзэж байгаа юм?

Хоёрдугаарт, нүүлгэн шилжүүлэх шаардлагагүй гэж үзэж байна л даа. Би тийм байж болноо, тэрийг зөвшөөрч байна. Гэхдээ И.Эрдэнэбаатар сайдын мэдээлсэн мэдээлэл дотор их сонин юм хэлэх юм. Би урьдахы нь уншаад яршиг цаг барахын нэмэр, эндээс харахад Хонгор сумын иргэд одоо ч мөнгөн ус, цианит хэрэглэж, шинэ голомтуудыг үүсгэж байна гэж хэлж болохоор байгаа юм. Тэгээд ингэж хэлчихээд одоо яана гэх гээд байгаа юм? Энэ ярьж байгаа юм нь, гаргаж байгаа дүгнэлттэй зөрчилдөж ерөөсөө болохгүй шүү дээ. Энэ дээр чинь бас ажлын хэсэг ажиллаж УИХ-ын индэр дээрээс уншиж байгаа юм биз дээ. Тэгээд одоо болтол үргэлжлээд илрээд байгаа юм бол яах гээд байгаа юм, саармагжуулсан гээд явах гээд байгаа юмуу, нүүлгэн шилжүүлэхгүй байж болно, энэнийхээ талаар хэлээд өгөөч. Цаашид яах гээд байгаа юм бэ?

Ер нь бол асуудалд бол нэлээд нухацтай хандахгүй бол иргэн хүний эрх, эрх чөлөө, хуулиар олгогдсон алдар нэр энэ юманд халдашгүй байна гэдэг бол хамгийн чухал, энэ тал дээр манай мэргэжлийн улсууд ямар байдлаар хандаж байгаа юм бэ? Би бол саяын ярианаас энэ их олон тоонуудыг хараад үнэхээр эмзэглэж байна л даа. Энд тэндгүй л ийм тоо.

Д.Лүндээжанцан: - Тайлбар өгье, ажлын хэсэг.

Л.Жамбалжав: - С.Ламбаа гишүүний асуултанд хариулъя. С.Ламбаа гишүүний эмзэглэж байгаатай бид санал нэг байна. Гэхдээ үнэхээрийн энд гамшиг болоод өчнөөн олон мянган хүн хордчихлоо гэдэг тоо гаргаад яриад байснаас яг амьдрал дээр бид 51 мэргэжлийн эмч очиж үзлэг хийгээд эрүүл мэндийн бүтцэд байгаа эмгэг нь ийм байна гэдгийг гаргаж ирсэн. Гэхдээ хэн нь өвчтэй гэдгийг хэлээгүй байгаа, энийг нууцалж байгаа. Өнөөдөр хамуу байхгүй, хамуутай байлгалаа гээд гадуур хэвлэл радиогоор загнаад байгаа л даа, тэгэхээр 111 гэдэг тоог нэрээр нь Доржийн Дондог, Самдангийн Лувсан гээд бүгдийнх нь нэр жагсаалттай байгаа, тэмбүү ч гэсэн  зуун арван хэдээрээ байж байгаа, энийг хэлүүлэх шаардлага байхгүй байх гэж бодож байна л даа. Үнэхээр энэ хордлого байж уу, үнэхээр энэ дотор бас ийм өвчин байж уу гэдгийг өвчлөлийн бүтций нь бид гаргаж ирсэн юм.

Улс орны хэмжээгээр сүүлийн үед арьсны халдварт өвчин, бэлгийн замын өвчин ихдэж байгаа гэдгийг хэн болгон мэдэж сэтгэл өвдөж байгаа асуудал л даа, тоон үзүүлэлтээрээ гаргасан  байгаа.

Д.Лүндээжанцан: - Эмчлэн эдгэрүүлэх ажлыг нь давхар хийж яваа юм байгаа биз дээ.

Л.Жамбалжав: - Эрүүлжүүлэх ажлыг сая 9 дүгээр сард нэлээд 20-иод эмч нарын бригадтайгаар явуулсан. Эрүүлжүүлэх ажил одоо ч гэсэн хяналтанд явж байгаа, өдөрт 3, 4 хүн үзүүлж байгаа, 14 эмч ажиллаж байгаа, 3, 4 өвчтөн нь бол өөр  өвчнөөр, өөр хордлогын биш, одоогоор шинээр хордлогоор илэрсэн хүн байхгүй байна. Гэхдээ хордлоготой иргэд илрээд байгаа нь эмчийн оношоор бол бодит үзлэгээр өвчний үгүйлж байгаа байдлаар нь, биенд илэрсэн шинжээр нь, хордлогод ийм үед ийм хордлогын шинж гардаг гэдэг төстэй байдлаар нь онош тавьж ийм болох талтай гэж үзэж байгаа болохоос яг чи бол яг мөнгөн усаар тэгээд хордсон байна гэж батлах үнэхээрийн нөхцөл байхгүй байгаа шүү дээ.

Тэгэхээр өнөөдрийн энэ тоон үзүүлэлт, баримтууд бол УИХ-ын эрхэм гишүүд, та бүхэд үнэн бодит байдал талаас нь бид мэдээлж байгаа юм. Энэ нь цаашаа гараад цацагдах нь өөр асуудал байх л даа.

Д.Лүндээжанцан: - И.Эрдэнэбаатар сайд, дахиад мөнгөн ус ашиглаад байна уу?

И.Эрдэнэбаатар: - Би С.Ламбаа гишүүний асуултанд хариулъя, ярьж байгаа 2 юм зөрөлдөөд байна гэж, тэгэхээр яг энэ Мич компаний үйл ажиллагаа явуулсан шиг ийм том голомт байхгүй, гэхдээ жижиг голомтууд илэрч байна. Өөрөөр хэлбэл бид нар айл өрхүүдэд санал асуулга явуулаад та нар сүүлийн ямар хугацаанд энэ цианит, мөнгөн ус хэрэглэсэн, алт боловсруулах байдаг юмуу, ийм гар аргаар алт боловсруулах үйл ажиллагаатай орооцолдсон бэ гэхэд 43 айл өрх ямар нэгэн байдлаар оролцсон байна, өөрөөр хэлбэл энэ нөхдүүд чинь зарим нь мотоциклтой нь мотоциклдоо суугаад, зарим нь найз нөхдийгөө дагаад ийм үйл ажиллагаа явуулж байгаа байдаг юмуу, энэ газрууд руу очдог, буцаж ирдэг ийм зүйлүүд байна. Зарим нь авчирч уур нүдүүрээр нүдэж байсан  тохиолдлууд илэрсэн учраас ийм жижиг жижиг голомтууд байна, энэ бол тэртэй тэргүй монгол даяар ний нуугүй ярихад энэ үндсэн ордын илэрцтэй энэ хэдэн газруудад түгээмэл байгаа зүйлүүд ээ. Бид ийм байдлыг УИХ-ын гишүүдээс нууцлаад байх шаардлагагүй гэж ингэж үзэж байгаа.

Д.Лүндээжанцан: -  Л.Гансүх гишүүн асуултаа асууя.

Л.Гансүх: - Засгийн газар анхнаасаа энэ гамшигт бэлэн бус байсан л даа. Тэгээд нэг үер болоод өнгөрчихлөө, тэгээд үерээр урсаж ирсэн шороогий нь зайлуулаад за баярлалаа, баяртай гээд явсан, ийм сэтгэхүйтэй байснаас болоод энэ алдаа гарсан байгаа юм. Тийм учраас алдаагаа хүлээж сурах хэрэгтэй, бид алдсан гэдгээ бас хэлж сур. Тэгээд гамшгийн дараа шат дараатай олон шатны арга хэмжээ авах ёстой л доо. Тэгээд тодорхой түвшинд энэ ажлыг аваад доод албан тушаалтнууддаа хаясан, жишээлбэл мэргэжлийн хяналтын хэдэн байцаагч ч юмуу, онцгой байдлын хэдэн байцаагчид хаяад сайд дарга нар нь энд тэр чигээрээ өөр асуудлуудад анхаарлаа хандуулаад, тэгээд энэ чинь удаан үйлчилгээтэй хор үйлчилж байгаа шүү гэдгийг ерөөсөө ойлгоогүй байсан байхгүй юу. Одоо л тэр 7 сарын халуунаас хойш 8 сарын эхний халуунаас хойш хүмүүс илүү бие нь өвдөөд эхлэнгүүт асуудал руугаа орж эхэлсэн  шүү дээ. Тэгээд тэр  тугал төрөөд, гахай нь яагаад ирэхээр л асуудал руугаа орж эхэлсэн шүү дээ.

Тэгэхээр энэ дээр одоо аюулын харанга дэлдсэн энэ асуудал дээр бид нар ч хууртагдсан байсан, тэгээд энэ дээр одоо хэдүүлээ юу хийх вэ гэхээр цаашид энэ асуудал дахин гарч ирвэл ямар байх вэ гэдэг талаасаа нэлээд байгууллагууд анхааралтай ажиллаж байгаа гэдэгт найдаж байна. Ардчилсан намын зөвлөл ч гэсэн энэ асуудлаар Ерөнхий сайдад хандаад Засгийн газарт  шаардлага гаргаад мэргэжлийн лабораторитой, аргачлалтай, мэргэжилтнүүдтэй бол гэх мэтчилэн олон зүйл шаардсаны үр дүнд эхний мөнгөн ус үздэг багаж нь орж ирээд одоо л нэг үзэж эхлэх гэж байгаа юм шиг байна, 70-аад сая төгрөгөөр орж ирсэн, сайн байна.

Тэгээд энэ дээр хамт холбогдуулаад 2, 3 юм асуучихъя, Мал эмнэлгийн газрынхнаас энэ бруцеллёзтой мал хээл хаявал цусан хээлтэй үедээ хаядаг гэж яриад байгаа юм, эмч нар, эсвэл зүгээр төрдөг, гэхдээ өөрөө бруцеллёзтой төрдөг, үс нь зүгээр байдаг гэж яриад байгаа байхгүй юу, энийг тайлбарлаач. Дээр нь олон шувууд одоо болтол үхээд байгаа байхгүй юу, яагаад тэр шувууд үхээд байгаа юм бэ, энэ дээр та нар тайлбар байна уу?

Өнөөдөр гэхэд Ганбаатарын Энхтөр гэдэг залуу ярьж байгаа, эмч нар үзсэн үү, үгүй юу, тэрэн дээр Жамбалжав эмч хэлээрэй, одоо болтол, өнөөдөр болтол ухаан алдаж унаад байна гэж байгаа, тэр юу вэ гэхээр цианитын шламыг зөөсөн залуу гэж байгаа, тэр хүн одоо яасан, та нар энд авчраагүй, одо Хонгорт ухаан  алдаж унаад байгаа гэж над руу утсаар ярьж байгаа байхгүй юу. Тэгээд энэ хүнсний ногоонуудыг бааханыг хурааж авсан гэж байгаа, тэгэхээр энэ ногоонуудыг Засгийн газар устгалд оруулаад мөнгий нь өгнө биз дээ, энэ талаар байр сууриа хэлчих хэрэгтэй. Дээр нь хэдэн үнээ, тоорой ч бил үү, гахай ч билүү устгаад байгаа гэсэн, тэрнийхээ мөнгийг өгч иргэдийг хохиролгүй болгох юм байгаа биз дээ.  

Цаашид энэ эрүүл мэндийн тал дээр ямар арга хэмжээнүүд авах вэ гээд, тэгээд бид нар нөгөө энэ асуудлаар Дэлхийн эрүүл мэндийн байгууллага, Нэгдсэн үндэстний байгууллага, гэх мэтийн олон гадаадын байгууллагуудтай уулзахад тусламж өгөхөд бэлэн байна, Засгийн газар бичгээ өгвөл болно гэсэн шүү дээ, тэр асуудлын дагуу мэргэжилтнүүд ажиллаж байгаа юм байна гэж бодож байна. Тэгэхээр энэ дээр ямар сүүлийн мэдээлэл байна вэ?

Д.Лүндээжанцан: - Хариулъя даа. Мал эмнэлэг бруцеллёзтой тугал яадаг юм гэдгийг хариул.

П.Доржсүрэн: - Л.Гансүх гишүүний асуултанд хариулъя.  Бруцеллёз гэдэг бол малын хээл хаялт, сувайралтанд нөлөөлдөг өвчнүүдийн нэг. Ийм өвчин. Энэ өвчний хувьд бол малчны сууриас 13 үхрээс 6-гий нь шинжилж, бруцеллёзтой гарсан, хээл хаясан 2 үнээнээс нь бруцеллёз гарсан гэдгийг нэгдүгээрт хэлмээр байна.

Энэ хээл яадаг вэ гэхээр үхэр дунджаар 270 хоног хээлт хийдэг, тэгээд энэ хаясан хээл бол ерөнхийдөө 150 хоногийн настай, өөрөөр хэлбэл 5 сар гаруй настай ийм хээл байсан, хээл хэдийд үстэй гардаг юм гэхээр   сүүлийн төрөхөөс 2 сарын үед хээл үс ургаж эхэлдэг, ийм учраас энэ хээл бол мөнгөн ус буюу бусад цианитын хордлогын шалтгаанаар энэ хээл хаялт бишээ, энэ бол зулбадсы нь бид нар Солонгос улсад явуулсан, Монголд өөрийн лабораторид шинжилгээ хийлгэсэн, энүүгээр бруцеллёз гэдэг нь баталгаатай хийгдсэн ийм зүйл байгаа юм, нэгдүгээрт.

Хоёрдугаарт нь, шувууны асуудлыг бас ярьж байгаа, бид газар дээр нь очоод шувуу үхсэн гэсэн мэдээллийн дагуу нэлээд улаан шувууг шинжилгээ хийж үзсэн, энд ялангуяа халдварт өвчний нөлөөлөл байна уу, үгүй юу, хордлогын шинж байна уу, үгүй юу гэдгийг шинжилж үзсэн, шувууны томуу өвчний шинжилгээ хийж үзсэн, ингээд энд ямар нэгэн эмгэг төрүүлэгч микроб буюу томуугийн вирус илрээгүй. Цианит натри энэ шувуунд илрээгүй, ийм шинжилгээний дүн гарсан гэж хэлэхээр байна.

Д.Лүндээжанцан: - Ямар арга хэмжээ цаашдаа авах вэ гэсэн?

П.Доржсүрэн: - Цаашдаа бид нар одоо ер нь бруцеллёзын асуудлыг эрүүлжүүлэх асуудал нэлээд яригдаж байгаа, 2008 оноос эхлээд бруцеллёз өвчнөөс эрүүлжүүлэх асуудал нэлээд яригдана, үхэр сүргийн хувьд улсын хэмжээгээр 4 хувийн халдварлалтай байгаа, ийм учраас бид Дархан-уул аймгийн үхрийг бруцеллёз өвчнөөс эрүүлжүүлэх ажлыг 2008 оноос эхлээд эрүүлжүүлэхээр төлөвлөж байгаа. Уг өвчинтэй тэмцэхийн тулд одоо тэр Дархан сумын өвчин гарсан суурийн үхрийг бүгдий нь толгой дараалан шинжлээд, өвчтэйгий нь нядалж, нөхөн төлбөр өгөх ёстой, нөхөн төлбөрийн 40 хувийг орон нутгийн төсвөөс гаргаж өгөөд ийм малын удмын сан, эрүүл мэндийг хамгаалах тухай хуулинд ийм заагдсан зүйл байдаг юм, энэний дагуу хийгдэнэ гэж бодож байна.

Д.Лүндээжанцан: - Хурааж авсан ногооны үнэ өгөх үү гэсэн асуудал байсан.

М.Энхболд: - Ер нь бол энэ 9 сард ургац хураах үеэр Хонгор суманд тариалсан үр тариа, хүнсний ногоон  дээр циани илэрлээ гэдэг яриа гарсан, энийг манай мэргэжлийн хяналтын байгууллагууд нэг бус удаа шинжилж үзсэн, гэхдээ шинжилж үзэхдээ бол яг одоо өнөөгийн нөхцөл шаардлага хангасан ийм тоног төхөөрөмж байхгүй учраас өөрсдийнхөө хэмжээнд бас ийм бололцоотой аргаа хэрэглэж, шинжилж үзээд, бас тодорхой хэмжээний, тодорхой хэмжээгээр илэрч байна гэдэг ийм дүн гарсан. Энийг бид нар яг олон улсын стандарт хэмжээнд таарсан байдлаар нь эцсийн байдлаар асуудлыг тогтоох ёстой гэж үзээд ОХУ-д энэ 7 айлын хүнсний ногооны дээжийг явуулж шинжилгээ хийлгэсэн, Улаан-үд хотод. Энэ шинжилгээний хариугаар мөнгөн ус, цианы хордлогын хэмжээ хордсон зүйл байхгүй байна гэдэг эцсийн хариу нь гарсан.

Би өчигдөр Дархан-Уул аймгийн засаг дарга надаас асуусан, тэр ногоогий нь авсан айлуудад ногооных нь мөнгийг зөрүүг нь олго, гэхдээ тэр ногоо нэгэнт Улаан-үдэд шинжлэгдээд хордлого байхгүй гэж гарсан учраас тэр ногоогий нь худалдаалах ийм арга хэмжээг авах нь зүйтэй, тэр тодорхой зохих үнээр нь худалдах нь зүйтэй гэдэг ийм чиглэлийг хэлсэн. 

Мал эмнэлгийн хувьд бол сая хэн дарга хэлчих шиг боллоо, эмчилгээ, үйлчилгээ явуулах ёстой, эмчилгээ авахгүй байвал малы нь нядална, 40 хувийнх нь мөнгийг улсаас өгнө гэж байгаа, тэр хэмжээгээр нь Засгийн газраас мөнгий нь гаргаж өгч болох юм.

Цаашид авч хэрэгжүүлэх арга хэмжээний хувьд гэвэл мэргэжлийн хяналтын байгууллага бас нэлээд зүйлүүдийг авч хэрэгжүүлж, ажиллаж байна. 4 сар, 5 сард 2 сарын туршид Засгийн газар тогтоол гаргаж улсын хэмжээнд энэ алт олборлож байгаа жижиг, том, ил далд бүхий л аргаар алт олборлож байгаа энэ бүх газруудад улсын хэмжээнд үзлэг явуулсан. Улсыг баруун, зүүн бүс гэж хуваагаад онц байдал, мэргэжлийн хяналт 2 хоёр агентлагийн мэргэжлийн хүмүүсийг оролцуулсан ийм үзлэг явуулсан, энэ дүнг Засгийн газрын хуралдаанаар хэлэлцсэн. Засгийн газрын хуралдаанаар хэлэлцээд тодорхой авах арга хэмжээнүүдийг авахаар шийдвэрлэсэн, энэний дагуу ажил хийгдэж байгаа, тодорхой багаж юмнуудыг нь бас ажиллагаанаас нь хурааж авсан зүйлүүд бий, үйл ажиллагаагий нь зогсоосон зүйлүүд бий, тэрэн дээр бас тодорхой тооцоо хийж саармагжуулах үйл ажиллагаанд гарах зардлын тооцоо, юмнууд хийгээд заримы нь саармагжуулж байгаа ч юм бий.

Цаашдаа бол энэ байдал манайд нэлээд гарах ийм төлөвтэй байгаа учраас ер нь энэ дээр мэргэжлийн хяналтын байгууллага тэр саармагжуулдаг бодис юмы нь бүрдүүлж авах, хүн хордсон үед ямар эмчилгээ, үйлчилгээ хийх ёстой вэ гэдгийг тэр эмий нь нөөцөд оруулах, тэр саармагжуулдаг бодис, хүн эмчилдэг эмнэлгийн тэр эм, реактив юмнууды нь бол улсын нөөцөд авах Засгийн газрын шийдвэр гаргасан, энэ дагуу тодорхой нөөцүүдийг бүрдүүлж байгаа.

Л.Гансүх: - Энэ 40.3 тонн чинь тэгээд зарагдахаар болсон уу? /микрофонгүй асуув/

М.Энхболд: - Зарагдахаар болж байгаа. Нэгэнт шинжилгээний дүн ингэж гарч байгаа учраас тэрийг бол. 

Л.Гантөмөр: - Та шинжилгээний дүнд итгээд байхдаа яадаг юм бэ? /микрофонгүй ярив/.

М.Энхболд: - Мэргэжлийн байгууллага нь шинжлээд гаргаад ирсэн юм нь дээр тэр нь дээр заавал хардаж, сэрдээд байх шаардлага юу байгаа юм.

Л.Гантөмөр гишүүнээ, шинжилгээний хариу гарсаар байтал тэр ногоон харин худалдаалахгүй, арилжаалахгүй байх юм бол улсуудын хардлага, сэрдлэг улам их болно шүү дээ, тийм учраас нэгэнт  өндөр хэмжээний тэр өнөөгийн шаардлага хангасан лабораторид шинжилгээний хариу гараад ирсэн бол тэгээд тэрийг хэрэглэдэг газар нь хэрэглэх ёстой.

Д.Лүндээжанцан: - Д.Туяа сайд хариулъя. 

Д.Туяа: - Эрүүл мэндийн яамнаас үнэхээр гишүүдтэй адилхан, бүхэл хүн амтай адилхан иргэдийнхээ эрүүл мэндийн талаар үнэхээр санаа зовж байна. Тэгэхээр энэ зөвхөн Хонгор сумын нутагт биш, бусад олон аймагт хаана гар аргаар алт олборлож байгаа, энд бас аюулын харанга дэлдэх магадлал өндөр байгаа учраас энэнээс урьдчилан  сэргийлэхийн тулд Дэлхийн эрүүл мэндийн байгууллагын орчны эрүүл ахуйн зөвлөхийг 2, 3 удаа авчирсан байгаа. Бусад холбогдох байгууллагуудтай холбоо тогтоож ажиллаж, энд магадлалтай газруудад урьдчилан сэргийлэх, иргэдэд хортой бодистой ажиллах, хороос биеэ хамгаалах энэ тал дээр нь Эрүүл мэндийн яамны сайдын тушаал гарч, бүх энэ газруудад сонордуулга явуулсан байгаа. Энэнээс гадна бид энэ гар аргаар алт олборлож байгаа газруудад 10 ширхэг явуулын эмчилгээний баг явж ажиллаж байгаа, эрүүл мэндийнх нь байдлыг үзэж, туслах үүднээс.

Тэгэхээр цаашдаа ингэж гарвал ер нь ямар арга хэмжээ авах вэ гэдэг талаар зөвлөмж боловсруулсан, манай мэргэжлийн зөвлөхүүд Дэлхийн эрүүл мэндийн байгууллагын зөвлөхтэй хамтарч зөвлөмж боловсруулж, фактический арга хэмжээнд бэлэн байдалд байгаа юм. 

Түрүүн Ерөнхий сайд хэлсэн, эм хангамжийн хэрэгслийн хувьд бид нар нөөцөд хадгалсан байгаа, тийм хүнд хордлоготой, тийм детоксийг хэрэглэхээр тийм өвчтөн одоогоор гараагүй учраас тэрийг хэрэглээгүй байна, ер нь магадлалтай байгаа учраас ирээдүйд тийм хордлого тохиолдвол бид бэлэн байдалд байгаа гэдгийг хэлмээр байна.

Д.Лүндээжанцан: - Энхтөр гэнэ үү, унаж, тусаад байгаа хүний тухай үзсэн, харсан хүн байна уу? Ажлын хэсгийн микрофон.

Л.Жамбалжав: - Энэ үзлэгт бид аль болохоор хүмүүсийг хамруулахаар тэмүүлсэн, гэхдээ тэр байтугай бид нар тусгай машинаар хэсэг эмч нар гэрээр нь явж үзлэг хийж, бүр ажил дээр нь яаж байгаа, Хонгор сумынхан ногоогоо хурааж байсан, тэр үед нэлээд идэвхтэй, хагас, бүтэн сайн өдөр ногоогоо хурааж байсан, тэгээд ажил дээр нь очиж тасалдуулахгүйн тулд групп эмч нар хүртэл ажил дээр нь очиж үзлэг хийж байсан, ийм байгаа юм. Тийм учраас энэ хүн үлдсэн байж болох л доо, гэхдээ унаж, туссан, ямар нэгэн хэмжээгээр эмнэлгийн тусламж яасан хүн байхгүй байгаа.   

Л.Гансүх: - Энэ нөгөө шламп зөөж байсан хүмүүсээс /микрофонгүй ярив/.

Л.Жамбалжав: - Тэгэхээр шлам зөөж байсан хүмүүс, тэгээд бүр зүгээр орчинд амьдарч байсан хүн, хэдэн жил ч юмуу ноцолдож, ажиллаж байсан хүмүүсээс одоо энэ 5 хүнийг авчраад байгаа байхгүй юу, энэ 5 хүмүүс яг хүчтэй хордсон, тийм шинж тэмдэг байхгүй, гэхдээ бид нар эмч хүний хувьд цаашдаа энэ яах бол гэдэг талаар урьдчилан сэргийлж, хяналтанд байх зорилгоор авчраад шинжилээд эмчлээд явуулж байгаа.

Д.Лүндээжанцан: - Л.Гантөмөр гишүүн асуултаа асууя.

Л.Гантөмөр: - Би энэ Монгол улсын Ерөнхий сайдад Дархан-Уул аймгийн Хонгор суманд юу болсон бэ гэдгийг ярьж өгөхгүй бол болохгүй нь ээ. Дархан-Уул аймгийн Хонгор суманд Мич гэдэг компани хууль бусаар мөнгөн ус, цианит ашиглаад горимын дагуу ашиглаагүй учраас цианит, мөнгөн ус алдсан, мөн үү? Цэвэр усны байгууламжид цианит алдагдсан, энэ нь зөвшөөрөгдөх хэмжээнээс 65 дахин их байсан, хаягдал усанд байгаа хэмжээ нь 3700 дахин их байсан, байдал ийм байгаа, 196 хүнд хөнгөн хэлбэрийн архаг хордлогын шинж тэмдэг илэрсэн. Энд юу болсон гэдгийг энэ тайлан дээр та нар бичээд ирүүлсэн байна шүү дээ. Тэрнээс хойшхи нь зөвхөн аргацаах тухай тайлбар байж байгаа байхгүй юу. Тэгээд 2, 3 асуулт асууя, юм асуухаас одоо хариулты нь сонсоод аягүй хэцүү санагдаад байна. (15:35-16:35 Ч.Алтанцэцэг)
Эрүүл мэндийн сайдаас ийм их өвчтэй улсууд бүх суман дээр байгаа юмуу? гэдгийг асуумаар байна. Мэргэжлийн хяналт, Байгаль орчны сайд нараас цианит, мөнгөн усыг цаашид ашигласаар байх юмуу. Мич гэдэг компани ямар арга хэлбэрийг ашиглаж энэ цианит, мөнгөн усыг авчирсан юм бэ гэдгийг л мэдмээр байна.

Монгол Улсын Ерөнхий сайдаас гуймаар нэг зүйл байх юм. Энэ Хонгор суманд тариалсан ногоог худалдаад авчих. 70 сая төгрөг хүрэхгүй, худалдаад авчих. Наадах чинь ямар зах дээр яаж борлогдсоныг Монголын ард түмэн мэдэхгүй шүү дээ. Зүгээр худалдаж аваад нүдэн дээр нь устгачих ойлгож байна уу, тиймгүй бол энэ хардлага тасрахгүй, энэ хардлагын ард талд монголд үйлдвэрлэгдсэн ногоо чинь зарагдахаа болино шүү. Та нар 196 хүнд хордлогын шинж тэмдэг илэрчихээд байхад тэр улсуудыг оншилж чадахгүй байна гэдгээ хүлээн зөвшөөрчих л дөө. Мэдэхгүй байна шүү дээ. Хүлээн зөвшөөрөөд анхан шатны хийх ажил чинь тэнд ургасан ургацыг хурааж авч устгах, тэгээд тэнд онцгой байдлынхаа бүсийг тогтоогоод хүмүүсээ эмчлэх ёстой байхгүй юү даа. Тэр ажлаа хийхгүйгээр тойруулаад баахан худлаа юм яриад, сүүлд нь гадаад руу явуулж шинжилгээнд өгсөн гэж байгаа юм.

Юу шинжилдэг юм бэ, хэдэн тонн төмс аваачсан юм бэ, хэдэн тонныг аваачиж шинжилгээнд өгөөд буцааж авчирсан юм бэ. Энэ эргэлзээтэй юмнуудаа тайлахын тулд хамгийн их хийх ажил бол одоо тэр Дархан аймгийн Засаг дарга руугаа утсаар яриад тэр ногоог зарахыг зогсоо, ядаж тэр 40 тн-ыг ард түмнийхээ нүдэн дээр устгачих. 15 сая төгрөг л болно. Үсрээд 20 сая төгрөг болно. Тэрнээс чинь хамаагүй их мөнгө зарчихаад юу ч хийгээгүй сууж байгааг харж байгаа биз дээ.

Д.Лүндээжанцан: - Д.Туяа сайд асуултанд хариулъя.

Д.Туяа: - Тэгэхээр ийм өвчтэй хүмүүс бүх суманд байна уу гэж байна. Монгол Улсын 359 сум ийм өвчтэй байна гэж би хэлэхгүй. Энэ Хонгор сумын иргэдийн үзлэгийн байдлаар ийм дүн гарлаа. Энэнтэй уялдуулж Үндэсний эв нэгдлийн Засгийн газраас Эрүүл Монгол хүн хөтөлбөрөөр бүх иргэдээ үзлэгт хамруулахаар ажил эхлээд байгаа. Энэ дагуу үзлэг явагдаж монгол иргэний эрүүл мэндийн байдлын түвшин тодорхойлогдох болно. Тэр үед та бүхнийг тодорхой мэдээллээр хангая.

Д.Лүндээжанцан: - Хэнтий аймаг, Хөвсгөл аймаг хоёрт хийж эхлэл үү, эхлээд ноднин явсан байх шүү тиймээ туршилтын журмаар.

Ер нь бол их өвчтэй гарсан шүү дээ та бүхэн мэдэж байгаа шүү дээ. Наад оношинд чинь эргэлзээд байна гээд байна шүү дээ.

Д.Туяа: - Үнэхээр хэнд ч гэсэн зүгээр бие биенийгээ эсэргүүцэх утгаар биш үнэн бодит нотолгоотой баримт дүгнэлт хэлэх үүднээс бид яг адилхан нөхцөл байдалтай, жишээлбэл Хонгор сумтай адилхан Номгон сум байна ойролцоо тиймээ. Сэлэнгэ аймгийн Номгон сум бол бас газар тариалан эрхэлдэг, замын хажууд байдаг тохьтой бол тохьтой, цахилгаан гэрлээр хангагдсан энэ сумын эрүүл мэндийн байдлын бид нар бас зэрэгцүүлж үзэж байгаа. Яг харьцуулж үзэх гэж байгаа юм. Энэ ямар ялгаа байна вэ, хордсон гээд хэлэх гээд байгаа энэ сумын иргэдийн эрүүл мэндийн байдал нөгөө сумтай ямар ялгаатай байна вэ гэдэг нь харагдах болно.

Д.Лүндээжанцан: -  Б.Бат-Сэрээдэнэ дарга.

Б.Бат-Сэрээдэнэ: - Ялгаагүй шүү дээ. Ерөнхийдөө иймэрхүү л үр дүн гардаг байхгүй юү. Энэ саяын ярьсан өвчний тоо нь хичнээн мянган хүн амтай байна нэг ойролцоогоор төдөн хувь, жишээлбэл амьсгалын замын эхний өвчлөл ч гэдэг юмуу, бэлгийн замаар дамжих халдварт өвчний ч гэдэг юмуу ерөнхийдөө жишээлбэл бэлгийн замын халдварт өвчний тархалт бол сум нэг бүрт ерөнхийдөө дунджаар ихэдсэн юм байж байгаа байхгүй юү. Энэ бол Хонгор сум их хордлоготой гэсэндээ өөр тоо гараад байгаа юм биш шүү дээ. Бид нар харин далимдуулж  Хонгор сумын иргэдэд бүр бүхэл бүтэн цогцолбор эрүүл мэндийн үзлэгийг хийгээд дараа нь эрүүлжүүлэх арга хэмжээгээ явуулаад одоо үргэлжлүүлээд бид хяналтад аваад нэгбүрчлэн эрүүлжүүлж байгаа шүү дээ. Би энийг их ашигтай, үр өгөөжтэй арга хэмжээ боллоо гэж үзээд байгаа шүү дээ.

Д.Лүндээжанцан: - И.Эрдэнэбаатар сайд нэмж хариулъя.

И.Эрдэнэбаатар: - Энэ Мич компанийнхан бол тэртэй тэргүй хууль бус үйл ажиллагаа явуулсан, энэ нь угаасаа тэртэй тэргүй хууль бусаар орж ирсэн. Тэрийг бид нар агуулах дотроос нь олсон цементэн дотор жижиг цаасанд боогоод янз бүрийн концентрацитай байдлаар одоо хийчихсэн хуурай холионуудыг олсон байгаа. Яг энэ ажиллагаан дээр ажиллаж байхад арван хэдэн хоногийн явцад тэгээд энийг мэргэжлийн байгууллагуудад өгөөд шалгуулж байгаа.

Д.Лүндээжанцан: -  Эрүү үүсчихсэн юм байгаа биз дээ.

И.Эрдэнэбаатар: - Үүсчихсэн шалгаж байгаа. Тэгэхдээ энэ дээр юу хэлэх гэж байна вэ гэвэл химийн хорт болон аюултай бодисын тухай хууль хэрэгжиж эхэлснээс хойшхи хугацаанд орж ирж байгаа химийн бодисын шилжилт хөдөлгөөн, тэр зарцуулалттай холбогдсон асуудал бол эрэмбэлэгдэж чадсан. Энэнээс өмнө эмх цэгцгүй явж ирсэн. Энийг бид бүгдээрээ хүлээн зөвшөөрөх ёстой. Энэ 1990 оноос хойшхи хэмжээнд орж ирсэн энэ ямар аль боомтоор, ямар зориулалтаар ямар бодисууд орж ирсэн энийг бид нар мэргэжлийн байгууллагуудад нь өгөөд энэ дээр эрүүгийн хэрэг үүсгээд шалгуулж байна.

Тэгэхээр урьд нь ямар нэгэн байдлаар хууль бусаар орж ирсэн байж болзошгүй гэсэн ийм химийн бодисууд энд тэнд ашиглагдаж байгаа. Энийг таслан зогсоох зорилгоор химийн хорт бодисын тооллого явуулаад одоо дүн нь гарч байна. Удахгүй ямархуу хэмжээний химийн хорт бодис манай Монголд байна вэ, ямар үйл ажиллагаанд зориулж орж ирж вэ гэдгийг бид нар гаргаж тавина.

Д.Лүндээжанцан: - Мэргэжлийн хяналт, тагнуул юу байдаг юм бэ мэргэжлийн бүх л хяналт системээрээ энэрүү орж энийг нэг яахгүй бол их хэцүү асуудал болчихоод байна. Амаржаргал гишүүн асуулт асууя.

Р.Амаржаргал: - Баярлалаа. Би Ерөнхий сайдаас З асуулт асууя даа. Уул нь асуувал зөндөө л юм байна. Энэ Хонгорт болж байгаа явдлууд, одоо тэр Ханбогдын тухай яригдаад эхэллээ, Баянхонгорын төвийн тухай асуудал яригдаад байсан. Энэ бүх юмны цаана ямар нэгэн зохион байгуулалттай үйл ажиллагаанууд харагдаж байна уу үгүй юү. Ямар нэгэн өндөр албан тушаалын хүн энэ юманд холбогдсон, энийг хааж байдаг, халхалж байдаг, энэнийг ямар нэгэн байдлаар өөгшүүлж байдаг тиймэрхүү юмнууд байна уу, үгүй юү. Танд ямар нэгэн мэдээлэл байна уу, үгүй юү гэж нэгдүгээрт асуух гэсэн юм.

Хоёрдугаарт нь сая Хонгор суманд өрнөсөн үйл явдалтай холбогдуулаад орон нутгийн бөгөөд төвийн засаг захиргааны байгууллагууд, холбогдох яам, тамгын газрууд, агентлагууд ер нь аль хэр мэргэжлийн түвшинд ажилласан гэж та үнэлж байна вэ. Та өөрийнхөө үнэлгээг хэлээч. Ийм байгууллага ийм  хэмжээнд ажилласан, сайн, муу, дунд ч гэдэг юмуу ийм тодорхой юм сонсмоор байна.

Гуравдугаарт асуух гэсэн зүйл маань энэ бүх өрнөж байгаа үйл явдлуудаас үүдээд Монгол Улсын Засгийн газар ер нь одоо өнөөдөр ямар сургамж авч байна. Ийм ийм юмыг бид нар ойлгож авлаа. Ингээд цаашдаа ингэж ингэж ажиллах ёстой юм байна гэсэн тодорхой нэг, хоёр, гурав, дөрөв гээд хэлчихээр тийм тодорхой сургамжийн юм байна уу гэсэн ийм л гурван асуулт асууя даа. Баярлалаа.

Д.Лүндээжанцан: - Ерөнхий сайд. 

М.Энхболд: - Ер нь бол улсын үзлэгийн дүнгээр бол нэлээд цөөнгүй газар ийм янз бүрийн хорт бодис ашиглаж хэрэглэж байгаа ийм дүн, мэдээ гарсан. Энэ дээр ямар нэгэн албан тушаалтан хаацайлж, хааж хориглоод байгаа ийм зүйл байхгүй. Засгийн газар дээр энэ үзлэгийн дүнг ярьсан. Бид нэлээд хатуухан ярьсан. Тэр ч битгий хэл тэр тээрэм, юмнуудыг нь хурааж авах, ашиглаж байгаа, тэр зөвшөөрөлгүй орж ирсэн бодис, юмнуудыг нь хурааж авах, дахин үйл ажиллагаа явуулахгүй байхыг нь анхааруулж сануулах ийм арга хэмжээнүүдийг авч байна. Мөн саармагжуулах арга хэмжээг тодорхой хэмжээгээр авч эхэлж явж байгаа. Цаашид ер нь ялангуяа гар аргаар алт олборлож байгаа энэ түвшинд бол тэр технологийн горим дүрэм алдагдаж энэ хорт бодис ашиглаж байгаа явдал дээр бид нар хяналтыг хатуухан тавих ёстой гэж үзэж байгаа.

Хоёрдугаар асуудлын хувьд бол ний нуугүй үнэнийг хэлэхэд ийм байдал өмнө нь манайд ингэж нэлээд төв, суурин газар өргөн хүрээтэй ингэж гарч байгаагүй. Энэ дээр мэргэжлийн байгууллагууд өөрсдийнхөө байгаа боломжийнхоо хэмжээнд ажилласан гэж би үзэж байгаа. Гагцхүү тэнд техник, тоног төхөөрөмж, лабораторийн багаж хэрэгслээс өгсүүлээд дутагдсан, гачигдсан зүйлүүд  бий. Өмнө нь ийм тохиолдол бас төдийлэн гарч байгаагүй учраас мэргэжлийн хүмүүс бас яг тийм аргаар ийм технологиор ингэж саармагжуулж, ингэж цэвэрлэгээ юмнуудыг хийх ёстой гэдэг дээр эхний үедээ дутагдаж байсан зүйлүүд бий. Тэгэхдэээ богино хугацаанд энэ асуудлыг холбогдох байгууллагуудаас нь мэдээллүүдийг авч тэгээд тодорхой арга хэмжээг авч хэрэгжүүлсэн гэж үзэж байгаа.

Сургамжийн хувьд би түрүүн үндсэндээ ярьсан. Улсын хэмжээнд хийсэн үзлэгийн дүнг Засгийн газрын хуралдаанаар хэлэлцээд ер нь цаашдаа хэрэглэхгүй байх талаар бол мэргэжлийн байгууллагуудад үүрэг өгч, ийм нөхцөл байдал дахин үүсвэл бид яаж ажиллах ёстой вэ гэдэг ийм бэлтгэл, зохион байгуулалтыг хийж байгаа. Улсын нөөцөд тодорхой хэмжээний бодис юмнуудыг улсын нөөцөд авахаар Засгийн газрын шийдвэр гарсан. Тэр нөөц бүрдүүлэх ажил одоо явагдаж байгаа. Мөн лабораторийг нэлээн өндөр түвшинд бэлдэх ёстой гэдэг ийм ойлголтын үүднээс лабораторийн багаж хэрэгслүүдийг нэмж авах ийм арга хэмжээнүүдийг зохион байгуулсан, цаашдаа ч бас үргэлжлүүлж зохион байгуулна гэж ингэж бодож байгаа юм.

Д.Лүндээжанцан: - Ер нь чангатгах тийм үү, хил, гааль, нөгөө орж ирэх нүх, сүвийн талаар.

М.Энхболд: - Хууль, хяналтын байгууллагуудын хувьд бол цагдаа, тагнуулын байгууллага нь ажиллаж байгаа. Энэ дээр мэдээллээ бидэнд өгч байгаа.

Д.Лүндээжанцан: - С.Оюун гишүүн асуултаа асууя.

С.Оюун: - Энэ Эрүүл мэндийн яамнаас нэг юм асуух гэсэн юм Туяа сайдаа. Хэд хэдэн тоонууд зөрөөд байх шиг санагдаад байна л даа. Засгийн газраас сая И.Эрдэнэбаатар сайдын уншсан УИХ-ын гишүүдэд өгсөн мэдээлэл дээр болохоор 5-9 дүгээр сарын байдлаар нийт 321 хордлогын шинж тэмдэгтэй гэж сэжиглэгдсэн гэж байна. Тэгээд сар, сараар нь хуваачихсан байж байна тиймээ. Одоо 7 хүн мөнгөн усны архаг хордлогын хөнгөн хэлбэр байж болзошгүй гээд 5 нь хяналтад байгаа гэж ойлгосон тиймээ. Дээрээс нь хамуу, бусад янз янзын өвчтэй төдөн хүн байна, төдөн хүн байна гэж байна. Одоо болтол бид нэг зүйлийг ойлгоогүй байна л даа. 

Хонгор суман дээр мэдээж асуудал бий болоод олон хүмүүс ямар нэгэн байдлаар хордоод, 196 хүнд хөнгөн хэлбэрийн архаг хордлогын шинж тэмдэг илэрсэн гэж байна тиймээ. Тэгэхээр нийт 5 дугаар сараас хойш одоог болтол яг мөнгөн ус, цианит натриас хордсон байж болзошгүй бусад өвчнүүдийг бүгдээрэнг нь хаяад яг хэдэн хүн байгаа юм бэ 196 хүн ямар нэгэн байдлаар хордсон гэсэн үг үү. Яг цианит, мөнгөн уснаас нэгдүгээр асуудал.

Хоёрдугаарт энэ 8 дугаар сарын 8-нд бичсэн Энхбаатар, Энхжаргал эмч гээд Туяа сайд танилцсан гээд гарын үсэг нь байхгүй л байна л даа. Бидэнд тухайн үедээ 8 дугаар сард өгч байсныг мэдээд байна. Дархан-Уул аймгийн Хонгор суманд ажилласан тухай илтгэх хуудас гээд. Тэгэхээр энэ дээр болохоор хордлогын үндэсний төвийн их эмч нарын бичсэнээр 1219 иргэнийг үзлэгт хамааруулаад 8 дугаар сард 748 тохиолдолд нь буюу 61 хувь нь хордлогын ямар нэгэн шинж тэмдэг илэрсэн байна. Тэрнээс 108 дээр нь бодит үзлэг, оношлогоо хийгээд ямар нэгэн байдлаар хордлогын өвчинтэй гэж илрээд 52 нь яаралтай, зайлшгүй туслах шаардлагатай гэсэн байна. Гэтэл одоо Засгийн газраас бидэнд өнөөдөр уншсан дээр 8 сард 22 хүн л хордлоготой гэж илэрсэн гээд байх юм. 

8 дугаар сард явсан эмч нарын илтгэх хуудсан дээр 108, дээр нь ямар нэгэн хордлогын шинжтэй 748 гэж байхаар энэ дээр 22-хон гээд тоо байгаад хоорондоо зөрөөд байгаа байхгүй юү. Ерөнхийдөө 2000 иргэнтэй юм байна энэ хонгор сум. Тэдгээрээс тал нь шахуу ямар нэгэн байдлаар хордлогын шинж тэмдэг илэрсэн гээд байдаг. Яг тайланг харахаар ингээд байна. Тэгэхээр яг цианит натри, мөнгөн уснаас хэдэн хүн ер нь хордчихоод байгаа юм бэ ямар нэгэн байдлаар. Тэд нар нь зарим нь илааршсан байж магадгүй, зарим нь архаг хэлбэрт шилжсэн байж магадгүй гээд байгаа шүү дээ. Энэ дээр тов тодорхой хэдэн тоонууд хэлэхгүй юү.

Эрүүгийн хэрэг яг хэдэн сард, хэзээ үүсгэсэн бэ Ерөнхий сайдаа. Эрүүгийн хэрэг чинь үүсгээд яг сарын дотор ч билүү дээ мөрдөн байцаалт нь дуусаад шилжих байдаг шүү дээ прокурор руу. Яг ямар шатандаа явж байна вэ. Мич компани байгаа юү, Мич компаниас гадна өөр бас албан тушаалтнууд шалгагдаж байна уу тэрэн дээр боломжтой бол тайлбар өгөөчээ. Ерөнхий сайд өөрөө газар дээр нь очсон гэж тайлан дээр бичсэн байна тиймээ.

Д.Лүндээжанцан: - Хариулъя Д.Туяа сайд.

Д.Туяа: - Тэгэхээр С.Оюун гишүүний асуултад хариулъя. 5 дугаар сарын 16-28-ны хооронд бид нийтдээ 1219, давхацсан тоогоор 1724 хүнийг үзлэгт хамруулсан юм. Тэрэн дотроос 321 хүн хордлогын шинж тэмдэгтэй, тэр 22 гэж 8 дугаар сард гэчихээд байгаа чинь шинээр илэрсэн, ухаан нь шинээр илэрснийг хэлж байгаа юм. 6 дугаар сард 2, 7 дугаар сард 4, 8 дугаар сард 22 гэж. Энэ чинь шинээр илэрсэн.

Хордлогын шинж тэмдэг гэж юуг хэлж байгаа юм бэ гэхээр яг цианит натри, мөнгөн усаар хордсон гэсэн үг биш эмнэл зүйн шинж тэмдгээр, клиник шинж тэмдгээр ийм хүмүүсийг бүртгэчихсэн юм. Тэгээд бид хордлогын шинж тэмдгийн эхний шатанд хийгдэх эмчилгээг хийсний үр дүнд одоо бид жинхэнэ контактны шууд хордлогын алт угаах шламтай ажилласан гэж байгаа 7 хүнийг шинжилгээний явцад түүж авч энэ 7 хүн цианит натри, мөнгөн усны хордлоготой гэдгээр эмнэлэгт хэвтэж эмчлүүлэхийг шаардаад байгаа юм.

Тэгэхээр хордсон гэдэг ойлголт маань их өргөн хүрээтэй, гүнзгий хүнд хордсон байна уу, дунд шатанд байна уу, анхан шатны клиник тэмдгээр зөвхөн арьс, терматид цочрол үүсэх үүсэлтэй байна уу, ямар нэгэн нөлөөлсөн гэвэл яг энэ 321 сүүлд нэмэгдээд нөлөөлсөн хүний тоо.

Д.Лүндээжанцан: - За Д.Туяа сайд хариуллаа. Одоо нэмж хэн хариулах вэ.

М.Энхболд: - Би нэг товчхон хариулчих уу. С.Оюун гишүүний асуултад дэлгэрэнгүй хариулж болохгүй байх гэж бодож байна. Ер нь 5 дугаар сард эрүүгийн хэрэг үүссэн, гадаад, дотоодод нийлсэн 7 хүн дээр эрүүгийн хэрэг үүсгээд шалгагдаж байгаа. Цагдаагийн газарт Засгийн газрын хуралдаанаар бас энэ хэргийг түргэн шийдвэрлэх талаар үүрэг даалгавар өгөгдсөн. Тодорхой арга хэмжээ юмнууд нь авагдана.

Зарим хүмүүс нь олдохгүй болсон талууд бий.

Д.Лүндээжанцан: - 7 гээд байсан. Энэ хэдэн тоон дээрээ та нар яг хэдийг үзээд тэгээд ингээд гээд.

М.Энхболд: - Тэр 7 хүн хордлоготой гэдгийгээ тоогоо жаахан тодруулж хэлэхгүй юмуу. Сая бас 300 хэдэн хүн хордлого авсан гэж ойлгогдохоор хэлчихлээ.

Л.Жамбалжав: - Энэ онц тавилт эд нар бол болзошгүй тийм байж магадгүй гэсэн юугаар яаж байгаа. Бид мөнгөн усны юмуу, цианит юмуу цусанд тодорхойлж онош тогтоосон юм байхгүй шүү дээ болохгүй юм чинь нэг. Хоёрдугаарт энэ 7 хүн гэдэг чинь яах аргагүй олон жилээр, магадгүй гурав, дөрвөн жил ч байж мэдэхээр тэр шлам дээр ажилласан ийм ажлын хүмүүс байгаа байхгүй юү. Тэдгээр хүмүүсийг бид хяналтандаа аваад ямар ч гэсэн юу яаж байгаа.

Тэгэхдээ тэр 7 хүн нь хэвтрийн байдаг юмуу, босоо байдаг юмуу.

Б.Бат-Сэрээдэнэ: -  7 хүний тухайд гэвэл ийм учиртай. Энэ хүмүүс яг тэр Мич компанид алт олборлоход магадгүй зарим нь ярьж байгаа шүү дээ 90 хэдэн оноос хойш ажилласан. Ийм олон жилээр ажилласан. Тийм учраас энэ хүмүүс тийм архаг хордлогын маягийн шинжүүд бид нарын үзсэн, мэдсэн дагуу ганц нэг нь тохироод байгаа учраас бид энийг чинь хяналтад нэмж шинжилгээнүүд хийлгэхээр хотод аваад ирчихсэн байж байгаа. Одоо гэхэд дараагийн 7 хоногт 2 дахь өдөр дэлхийн эрүүл мэндийн байгууллагын яг хордлогын эмнэл зүйн зөвлөх ирнэ. Энэ хүнд бид нар энэ хүмүүсийн бүх шинжилгээнүүдийг бэлэн байлгаж байгаад үзүүлж эцсийн байдлаар зөвлөлгөө авах юм шүү дээ.

Д.Лүндээжанцан: - Р.Гончигдорж гишүүн асуултаа асууя.

Р.Гончигдорж: - Баярлалаа. Энэ арга зүйн талаасаа ч юмуу их л зөрөөд байна л даа. Энгийн нэг дундаж иргэний хувьд яг энэ бүхнээс ингээд ажиглаад байвал нэг үгээр хэлэх юм бол ер нь цианит натрийг хэрэглэж болох юм гэсэн реклам л явагдаад байна л даа. Энд л хамгийн их санаа зовж байна. Эндээс авсан төмс, ногоонд нь хор байдаггүй, энд амьдардаг улсууд нь гүн гүнзгий хамаарал байдаггүй, энд болсон өвчлөл болон малын өвчлөл бусад юмнууд нь ямар нэг карляци тэнд байхгүй, эсвэл байдаг болдог, хэвийн хэмжээндээ л байж байдаг. Энд л хамгийн их сэтгэл түгшиж байна. Бид энэ Засгийн газрыг буруутгах гээгүй шүү ерөөсөө. 

Засгийн газар хийх ёстой юмнуудаа хийж байна, хяналтаа хийж байна, тэр бохирдлыг цэвэрлэх юмнуудаа хийж байна. Ардчилсан намын зөвлөл, иргэний зориг намын төлөөллөөс энэ асуулгын тавьж байгаа болохоор л Засгийн газрыг нэг яллах гээд биднийг буруутай болгочихвий, энд ноцтой байдлууд байж болзошгүй гэвэл Засгийн газрын буруу үйл ажиллагаанаас боллоо гээд Засгийн газар буучихна гэж бодоод хариулаад байгаа юм шиг ийм байдал тувтан үргэлжиллээ. Хэдэн сар үргэлжиллээ. Энэ нь нөгөө энэ хортой зүйлсийг хэрэглэдэг хүмүүсийг нь зөвтгөж тийм зүйлүүдийн орчинд амьдарч байгаа олон түмэнд тайвшралыг бий болгож олон түмний оролцоо бүхий хяналт, олон түмний оролцоо бүхий байнгын мониторингийг хэрэггүй юм шиг л болгочихоод байгаа нь хамгийн харамсалтай зүйл болдог шүү дээ энэ дээр яагаад анхаарахгүй байна вэ.

Түүнээс гадна энд цаг хугацааны хувьд үе үе янз янзаар авсан судалгаанууд байна. Зуны халуун, дэгдэмтгий агаарын үед авчихсан судалгааг 9 дүгээр сарынхтай харьцуулж болохгүй шүү дээ.

9 дүгээр сард температур ямар байх вэ. Гүний болон хөрсний усны дээд, доод шилжилт, таталт, түлхэлтүүд ямар хэмжээнд байх вэ. Байгаль орчны хоёр өөр хэв шинжийн төлөв байдал дахь үнэлгээг харьцуулаад 9 дүгээр сард 6 сарынхаасаа багасч гэдэг ийм хугацаагаар хэмжсэн юмнуудаа ярихаа болиоч дээ. Эрдэм номтой улсууд шүү дээ. Бид дандаа ийм юман дээр дандаа эргэлзэж байж эргэлзээгээ тайлахын тулд хийдэг гүнзгийрүүлсэн судалгаа, төрлөөс хамаарлуудыг хэлж байж л энд хариугаа гаргана биз дээ. Бид өөрсдөө тайвшраад, олон түмнийг тайвшруулж болохгүй шүү дээ.

Тэгэхдээ олон түмнийг сүрдүүлж болохгүй энэ агуулгаараа. Өнөөдөр жишээлбэл энэ голомтыг устгалаа гээд байгаа байхгүй юү. Энэ мөнгөн усны цианитын устгагддаг зүйл биш шүү дээ. Олон жилийн туршид тэр гүн рүү ямагт шилжиж байдаг. Тэрэн дээр гүний, биологийн болон геологийн нөхцөл байдлууд дээр, цаг агаарын нөхцлүүд дээр дээшилж доошилж байдаг, 20, 30 жилээр үргэлжилдэг зүйлүүд шүү дээ. Устгасан гэдэг ойлголтыг битгий яриачээ. Үнэхээр устгадаг зүйл гаргачихсан бол энд одоо нобелийн шагналд дэвшүүлж болмоор байна.

Д.Лүндээжанцан: - За хариулъя. Тайвшрах эрх байхгүй л гэж байна шүү дээ.

И.Эрдэнэбаатар сайд.

И.Эрдэнэбаатар: - Р.Гончигдорж гишүүний саяын болгоомжлуулсан зүйлийн сүүлийн хэсгүүд дээр хариулъя. Ер нь өөр өөр орчин, нөхцөлд шинжилгээ аваад тэгээд тэрүүгээрээ бололцоотой байдлаар нь яриад байна гэсэн юм цухалзах гэж байх шиг байна л даа ийм бишээ. Бид нар хамгийн муу вариантууд нь юу байна вэ гэдгээр л авч байгаа юм. Ялангуяа хамгийн их халалттай, хамгийн өндөр температуртай байсан, хамгийн их хүн мал тэрүүгээр холихож хөлхдөг, хөдөлгөөнд оролцсон байгаа нөхцөлд ч байдаг юмуу, муу нөхцлүүд сонгож голлож авсан. Тэгээд дээрээс нь мэдээжийн хэрэг өнөөдөр шинжлэх ухааны дагуу батлагдсан энэ аргачлал, арга хэлбэрүүдийг барилгүй яах вэ. Энэнийхээ дагуу авсан шинжилгээний дүн ийм гарч байгаа учраас бид энэ дээр юм ярих зүйл алга.

Хөрс, ус, агаар дээр одоо ч бид хяналтаа хийж байгаа, хойшид ч бид энэ дээр хийх болно. Нэгэнт бид урьд нь ийм юм тохиолдож байгаагүй ийм зүйл тохиолдлоо. Ийм зүйл энэнээс хүнд хэлбэрээр тохиолдвол бид яах вэ гэдэг зүйлд бэлэн байх шаардлага энэ Засгийн газраас эхлээд энэний хойшхи Засгийн газруудад тохиолдож болзошгүй байгаа учраас энэ бол бас бэлэн байх ёстой юм байна. Харамсалтай нь бидний өмнөх нөхдүүд маань тодорхой арга хэмжээ аваад явж байсан бол арай өөр түвшин гарах байсан болов уу гэж хэлмээр байна.

Бид ерөөсөө устгалаа гэдэг асуудал ярихгүй байгаа. Шинжлэх ухааныхаа ойлголт, хэллэгээр ч гэсэн энэ устгалаа гэдэг асуудал яригдах ч ёсгүй юм байна лээ. Бид бол ерөөсөө хоргүйжүүллээ, саармагжууллаа, тэр шлам эд нарыг аваачиж тэнд булшиллаа гэдэг л асуудал ярьж байгаа. 

Одоо дахиж энэ голомт цааш нь хүнд болон үргэлжлэх юмыг нь зогсоолоо, хязгаарлалаа гэсэн агуулгаар та ойлгоорой гэж хэлмээр байна.

Ч.Содномцэрэн: - Би үг хэлье.

Д.Лүндээжанцан: - Та хоцорч орж ирсэн. Дэг зөрчөөд явчихна шүү дээ. Эд нар чинь үгээ хэлье гээд байна шүү дээ. Хүний оронд асууж болохгүй дэгийн хууль батлагдчихаад ингээд байна.

Тэрийг одоо Байнгын хороон дээр ахиж ярих байх. Энэ удаа ингээд хаагдах асуудал биш шүү. Олон удаа яригдах асуудал. Үгээ хэлэх эрх байхгүй шүү дээ.

Ч.Содномцэрэн: - Үг хэлэх эрх байгаа шүү дээ.

Д.Лүндээжанцан: - Үг хэлэх эрх байхгүй. Яах вэ гэхээр байна шүү дээ асуулга тавьсан гишүүд 5 хүртэл минут үг хэлнэ гэж байгаа юм. За микрофонгүй асуучих. Тэгвэл би дэг зөрчсөн болох гээд байна. Танд асуудал өгвөл. Та микрофонгүй асуучих.

За ингэе. Одоо асуулга тавьсан С.Оюун, Р.Амаржаргал, Р.Бадамдамдин, А.Бакей, М.Зоригт нараас үг хэлэх хүн байна уу. Амаржаргал гишүүн үг хэлэх юм байна. М.Зоригт, С.Оюун гишүүн гурав. Р.Амаржаргал гишүүн түрүүлж хэлье.

Р.Амаржаргал: - За баярлалаа. Тэгэхээр би хоёр, гурван зүйл хэлье. Та нар дотроо бодно биз дээ. Би Ерөнхий сайдаас асуусан юм. Энэ байгууллагуудыг аль зэрэг, яаж ажиллав гэж үнэлж байна вэ гэхэд Ерөнхий сайд ер нь бүгдээрээ их сайхан сайхан ажиллачихлаа л гэж үнэллээ шүү дээ. Үнэн хэрэг дээрээ байдал тийм биш гэж би ойлгож байна.

Орон нутгийн удирдлагыг нь аваад үз. Сумын захиргаа, сумын засаг дарга, аймгийн засаг дарга, Иргэдийн хурал. Зөвхөн энэ хүрээнд л аваад үзэхэд үнэхээр арчаагүй байсан гэдэг нь харагдаж байгаа шүү дээ бүх шатанд. Сум, аймгийн удирдлагууд нь иймэрхүү юмтай ёстой нөгөө жинхэнэ аалзны тор гэдэг юм чинь болчихоод байна шүү дээ. Тийм тогтолцоо бий болчихоод байгаа учраас өнөөдөр бид нар ийм гунигтай юмыг тал талаас нь яриад сууж байна Ерөнхий сайдаа. Тэр утгаар нь би ярьсан байхгүй юү. Та бас энийг анхааралдаа аваач цаашдаа. Үнэхээр орон нутгийн удирдлага, дээрээс нь нарийн ярих юм бол манай зарим нэгэн яам, тамгын газрын удирдлагууд энэ юмруу чинь өөрсдөө хутгалдаад орчихсон байгаа учраас дараа нь хариуцах эзэн нь олддоггүй, буруутан нь олдоггүй, бүх юм нь болж бүтэж байгаа юм шиг харагдаад, яригдаад явдаг ийм л юмруу орчихлоо шүү дээ. Уул нь нүдэн дээр илт байгаа зүйл, илт байгаа зүйл. Нэг зүйлийг цөмөөрөө ойлгох ёстой байх. Хэдэн хүн хордохоор Засгийн газар нь анхаардаг юм бэ, хэдэн хүн хордохоор Засгийн газар нь тоохгүй байдаг юм бэ. Тийм юм байж болохгүй байгаа байлгүй дээ тэр чинь.

Сар гаруй энэ асуудлыг дарсан шүү дээ үнэнийг хэлэхэд. Гэтэл тэнд хүн байсан, тэнд хүүхдүүд байсан, амьдрал явж л байсан, хичнээн хүмүүс хордсон билээ. Ингэж ялгавартай хандаж болохгүй шүү дээ асуудалд. Үнэнийг хэлэхэд энэ шалгууруудаар аваад үзэх юм бол манай холбогдох яам, тамгын газрууд, орон нутгийн удирдлага бол дэндүү арчаагүй байна. Энийгээ хүлээн зөвшөөрөх ёстой байхаа гэж би бодож байна. Дараа нь нэг асуудал гарцаагүй бодогдоод байгаа юм л даа. Тэр нь юу юм бэ гэхээр энэ сургамжийн тухай асуудал. Цааш цаашдаа иймэрхүү техногеный сүйрэл маягийн юмнууд ер нь гарах магадлал их өндөр болчихлоо шүү дээ. Тэгээд одоо бид  нар урьдчилж арга хэмжээ авах ёстой. Хамгийн наад зах нь монголд жишээнь уул уурхайн салбарт ямар ямар технологи хэрэглэгдэж байгаа юм бэ. Энэ технологиудын экологийн үр дагавар нь юу байж болох вэ. Энэнээс үүдээд бэлэн байдалтай холбогдолтой ямар ямар арга хэмжээнүүд авах вэ гэдгээ манай мэргэжлийн байгууллагууд энийг өнөөдөр олж харж, судалж энэ дээр тодорхой алхмууд хийх ёстой байхгүй юү.

Уул уурхайн технологиудыг манай мэргэжлийн байгууллагууд мэдэж байх ёстой шүү дээ. Иймэрхүү иймэрхүү улсын чанартай сургамжийн асуудлуудыг бид нар гарцаагүй энэ яригдаж байгаа юмнаас тодорхой хэмжээгээр авах ёстой болов уу гэж бодогдож байна. Энийг бас та нар бодоочээ гэж хэлэх гэсэн юм.

Тэгээд төгсгөлд нь нэг зүйлийг цөмөөрөө маш сайн ойлгох ёстой. Аливаа юмыг нууж хааж ердөө болохгүй. Ямар нэгэн шалгуураар, ямар нэгэн үнэлэмжээр. Хэрвээ байдал ямар нэгэн байдлаар илэрсэн л бол дор нь зарлаад анхаарлаа хандуулдаг тэр тогтолцоо руу явах хэрэгтэй.

Чернобылын аюулыг бид бүгдээрээ мэдэж байгаа шүү дээ. Юу боллоо. САРС-ийн  аюулыг бид бүгдээрээ мэдэж байгаа. Эхнийх дээр нь ЗХУКН-ын их хурал болж байсан, тэрийгээ далимдуулаад хаасан.

Гараад ирлээ. Юунаас нь айж, юунаас нь ичдэг юм бэ. Шууд гаргаж ирж тавиад одоо яах вэ ийх вэ гээд ярих ёстой байхгүй юү. Сүүлдээ юу гэж хандаж байна вэ гэхээр одоо энд бичсэн бүх юмыг уншихад яах вэ дээ ганц, хоёр тиймэрхүү юм болсон юм шиг байгаа юм. Тэгэхдээ нэг их айгаад байх юм байхгүй дээ. Тоогоод байх юм байхгүй дээ нэг их олигтой юм болоогүй дээ. Худлаа энэ Ардчилсан намынхан үл сүржигнүүлж байна, улс төржүүлж байна гэсэн тиймэрхүү дуугаар л хандах гээд байна шүү дээ. Хэрвээ би зөв ойлгож байгаа бол энэ Монгол Улсын Засгийн газар гэж ойлгоод байгаа юм. Тэрнээс аль нэгэн улс төрийн намын Засгийн газар гэж ойлгогдохгүй байх. Тэгэхээр иймэрхүү, иймэрхүү юмнуудыг бодож цаашдаа ажил төрлөө зохион байгуулбал яасан юм бэ. Гуравхан зүйлийг л бий хэллээ шүү дээ. Орон нутгийн удирдлага, мэргэжлийн байгууллагууд чинь энэнтэй өөрсдөө уялдчихаад холбогдчихоод байгаа учраас иймэрхүү ажлууд чинь тогтмол гараад байна шүү. Сургамж гэдэг юм сайн бодож, цөмөөрөө бас нэг улсын хэмжээнд авч болохуйц….

Д.Лүндээжанцан: - М.Зоригт гишүүн. 

М.Зоригт: - Одоо бид нар мэргэжлийн байгууллагуудынхаа чадамж, мэргэжлийн байгууллагуудынхаа мэргэжил, тоног төхөөрөмж, технологийг сайжруулах тал дээр нэлээд анхаарах хэрэгтэй байхаа гэж бодоод байна л даа. Өнөөдөр бид нар юу болоод, ямар түвшинд бүрэн шийдэж чадаж уу, үгүй юү гэдэг дээр маш их эргэлзсэн асуудлууд үлдээд байгаа шүү дээ надад л лав тэгж санагдаад байгаа юм.

Хэвлэл, мэдээллийг харахад бас тэгж ойлгогдоод байгаа юм. Телевиз, сонингоор ярьж байгаа хүмүүс, ард иргэд бас тийм л юмнууд яриад байгаа шүү дээ. Тийм эргэлзээ, тоог нь арилгах ёстой. Тийм учраас мэргэжлийн байгууллагууд энэ бол нэг удаагийн үйлдэл биш, цааш цаашаа олон зүйл тохиолдож магадгүй шүү дээ. Амьдрал өөрөө баян юм чинь. Тэрэн дээр анхаармаар байгаа юм нэгдүгээрт.

Хоёрдугаарт, ер нь нүүлгэх л ёстой юм шиг санагдаад байгаа юм л даа. Та нар нүүлгэх ёстой юм байна гэж ойлгоод тийм төлөвлөгөө хийж үзээч. Тийм төсөв, төлөвлөгөө хийж үзээч. Тэгэх юм бол энэ олон эргэлзээ, энэ олон асуултуудад нэг дор хариу өгч чадна, үлдсэн юун дээр нь юу хийж болох вэ тэрийг цаашаа харж болмоор санагдаад байх юм. Нүүлгэх бол тийм хүнд ажил баймааргүй л санагдаад байгаа юм тэрийг судалж үзээчээ, төлөвлөгөө гаргаж өгөөч.

Хэрвээ өнгөрсөн хугацаанд хийсэн ажлынхаа объем, хийсэн ажлын нийт зардал асуугаад байхад тэрийг тоймтой мэдэж байгаа юм байхгүй байна шүү дээ. Ийм төлөвлөгөөгүй, яах вэ гэнэтийн тийм аюулын байдал үүссэн байж болно. Гэхдээ тэр чинь мөнгө бол мөнгө, санхүү бол санхүү л байдаг шүү дээ. Хэдийг зарчихаад байгаа юм бэ, одоо хэдийг зарах юм бэ. Хэдэн жилийн хугацаанд энийг хор уршгийг нь арилгах гэж ажиллах юм бэ бас нэг баримжаа байх ёстой шүү дээ тэрийгээ гаргаж ажиллаачээ гэж хүсмээр байгаа юм.

Тэгээд би бас энэ хэвлэлийнхэнд их баярлаж байгаа юм. Юу вэ гэхээр үнэхээр Засгийн газрын олон байгууллагууд энийг нууж хаах тийм оролдлогууд гарсан. Би тэрийг ойлгосон. Ингэж улсын хэмжээнд, тэр дотроо УИХ-ын хэмжээнд яригдах түвшинд хүргэсэн тэр хэвлэл, мэдээллийнхэн бол их л гарамгай ажиллаж, олон зүйлийг ил гаргаж өгсөн. Тэгж байж энэ чинь олны анхааралд хүрлээ, Их Хуралд хүрлээ. Олон ч зоримог алхмуудыг та нар ч хийх шиг боллоо тиймээ. Тэр Амраа ахын хэлж байгаа зөв шүү дээ. Юм нээлттэй байх тусмаа илүү арга хэмжээ авагддаг гэж. Тэрийг дахиад хэлэхэд нүүлгэн шилжүүлэх дээр нэг нүүлгэдэггүй юмаа гэхэд та нар нүүлгэхэд ийм болдог юм байна, ийм хугацаа зарах нь байна, тийшээ нүүлгэх нь байна, ийм зардал тооцоо гарах юм байна гэдэг юм гаргаж өгөөчээ гэж хүсмээр байна. Би буруушааж улс төр хийж яахгүй ерөөсөө бодсонгүй. Энэ чинь ноцтой асуудал босчихоод байна. Бид нар өөрсдөө сайн мэдэхгүй байна. Ойлгохгүй байна. Яг тийм нарийн мэргэжлийн ер нь дэлхий дахинд ч тийм технологи бий болсон юмуу, байхгүй юмуу би тэрийг мэдэхгүй байна л даа. Тийм учраас бид нар өнөөдөр бие биеэнрүүгээ дайрч давшихдаа биш учраа ололцож аль болохоор арилгахын төлөө л хамтран ажиллах ёстой байхгүй юү. Баярлалаа.

Д.Лүндээжанцан: - С.Оюун гишүүн.

С.Оюун: - Ямар ч байсан Хонгор суманд ноцтой асуудал гарсан гэдгийг хэн хүнгүй хүлээн зөвшөөрч байгаа. Олон зуун иргэд ямар нэгэн байдлаар хохирсон байгаа. Эрүүл мэндээрээ, за тэгээд орлогоороо ч байдаг юмуу. Тэгээд Засгийн газар тодорхой арга хэмжээ авсан ч гэсэн асуудал бүрэн дүүрэн шийдэгдсэн гэж бид ойлгохгүй байгаа. Яагаад вэ гэхээр Засгийн газраас бидэнд тавьсан тайлан дээр хүртэл  тэр чинь 4, 5 сар хурц хордлоготой байсан бол сүүлдээ архан хордлого руу шилжсэн нэлээд олон хүмүүс байна, одоо ч гэсэн зарим хүмүүс нь хордлогын шинжтэй эмчилгээнд байна гэдэг чинь яг одоо бүх асуудал шийдэгдсэн. Эрүүл мэндийн хувьд жишээлбэл тууштай эмчилгээ хийгээд бүгдээрээ эрүүл болчихсон биш байна нэгдүгээрт.

Хоёрдугаарт бас л Засгийн газрын тайлан дээр байдаг шүү дээ. Олон газар одоо ч гэсэн ямар нэгэн байдлаар цианит ч юмуу, мөнгөн ус хэрэглэж байж магадгүй Хонгор суманд гэж бичсэн байсан байхаа энд. Тийм байна энэ чинь 9 нь мөнгөн ус хэрэглэж байсан гээд эндээс харахад Хонгор сумын иргэд одоо ч мөнгөн ус, цианит хэрэглэж шинэ голомтыг үүсгэж байна гэж хэлж болохоор байгаа юм гэж байна тиймээ.

Тэгэхээр ямар ч  байсан асуудал ерөөсөө дуусаагүй байна тиймээ. Энэ бол зөвхөн Хонгор сум биш Монгол Улсад маш олон ийм аюултай голомтууд байж болзошгүй шүү дээ. Тэгэхээр нэгэнт ийм ноцтой асуудлууд үүсээд нэгэнт ингээд олон хүн хохирчихсон учраас цаашдаа ийм зүйл давтагдахгүйн тулд Засгийн газар ер нь ямар арга хэмжээ авах ёстой юм бэ. Тэрийг бүр аягүй сайн төлөвлөж гаргамаар байна. Яг гарчихсаных нь дараа арга хэмжээ аваад байх биш, гарахаас нь урьдчилан сэргийлэх боломж байна уу.

Түрүүн Зоригт гишүүн асуусан л даа. Нэг, хоёр, гурав биш магадгүй 30, 300, 3000 ийм голомт байхыг үгүйсгэхгүй шүү дээ. Яагаад гэвэл хууль бусаар алт олборлож байгаа зүйлүүд маш их байгаа. Энэ Мич компанитай адилхан хууль бусаар үйл ажиллагаа явуулж байгаа компаниуд бас зөндөө л байгаа байх л даа. Эд нарыг одоо ер нь цаашдаа яая гэж бодож байгаа юм бэ. Энэ дээр Засгийн газар арга хэмжээ аваачээ. Хоёрдугаарт Ерөнхий сайдын хурааж авсан нөгөө 40 тн, 136 тн ногоогоо зар гээд хэлчихсэн гэв үү. Би бол бүх лабораторийн дүн шинжилгээ Орос руу явуулчихаад бүх юм баталгаатай гэж бас хэлэхгүй байна. Эхэндээ бас Монголдоо шинэчлэх гэж үзээд Батбаатар даргатай ч гэсэн уулзаж байхад Геологийн төв лаборатори бохирдсон нөгөө тээрмээрээ шинжилгээ хийгээд гэнэт их өндөр мөнгөн ус гарлаа гээд эсгүй бол яг яаж шинжлэх вэ, ямар ямар стандарт хэрэглэх вэ гэдэг чинь бас тодорхой биш байж байгаад одоо тэрэндээ нэг арга барилтай болж байна гэж хэллээ шүү дээ. Тэрэнтэй адилхан яг 100 хувийн баталгаатай бид нар арга барил байна уу энэ асуудал дээр. Тэгэхээр тэр хэдхэн тн ногоог зах зээл дээр буцаад гаргана гэдэг юм байж болохгүй байхаа Ерөнхий сайдаа. Би тэгж хэлчихвүү, би буруу ойлгочихвуу. Арай ч тэгээгүй байх гэж бодож байна. Тийм. Тэгэхээр энийг бол ерөөсөө зах зээл дээр гаргаж борлуулна гэсэн асуулт байхгүй. Тэрнээс чинь болоод энэ Хонгорынх ч юм билүү гэж бодоод айгаад ерөөсөө ногоо худалдаж авахаа болчихно шүү дээ. Юу гэсэн үг вэ ядаж тэр хавийнхан. Цэвэр ундны усны хангамжид мэдээж арга хэмжээ авч байгаа байх л даа. Тэгэхээр энэ дээр түрүүн асууж амжсангүй. Энэ дээр бас тууштай иргэдийг цэвэр усаар хангах ажил хийгээчээ гэж бодож байна.

Нэгэнт асуудал 100 хувь итгэл үнэмшил төрүүлэхгүй байгаа учраас одоо архаг шинжтэй хордлого тодорхой хүмүүст бас үргэлжлээд байгаа учраас, тэгээд ч энэ цианит, мөнгөн усны асуудал дуусаагүй байж магадгүй байна сум, нутагт гэж байгаа учраас ер нь нүүлгэн суулгах, шилжүүлэх суурьшуулах нь зүйтэй байх гэсэн байр суурь дээр асуулга тавьсан гишүүд хэвээрээ байна.

Их Хуралд, ер нь ордондоо ногоогоо худалдаж аваад эндээ өөрсдөө идчихье гэдэг саналыг Л.Гантөмөр гишүүн эндээс санал болгож байна Ерөнхий сайдад.

Д.Лүндээжанцан: - УИХ-ын гишүүн С.Оюун, Р.Амаржаргал, Р.Бадамдамдин, А.Бакей, М.Зоригт нараас Дархан- Уул аймгийн Хонгор суманд үүссэн нөхцөл байдлын талаар Засгийн газраас авч хэрэгжүүлж буй арга хэмжээ болон тус сумын иргэдийг нүүлгэн шилжүүлэх шаардлага, боломж байгаа эсэх талаар Ерөнхий сайдад тавьсан асуулгын хариуг Чуулганы нэгдсэн хуралдаан дээр сонслоо.

Тэгэхээр ер нь энэ химийн хорт бодис цаашдаа энэ цианит юу билээ энэ чинь мөнгөн ус билүү энэ юмны хор аюулыг яаж таслан зогсоох вэ, урьдчилан сэргийлэх асуудлаар Аюулгүй байдлын зөвлөл дээр бас нэг ярина гээд байгаа шүү дээ тийм үү. Энэ ярих байх, мөн манай Байнгын хороод, Аюулгүй байдлын хороо, Байгаль орчны хороо энэ тэр анхаарлаасаа гаргах ёс байхгүй, дээр нь энэ Хонгор сумын асуудал цэг тавигдаагүй гэдэг нь бүрэн ойлгомжтой байна. Тэгээд энэ асуудлаар бол цаашид байнгын анхаарал, хяналтдаа байлгаж бусад төрлийн арга хэмжээнүүдийг авах нь зүйтэй гэж үзэж байна. 

Ингээд гишүүд хуралдаандаа орж ирье. Түрүүн Ц.Баярсайхан гишүүн Байнгын хорооны дүгнэлтийг уншаад завсарласан байгаа.

Ажлын хэсгийнхэнд баярлалаа. 

Асуулгын хариуг 17 цаг 12 минутад сонсов. 

Монгол Улсын эдийн засаг, нийгмийг 2008 онд хөгжүүлэх үндсэн чиглэлийн төсөл (хэлэлцэх эсэх ) 

(үргэлжлэл)
Байнгын хорооны асуулт, хариултыг тасаллаа. Ц.Баярсайхан гишүүн орж ирнээ, Т.Очирхүү гишүүн. Эдийн засгийн байнгын хороо Д.Ганхуяг дарга эзгүй байсан учраас Ц.Баярсайхан гишүүн хурал даргалсан. Ц.Баярсайхан гишүүн, мөн Эдийн засгийн хорооноос Т.Очирхүү гишүүн, бусад гишүүд орж ирж асуултад хариулна Л.Гантөмөр гишүүний асуултад. Л.Гантөмөр гишүүн чинь өөрөө Эдийн засгийн хорооны гишүүн тиймээ хуучин дарга нь байсан хүн. Өөрөө хуралдаанд оролцсон байхаа. 

Гишүүд хуралдаандаа яаралтай ороод ирье. Асуулт, хариулт дууссаны дараа үг хэлэх юм. Гишүүд ороод ир. Асуултаа татаж байгаа юм байна, тийм үү. 

Би ганцхан юм хэлээдэхье дээ энэ юунаас өмнө. Монгол Улсын Их Хурлын чуулганы хуралдааны Дэгийн тухай хууль батлагдсан 11-ний өдөр. Энэний эцсийн найруулга та бүхэн дээр тарсан. Яг өөрчлөлт ороогүй, найруулгын шинжтэй хуулийн хэлбэрт л орсон шүү дээ ингээд батлагдсан. Хуучин дэг бол тэр чигээрээ байж байгаа. Ийм учраас эцсийн найруулга дээр саналтай хүн байна уу. Р.Амаржаргал гишүүн.

Р.Амаржаргал: - Д.Лүндээ даргаа та тэр 1 дүгээр хуудсыг хар даа. Эцсийн найруулга гээд тэгээд 1 дүгээр зүйлийн хуулийн зорилт гэдэг дээр хоёрдугаар мөрөн дээр нь хорооны хуралдаан гээд доогуур нь зурчихсан байгаа. Энэ ямар учиртай юм бэ. Энэ чинь нөгөө шинээр оруулж байгаа тохиолдолд ингэж доогуур нь зурж оруулж ирдэг шүү дээ. Энэ чинь одоо юу ч өөрчлөөгүй гээд байгаа юм чинь зурсан юм баймааргүй санагдаад байх юм.

Д.Лүндээжанцан: - Би юун дээрээсээ харна. Нөгөө хуучин юугаа харж байна. 

Р.Амаржаргал: - Дэд, түр гэчихээд хорооны хуралдаан гэсэн хоёр үг л байгаа юм л даа. Доогуур нь зурчихсан.

Д.Лүндээжанцан: - Ж.Нарантуяа дарга хариулна, энэ ямар учиртай юм бэ.

Энэ хуулийн ингэж байна шүү дээ. УИХ-ын нэгдсэн, байнгын, дэд, түр хороодын хуралдаан, цаашид хуралдаан гэх, зохион байгуулалт. Энэ чинь ямар ч өөрчлөлт ороогүй байхад яагаад.

Ж.Нарантуяа: - Яах вэ зүгээр хороодын гэдэг нь олон тоон дээр байсан юм. Бид нар хуулин дээр дандаа нэг тоон дээр бичсэн хорооны гэж.

Д.Лүндээжанцан: - Тийм байна “д” үсгийн “н” үсгээр сольсон юм байна.

Ж.Нарантуяа: - Тийм.

Р.Амаржаргал: - Болж байгаа юмуу даргаа. Батлагдсан юм нь бол нэг юм байгаа. Зарим нэгэн хүмүүсийн сургамж байгаа шүү дээ.

Д.Лүндээжанцан: - Ер нь түрүүн махнууд, махууд гэж яриад байна лээ. Мах л гэж ярьдаг шүү дээ манайхан. 

Р.Амаржаргал: - Би даргаа таны анхаарлыг л хандуулж байгаа юм. Та өөрөө л мэд.

Д.Лүндээжанцан: - За хороодоороо явъя яршиг мэдэв үү.

Ж.Нарантуяа: - Энэ чинь зүгээр редакци л даа.

Д.Лүндээжанцан: - Энэ редакци.

Р.Амаржаргал: - Редакциар бас болж байгаа билүү.

Д.Лүндээжанцан: - Яг тэр батлагдсанаараа явъя. Өөр саналтай хүн байна уу. 

Тэгвэл Монгол Улсын Их Хурлын чуулганы хуралдааны дэгийн тухай хуулийн эцсийн найруулгыг сонслоо.

Үгээ хэлж эхэлье Р.Амаржаргал гишүүн. Гишүүд орж ирье. 

Р.Амаржаргал: - Их баярлалаа. Тэгэхээр энэ үндсэн чиглэлийг хараад байхад бас урьд өмнөхөөсөө арай илүү жаахан бүтээлчээр хандаад бас нэлээд юмнуудыг оруулсан байна. Би энийг ямар ч гэсэн өмнөхтэй харьцуулах юм бол арай гайгүй баримт бичиг болжээ гэж хэлэх гэсэн юм.

Гэхдээ энэнтэй холбоотойгоор бас нэг ганц, хоёр зүйлийг хэлье. Сангийн сайд анхаарна биз, Ерөнхий сайд анзаарна биз. Энд бичигдсэн юмнууд мөрөөдлийн жагсаалт болчихгүй байхын тулд анхаарах ёстой юм юу хийх ёстой вэ гэдгээ. Эцсийн дүндээ энд бичигдсэн бүх зүйлийг бид нар төрийн захиргааны байгууллагуудаар дамжуулан хэрэгжүүлж байгаа тийм биз. Тэгэхээр төрийн захиргааны байгууллагын чадавхитай холбоотой асуудал гарцаагүй гарч ирж байгаа юм. Төрийн захиргааны байгууллагад ажиллаж байгаа хүмүүсийн мэдлэг, туршлага, хариуцлага, үр ашгийн тухай асуудал гарцаагүй гарч ирж байгаа юм.

Хонгор сумын Засаг дарга, Иргэдийн хуралтай л адилхан юм шүү дээ энэ чинь. Энэ хүмүүс чинь хэрэгжүүлээд хамаг юм гутаагаад байх юм бол бас нэг тийшээгээ яваад өгчихнө. Үнэхээр чадах юм бол чадах байх тиймээ. Тэгэхээр энэ засаглал, эрх зүйн шинэчлэл гэсэн энэ 6 дугаар бүлэг дотор тодорхой энэ асуудлыг тусгаж өгье. Төрийн албаны үр ашиг, чанарыг хөндсөн тодорхой асуудлыг энд тусгаж өгөхгүй бол болохгүй байхаа гэж хэлэх гэсэн юм.

Сүүлийн үед вообще онигдод шиг юмнууд их болж байгаа шүү дээ. Та нар телевизээр харж байгаа байх. Монгол Улсын Засгийн газрын хоёр гишүүн, хоёр яам хоорондоо хамтын ажиллагааны гэрээ мэрээ байгуулаад тууз хайчлаад, хундага өргөөд байгаа байхгүй юү юу гэж байгаа юм бэ. Түншлэлийн гэрээ ч гэнэ үү, хамтын ажиллагааны гэрээ онигдод шүү дээ. Яахаараа Монгол Улсын хоёр яам тэгэх ёстой юм бэ. Нэг Засгийн газрын хоёр гишүүн хоорондоо тэгэх ёстой юм бэ. Тэр ч одоо хаашаа юм бэ. Ийм утгагүй юм зөндөө болсон.

Тэгэхээр би юу хэлж байна вэ гэхээр энд бичигдсэн бүх юм бол төр, захиргааны байгууллагуудаар дамжиж хэрэгжиж байгаа. Тийм учраас төрийн албыг бэхжүүлэх, төрийн албаны чанар чансааг дээшлүүлэхтэй холбогдсон нэг заалтыг бол энэ засаглал эрх зүйн шинэчлэх гэсэн юман дотор нэгийг оруулж өгөөчээ. Тухайлбал маш тодорхой жишээ байж байна. 

Төрийн  албан хаагчийн намын харьяаллын асуудал байж байгаа. Энийг бүр нэг тийш нь болгоно гээд. Авлигатай холбоотой асуудлаар төрийн албан хаагчдыг байнга буруутгаж байгаа, бүлэглэлд хамрагдсан байна гэж ярьж байгаа, цалингий нь нэмээд ирэхээр энэ маань нөгөө инфляцийн хүлээлтийг бий болгоод байна гээд янз янзаар шүүмжлээд байгаа шүү дээ. 

Гэтэл шийдэх арга зам байна уу гэвэл байж байгаа. Тухайлбал төрийн албан хаагчдын зээлжих эрхийг бий болгох ёстой байхгүй юү. Чи төрийн албанд өнөөдөр орлоо, тангарагаа өргөлөө маргаашнаас нь эхлээд чамд бүх зээлжих эрх нээгдсэн байх ёстой. Тэгээд төрийн албанд хэдийчинээ он удаан жил ажиллаж байна төдийчинээ зээлжих эрх нь улам хөнгөлөлттэй нөхцөл рүүгээ ороод явдаг. Тэрүүгээрээ тэр хүн орон сууцаа аваад, машин тэргээ аваад, амьдрал ахуйгаа аваад элдэв янзын авлигал, элдэв янзын юмнаас ангид болоод явдаг тийм тогтолцоо байж болно шүү дээ.

Олон оронд хэрэглэдэг зүйл шүү дээ. Манайд тийм юм байхгүй учраас 200 хэдэн төгрөг өгчихөөд дараа нь чи бас цалингаараа амьдар гээд шаардаад байх тэр тогтолцоогоо бид нар бүрдүүлж өгч чадаагүй байгаа учраас энд бичигдсэн маш олон зүйл мөрөөдлийн хуудас, мөрөөдлийн жагсаалт болчихгээд байгаа байхгүй юү. Тийм учраас энд яригдаж байгаа зүйлийг хэрэгжүүлье гэх юм бол төрийн албыг, төрийн албаны захиргааны чадавхитай холбоотой тодорхой заалтуудыг оруулж өгөөчээ. Тухайлбал төрийн албан хаагчдын зээлжих эрхийг нээсэн тэр тогтолцоо руу оруулбал яасан юм бэ гэсэн санаа байгаа юм.

Тэгээд ерөнхийдөө би энэ баримт бичгийг дэмжиж байгаа. Өмнөхөөсөө хамаагүй дээр болсон. Агуулгын хувьд ч гэсэн тэр, хэлбэрийн хувьд ч гэсэн тэр хамаагүй дээр болсон баримт бичиг, энийгээ дэмжээд цөмөөрөө хурдхан шиг дараа дараагийн хэлэлцүүлэгт оруулаад баталъя гэсэн саналтай байгаа юм.

Д.Лүндээжанцан: - Л.Гантөмөр гишүүн.

Л.Гантөмөр: - Би энэ санал хэлэхийнхээ өмнө тэр Хонгор суманд хураагдсан ногоог Засгийн газар болоод ордны хэрэгцээнд, Их Тэнгэрийн хэрэгцээнд, мөн яамдуудын ажиллаж байгаа гуанзнуудын хэрэгцээнд худалдаж авъя гэдэг саналыг гаргаж байна. Энийг Засгийн газар шийдвэрлэж худалдаад авах байхаа. Хонгор сумын ногоог. Зах дээр зарах гээд байгаа юм. Зах дээр зарахыг нь болиулаад.

Хоёрдугаарт тэр тагнуулын албадын орон нутагт ажиллах байдлыг нь сайжруулаарай Ерөнхий сайд, хяналтыг их сул тавьсан байна. Тэгээд тэр гаднаас орж ирж байгаа цианит, мөнгөн усыг одоо зогсоох хэрэгтэй. Энэ дээр ямар ажил хийж болох вэ гэдгийгээ яаралтай төлөвлөж зарлах хэрэгтэй. Энэ хүмүүс бас амар амгалан болох хэрэгтэй байна шүү дээ. Одоо бид нар бүрэн зогсоох бололцоотой боллоо гэдгээ зарламаар байна. 

Одоо үндсэн асуудалдаа оръё. Монгол Улсын эдийн засаг, нийгмийг 2007 онд хөгжүүлэх үндсэн чиглэл гэж бид батлаад үндсэндээ 1 жил явсан. Ерөнхийдөө өнөөдөр хэлэлцээд батлах гэж байгаа энэ бичиг баримт, бичиг баримттай маш төстэй, ойролцоо концепци нь ч гэсэн их ойролцоо ийм бичиг баримт болсон. Мэдээж биелсэн юм байлгүй яах вэ. Ялангуяа одоо зам барилга, эрчим хүчтэй асуудлууд биелэлээ олоод явж байгаа байх. Барилга барих ажил биелэлээ олоод явж байгаа байх, төлөвлөсөн олон зүйлүүд явж байгаа байх. 

Төлөвлөгөөгүй маш олон юм байгаа. Ялангуяа эдийн засгийн шинэтгэл хийх талр дээр ганц хоёр юмыг бид төлөвлөж оруулсан байсан. Үнэт цаасны хоёрдахь зах зээлийг идэвхжүүлэх, магадгүй 2007 онд нэлээд урагшаа ахиулах ийм бодлогыг бид бичиж баталсан байсан энэ маань явсангүй. Мөн Улаанбаатар хотыг утаагүй болгох  тал дээр, гэр хорооллуудыг цэвэр, бохир усны сүлжээнд холбох тал дээр бичиг баримт болгож гаргасан энэ маань явсангүй. Энэ ажлуудыг хийж чадаагүй буруутан нь би ганц Засгийн газар гэж бодохгүй байгаа. Хяналт тавьж ажиллаж чадаагүй Их Хурал, ялангуяа миний удирдаж байсан Эдийн засгийн байнгын хороо ихээхэн буруутай гэж би хувьдаа бодож байгаа юм.

Ирэх жил бид бас ийм буруутай юм хийжээ гэж хэлэхгүйн тулд ямар санал хэлэх гээд байна вэ гэхээр энд тавигдсан зорилтуудын программуудыг бидэнд өгөөчээ. 2007 онд бид энэ бичиг баримтыг батлахдаа программуудыг нь аваагүй юм. Н.Баяртсайхан сайдаас асуудаг Н.Баяртсайхан сайд нэг их гоё хэлдэг, ярьдаг гэтэл бусад сайд нар, бусад бодлого гаргагч нар хүлээн зөвшөөрдөггүй, бодлогын зөрчилдөөн бий болсон. Энэ нь өнөөдрийг хүртэл энэ ажлыг явуулж чадахгүй нэг саад бэрхшээл байсан. Тийм болохоор энэ удаа бид нар энэ бичиг баримтыг батлахдаа жишээлбэл 500 сая ам.долларын бондыг ямар зорилготойгоор гаргах вэ гэдгээ Их Хурлын гишүүд нь нэг ойлголттойгоор баталмаар байна. 3990 өрхийг цэвэр, бохир усанд хаана холбох вэ, эх үүсвэрийг нь яаж шийдэх вэ гэдэг дээр нэг программтай баймаар байна. 20000 айл, 15000 айлыг тэр орон сууцны зээлэнд хамруулахад ямар санхүүгийн бодлого барих вэ гэдэг дээр нэг бодолтойгоор энэ бичиг баримтыг баталмаар байна.

Тэгэхгүй бол Н.Баяртсайхан сайд нэг ярьдаг, Монголбанкны  ерөнхийлөгч өөр юм ярьдаг, Барилга, хот байгуулалтын сайд шал өөр юм ярьдаг. Тэгээд доошоо буугаад хотын дарга бүр өөр юм ярьдаг байдалтайгаар явах юм бол яг сая Р.Амаржаргал сайдын хэлдгээр энэ бол мөрөөдлийн баримт бичиг болоод байгаа юм.

Тийм болохоор би Эдийн засгийн байнгын хороонд юуг санал болгох гээд байна вэ гэвэл Байнгын хорооны бүх гишүүдэд ядаж энд тусгагдсан хөтөлбөр, зорилтуудын программуудыг хүн болгоны гар дээр очиулах саналыг дэвшүүлж байгаа юм. Энэ саналуудыг бүгд хүлээн зөвшөөрсний дараа бичиг баримт батлагдах ёстой. Мэдээж энд бол хугацаа орохгүй байх гэж би хувьдаа бодож байгаа.

Яагаад гэвэл Засгийн газар дээр өнөөдрийн түвшинд энийг бүгдийг нь нэг нэг программаар чиглүүлээд тавьчихсан байгаа байх. Энийгээ бидэнд танилцуулахад нэг, хоёр хоногийн ажил л болох байх. Тэгж танилцуулсны дараагаар бүгдээрээ баталъя гэж бодож байна.

Жишээлбэл, хэрэглээний үнийн индексийг нэг оронтой тоонд байлгах гэж яаж байлгах вэ, ямар ямар санхүүгийн механизм ашиглах вэ, инфляцийг яаж барих вэ, мөнгөний нийлүүлэлтийг яаж хийх вэ гэдэг энэ тухай нэгдсэн ойлголттойгоор Их Хурал энэ бичиг баримтыг баталж чадах юм бол энэ ажил болно. Нэгдсэн ойлголтоос гадна хугацаатайгаар баталмаар байгаа юм. Программ болгон өөрийн гэсэн хугацаатай байдаг тэрийг Их Хурлын гишүүд бүгд нэг ойлголттойгоор мэддэг, Засгийн газрын гишүүд нь мөн адил нэг ойлголттойгоор мэддэг байх юм бол энэ бичиг баримт өөрөө биелэлээ олох юмаа. Ийм хоёр, гурван үндсэн саналтайгаар би энэ асуудлыг хэлэлцье гэсэн саналтай байна.

Д.Лүндээжанцан: - Их Хурлын гишүүд хуралдаандаа ирье. МАХН-ын гишүүд хуралдаа орж ирье.

Р.Гончигдорж гишүүн.

Р.Гончигдорж: - Баярлалаа. Үндсэн чиглэл Л.Гантөмөр гишүүний саналтай санал нэг байгаа юм. Ер нь өнгөрсөн жилийн Үндсэн чиглэлийг нэлээд тоон үзүүлэлттэй ер нь эргээд төсөвтэйгээ уялдаж хөрөнгийн зарцуулалт нь хаа хаанаа ногдож ямар зардлаар, ямар үр дүнтэй ямар үйл ажиллагаа хийгдэх гэж байна вэ гэдэг нь нэлээд тодорхой байсан. Тэр чиглэл дээрээ жаахан ухралт байна. Р.Амаржаргал гишүүн бол ерөнхий бүтэц, аргачлал, бусад талаас нь хэлсэн байхаа. Би тэрэнтэй зөрөлдөж хэлж байгаа агуулга нь энэ өөрөө биш юм байгаа юм.

Нөгөө талаас тухайлбал миний асуусан зүйлүүдээс далд монополийг яаж илрүүлэх, түүнтэй яаж тэмцэж энэ үнийн өсөлтийн завсрын зохион байгуулалтыг яаж арилгах вэ гэдэг дээр тодорхой хөтөлбөртэй орж ирмээр байгаа юм. Яг энэ заалтыг иймээр хэрэгжүүлэх гэж байгаа юм гэж. Ядаж ерөнхий концепциор нь. Тэгвэл бид нар тэр зүйлүүдийг баталж өгч, дэмжих ийм бүрэн боломж гарч ирж байгаа юм л даа. Нөгөө талын асуудал нь энэ зардлыг багасгах тухай асуудал дээр. Үнэхээр бид нар эдийн засгийн өсөлтөө дагаж төсвийн орлого нэмэгдэж байна. ДНБ-ний өсөлттэй холбогдож энэ нэмэгдэж байна. Тэрүүнтэй илүү өндөр хурдтайгаар зарлага нэмэгдэж байгаад анхаарах ёстой юм. Би зарлага бууруулах, бүтэц, зохион байгуулалтын шинэчлэл хийх гэдэг асуултыг асуухад ерөнхийдөө дараагийн, сонгуулийн дараахь Засгийн газартай холбогдож энэ асуудлыг тавьж байгаа юм гэсэн хариулт авсан л даа. Гэтэл өнөөдөр бид нар байгаа үедээ тэрний гол сууриудыг нь хийж өгчих хэрэгтэй байгаа юм.

Бид зовлон мэднэ шүү дээ. Өөрөө хийх, өрөөлийн хийчихсэн байгаа зүйлийг хэрэгжүүлэх хоёрын өрөөлийн хийсэн байгаа зүйлийг хэрэгжүүлэх ёстой гэдэг нь илүү амар маргаангүй явдаг шүү дээ. Тийм учраас бид нар тэр хууль тогтоомжуудыг нь энэ хугацаандаа баталж гаргаж өгчихсөн. Тэрний дараагийн ямар Засгийн газар, ямар ч улс төрийн нам нь олонхи боллоо гэсэн тэрийг нь дагахаас өөр аргагүй тийм байдал нөхцөл рүү оруулах ёстой.

Одоогийн парламентын хамгийн гол онцлог бол Ардчилсан нам, МАХН харьцангуй оролцоо суудлаар, харьцангуй хүчтэй хяналт тавихын зэрэгцээгээр харьцангуй том бодлогууд дээр хамтарч гаргаж болох тийм боломж байгаа шүү дээ. Дараагийн сонгуулийн үр дүнгээр ямар ч үр дүн гарлаа гэсэн тийм харилцаагаар харьцах юмуу, үгүй юмуу. Юу гэдэг юм бэ МАХН нэлээн томоохон цөөнх боллоо гэхэд тэдний өнөөгийн цөөнх байгаа шиг тийм уриалгахан араншин гаргаа ч үгүй ч үү жишээлбэл. Тийм учраас яг энэ үедээ энэ асуудлыг нээрээ бодох хэрэгтэй.

Нөгөө талаас бас Ардчилсан намд нэг том хариуцлага байгаа. Яагаад ийм уриалгахан байгаагийн. Юу вэ гэвэл энэ Засгийн газрын мөрийн хөтөлбөр чинь  2004 онд Ардчилсан нам, МАХН-ын Засгийн газрынх шүү дээ. Би Засгийн газрын бүрэлдэхүүнээр нь ярьж байна шүү. Тэр сонгуулийн үед оролцсон субъектээр нь яриагүй байна. Тийм учраас энэ 2004 оны Засгийн газрын мөрийн хөтөлбөрийн хэрэгжилтийн гэдэг санаа зовинох, тэр нь дээр хүлээх хариуцлага бидэн дээр байгаа учраас би саяны өгүүлбэрийг бүр онцолж хэлж байгаа юм. 

Ийм зүйлүүдийг амжиж хиймээр байна, амжиж хиймээр байна. Тэгж байж бид нар өнөөдөр тодорхой зүйлийг гаргаж ирнэ. Нөгөө нэг талын асуудал бол бид нар энэ татварын багц хуулиа нэг их хөлөнд нь оруулж гаргаж ирэхийн тулд хоёр сүүл байгаад байгаа шүү дээ. Нийгмийн даатгалын шимтгэлтэй холбогдсон. Энэнтэй холбогдсон зүйлийг энэ Засгийн газрын хөтөлбөрт тусгаж оруулаад түүнийгээ хуулиар нь баталгаажуулах үүргийг УИХ хамтдаа аваад явах зайлшгүй шаардлагатай байгаа юм.

Нөгөө талаас нь шинэчилсэн бүртгэлийн тухай хуулийг нэн даруй яаралтай гаргаж Сангийн сайдаас асуухад тэнд 30 тэрбум төгрөгийн хэмжээнд ерөнхийдөө татварын суурь нэмэгдэх, далд эдийн засгийг нээлттэй болгох тэр эффектээс гарч ирнэ гэсэн ийм тооцоо ярьж байсан. Энийг бол ямар нэг хардлага, сэрдлэг элдвийн юмгүйгээр ингэж хийхгүй бол энэ өөрөө нийгэмд цаашаагаа дандаа хар толбо болж явна. Нийгэм дандаа далд эдийн засгаа улам өргөтгөсөн, түүнийг улам булингартуулсан ийм байдлаар цаашаа үргэлжилнэ шүү. Өнөөдрийн байгаа хэмжээ бол бид нар дөнгөж жижиг хэмжээндээ байна гэж ойлгож байна. Цаашдаа эдийн засаг, дэлхийн хэмжээгээр тэр далд эдийн засгийн хэмжээ бол яах ч аргагүй нээгдэж чадахгүй явсаар байгаад улам илүү далд эдийн засгийн сүүдрийг бий болгоно. Энэ дээр үнэхээр хоёр намын зөвлөл, бүлгүүд ойлголцож ямар нэг нийгэмд шуугиангүйгээр энэ асуудлаа цэгцэлж шийдэх болсон. Ингэж шийдэхээс өнөөдөр харин Засгийн газарт төсөв дээр энийгээ яаж гаргаж ирэх вэ, тэр шинэчилсэн бүртгэлийн асуудлыг хэдийд дуусгах вэ, дуусгасны дараахь авах арга хэмжээ ямар байх вэ гэдэг тэр хөтөлбөр өнөөдөр гарах ёстой шүү энэ ондоо гарах ёстой. Тэгж байж ирэх жил тунгалаг болно гэж ингэж ойлгож байна баярлалаа.

Д.Лүндээжанцан: - Б.Мөнхтуяа гишүүн.Гишүүд хуралдаа орж ирье. Зам, тээврийн яаман дээр ажлын хэсэг хуралдаж байна. Тэд нар наашаа ирмээр байна.

Б.Мөнхтуяа: - Бид нар 2007 оны Үндсэн чиглэлийн хүлээгдэж байгаа гүйцэтгэлээс харахад энэ талаар бид нар Ардчилсан намын зөвлөл дээр Сангийн сайдыг урьж энэ талаар мэдээлэл авсан. Энэ мэдээллээр бид мэдсэн л дээ. 50 хувиас доош хувийн биелэлттэй байгаа маш олон ажлууд байгааг мэдээллээр мэдсэн. Гэхдээ энд би Засгийн газрыг буруутгахыг хүсэхгүй байна. Энэ бид нарын Их Хурал дээр батлаад Засгийн газрын хэрэгжүүлэх гээд явж байгаа явцад төрийн дунд шатанд ажиллаж байгаа төрийн албан хаагчид бас хангалтгүй ажиллаж байна гэдгийг хэлэх гээд байгаа юм. Энийг би онцолж хэлэх гээд байна. Энэ утгаараа би Р.Амаржаргал гишүүн, Л.Гантөмөр гишүүний хэлснийг би дэмжиж байна. Энэ үндсэн чиглэлдээ хариуцлага тооцох, ялангуяа төрийн албан хаагчиддаа хариуцлага тооцож, төрийнхөө үүргийг, төрийн албан хаагчийнхаа үүргийг нэр төртэй биелүүлэх тэр талруу анхаарал хандуулсан заалт байвал яасан юм бэ гэж. 

Өнөөдөр 2007 он дуусах гэж байна. 2007 оны төсвийн тодотголоор бид нар маш их зүйлийг хийхээр төлөвлөөд, төсөвлөөд өгсөн. Гэтэл энэ бид нарын төлөвлөсөн, төсөвлөсөн үйл ажиллагаа биелэгдэхгүй гэдэг нь жишээ нь миний тойрог дээр харагдаж байгаа. Баянгол дүүргийн Засаг дарга Цогтбаатар гэдэг хүн байна, орлогч дарга нь Амгалан гэдэг эмэгтэй байна. Юу гэж заасан нь хамаагүй бид нар ингэж ингэж ойлгож байна, энэ маягаар энэ төсвийг хэрэгжүүлнэ гээд миний иргэдээсээ саналыг нь аваад 2007 оны төсвийн тодотголд оруулсан ажлууд бол зүйл, заалтаараа биелэгдэхгүй нээ. Үүнээс харахад бид нар ингэж цагаа зарж, хөдөлмөрөө үрж, ингэж удаан суугаад  Их Хурал дээр, Засгийн газар нь хэрэгжүүлэх гээд ингээд явж байгаа ажил маань бид нарын санаснаар биелэхгүй янзтай байна. Ийм учраас жинхэнэ биелэлтэд дээр нь гар бие оролцож сууж байгаа төрийн дунд болон доод шатанд ажиллаж байгаа төрийн албан хаагчдаа төрийн албан хаагчийнх нь үүргийн дагуу ажиллуулах тал дээр Ерөнхий сайд анхаараачээ. Энэ тал дээр нэг зүйл, заалт оруулах нь зүйтэй байх гэдэг дээр хэлэх гээд байна.

Өөр нэг жишээ хэлэх юм бол бид нар иргэдээ төлөөлсөн төлөөлөл. Энэ утгаараа бидний тойрог дээр бие төлөөлөгч гэж ажилладаг. Төрөөс гарч байгаа шийдвэрийг олон нийтэд таниулах, төрөөс гарсан шийдвэр тухайн тойрог дээр биелэгдэж байгаа эсэх дээр хяналт тавих, ер нь иргэн, төр хоёрын гүүр болсон бие төлөөлөгч гэсэн хүмүүс байдаг. Энэ хүмүүст ажиллах нөхцлийг нь бүрдүүлэх зорилгоор, хөнгөвчлөх зорилгоор Засаг даргын, дүүргийн, аймгийн засаг даргын Тамгын газар ажлын байр гаргаж өгөө гэсэн Засгийн газрын тогтоол гарсан. Энэ чинь биелэхгүй байна. Бид нар ерөөсөө хувьдаа орон сууц гуйж байгаа юм шиг Засаг даргаас очиж гуйдаг. Гурван жил гуйлаа бүтсэнгүй даргаа, Ерөнхий сайдаа энийг бас анхааралдаа аваач.

Гэтэл өнөөдөр сул байр байж байхад Баянгол дүүргийн Улаанзалгай нийгэмлэг тэнд орох ёстой гээд оруулчихсан байж байна. Гэтэл төрийн үйл ажиллагаа явуулах ёстой, Засгийн газраас батлаад өгсөн хууль, дүрмийнхээ дагуу ажиллах байр авах гээд миний бие төлөөлөгч очиход олгож өгөхгүй байна. Миний ч биш, жишээлбэл Баянгол дүүрэг дээр Б.Амаржаргал, Б.Батбаатар, одоо таных байдаг эсэхийг мэдэхгүй байна. Жишээлбэл, Ерөнхий сайдаа таны бие төлөөлөгч Баянгол дүүргийн Засаг даргын Тамгын газар ажлын байртай юү. Бид гуравынх дээр л лав байхгүй. Тэгэхээр та Ерөнхий сайд энэ дээрээ хяналт тавиач. Энэ гаргасан шийдвэрээ биелүүлэх тал дээр нь хяналт тавиачээ гэдэг дээр би санал хэлэх гээд байна.

Д.Лүндээжанцан: -  С.Баярцогт гишүүн тэгээд 6 хүн болж байна.

С.Баярцогт: - Байна уу. Би Үндсэн чиглэлийн хэлэлцүүлгийг үр дүнтэй болгоё гэсэн ийм бодолтой байна. Тэгэхгүй төсвийн өмнө хэлэлцэхээр зэрэг яг үнэндээ хэлэлцэхийн тулд хэлэлцдэг ийм систем рүү шилжчихээд байгаа юм. Тэгээд түрүүн Сангийн сайд хэлсэн энэ төсвийн үндсэн чиглэлийг УИХ дээр хэлэлцүүлэх талаар тогтоолын төсөл өргөн барьчихсан байгаа гэсэн тиймээ. Энийг яаралтай баталж гаргая. 

Тэгээд энийг 1 дүгээрт төсвийн хүрээний мэдэгдлийн өмнө Үндсэн чиглэлийг ярьдаг, тэгж байж улс орныг дараа жил яаж хөгжүүлэх вэ гэдэг зүйлүүдийг нь ярьдаг. Макро эдийн засгийн 13, 14-н том параметр байгаа. Тэр нь дээр байгаа тоонуудыг тавихдаа хөгжлийн ийм ийм бодлогыг үндэслэж гаргалаа гэдэг юмаараа ярьдаг байхгүй бол одоо энэ Үндсэн чиглэлийн хэлэлцүүлгийг харахаар нэг том юм яриад ДНБ, инфляцийн хэмжээ яриад тэгж байснаа гүйж ороод худаг руу яриад, тойрог дээр хийх юм яриад ийм хүндрэл рүү оруулаад байгаа байхгүй юү. Ингэж хэлэлцүүлэг явуулах нь ач холбогдол өөрөө их муутай байна. Энийг УИХ-ын дарга анхаарч энэ асуудлыг энэ чуулганаар хэлэлцээд ирэх жилийн Төсвийн хүрээний мэдэгдлийн өмнө бид нар үндсэн чиглэлээ хэлэлцмээр байна. Тэгэх юм бол зөв болно. 

Тэгээд тэр үндсэн чиглэлд төсвийн хүрээний мэдэгдэл дээр суурилсан төсвийг намар ярих юм бол аягүй ажил хэрэгч болох байхгүй юү. Тэгэхгүй одоо төсвийн хүрээний мэдэгдэл 2003 онд анх баталсан хуулиар явж байгаа шүү дээ. Тэгээд 2004 онд анх хийсэн. 2004 оны зөрүү аягүй бага байгаа байхгүй юү. Тэгээд 2005 оноос хойш зөрөөнүүд нь ихсээд байгаа юм. Тэгэхээр төсвийн хүрээний мэдэгдлээ бид нар үл ойшоодог хэлбэр рүү шилжих гээд байгаа байхгүй юү.

Зөрөө нь ихсээд байна гэдэг бол төлөвлөлт, гүйцэтгэл, төсвийн хүрээний мэдэгдэл гуравын зөрөөг хэлээд байгаа юм. Ийм юм ажиглагдаад байна гэж би хэлмээр байна.

Тэгээд яг энэ удаагийн төсвийн хүрээний мэдэгдэл дээр би макроэдийн засгийн үзүүлэлт дээр байгаа хоёрхон тоон дээр л яръя гээд байгаа юм. Хэрэглээний үнийн индексийг нэг оронтой тоон дээр барина гэж Засгийн газар нэг жилийн үндсэн чиглэлийг батлахад оруулж ирж болохгүй. Эндээс шууд тар гээд тэр тоо тавих хэрэгтэй. Ер нь бол 5.5 дээр баръя гэсэн хүсэлтэй юм шиг байна лээ. Тэгэхдээ 1 оронтой тоон дээр байлгая гэж байгаа юм. Би бол макроэдийн засгийн 13 үзүүлэлт байдаг. Тэр 13 үзүүлэлтийг шууд хатуу тоогоор тавих хэрэгтэй Засгийн газар. Аль ч Засгийн газар. Дараа нь тэрэн дээр гажилт үүсэх юм бол ийм ийм хүчин зүйлээс боллоо. Дараа жил энэ энийгээ ингэж ингэж хаана гэдэг юмаа гаргаж өгөх хэрэгтэй. Тийм учраас би нэг оронтой тоон дээр байлгах гэдгээ болих хэрэгтэй. Тооцоогоо хийж байгаад 5.5 юмуу, эсвэл 6.5, 6 дээр барина гээд хатуу заачих хэрэгтэй нэгдүгээр санал.

Тэгээд би энэнтэй холбогдуулж юу хэлэх гээд байгаа юм бэ гэхээр энэ чинь З үндсэн хүчин зүйлээс бүрдчихсэн байна гээд тайлбар гарсан шүү дээ. Надад бол орос, хятадын хэрэглээний үнийн индекстэй манайх шууд уялдаж байгаа гэдэг тэр тайлбар амьдрал дээр буруу байна гэж хэлэх гээд байгаа юм. Та өөрийнхөө хүмүүсийг суулгаад үзээрэй. Би Аймэсс-ийн 99 оноос хойшхи З улсын инфляцийг харьцуулахад заавал өндөр үед нь өндөр, сул үед нь сул гэж гарахгүй байна лээ. Тэгэхдээ энэ динамик бол өөрөө баталгаачихгүй байна гэдэг нь харагдаад байгаа юм нэг.

Хоёрдугаарт нь, гол түүхий эд бол манайх нефть бүтээгдэхүүн байгаа шатах, тослох материал. Тэгэхээр бодлогын хувьд энийгээ тодорхой түвшинд барина гэх юм бол бид нар энэ дээр л бодлого хийх хэрэгтэй. Нефтийн боловсруулах үйлдвэр барьдаг юмуу, олзворлолтоо нэмэгдүүлдэг юмуу, нэг улсын хараат байдлаас гарах ийм чиглэлийн бодлогыг л явуулах хэрэгтэй. Үгүй ядаж нефтийнхээ нийлүүлэлтийг дор хаяж 2, 3 улсаас болгодог ийм бодлогыг оруулж ирэх юм бол хэрэглээний үнийн индекс өсөхгүй байх магадлал өндөр.

Дээрээс нь захиргааны алдаа гаргаад байгаа шүү дээ хүлээгдэж байгаа үнийн өсөлт гээд. Энэ дээр бас бодлого хийж бид нар амладгаа болих хэрэгтэй байхгүй юү. 10 дугаар сард үнэн нэмнэ гэдгээ. Тэгээд тэр нь дээр гол гол намууд тохиролцоод цалин нэмэх уралдаан дээр аль аль тал  нь улс төр хийхээ болиод тэрийгээ эрт зарладаг, тэрийг би хийж байна, би хийхгүй байна гэж ярихаа больдог. Тэгж байж үнийн индексийг тодорхой хэмжээнд барина гэж би бодоод байгаа юм.

Дотоодын нийт бүтээгдэхүүн, төсвийн зарлагын эзлэх хувь бол 47 байгаа нь Монголын түүхэнд бараг хамгийн өндөр байгаа. Би Ерөнхий сайд, Сангийн сайдад хоёуланд нь анхааруулж хэлмээр байна. 1999 оноос хойшхи бүх дүнг аваад үзэх юм бол дунджаар бол 43.8 байгаа. Та ингээд үзээрэй 43-аас доошоо байгаа. Энэ удаагийнх 47 гээд аягүй өндөр гараад байгаа байхгүй юү. Тэр тусмаа урсгал зардал нь 35 гараад хамгийн өндөр гараад байгаа юм. Тэгэхээр дотоодын нийт бүтээгдэхүүн ийм их өсөлттэй байхад урсгал зардлын хэмжээ ийм өндөр гарч байгаа нь яагаад ч юм бэ Засгийн газар зөндөө юм хийж байгаа, тэгэхдээ үрэлгэн харагдаад байгаа байхгүй юү. Тэгэхээр урсгал зардлаа бид нар тодорхой түвшинд барьдаг байя, хөрөнгийн зардлаа нэмэгдүүлж болно шүү дээ. Тэрэн дээр цэвэр зээл…

Д.Лүндээжанцан: - Хугацаа дууслаа. Байнгын хорооны санал, дүгнэлттэй холбогдуулан үг хэлж дууслаа.

Одоо санал хураалт явуулъя. Одоо тогтоолын төслийг хэлэлцэх эсэх асуудлаар санал хураана. Байнгын хорооны саналаар Монгол Улсын эдийн засаг, нийгмийг 2008 онд хөгжүүлэх үндсэн чиглэл батлах тухай УИХ-ын тогтоолын төслийг хэлэлцье гэсэн саналын томъёоллоор санал хураалт явуулъя.

Санал хураалтад 44 гишүүн оролцож зөвшөөрсөн 28, татгалзсан 16, 63.6 хувийн саналаар хэлэлцэх нь зүйтэй гэж үзлээ.

Одоо ирэх 7 хоногт 6 байнгын хороо энэ асуудлыг нэгбүрчлэн хэлэлцэнэ. Дараагийнх нь 7 хоногт эдийн засгийн байнгын хороон дээр төвлөрүүлж ярина. Ингээд нэгдүгээр хэлэлцүүлэг хийгдсэний дараагаар төсвийн анхны хэлэлцүүлэг орж ирнэ Их Хуралд. Энийг 24, 25-ны үед хийнэ. Ер нь бол гишүүдийн энэ хуралдааны хариуцлагын асуудлыг бүлэг дээрээ ярих хэрэгтэй байна гэдгийг хэлье.

Хоёрдугаарт, ирэх 1 дэх өдрөөс эхлээд ажлын хэсгүүд хуралдаануудаа сайн явуулаарай. Ажлын хэсгийн үйл ажиллагаанаас Байнгын хороодын хурлаар хэлэлцэх асуудлууд, Их Хурлаар хэлэлцэх асуудлууд шалтгаалж байна. Ингээд өнөөдрийн хуралдаан хэлэлцэх асуудлаа шийдсэн тул өндөрлөснийг мэдэгдье (16:35-17:40 В.Оюун)
Хуралдаан 17 цаг 40 минутад өндөрлөв.


Соронзон хальснаас хянаж буулгасан: 

ХУРАЛДААНЫ НАРИЙН 

БИЧГИЙН ДАРГА Д.ЭНЭБИШ, Ц.АЛТАН-ОД, Д.ЦЭНДСҮРЭН, Ч.АЛТАНЦЭЦЭГ, В.ОЮУН  

